
Монгол Улсын Их Хурлын 2018 оны хаврын ээлжит чуулганы
Эдийн засгийн байнгын хорооны 6 дугаар сарын 26-ны өдөр
/Мягмар гараг/-ийн хуралдааны гар тэмдэглэл
 

Эдийн засгийн байнгын хорооны дарга Д.Дамба-Очир ирц, хэлэлцэх асуудлын дарааллыг танилцуулж, хуралдааныг даргалав. 
 

Ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 10 цаг 38 минутад Төрийн ордны “Их Эзэн Чингис хаан” танхимд эхлэв. 
 
Чөлөөтэй: С.Чинзориг, Л.Элдэв-Очир;
Тасалсан: Ж.Ганбаатар, Я.Содбаатар.
 
Хэлэлцэх асуудлын дараалалтай холбогдуулан Улсын Их Хурлын гишүүн Д.Тэрбишдагва, Д.Эрдэнэбат, Х.Болорчулуун нар санал хэлэв. 
 
Улсын Их Хурлын гишүүн Д.Эрдэнэбат горимын санал гаргав. 
 
Д.Дамба-Очир: - Улсын Их Хурлын гишүүн Д.Эрдэнэбатын гаргасан, “Төрийн өмчийг 2018-2020 онд хувьчлах үндсэн чиглэл батлах тухай” Улсын Их Хурлын тогтоолын төслийн анхны хэлэлцүүлгийг өнөөдрийн хэлэлцэх асуудлаас хасаж өгнө үү гэсэн горимын саналыг дэмжье гэсэн санал хураалт явуулъя. 
 
Зөвшөөрсөн: 
5
Татгалзсан: 

10
Бүгд: 


15
33.3 хувийн саналаар горимын санал дэмжигдсэнгүй. 
 

Нэг. Монгол Улсын нэгдсэн төсвийн 2017 оны гүйцэтгэл, Засгийн газрын санхүүгийн нэгтгэсэн тайлан болон “Монгол Улсын 2017 оны төсвийн гүйцэтгэлийг батлах тухай” Улсын Их Хурлын тогтоолын төсөл /Засгийн газар 2018.06.18-ны өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн зарлагын хяналтын дэд хороонд хүргүүлнэ/
 

Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Төсвийн хөрөнгө оруулалтын газрын дарга Г.Түвдэндорж, мөн яамны Хөгжлийн санхүүжилтийн газрын дарга И.Батхүү, Төсвийн бодлого, төлөвлөлтийн газрын Зарлагын хэлтсийн дарга М.Санжаадорж, Төсвийн хөрөнгө оруулалтын газрын мэргэжилтэн Б.Отгонцэцэг, Зам, тээврийн яамны Төрийн нарийн бичгийн дарга Ж.Бат-Эрдэнэ, мөн яамны Бодлого, төлөвлөлтийн газрын дарга Р.Мэргэн, мөн яамны Хөрөнгө оруулалт, үйлдвэрлэлийн хэлтсийн дарга Ч.Ренчиндамба, мөн яамны Замын ашиглалт, засварын хэлтсийн дарга Х.Оргил-Эрдэнэ, Барилга, хот байгуулалтын яамны дэд сайд Ш.Лхамсүрэн, Санхүүгийн зохицуулах хорооны дарга С.Даваасүрэн, Санхүүгийн зохицуулах хорооны Ажлын албаны дарга Б.Ариунаа, Санхүүгийн зохицуулах хорооны Ерөнхий нягтлан бодогч Г.Хишигжаргал, Үндэсний статистикийн хорооны дарга А.Ариунзаяа, Үндэсний статистикийн хорооны Санхүүгийн хэлтсийн дарга Б.Батсүх, Үндэсний аудитын газрын Монгол Улсын Ерөнхий аудиторын орлогч бөгөөд тэргүүлэх аудитор С.Бүрэнбат, Үндэсний аудитын газрын Санхүүгийн аудитын газрын захирал бөгөөд тэргүүлэх аудитор Ц.Наранчимэг, Үндэсний аудитын газрын Гүйцэтгэлийн аудитын газрын захирал бөгөөд тэргүүлэх аудиторын албан үүргийг түр орлон гүйцэтгэгч Л.Одгэрэл, Үндэсний аудитын газрын Санхүүгийн аудитын газрын аудитын менежер Я.Самбууням, Г.Оюунгэрэл, Л.Эрдэнэчулуун, ахлах аудитор Ц.Хосжаргал, Д.Гандолгор, аудитор Б.Анхбаатар, М.Доржмаа, Х.Энх-Амгалан нар оролцов. 
 

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг нар байлцав. 
 

Монгол Улсын нэгдсэн төсвийн 2017 оны гүйцэтгэл, Засгийн газрын санхүүгийн нэгтгэсэн тайланг Сангийн сайд Ч.Хүрэлбаатар, төсвийн гүйцэтгэл болон санхүүгийн нэгтгэсэн тайланд аудит хийсэн Үндэсний аудитын газрын дүгнэлтийг Үндэсний аудитын газрын Ерөнхий аудиторын орлогч бөгөөд тэргүүлэх аудитор С.Бүрэнбат нар танилцуулав. 
 

Танилцуулгатай холбогдуулан Улсын Их Хурлын гишүүн З.Нарантуяа, Л.Энх-Амгалан, Б.Баттөмөр нарын тавьсан асуултад Сангийн сайд Ч.Хүрэлбаатар, Үндэсний аудитын газрын Монгол Улсын Ерөнхий аудиторын орлогч бөгөөд тэргүүлэх аудитор С.Бүрэнбат, Үндэсний аудитын газрын Санхүүгийн аудитын газрын захирал бөгөөд тэргүүлэх аудитор Ц.Наранчимэг, Барилга, хот байгуулалтын яамны дэд сайд Ш.Лхамсүрэн нар хариулж, тайлбар хийв. 
 

Улсын Их Хурлын гишүүн Б.Баттөмөр үг хэлэв. 
 
Д.Дамба-Очир: - “Монгол Улсын 2017 оны төсвийн гүйцэтгэлийг батлах тухай” Улсын Их Хурлын тогтоолын төслийг дэмжье гэсэн санал хураалт явуулъя. 
 
Зөвшөөрсөн: 
9
Татгалзсан: 

6
Бүгд: 


15
60.0 хувийн саналаар дэмжигдлээ. 
 
Байнгын хорооноос гарах санал, дүгнэлтийг Төсвийн зарлагын хяналтын дэд хороонд Улсын Их Хурлын гишүүн М.Оюунчимэг танилцуулахаар тогтов. 

Уг асуудлыг 11 цаг 44 минутад хэлэлцэж дуусав. 
 

Хоёр. Валютын зохицуулалтын тухай хуульд нэмэлт оруулах тухай хуулийн төсөл болон хамт өргөн мэдүүлсэн бусад хуулийн төслүүд /Монгол Улсын Ерөнхийлөгч 2018.06.19-ний өдөр өргөн мэдүүлсэн, төслийн үзэл баримтлалыг хэлэлцэх эсэх/
 
Хэлэлцэж буй асуудалтай холбогдуулан Монгол Улсын Ерөнхийлөгчийн Хууль, эрх зүйн асуудал хариуцсан зөвлөх Р.Булгамаа, Ерөнхийлөгчийн Тамгын газрын Хуулийн хэлтсийн дарга Д.Отгонбаяр, Монголбанкны Дэд Ерөнхийлөгч Б.Лхагвасүрэн, Монголбанкны Хууль, эрх зүйн газрын Эрх зүйн бодлогын хэлтсийн захирал Б.Эрдэнэхуяг нар оролцов. 
 

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг нар байлцав. 
 

Хуулийн төсөл санаачлагчийн илтгэлийг Монгол Улсын Ерөнхийлөгчийн Хууль эрх зүйн асуудал хариуцсан зөвлөх Р.Булгамаа танилцуулав. 
 

Танилцуулгатай холбогдуулан Улсын Их Хурлын гишүүн Т.Аюурсайхан, М.Оюунчимэг, Ч.Хүрэлбаатар, Д.Дамба-Очир, Х.Болорчулуун, Д.Эрдэнэбат, Б.Баттөмөр нарын тавьсан асуултад Монгол Улсын Ерөнхийлөгчийн Хууль, эрх зүйн асуудал хариуцсан зөвлөх Р.Булгамаа, Ерөнхийлөгчийн Тамгын газрын Хуулийн хэлтсийн дарга Д.Отгонбаяр, Монголбанкны Дэд Ерөнхийлөгч Б.Лхагвасүрэн нар хариулж, тайлбар хийв. 
 

Улсын Их Хурлын гишүүн Т.Аюурсайхан, Б.Баттөмөр, Ч.Хүрэлбаатар, Х.Болорчулуун, З.Нарантуяа нар үг хэлэв. 
 
Д.Дамба-Очир: - Валютын зохицуулалтын тухай болон Төв банкны тухай хуульд нэмэлт, өөрчлөлт оруулах тухай хуулийн төслүүдийн үзэл баримтлалыг Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн: 
12
Татгалзсан: 

3
Бүгд: 


15
80.0 хувийн саналаар дэмжигдлээ. 
 
Эдийн засгийн байнгын хорооны дарга Д.Дамба-Очир Валютын зохицуулалтын тухай болон Төв банкны тухай хуульд нэмэлт, өөрчлөлт оруулах тухай хуулийн төслүүд дээр ажлын хэсгийг байгуулж, ажлын хэсгийн ахлагчаар Улсын Их Хурлын гишүүн Т.Аюурсайханыг томилов. 
 
Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Т.Аюурсайхан танилцуулахаар тогтов.  
 

Уг асуудлыг 12 цаг 48 минутад хэлэлцэж дуусав. 
 

Гурав. “Төрийн өмчөөс аймаг, нийслэлийн өмчид эд хөрөнгө шилжүүлэх тухай” Улсын Их Хурлын тогтоолын төсөл /Засгийн газар 2018.05.15-ны өдөр өргөн мэдүүлсэн, эцсийн хэлэлцүүлэг/
 

Хэлэлцэж буй асуудалтай холбогдуулан Төрийн өмчийн бодлого, зохицуулалтын газрын дарга Ц.Ням-Осор, Төрийн өмчийн бодлого, зохицуулалтын газрын Бодлого төлөвлөлт, удирдлагын хэлтсийн дарга Ц.Баяр-Эрдэнэ нар оролцов. 
 

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Д.Мягмарцэрэн нар байлцав. 
 
“Төрийн өмчөөс аймаг, нийслэлийн өмчид эд хөрөнгө шилжүүлэх тухай” Улсын Их Хурлын тогтоолын төслийг эцсийн хэлэлцүүлэгт бэлтгэсэн талаарх танилцуулгыг Улсын Их Хурлын гишүүн Д.Дамба-Очир, тогтоолын төсөлтэй холбогдуулан Хууль зүйн байнгын хорооноос гаргасан дүгнэлтийг Улсын Их Хурлын гишүүн Б.Пүрэвдорж нар танилцуулав. 
 
Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.
 
Д.Дамба-Очир: - 1. Хууль зүйн байнгын хорооны саналаар, Төслийн 2 дахь заалтыг хүчингүй болгох саналыг дэмжье гэсэн санал хураалт явуулъя. 
 
Зөвшөөрсөн: 
13
Татгалзсан: 

2
Бүгд: 


15
86.7 хувийн саналаар дэмжигдлээ. 
 
2. Төслийн хавсралтын 1 дэх хүснэгтэд Архангай аймгийн Хайрхан сумын Нийгмийн даатгалын хэлтсийн байрыг орон нутгийн өмчид шилжүүлэхээр тусгах саналыг дэмжье гэсэн санал хураалт явуулъя. 
 
Зөвшөөрсөн: 
13
Татгалзсан: 

2
Бүгд: 


15
86.7 хувийн саналаар дэмжигдлээ. 
 
Улсын Их Хурлын гишүүн Б.Пүрэвдорж, Д.Эрдэнэбат нарын гаргасан  зарчмын зөрүүтэй саналын томьёоллоор санал хураалт явуулав. 
 
Д.Дамба-Очир: - Улсын Их Хурлын гишүүн Б.Пүрэвдорж, Д.Эрдэнэбат нарын гаргасан, Тогтоолын хавсралтын 19 дэх хэсгийн 3 дахь заалтад буй “Худалдааны битүү захын барилга” гэсний дараа “зориулалтын талбарт барилгыг хувь нийлүүлсэн иргэн, аж ахуйн нэгжид менежментийн гэрээгээр хариуцуулах” гэж нэмэх саналыг дэмжье гэсэн санал хураалт явуулъя. 
 
Дээрх саналын томьёололтой холбогдуулан Улсын Их Хурлын гишүүн Б.Пүрэвдорж, Д.Эрдэнэбат нар тайлбар хийв. 
 
Зөвшөөрсөн: 
7
Татгалзсан: 

8
Бүгд: 


15
46.7 хувийн саналаар дэмжигдсэнгүй. 
 
Байнгын хорооноос гарах танилцуулгыг Улсын Их Хурлын чуулганы нэгдсэн хуралдаанд Улсын Их Хурлын гишүүн Б.Ундармаа танилцуулахаар тогтов.  
 
Уг асуудлыг 13 цаг 06 минутад хэлэлцэж дуусав. 
 

Дөрөв. “Төрийн өмчийг 2018-2020 онд хувьчлах үндсэн чиглэл батлах тухай” Улсын Их Хурлын тогтоолын төсөл /Засгийн газар 2018.05.29-ний өдөр өргөн мэдүүлсэн, анхны хэлэлцүүлэг/
 

Хэлэлцэж буй асуудалтай холбогдуулан Монгол Улсын сайд, Засгийн газрын Хэрэг эрхлэх газрын дарга Г.Занданшатар, Сангийн дэд сайд Х.Булгантуяа, Төрийн өмчийн бодлого, зохицуулалтын газрын дарга Ц.Ням-Осор, Хөрөнгийн биржийн дэд захирал О.Хуягцогт, Зам, тээврийн хөгжлийн яамны Бодлого, төлөвлөлтийн газрын дарга Р.Мэргэн, Сангийн яамны Зах зээл, даатгалын хэлтсийн дарга Л.Сонор, Төрийн өмчийн бодлого, зохицуулалтын газрын Бодлого төлөвлөлт, удирдлагын хэлтсийн дарга Ц.Баяр-Эрдэнэ, Төрийн өмчийн бодлого, зохицуулалтын газрын Бодлого төлөвлөлт, удирдлагын хэлтсийн мэргэжилтэн О.Мөнхсоёл, Төрийн банкны гүйцэтгэх захирал Н.Дөлгөөн нар оролцов. 
 

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Д.Мягмарцэрэн нар байлцав. 
 

“Төрийн өмчийг 2018-2020 онд хувьчлах үндсэн чиглэл батлах тухай” Улсын Их Хурлын тогтоолын төслийг анхны хэлэлцүүлэгт бэлтгэсэн талаарх ажлын хэсгээс гаргасан танилцуулгыг ажлын хэсгийн ахлагч, Улсын Их Хурлын гишүүн Б.Жавхлан танилцуулав. 
 

Ажлын хэсгийн танилцуулгатай холбогдуулан Улсын Их Хурлын гишүүн Т.Аюурсайханы тавьсан асуултад Монгол Улсын сайд, Засгийн газрын Хэрэг эрхлэх газрын дарга Г.Занданшатар, Сангийн дэд сайд Х.Булгантуяа, Төрийн банкны гүйцэтгэх захирал Н.Дөлгөөн нар хариулж, тайлбар хийв. 
 

Улсын Их Хурлын гишүүн Т.Аюурсайхан горимын санал гаргав. 
 

Д.Дамба-Очир: - Улсын Их Хурлын гишүүн Т.Аюурсайханы гаргасан, Хэлэлцэж буй асуудлыг хойшлуулъя гэсэн горимын саналыг дэмжье гэсэн санал хураалт явуулъя. 
 

Дээрх санал томьёололтой холбогдуулан Улсын Их Хурлын гишүүн Т.Аюурсайхан тайлбар хийв. 
Зөвшөөрсөн: 
7
Татгалзсан: 

7
Бүгд: 


14
50.0 хувийн саналаар горимын санал дэмжигдсэнгүй. 
 

Улсын Их Хурлын гишүүн Д.Эрдэнэбат горимын санал гаргав. 
 

Д.Дамба-Очир: - Улсын Их Хурлын гишүүн Д.Эрдэнэбатын гаргасан, Хэлэлцэж буй асуудлыг хойшлуулъя гэсэн горимын саналыг дэмжье гэсэн санал хураалт явуулъя. 
 

Дээрх санал томьёололтой холбогдуулан Улсын Их Хурлын гишүүн Д.Эрдэнэбат тайлбар хийв. 
Зөвшөөрсөн: 
8
Татгалзсан: 

6
Бүгд: 


14
57.1 хувийн саналаар горимын санал дэмжигдлээ. 
 
“Төрийн өмчийг 2018-2020 онд хувьчлах үндсэн чиглэл батлах тухай” Улсын Их Хурлын тогтоолын төслийн анхны хэлэлцүүлгийг хойшлуулахаар тогтов. 
 
Уг асуудлыг 13 цаг 35 минутад хэлэлцэж дуусав. 
 
Тав. “Тавантолгойн нүүрсний ордын үйл ажиллагааг эрчимжүүлэх талаар авах зарим арга хэмжээний тухай” Улсын Их Хурлын тогтоолын төсөл /Засгийн газар 2018.05.15-ны өдөр өргөн мэдүүлсэн, анхны хэлэлцүүлэг/
 
Хэлэлцэж буй асуудалтай холбогдуулан Уул уурхай, хүнд үйлдвэрийн сайд Д.Сумъяабазар, Эрчим хүчний яамны Бодлого, төлөвлөлтийн газрын дарга Г.Энхтайван, Эрчим хүчний яамны Хөрөнгө оруулалт, үйлдвэрлэлийн хэлтсийн дарга Б.Ерэн-Өлзий, Уул уурхай, хүнд үйлдвэрийн яамны Хуулийн хэлтсийн дарга Н.Баярчимэг, Уул уурхай, хүнд үйлдвэрийн яамны Санхүүгийн хэлтсийн дарга М.Аясгалан, “Эрдэнэс Тавантолгой” хувьцаат компанийн гүйцэтгэх захирал Б.Ганхуяг, Уул уурхай, хүнд үйлдвэрийн сайдын зөвлөх М.Дагва нар оролцов. 
 

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Д.Мягмарцэрэн нар байлцав. 
 

“Тавантолгойн нүүрсний ордын үйл ажиллагааг эрчимжүүлэх талаар авах зарим арга хэмжээний тухай” Улсын Их Хурлын тогтоолын төслийг анхны хэлэлцүүлэгт бэлтгэсэн талаарх ажлын хэсгээс гаргасан танилцуулгыг ажлын хэсгийн ахлагч, Улсын Их Хурлын гишүүн Б.Баттөмөр танилцуулав. 
 

Ажлын хэсгээс гаргасан танилцуулгатай холбогдуулан Улсын Их Хурлын гишүүн Х.Болорчулуун, Т.Аюурсайхан, М.Оюунчимэг, Б.Чойжилсүрэн, Д.Эрдэнэбат, Д.Дамба-Очир нарын тавьсан асуултад Уул уурхай, хүнд үйлдвэрийн сайд Д.Сумъяабазар, Уул уурхай, хүнд үйлдвэрийн сайдын зөвлөх М.Дагва, “Эрдэнэс Тавантолгой” хувьцаат компанийн гүйцэтгэх захирал Б.Ганхуяг нар хариулж, тайлбар хийв. 
 

Хэлэлцэж буй асуудалтай холбогдуулан Улсын Их Хурлын гишүүн З.Нарантуяа, Б.Дэлгэрсайхан, Л.Болд нар үг хэлэв. 
 

“Тавантолгойн нүүрсний ордын үйл ажиллагааг эрчимжүүлэх талаар авах зарим арга хэмжээний тухай” Улсын Их Хурлын тогтоолын төслийг анхны хэлэлцүүлэгт бэлтгэсэн талаарх ажлын хэсгээс гаргасан зарчмын зөрүүтэй саналын томьёоллоор санал хураалт явуулав. 
 

Д.Дамба-Очир: - 1. Тогтоолын төслийн 1 дэх дэд заалтыг доор дурдсанаар өөрчлөн найруулах: 
 
“1/Улсын Их Хурлын 2010 оны 39 дүгээр тогтоолын 1 дэх заалтын 2 дахь дэд заалтын “б”, “в”-д заасны дагуу стратегийн ач холбогдол бүхий Тавантолгойн нүүрсний ордын тусгай зөвшөөрөл эзэмшигч хуулийн этгээдийн хувьцааны 30 хүртэлх хувийг гадаад, дотоодын хөрөнгийн биржээр арилжаалан, шаардлагатай хөрөнгө оруулалтыг татсаны үндсэн дээр Тавантолгойн ордын үнэ цэнийг өсгөх хүрээнд холбогдох дэд бүтцийн болон шаардлагатай бусад төсөл, хөтөлбөрийн тодорхой хэсгийг санхүүжүүлэх;” гэсэн саналыг дэмжье гэсэн санал хураалт явуулъя. 
 
Зөвшөөрсөн: 
11
Татгалзсан: 

2
Бүгд: 


13
84.6 хувийн саналаар дэмжигдлээ. 
 
2. Тогтоолын төслийн 1 дэх заалтын 4 дэх дэд заалтыг доор дурдсанаар өөрчлөн найруулах: 
 
“4/Өмнөд бүсийн уул уурхайн төслүүдийн эрчим хүчний хэрэгцээг хангах цахилгаан станц болон нүүрс химийн үйлдвэрийг Тавантолгойн ордыг түшиглэн барих талаар шаардлагатай арга хэмжээг авч ажиллах;” гэсэн саналыг дэмжье гэсэн санал хураалт явуулъя. 
 
Зөвшөөрсөн: 
9
Татгалзсан: 

5
Бүгд: 


14
64.3 хувийн саналаар дэмжигдлээ. 
 
3. Тогтоолын төслийн 1 дэх заалтад доор дурдсан агуулгатай 5 дахь дэд заалт шинээр нэмэх:
 
“5/Тавантолгойн нүүрсний ордын үйл ажиллагааг эрчимжүүлэх арга хэмжээтэй уялдуулан өмнийн говийн бүтээн байгуулалтад шаардагдах усан хангамжийн найдвартай эх үүсвэрийг хангах ажлын хүрээнд гадаргын болон гүний усыг байгаль, экологийн тэнцвэрийг алдагдуулахгүйгээр зохистой ашиглах боломжийг судлан холбогдох арга хэмжээг авч ажиллах;” гэсэн саналыг дэмжье гэсэн санал хураалт явуулъя. 
 
Зөвшөөрсөн: 
12
Татгалзсан: 

2
Бүгд: 


14
85.7 хувийн саналаар дэмжигдлээ. 
4. Тогтоолын төслийн 1 дэх заалтын 5 дахь дэд заалтыг доор дурдсанаар өөрчлөн найруулж, дугаарыг өөрчлөх:
 
“6/Энэхүү тогтоолын 1 дэх заалтын 1 дэх дэд заалтад тусгагдсан арга хэмжээний бэлтгэл ажлыг хууль тогтоомжид нийцүүлэн зохион байгуулж, явц, үр дүн болон цаашид авах арга хэмжээний талаар 2018 онд багтаан танилцуулж, шаардлагатай бол холбогдох хууль тогтоомжид нэмэлт, өөрчлөлт оруулж Улсын Их Хуралд өргөн мэдүүлэх.” гэсэн саналыг дэмжье гэсэн санал хураалт явуулъя. 
 
Зөвшөөрсөн: 
12
Татгалзсан: 

2
Бүгд: 


14
85.7 хувийн саналаар дэмжигдлээ. 
 
Улсын Их Хурлын гишүүн З.Нарантуяа, Д.Эрдэнэбат нараас гаргасан зарчмын зөрүүтэй саналын томьёоллоор санал хураалт явуулав. 
 
Д.Дамба-Очир: - 1. Улсын Их Хурлын гишүүн З.Нарантуяа, Д.Эрдэнэбат нараас гаргасан, Улсын Их Хурлын тогтоолын төслийн 2 дугаар заалтын 3-ыг хасах. Тогтоолын төсөлд доор дурдсан агуулгаар найруулж, 7 дугаар дэд заалт болгож оруулах:
 
“7/Хүний хөгжлийн сангийн тухай хууль хүчингүй болж, Ирээдүй гэж байгаа Ирээдүйн өв сангийн тухай хууль батлагдсантай нийцүүлэн Монгол Улсын Үндсэн хуулийн 6.1 дэх заалтыг хэрэгжүүлэх хүрээнд “Эрдэнэс Монгол” хувьцаат компанийн 49.0 хувийг нийт иргэд эзэмших, нийтийн өмчлөлийн компани болгон өөрчлөн зохион байгуулах асуудлыг судалж, холбогдох хууль тогтоомжийн төслийг боловсруулж Улсын Их Хуралд өргөн мэдүүлэх.” гэсэн саналыг дэмжье гэсэн санал хураалт явуулъя. 
 
Дээрх саналын томьёололтой холбогдуулан Улсын Их Хурлын гишүүн З.Нарантуяа, Уул уурхай, хүнд үйлдвэрийн сайд Д.Сумъяабазар нар тайлбар хийв. 
 
Зөвшөөрсөн: 
13
Татгалзсан: 

1
Бүгд: 


14
92.9 хувийн саналаар дэмжигдлээ. 
 
2. Улсын Их Хурлын гишүүн З.Нарантуяа, Д.Эрдэнэбат нараас гаргасан, Тогтоолын төслийн 2 дахь заалтаас Улсын Их Хурлын 2010 оны 39 дүгээр тогтоолын 1 дэх заалтын 1 дэх дэд заалтыг хүчингүй болгох гэснийг хасч, тогтоолын төслийн 2 дахь заалтын “тус тус өөрчилж,” гэсний дараа “Улсын Их Хурлын 2010 оны 39 дүгээр тогтоолын 1 дэх заалтын 1 дэх дэд заалтаас “охин” гэснийг болон “орд ашиглалтын тусгай зөвшөөрлийг хуваахгүйгээр шилжүүлэх, түүнтэй хөрөнгө оруулалтын гэрээ байгуулах,” гэснийг хасч,” гэж нэмэх саналыг дэмжье гэсэн санал хураалт явуулъя.
 
Дээрх саналын томьёололтой холбогдуулан Улсын Их Хурлын гишүүн З.Нарантуяа, Уул уурхай, хүнд үйлдвэрийн сайд Д.Сумъяабазар нар тайлбар хийв. 
 
Зөвшөөрсөн: 
13
Татгалзсан: 

1
Бүгд: 


14
92.9 хувийн саналаар дэмжигдлээ. 
 
Улсын Их Хурлын гишүүн Т.Аюурсайханаас гаргасан зарчмын зөрүүтэй саналын томьёоллоор санал хураалт явуулав. 
 
Д.Дамба-Очир: - Улсын Их Хурлын гишүүн Т.Аюурсайханы гаргасан, Улсын Их Хурлын 2010 оны 39 дүгээр тогтоолын 1 дэх заалтын 2 дахь дэд заалтын “б”, “д”-д заасны дагуу “стратегийн ач холбогдох бүхий Тавантолгойн ордын тусгай зөвшөөрөл эзэмшигч хуулийн этгээдийн хувьцааны 30 хүртэлх хувийг гадаад дотоодын хөрөнгийн биржээр арилжаална” гэснийг “арилжаалах бэлтгэл ажлыг хууль тогтоомжид нийцүүлэн зохион байгуулж Улсын Их Хуралд танилцуулж шийдвэрлүүлэх” гэж өөрчлөх саналыг дэмжье гэсэн санал хураалт явуулъя. 
 
Дээрх саналын томьёололтой холбогдуулан Улсын Их Хурлын гишүүн Т.Аюурсайхан, Уул уурхай, хүнд үйлдвэрийн сайд Д.Сумъяабазар нар тайлбар хийв.
 
Зөвшөөрсөн: 
4
Татгалзсан: 

11
Бүгд: 


15
26.7 хувийн саналаар дэмжигдсэнгүй. 
 
Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Б.Баттөмөр танилцуулахаар тогтов. 
 

Уг асуудлыг 15 цаг 01 минутад хэлэлцэж дуусав. 
 
Зургаа. “Төрөөс төмөр замын тээврийн талаар баримтлах бодлого батлах тухай” Улсын Их Хурлын 2010 оны 32 дугаар тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төсөл /Засгийн газар 2018.06.18-ны өдөр өргөн мэдүүлсэн, төслийн үзэл баримтлалыг хэлэлцэх эсэх/
 
Хэлэлцэж буй асуудалтай холбогдуулан Зам, тээврийн хөгжлийн сайд Ж.Бат-Эрдэнэ, Зам, тээврийн хөгжлийн дэд сайд Б.Цогтгэрэл, Зам, тээврийн хөгжлийн яамны Бодлого, төлөвлөлтийн газрын дарга Р.Мэргэн, Зам, тээврийн хөгжлийн яамны Төмөр зам, далайн тээврийн бодлогын хэрэгжилтийг зохицуулах газрын ахлах мэргэжилтэн Б.Лхагвасүрэн нар байлцав. 
 
Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Л.Батмөнх нар байлцав. 
 
Тогтоолын төсөл санаачлагчийн илтгэлийг Зам, тээврийн хөгжлийн сайд Ж.Бат-Эрдэнэ сайд танилцуулав. 
 
Танилцуулгатай холбогдуулан Улсын Их Хурлын гишүүн Л.Энх-Амгалан,  Х.Болорчулуун, Д.Дамба-Очир нарын тавьсан асуултад Зам, тээврийн хөгжлийн сайд Ж.Бат-Эрдэнэ хариулж, тайлбар хийв. 
 
Улсын Их Хурлын гишүүн Б.Дэлгэрсайхан, Л.Болд нар үг хэлэв. 
 
Д.Дамба-Очир: - “Төрөөс төмөр замын тээврийн талаар баримтлах бодлого батлах тухай” Улсын Их Хурлын 2010 оны 32 дугаар тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийн үзэл баримтлалыг Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн: 
13
Татгалзсан: 

2
Бүгд: 


15
86.7 хувийн саналаар дэмжигдлээ. 
 
Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Б.Ундармаа танилцуулахаар тогтов. 
 
Уг асуудлыг 15 цаг 27 минутад хэлэлцэж дуусав. 
 
Долоо. “Төрөөс иргэний нисэхийн салбарт 2020 он хүртэл баримтлах бодлого”-д өөрчлөлт оруулах тухай Улсын Их Хурлын тогтоолын төсөл /Засгийн газар 2018.06.18-ны өдөр өргөн мэдүүлсэн, төслийн үзэл баримтлалыг хэлэлцэх эсэх/
 
Хэлэлцэж буй асуудалтай холбогдуулан Зам, тээврийн хөгжлийн сайд Ж.Бат-Эрдэнэ, Зам, тээврийн хөгжлийн дэд сайд Б.Цогтгэрэл, Зам, тээврийн хөгжлийн яамны Төрийн нарийн бичгийн дарга Ж.Бат-Эрдэнэ, Зам, тээврийн хөгжлийн яамны Агаарын тээврийн бодлогын хэрэгжилтийг зохицуулах хэлтсийн дарга С.Мөнхнасан, Иргэний нисэхийн ерөнхий газрын дарга Л.Бямбасүрэн нар оролцов. 
 
Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Л.Батмөнх нар байлцав. 
 
Д.Дамба-Очир: - Төрөөс иргэний нисэхийн талаар баримтлах бодлого батлах тухай Улсын Их Хурлын 2013 оны 18 дугаар тогтоолын хавсралтад өөрчлөлт оруулах тухай Улсын Их Хурлын тогтоолын үзэл баримтлалыг Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн: 
13
Татгалзсан: 

1
Бүгд: 


14
92.9 хувийн саналаар дэмжигдлээ. 
 
Эдийн засгийн байнгын хорооны дарга Д.Дамба-Очир “Төрөөс иргэний нисэхийн салбарт 2020 он хүртэл баримтлах бодлого”-д өөрчлөлт оруулах тухай Улсын Их Хурлын тогтоолын төсөл дээр ажлын хэсэг байгуулж, ажлын хэсгийн ахлагчаар Улсын Их Хурлын гишүүн М.Оюунчимэгийг томилов.
Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн М.Оюунчимэг танилцуулахаар тогтов. 

Хуралдаан 5 цаг 27 минут үргэлжилж, 19 гишүүнээс 15 гишүүн ирж, 78.9   хувийн ирцтэйгээр 16 цаг 05 минутад өндөрлөв. 
 

Тэмдэглэлтэй танилцсан: 

ЭДИЙН ЗАСГИЙН 

БАЙНГЫН ХОРООНЫ 

ДАРГА







Д.ДАМБА-ОЧИР
 


Тэмдэглэл хөтөлсөн: 

ПРОТОКОЛЫН АЛБАНЫ 


ШИНЖЭЭЧ







Ц.АЛТАН-ОД
 
 
МОНГОЛ УЛСЫН ИХ ХУРЛЫН
2018 ОНЫ ХАВРЫН ЭЭЛЖИТ ЧУУЛГАНЫ ЭДИЙН ЗАСГИЙН БАЙНГЫН ХОРООНЫ 6 ДУГААР САРЫН 26-НЫ ӨДӨР /МЯГМАР ГАРАГ/-ИЙН
ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 

Хуралдаан 10 цаг 38 минутад эхлэв. 
 

Д.Дамба-Очир: - 52.6 хувийн ирцтэй байна. Өнөөдрийн Эдийн засгийн байнгын хорооны хуралдааны ажиллагааг эхэлье. 
 

Өнөөдөр нэлээн олон асуудлууд хэлэлцэнэ. Бараг долоо, найм асуудал хэлэлцэхээр байгаа. Долоо асуудал. Тийм учраас нэлээн сунаж хуралдах байх, гишүүд ээ. Их Хурал завсарлах гэж байгаатай холбогдуулаад бас нэлээн асуудлууд бол бас хуримтлагдсан байна. 
 

Хэлэлцэх асуудлууд өнөөдрийн байдлаар. Монгол Улсын 2017 оны нэгдсэн төсвийн гүйцэтгэл. Засгийн газрын санхүүгийн нэгдсэн тайлан. Санал, дүгнэлтийг Төсвийн зарлагын хяналтын дэд хороонд хүргүүлэх юм байна. 
 

Хоёрт нь, Валютын зохицуулалтын тухай болон Төв банкны тухай хуульд нэмэлт, өөрчлөлт оруулах тухай хуулийн төслүүдийн үзэл баримтлалыг хэлэлцэх эсэх. 
 

Гуравт, Төрийн өмчийг 2018-2020 онд хувьчлах үндсэн чиглэл батлах тухай Улсын Их Хурлын тогтоолын төслийн анхны хэлэлцүүлгийг явуулна. 
 

Дөрөв. Төрийн өмчөөс аймаг, нийслэлийн өмчид эд хөрөнгө шилжүүлэх тухай Улсын Их Хурлын тогтоолын төслийн эцсийн хэлэлцүүлгийг явуулна. 
 

Тав. Тавантолгойн нүүрсний ордын үйл ажиллагааг эрчимжүүлэх талаар авах арга хэмжээний тухай Улсын Их Хурлын тогтоолын төслийн анхны хэлэлцүүлгийг явуулна. 
 

Зургаа. Төрөөс төмөр замын тээврийн талаар баримтлах бодлого батлах тухай Улсын Их Хурлын 2010 оны 32 дугаар тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийн үзэл баримтлалыг хэлэлцэх эсэхийг шийднэ. 
 

Төрөөс иргэний нисэхийн талаар баримтлах бодлого батлах тухай Улсын Их Хурлын 2013 оны 18 дугаар тогтоолын хавсралтад өөрчлөлт оруулах тухай Улсын Их Хурлын тогтоолын төслийн үзэл баримтлалыг хэлэлцэнэ. 
 

Хэлэлцэх асуудалтай холбогдуулж үг хэлэх гишүүд байна уу? Д.Тэрбишдагва гишүүн, Д.Эрдэнэбат гишүүн үг хэлнэ. Д.Тэрбишдагва гишүүний микрофоныг өгье. 
 

Д.Тэрбишдагва: - За баярлалаа. Энэ сая Байнгын хорооны дарга завсарлахтай холбогдуулаад маш их шахаж ажиллаж байна гэж ингээд хэлчихлээ л дээ. Тэгээд энэ долоо хоногт завсарлах гээд байгаа юм шиг байна. 
 

Тэгэхээр хоёр асуудал байна. Нэгдүгээр асуудал энэ Оюу Толгойтой холбоотой асуудал. 6 сарын 23-ны өдөр хүртэл 3 сарын хугацаагаар шалгалт хийе гэсэн. Тэгээд 5 дэд ажлын хэсэг байгуулагдаад сая тав дахь өдөр 5 дэд ажлын хэсгийн материалаа бүгдийг нь өгсөн. Хагас, бүтэн сайн өдөр жаахан харлаа. Их Хурлын даргын захирамжаар гарсан 13 гишүүн байгаа. Гишүүд бас үүнтэй танилцаад тэгээд дүгнэлтээ гаргах гэж байна л даа. 
 
Тэгээд энэ дүгнэлт гаргахад хоёр гурван зүйл байна. Нэгдүгээрт нь, энэ аудит. Дээрээс нь нэгдүгээрт аудит. Хоёрт нь, Авлигатай тэмцэх газар. Гуравт нь, Засгийн газраас материалууд ирэх ёстой. Аудит, Авлигатай тэмцэх газар хоёртой ярьсан. Ерөнхийдөө тэд бол нэлээн юмаа явуулж байгаа. Засгийн газар бол материал бэлэн болсон гээд одоо би долоо хоногийн өмнө материал шаардсан. Одоо хүртэл өгөхгүй л байна л даа. Нууцын зэрэглэлтэй гээд. Тэгээд өгөх ёстой. 
 
Тэгэхээр энийг өнөөдөр урьдчилсан байдлаар найм дахь юм уу, ес дэх асуудал болгоод танилцуулах уу? Эсвэл эцсийн дүгнэлт гарсны дараа танилцуулах уу гээд. Та энэ талаар нэг санал хэлээч. 
 
Хоёрт нь бол одоо энэ нэг Тавантолгойн асуудал. За тэгээд энэ өмч хувьчлалтай холбоотой асуудал гээд ингээд ярьж байгаа юм. Тэгээд энэ хамгийн сүүлд хурал завсарлахаас өмнө бидэнд нэг ийм уламжлал гэдэг юм уу, заншил гэдэг юм уу, луйвар гэдэг юм уу, заль гэдэг юм уу нэг ийм аргатай болчихоод байгаа. 
 
Тэгээд би 2006 оноос 2016 он хүртэл энэ баяр ёслол, наадам, цагаан сар, шинэ жилийн өмнө 200 хууль баталсан байдаг юм. Яг 2000 оноос хойш 2016 он хүртэл. Тэгээд би энэ дээр бол судалгаа гаргаад тэгээд энэ дээр одоо өнөөдөр энэ Тавантолгойн асуудлаар чинь түрүүний хурал дээр Тавантолгойн асуудлаар Их Хурлын гишүүд бүгдэд нь материал өгнө гэсэн шүү дээ. Тэгээд өгсөн материал нь хаана байна? Дэлгэрэнгүй материал өгөөд эндээс нь судалгаа хийе гэсэн. IPO-гийн 30.0 хувьд оруулна гэсэн нэг ийм юм яригдаад байдаг. 
 
Дээрээс нь өмч хувьчлалын асуудлыгаа деталчилж ярья гэсэн. Тэгээд энэ чинь одоо Монгол Улсын гол гол өмчүүдийг хувьчлах гэж байхад ингэж бүрнээр нь ярьж болохгүй шүү дээ. Деталчилж ярихгүй бол. Одоо ингээд л одоо орой болгон хөл бөмбөг үзэж байгаа нэг хэсэг нь. Нөгөө хэсэг нь нөгөө морь уяах гэж яараад. Тэгээд энэ дээр хуралд суухгүй. Одоо цаг яг хэдэн цаг болж байна. Өглөө 10.00 цагаас хурал эхэлнэ гэсэн. 10 цаг 43 минут болж байна. 
 
Тэгээд ийм учраас ингэж яараад ингэсэн юм бол бушуу туулай борвиндоо баастай гэдэг шиг ингэж болохгүй ээ. Тийм учраас эсвэл энэ Их Хурлынхаа чуулганыг. Чуулган дээр горимын санал гаргаж Их Хурлынхаа чуулганд ахиж нэг долоо хоног гэдэг юм уу ингэж сунгах хэрэгтэй. Эсвэл энэ тодорхой хууль, дүрмийг дараа нь ярьж байж ээлжит бус чуулган хийхгүй бол. Ялангуяа энэ Оюу Толгой, Тавантолгойтой холбоотой асуудал бол гуравхан сарын хугацаанд Оюу Толгойн ажлыг шалгана гэдэг бол амаргүй юм билээ. Манай дэд ажлын хэсгүүдийг маш их шахаж шаардсаны үндсэн дээр ямар ч байсан урьдчилсан байдлаар материал гаргаад өгсөн. 
 
Тийм учраас ийм нэг хоёр гурван асуудал дээр анхаарч үзээчээ, Байнгын хороон дарга аа. Би ямар ч байсан эхний гол санал бол тэр Оюу Толгойтой холбоотой асуудлыг өнөөдөр ярих уу? Ярина гэвэл би зүгээр танилцуулга маягаар ярьчихаж болж байна. Хэрвээ ажлын 13 гишүүн, ажлын хэсэгт орсон 13 гишүүн ажиллаад эхний санал, дүгнэлтээ ярина гэвэл бас тэрийг одоо сууж байгаад энэ долоо хоногт суухад бол дараагийн долоо хоногийн.../минут дуусав/
 
Д.Дамба-Очир: - Д.Эрдэнэбат гишүүн үг хэлье. 
 
Д.Эрдэнэбат: - Хэлэлцэх асуудалтай холбоотойгоор нэг зүйл байна. Энэ сүүлийн үед энэ Байнгын хороод дандаа энэ дэгийн тухай хууль зөрчиж орж ирдэг болчихлоо. Төрийн өмчийг 2018-2020 онд хувьчлах үндсэн чиглэлийг батлах тухай Их Хурлын тогтоолын төслийг Их Хурлын даргын зөвлөл дээр энэ долоо хоногийн төлөвлөгөөнд ороогүй зүйл л дээ. Тэгээд ороогүй байхад чуулган, Байнгын хороогоор хэлэлцэх төлөвлөгөөнд ороогүй байгаа зүйлийг өнөөдөр гэнэт оруулж ирж байгаа нь би буруу гэж харж байгаа. Энэ бол дэгийн хуулийн зөрчил угаасаа мөн. 
 
Энэ төрийн өмчийг хувьчлах асуудлаар энэ олон олон том үлдсэн одоо улсын төрийн өмчийг хувьчлах зарим асуудлууд нь ойлгомжгүй байгаа гэж бид энэний түрүүн чуулган дээр байр сууриа илэрхийлсэн шүү дээ. Тэгээд энийгээ эргэж нягтлаад Монголын хөрөнгийн биржийнхээ асуудлыг шийдээгүй байж бусад төрийн өмчийн компаниудыг хөрөнгийн биржээр хувьцаа гаргаж худалдана гэдэг чинь наадах чинь худлаа зүйл болоод байна. Тэр стратегийн хөрөнгө оруулагч нь гэж ямар улсууд байх юм бэ? Тийм ойлгомжгүй юм битгий оруулж ирээчээ. 
 
Төрийн өмчийн компанийг, өнөөдөр төрийн өмчийн банкийг өнөөдөр ашигтай ажиллах байхад нь яаран хувьчлах ямар шалтгаан байсан юм бэ? Гэх мэтчилэнгээр олон асуултын хариу өнөөдөр өгөгдөөгүй хэвээрээ үлдэж байгаа. Тэгээд өнөөдөр энэ асуудал дахиад гэнэт орж ирж байгаа нь бол би гайхаад байгаа юм. Энэ яагаад гэнэт гэнэт ингээд өмчлөл, хувьчлалтай холбоотой юм ингээд хаагуураа оруулж ирээд байдаг юм бэ Д.Дамба-Очир дарга аа. 
 
Тэгээд та энийг хүлээж аваад тэгээд төлөвлөгөөнд байхгүй, хэлэлцэх асуудлын жагсаалтад байхгүй юмыг гэнэт оруулж ирээд ингээд байж болохгүй ээ. Тийм учраас би энэ төрийн өмчийн хувьчлалын энэ асуудлыг энэ жагсаалтаас өнөөдөр хасах нь зүйтэй гэж ингэж бодож байна. 
 
Тэгээд энэ хэлэлцэх асуудлаас Төрийн өмчийн энэ 2018-2020 онд хувьчлах үндсэн чиглэлийг хасах нь зүйтэй гэж би үзэж байгаа. Хэрвээ энүүгээр санал нийлэхгүй байгаа бол гишүүдийн саналыг хураагаад тэгээд горимын санал гаргаад энийг бол хэлэлцэх асуудлаас хасах санал оруулж байна. 
 
Д.Дамба-Очир: - Х.Болорчулуун гишүүн. 
 
Х.Болорчулуун: - Бас нэг зүйл байна. Энэ хэлэлцэх асуудалд бас энэ Төрөөс төмөр замын талаар, тээврийн талаар баримтлах бодлогын талаар байхгүй байсан. Хуучин. Гэтэл одоо энэ асуудал ороод ирчихэж байна. 
 
2010 оны 32 дугаар тогтоол байгаа. Төрөөс төмөр замын талаар баримтлах бодлого дээр аль аль чиглэл дээр ямар төмөр зам барих вэ. Гэтэл энд өөрчлөлт оруулахаар гэнэт ороод ирж байна. Долоо хоногийн өмнө л өргөн барьсан хууль. Асуудал. Тэгээд ийм асуудлыг зарчимгүй гэнэт гэнэт оруулж ирэхээ болио. 
 
Ямар нэг хэсэг бүлэг хүмүүст юм уу, зарим нэг компанид үйлчилсэн юм уу. Ийм байдлаар одоо асуудлыг оруулж ирж байна гэж үзэж байна. Эдийн засгийн байнгын хороон дарга ч гэсэн энэ дээр бас асуудлаа хэлэх хэрэгтэй шүү дээ. 
 
Д.Дамба-Очир: - Оюу Толгойн гэрээг, Оюу Толгойг шалгаж байгаатай холбогдуулаад ажлын хэсгийг дүгнэлт гараад дуусахаар нь нэгмөсөн хэлэлцээд явах нь зөв байх аа. Байнгын хороон дээрээ. 
 
Хэрвээ ирэх долоо хоногт дахиад Улсын Их Хурлын чуулганы ажиллагааг сунгаад явах юм бол ингээд бид нар хэлэлцээд явахад бол татгалзах юм алга байна. Тийм. Тэгээд явъя. 
 
Ер нь зүгээр чуулган завсарлах гэж байгаатай холбогдуулаад хэд хэдэн зүйлүүд нь Засгийн газарт нь шийдэж өгөөд ингээд завсарлах нь зүйтэй гэдэг үүднээс л энэ хэдэн асуудлуудыг оруулж ирээд байгаа юм. Тэр утгаар нь бид нар оруулж ирж байгаа юм. Төрийн өмчийг одоо хувьчлах асуудал ч гэсэн тэр. Одоо энэ чинь 10 сар хүртэл бол үндсэндээ юу ч хийхгүй л болно гэсэн үг шүү дээ энэ Засгийн газар нь. Тийм. 
 
Ер нь зүгээр төрийн өмчийг даргын зөвлөлийн хурал дээр бол яриагүй. Дараа нь Засгийн газар нь ярьж байгаад Улсын Их Хурлын даргатай зөвлөлдөж байгаад оруулаад хэлэлцүүлье гэдэг ийм Улсын Их Хурлын даргаас зөвшөөрлийг нь аваад явж байгаа. 
 
Төмөр замыг төрөөс баримтлах бодлого гэдэг дээр бол ерөөсөө Засгийн газар өргөн барьсан. Даргын зөвлөлийн хурал дээр бол энийг бол энэ долоо хоногийн хуралд бол зөвхөн хэлэлцэх эсэхийг нь шийдээд явъя гэж байгаа. Хэлэлцэх эсэхийг нь. Цаашдаа бол энэ чинь бол гурван шатлалаар явна. Хэлэлцэнэ. Анхны хэлэлцүүлэг. Эцсийн хэлэлцүүлэг. Намрын чуулганд шилжээд явна. Тэр утгаар нь бид нар өнөөдөр бол хэлэлцэх эсэхийг нь зөвхөн шийдэж өгье гэсэн гэж л оруулж ирж байгаа юм. 
 
За тэгээд өнөөдрийн хуралдааныг эхлүүлье. Эхний асуудал. Монгол Улсын 2017 оны нэгдсэн төсвийн гүйцэтгэл, Засгийн газрын санхүүгийн нэгдсэн тайланг хэлэлцэнэ. 
 
Нэг. Монгол Улсын нэгдсэн төсвийн 2017 оны гүйцэтгэл, Засгийн газрын санхүүгийн нэгтгэсэн тайлан болон “Монгол Улсын 2017 оны төсвийн гүйцэтгэлийг батлах тухай” Улсын Их Хурлын тогтоолын төсөл /Засгийн газар 2018.06.18-ны өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн зарлагын хяналтын дэд хороонд хүргүүлнэ/
 
2017 оны төсвийн гүйцэтгэлийг батлах тухай Улсын Их Хурлын тогтоолын төслийн талаар танилцуулгыг одоо сонсоно. Танилцуулгыг Сангийн сайд Ч.Хүрэлбаатар хийнэ. Ч.Хүрэлбаатар сайдад микрофон өгье. 
 
Ч.Хүрэлбаатар: - Байнгын хорооны дарга, Улсын Их Хурлын эрхэм гишүүд ээ, 
 
Монгол Улсын нэгдсэн төсвийн 2017 оны гүйцэтгэл болон Засгийн газрын санхүүгийн нэгтгэсэн тайланг хуулийн хугацаанд нэгтгэн аудит хийлгэн Монгол Улсын Их Хурлын 2018 оны ээлжит чуулганы 6 дугаар сарын 21-ний өдрийн нэгдсэн хуралдаанаар анхны хэлэлцүүлэгт танилцуулсан билээ. 
 
Монгол Улсын нэгдсэн төсвийн тэнцвэржүүлсэн орлого ба тусламжийн дүн 7 их наяд 274.9 тэрбум төгрөгт хүрч 108.8 хувийн биелэлттэй. Зарлага 9 их наяд 17.3 тэрбум төгрөгт хүрч 95.0 хувийн биелэлттэй гарч улмаар нэгдсэн төсвийн тэнцэл 1 их наяд 742.5 тэрбум төгрөгийн алдагдалтай тайлагнагдлаа. 
 
Монгол Улсын нэгдсэн төсвийн гүйцэтгэл, Засгийн газрын санхүүгийн нэгтгэсэн тайланд тус Байнгын хороонд харьяалагдах Үндэсний статистикийн хорооны дарга, Санхүүгийн зохицуулах хорооны дарга, Барилга, хот байгуулалтын сайд, Уул уурхай, хүнд үйлдвэрийн сайд, Зам, тээврийн хөгжлийн сайд, Эрчим хүчний сайдын багцын 41 төсвийн шууд захирагч, төрийн 100 хувийн өмчит 68 аж ахуйн нэгж, Засгийн газрын гадаад зээл, буцалтгүй тусламжийн хөрөнгөөр хэрэгжиж байгаа 23 төсөл, сангуудын төсвийн гүйцэтгэл, санхүүгийн тайланг нэгтгэн гаргасан болно. 
 
Нэгдсэн төсвийн гүйцэтгэлээр тус Байнгын хорооны төсвийн ерөнхийлөн захирагчдын нийт зарлага болон цэвэр зээлийн дүн 905.0 тэрбум төгрөгт хүрч төлөвлөснөөс 134.2 тэрбум төгрөгөөр дутуу гүйцэтгэлтэй байна. Урсгал зардалд 85.6 тэрбум төгрөг, хөрөнгийн зардалд 778.2 тэрбум төгрөгийг зарцуулсан байна. 
 
Нийт зарлага болон цэвэр зээлийн дүн 69.9 хувь буюу 632.3 тэрбум төгрөгийг Зам, тээврийн хөгжлийн сайд, 8.8 буюу 79.9 тэрбум төгрөгийг Барилга, хот байгуулалтын сайд, 17.0 хувь буюу 154.1 тэрбум төгрөгийг Эрчим хүчний сайд, 3.1 хувь буюу 28.3 тэрбум төгрөгийг Уул уурхай, хүнд үйлдвэрийн сайд, 1.2 хувь буюу 10.3 тэрбум төгрөгийг Үндэсний статистикийн хороо болон Санхүүгийн зохицуулах хорооны дарга нарын багцын зарлага эзэлж байна. 
 
Тайлант онд улсын төсвөөс Барилга, хот байгуулалтын сайдын багцын 66.1 тэрбум, Зам, тээврийн хөгжлийн сайдын багцын 122.8 тэрбум, Уул уурхай, хүнд үйлдвэрийн сайдын багцын 2.8 тэрбум, Эрчим хүчний сайдын багцын 89.3 тэрбум төгрөгийн хөрөнгө оруулалтын төсөл, арга хэмжээг санхүүжүүлсэн байна. 
 
Улсын төсвөөс 65.0 тэрбум төгрөгийн урсгал санхүүжилтийг олгосон бол төсөвт байгууллагын өрийн орлогоор 12.8 тэрбум төгрөгийн эх үүсвэрийг бүрдүүлсэн байна. Түүнчлэн улсын төсөвт 407.3 тэрбум төгрөг төвлөрүүлсэн нь төвлөрсөн дүнгээс 4.8 тэрбум төгрөгөөр илүү байна. 
 
Байнгын хорооны дарга, Улсын Их Хурлын эрхэм гишүүд ээ, 
 
Та бүхэн 2017 оны төсвийн гүйцэтгэлийн үр дүнгийн тоон үзүүлэлтүүд болон бусад холбогдох тайлан, танилцуулга, аудитын дүгнэлтүүдтэй танилцаж Төсвийн тухай хуулийн дагуу Монгол Улсын төсвийн гүйцэтгэлийг батлах тухай Улсын Их Хурлын тогтоолын төслийг хэлэлцэж өгнө үү. Баярлалаа. 
 
Д.Дамба-Очир: - Хэлэлцэж байгаа асуудалтай холбогдуулж ажлын хэсгийг танилцуулъя. Ч.Хүрэлбаатар Сангийн сайд, Г.Түвдэндорж Сангийн яамны Төсвийн хөрөнгө оруулалтын газрын дарга, И.Батхүү Сангийн яамны Хөгжлийн санхүүжилтийн газрын дарга, М.Санжаадорж Сангийн яамны Төсвийн бодлого, төлөвлөлтийн газрын Зарлагын хэлтсийн дарга, Б.Отгонцэцэг Сангийн яамны Төсвийн хөрөнгө оруулалтын газрын мэргэжилтэн, Ж.Бат-Эрдэнэ Зам, тээврийн яамны Төрийн нарийн бичгийн дарга, Р.Мэргэн мөн яамны Бодлого, төлөвлөлтийн газрын дарга, С.Даваасүрэн Санхүүгийн зохицуулах хорооны дарга, Б.Ариунаа мөн хорооны ажлын албаны дарга, Г.Хишигжаргал Ерөнхий нягтлан бодогч, А.Ариунзаяа Үндэсний статистикийн хорооны дарга, Б.Батсүх Үндэсний статистикийн хорооны Санхүүгийн хэлтсийн дарга, С.Бүрэнбат Үндэсний аудитын газрын Монгол Улсын Ерөнхий аудиторын орлогч бөгөөд тэргүүлэх аудитор, Ц.Наранчимэг Санхүүгийн аудитын газрын захирал бөгөөд тэргүүлэх аудитор, Л.Одгэрэл Гүйцэтгэлийн аудитын газрын захирал бөгөөд тэргүүлэх аудиторын албан үүргийг түр орлон гүйцэтгэгч, Я.Самбууням Санхүүгийн аудитын газрын аудитын менежер, Г.Оюунгэрэл Санхүүгийн аудитын газрын аудитын менежер, Л.Эрдэнэчулуун Гүйцэтгэлийн аудитын газрын аудитын менежер, Ц.Хосжаргал ахлах аудитор, Д.Гандолгор ахлах аудитор, Б.Анхбаатар аудитор, М.Доржмаа аудитор, Х.Энх-Амгалан аудитор, Ш.Лхамсүрэн Барилга, хот байгуулалтын яамны дэд сайд, Ч.Ренчиндамба Зам, тээврийн хөгжлийн яамны Хөрөнгө оруулалт, үйлдвэрлэлийн хэлтсийн дарга, Оргил-Эрдэнэ Зам, тээврийн хөгжлийн яамны Замын ашиглалт, засварын хэлтсийн дарга. Эдгээр хүмүүс оролцож байна. 
 
Монгол Улсын 2017 оны нэгдсэн төсвийн гүйцэтгэл, Засгийн газрын санхүүгийн нэгдсэн тайланд хийсэн аудитын тайланг сонсоно. Тайланг Монгол Улсын Ерөнхий аудитор Д.Хүрэлбаатар танилцуулна. Д.Хүрэлбаатарыг урьж байна. Д.Хүрэлбаатар байхгүй юм уу? 2 номер. Тэгвэл орлогч. Д.Хүрэлбаатарыг ер нь оруулаарай дараа нь. 
 
С.Бүрэнбат: - Ерөнхий аудитын орлогч С.Бүрэнбат. 
 
Эдийн засгийн байнгын хорооны дарга болон эрхэм гишүүд Та бүхэнд өглөөний амгаланг айлтгаж, хэлэлцэж байгаа асуудлын талаар товч тайлбар хийе. 
 
Төсвийн тухай хуулийн 8.9.5, Төрийн аудитын тухай хуулийн 15 дугаар зүйлийг үндэслэн Үндэсний аудитын газрын бүрэн эрхийн хүрээнд төсвийн ерөнхийлөн захирагчдын эрхлэх асуудлын хүрээний байгууллагуудын 2017 оны 12 сарын 31-ний өдрөөр дуусгавар болгон жилийн эцсийн санхүүгийн нэгдсэн тайлан, төсвийн гүйцэтгэлд аудит хийлээ. 
 
Тус Байнгын хорооны харьяа төсвийн ерөнхийлөн захирагчдыг нэгдсэн санхүүгийн тайлан, төсвийн гүйцэтгэлийн талаар товч танилцуулъя. 
 
Төсвийн ерөнхийлөн захирагчийн нэр. Барилга, хот байгуулалтын сайд. Санхүүгийн нэгдсэн тайлангийн дүгнэлтийн хэлбэр нь зөрчилгүй. 
 
Уул уурхай, хүнд үйлдвэрийн сайд. Дүгнэлт нь, хязгаарлалттай. 
 
Зам, тээврийн хөгжлийн сайд. Тайлан нь, зөрчилгүй. 
 
Эрчим хүчний сайд. Тайлан нь, зөрчилгүй. 
 
Санхүүгийн зохицуулах хорооны дарга. Тайлан нь, зөрчилгүй. 
 
Үндэсний статистикийн хорооны дарга. Тайлан нь, зөрчилгүй гарсан байна. 
 
Барилга, хот байгуулалтын сайдын эрхлэх асуудлын хүрээний байгууллагуудын 2017 оны нэгдсэн санхүүгийн тайланд нийт 38 санхүүгийн тайлан нэгтгэгдэж, үүнээс 2 байгууллагад итгэмжлэл үзүүлж, 6 байгууллагад түүвэрт хамруулан, 29 байгууллагад санхүүгийн тайлангийн дүгнэлт өгсөн. 1 байгууллага буюу Барилгын салбарын хүлэмжийн хийн ялгарлыг бууруулах үндэсний арга хэмжээ төсөл Нэгдсэн Үндэстний Байгууллагаас аудит хийлгүүлсэн учир аудитэд хамрагдаагүй байна. 
 
Аудитад хамрагдсан 27 байгууллага зөрчилгүй, 1 байгууллага хязгаарлалттай, 1 байгууллага сөрөг дүгнэлт авчээ. 
 
Хязгаарлалттай санал, дүгнэлт авсан байгууллага Говь-Алтай аймгийн Газрын харилцаа, барилга, хот байгуулалтын газар. Сөрөг дүгнэлт авсан байгууллага нь Говьсүмбэр аймгийн Газрын харилцаа, барилга, хот байгуулалтын газар байна. 
 
Аудитаар энэ салбарт нийтдээ 222 тэрбум 348.6 сая төгрөгийн алдаа зөрчил илрүүлж, 75.0 сая төгрөгийн 2 алдааг залруулан, 221 тэрбум 413.9 сая төгрөгийн зөрчилд 11 албан шаардлага, 859.7 сая төгрөгийн зөрчлийг давтан гаргахгүй байх талаар холбогдох албан тушаалтанд 21 зөвлөмж хүргүүлжээ. 
 
Уул уурхай, хүнд үйлдвэрийн сайдын эрхлэх асуудлын хүрээний байгууллагуудын тайланд 16 тайлан нэгтгэснээс 2 байгууллагыг аудитын түүвэрт хамруулж, 13 байгууллагын тайланд аудит хийж дүгнэлт гаргасан байна. 1 байгууллага буюу тогтвортой бичил уурхайн төсөлд Швейцарийн хөгжлийн агентлагаас аудит хийдэггүй учир аудитад хамрагдсангүй. Аудитад хамрагдсан 7 байгууллага нь зөрчилгүй, 3 байгууллага хязгаарлалттай санал, дүгнэлт авчээ. 
 
Хязгаарлалттай дүгнэлт авсан байгууллагууд нь Шивээ-Овоо хувьцаат компани, Эрдэнэс Тавантолгой хувьцаат компани, Мон Атом хязгаарлагдмал хариуцлагатай компани байна. 
 
Аудитаар нийтдээ 11 их наяд 593 тэрбум 622.0 сая төгрөгийн алдаа зөрчил илрүүлж, явцад нь 11 тэрбум 593 тэрбум 622.0 сая төгрөгийн 26 алдааг залруулж, 229.7 сая төгрөгийн зөрчилд 6 албан шаардлага өгч 228.6 тэрбум төгрөгийн зөрчил давтан гаргахгүй байх талаар холбогдох албан тушаалтанд 45 зөвлөмж хүргүүлсэн байна. 
 
Зам, тээврийн хөгжлийн сайдын эрхлэх асуудлын хүрээний байгууллагын 63 тайлан нэгтгэснээс 45 тайланд аудит хийж, аудитын түүвэрт 14 төсөл, сан, зардлын санхүүгийн тайланг хамруулж, 1 санхүүгийн тайланд итгэл үзүүлж, 3 төслийн санхүүгийн тайлан аудитад хамрагдаагүй байна. 
 
Аудит хийгдсэн 42 санхүүгийн тайлан зөрчилгүй. 3 санхүүгийн тайлан хязгаарлалттай дүгнэлт авчээ. Хязгаарлалттай санал, дүгнэлт авсан байгууллагууд нь Монголын төмөр зам төрийн өмчит хувьцаат компани, Авто замын тоног төхөөрөмжийн түрээс төрийн өмчит хувьцаат компани, Булган авто зам, засвар арчлалт төрийн өмчит хувьцаат компаниуд байна. 
 
Аудитаар нийтдээ 137.7 тэрбум төгрөгийн алдаа зөрчил илэрснээс нягтлан бодох бүртгэл, санхүүгийн нэгдсэн тайлангийн алдаатай уялдуулж 113.1 тэрбум төгрөгийн зөрчлийг залруулж, 1 тэрбум 203.0 сая төгрөгийн 7 төлбөрийн акт тогтоож, 18 албан шаардлага өгч, алдаа зөрчлийг давтан гаргахгүй байх талаар холбогдох албан тушаалтанд 7 тэрбум 654.0 сая төгрөгийн 90 зөвлөмж хүргүүллээ. 
 
Эрчим хүчний сайдын эрхлэх асуудлын хүрээний байгууллагын санхүүгийн нэгдсэн тайланд 38 байгууллагын санхүүгийн тайлан нэгтгэснээс 9 төсөл, хөрөнгө оруулалтын зардлын тайланг түүвэрт хамруулж, аудитад хамрагдсан 29 аж ахуйн нэгж, байгууллагыг санхүүгийн тайланд зөрчилгүй дүгнэлт өгсөн байна. 
 
Аудитаар нийтдээ 79 тэрбум 881.0 сая төгрөгийн алдаа зөрчлийг илрүүлж, 28 тэрбум 533.0 сая төгрөгийн алдааг аудитын явцад залруулан 293.6 сая төгрөгийн зөрчилд 9 төлбөрийн акт тогтоож, 20 тэрбум 775.1 сая төгрөгийн зөрчлийг арилгах албан шаардлага. Мөн 30.2 тэрбум төгрөгийн зөрчилд 131 зөвлөмж хүргүүлсэн байна. 
 
Санхүүгийн зохицуулах хорооны даргын төсвийн 2017 оны санхүүгийн тайлангаа аудитаар зөрчилгүй гэсэн дүгнэлт гарсан. Аудитаар нийтдээ 675.9 сая төгрөгийн алдаа зөрчил илрүүлснээс аудитын явцад 630.0 сая төгрөгийн алдааг залруулж 3.3 сая төгрөгийн зөрчилд акт тогтоон, 37.9 сая төгрөгийн зөрчилд 1 зөвлөмж хүргүүлсэн байна. 
 
Үндэсний статистикийн хорооны даргын эрхлэх асуудлын хүрээний байгууллагын 2017 оны санхүүгийн нэгдсэн тайлан, төсвийн гүйцэтгэлд хийсэн аудитын системийн хэмжээнд 539.7 сая төгрөгийн алдаа зөрчил илрүүлснээс 171.0 сая төгрөгийн алдааг аудитын явцад залруулан 37.4 сая төгрөгийн зөрчил, 3 албан шаардлага өгч зөрчлийг давтан гаргахгүй байх талаар холбогдох 22 албан тушаалтанд зөвлөмж хүргүүлсэн байна. 
 
Товч тайлан танилцууллаа. Анхаарал тавьсанд баярлалаа. 
 
Д.Дамба-Очир: - Гишүүд ээ. Би нэг юм. Уучлаарай. Нэг юм яахгүй бол. Б.Бат-Эрдэнэ гишүүн. Нэг зүйл дээр горимын санал гаргасан манай Д.Эрдэнэбат гишүүн. 
 
Төрийн өмчийг 2018-2020 онд хувьчлах үндсэн чиглэл батлах тухай Улсын Их Хурлын тогтоолын төслийн анхны хэлэлцүүлгийг хойшлуулъя гэсэн горимын санал гаргаж байгаа юм байна. Өнөөдрийн хэлэлцэх асуудлаас хасаж өгөөч гэсэн горимын санал гаргаж байгаа юм байна. Гишүүд санал хураалт явуулъя. Хасъя гэдгээр явж байгаа юм байна. 
 
Горимын санал дэмжигдсэнгүй. 
 
Хэлэлцэж байгаа асуудалтай холбогдуулж асуух асуулттай гишүүд нэрсээ өгье. Л.Энх-Амгалан гишүүнээр тасаллаа. За Б.Баттөмөр гишүүний нэрийг оруулчих. З.Нарантуяа гишүүн асуултаа тавиад явъя. 
 
З.Нарантуяа: - За баярлалаа. Энэ Засгийн газрын санхүүгийн тайлан хэлэлцэж байгаатай холбогдуулаад хоёр зүйлийг асууя гэж бодож байна. Засгийн газраас. 
 
Санхүүгийн тайлангаар Монгол Улсын Засгийн газар маань нийт 45.6 их наяд төгрөгийн хөрөнгөтэй юм байна. Энэнээс 46.0 хувь буюу 14.2 их наяд нь зөвхөн өнгөрсөн жилд нэмэгджээ. Засгийн газрын хөрөнгө яагаад, ямар эх үүсвэрээр ингэж 14 их наядаар нэмэгдсэн бэ? Энэний шалтгааныг эх үүсвэрийн байдал, зарцуулалтын байдлыг нэг хэлнэ үү? 
 
Байршсан байдлыг харах юм бол 1.8 их наяд нь банкууд дээр сул чөлөөтэй байршиж байдаг юм байна. Энэнийхээ төлөө Засгийн газар ямар хэмжээний орлого олдог вэ? 
 
Дээр энэ их хөрөнгө оруулалтуудыг чинь байршиж байгаа байдлыг харах юм бол бараа материал, машин тоног төхөөрөмж, программ хангамжууд маш их хэмжээний мөнгө байна. Энэ үнэхээр Засгийн газарт хэрэгтэй хөрөнгө мөн юм уу? Энэний үр ашгийг ер нь юу гэж бодож байгаа юм. Энэ бол нэгдүгээр асуулт. Сангийн яаманд. 
 
Хоёрдугаар асуулт. Аудитын газарт асуулт тавимаар байна. Түүхэндээ анх удаа Үндэсний аудитын газраас Засгийн газрын бүх санхүүгийн тайлан зөрчилгүй гэж гарч ирж байх шиг байна. Нэг бүрчлэн дотор нь харах юм бол маш их зөрчилтэй байна. Энэ нэмэгдэж бараа материалууд чинь, энэ их машин тоног төхөөрөмж чинь, программ хангамж чинь үнэхээрийн Засгийн газрын үйл ажиллагаанд хэрэгтэй хөрөнгүүд бэлтгээд байгаа юм уу, хэрэггүй хөрөнгө бэлтгээд байгаа юм уу? Та ер нь энийг шалгасан юм уу? 
 
Үндэсний аудитын газрыг бол Монголын Улсын төсвийн хяналт, үр ашигтай байдалд хяналт тавьдаг. Зарлагын хяналтын дэд хороотой нягт хамт ажиллах байгууллага гэж би бол ойлгодог. Одоо та бол Засгийн газрын санхүүгийн хэлтсийн дарга шиг ажиллаж байна. Таны энэ тайланд эргэлзээтэй олон зүйл байна. Зарлагын хяналтын дэд хороон дээрээс нэг бүрчлэн асууна. 
 
Та энэ их хэмжээний банкинд байж байгаа сул мөнгө, их хэмжээний бараа материал, тоног төхөөрөмж, программ хангамжийн үнийг Аудитын газрын даргын хувьд юу гэж бодож байгаа юм. Энийгээ хэлж өгнө үү. Баярлалаа. 
 
Д.Дамба-Очир: - Ч.Хүрэлбаатар сайд. Дараа нь Үндэсний аудитын газар. Ч.Хүрэлбаатар сайдын микрофоныг өгье. 
 
Ч.Хүрэлбаатар: - З.Нарантуяа гишүүний асуултад хариулъя. 
 
Энэ хөрөнгө 12.0 тэрбум төгрөгөөр нэмэгдсэн гэдэг нь бол үндсэндээ Эрдэнэс Тавантолгойн 12 тэрбум ширхэг хувьцааг 11.2 тэрбум төгрөгөөр биет бус хөрөнгөөр бүртгэсэн юм. Энэ нь үндсэндээ хөрөнгийг нэмэгдүүлэхэд хүргэсэн гэсэн үг. Бусад нь бол одоо янз бүрийн хөрөнгө оруулалтын ажил хийгдэж эд материал худалдаж аваад. Тэр хэмжээгээрээ хөрөнгө нэмэгдсэн гэж одоо ойлгож болно. 
 
Арилжааны банкинд дээр байршиж байгаа бүх хөрөнгүүдийг бол бүгдийг нь татсан. Арилжааны банкин дээр Засгийн газрын мөнгө байдаг зүйлийг бол бид нар үндсэндээ 2017 оны 12 сар гэхэд бол цэгцлээд дуусгасан. Тэр битгий хэл төсөл, хөтөлбөрийн мөнгүүд ч хүртэл арилжааны банкууд дээр байсныг төрийн сан руу үе шаттайгаар бид нар татаад явж байгаа. Ийм л үр дүн байгаа гэдгийг би хэлье. 
 
Д.Дамба-Очир: - 2 номер. Үндэсний аудитын газар. С.Бүрэнбат.
 
С.Бүрэнбат: - Нийтдээ Засгийн газрын нэгдсэн тайланд 6166 тайлан нэгтгэгдэж байгаа юм. Энэ тайлан нэгтгэгдээд эцсийн дүндээ одоо Үндэсний аудитын газар нэгтгэгдээд саяны гарсан тайлангуудтай нийлбэр дүнгээр зөрчилгүй гэсэн дүгнэлт гарч байгаа. 
 
Тэгэхдээ энэ бол нийтэд нь бүхэлд нь зөрчилгүй гэсэн дүгнэлт биш юмаа. Энэ 6166 санхүүгийн тайлан дотор Үндэсний аудитын газар, орон нутаг дахь төрийн аудитын газар, за мөн хувийн аудитын компаниудын хийсэн тайлбар, нэгдсэн дүн нэгтгэгдэж байгаа юм. 
 
Ер нь бол яагаад энэ зөрчилгүй вэ гэдгийг тайлбарлахын тулд Засгийн газрын санхүүгийн нэгдсэн тайланд материаллаг түвшинд төлөвлөлтийн Засгийн газрын 2017 оны нэгдсэн тайлангийн нийт зардал 12 их наяд 164.5 тэрбум төгрөгийн 2 хувь буюу 243.3 тэрбум төгрөгийг материаллаг түвшин гэж тогтоож байгаа юм. 
 
Тайлангийн шатанд бол 200.3 тэрбум төгрөгийн орхигдуулсан алдаа зөрчил гарсан нь аудитын газраас тогтоосон материаллаг байдлын түвшингөөс бага байгаа учраас зөрчилгүй гэсэн дүгнэлт өгч байна. 
 
Тайлант онд төсвийн ерөнхийлөн захирагчдын санхүүгийн нэгдсэн тайланд хийсэн аудитаар хязгаарлалттай санал, дүгнэлтийн тоо өмнөх оныхоос 54.5 хувиар буурсан ийм одоо бас үр дүн гарч байгаа юм. Энэ нь бол улсын төсвийн захирагчдын санхүүгийн тайлангийн илрүүлсэн алдаа зөрчлийн 89.3 хувь нь одоо залруулагдсан ийм үр дүнтэй байна. 
 
Монгол Улсын нэгдсэн төсвийн нийт орлого, тусламжийн дүн. За ийм хариулт хэлье. 
 
Д.Дамба-Очир: - З.Нарантуяа гишүүн тодруулъя. 1 минут өгье. 
 
З.Нарантуяа: - Би 14.2 их наядаар нэмэгдсэн Засгийн газрын нийт хөрөнгийн тухай асуусан. Сангийн сайд зөвхөн 12.5 тэрбум буюу үндсэн хөрөнгийнхөө нэмэгдлийг тайлбарлалаа. За баярлалаа. 
 
Нэг асуулт байна. Аудитын газраас. Засгийн газрын өр 2.2 их наядаар нэмэгдсэн. Энэний 1.8 их наяд нь дандаа гадаадын зээл буюу бид нарын буцааж төлөх мөнгө. Энэ бүх зээлийн үр ашгийг та Үндэсний аудиторын хувьд үр ашигтай байна үнэлэв үү? Үр ашиг муутай байна гэж үнэлэв үү? Энэ талаараа тайлбарлаж өгөөч. 
 
Д.Дамба-Очир: - Сангийн яам. Ч.Хүрэлбаатар сайд хариулъя. 
 
Ч.Хүрэлбаатар: - Ер нь бол энэ Засгийн газрын хувьд бол нөгөө богинохон хугацаат өндөр хүүтэй зээлүүдийг бол авахгүй. Харин гэдгийг бол та бүгд мэдэж байгаа. Ийм бодлого барьж баримталж ажилласан. 
 
Хөнгөлөлттэй зээлээр хэрэгжиж байгаа төслүүдийн дүн бол нэмэгдсэн. Хөрөнгөтэй зээлээр. Тэгээд би хөрөнгөтэй зээлээр санхүүжигдсэн төслүүдийг би зүгээр заримыг нь та бүгдэд дурдаад өгье. Тэгэхээр нөгөө үр ашгийн тухай асуудлууд бол ярих байх. Янз бүрийн зөрчлийн тухай бол Үндэсний аудитынхан ярих байх. 
 
Жишээлбэл, одоо ийм байгаа юм. Улаанбаатар хотын олон улсын нисэх онгоцны шинэ буудал барих төсвийн төслийн нэмэлт санхүүжилт гээд 282.0 тэрбум төгрөг гарсан байж байгаа. Баруун бүсийн босоо тэнхлэгийн авто замыг хөгжүүлэх хоёр дахь үе шат гээд 50.0 тэрбум. Баянхонгор-Байдрагийн гүүр чиглэлийн 129.4 авто зам барих тухай гээд. Барих гээд 45.0 тэрбум. Бүс нутгийн ложистикийн төвийг хөгжүүлэх төсөл гээд 26.0 тэрбум. Тосонцэнгэл-Улиастай.../минут дуусав/
 
Д.Дамба-Очир: - 2 номер. Нэмээд тодруулъя. Аудитынхан. 1 номерыг өгөөдөхдөө. Ажлын хэсэг. 
 
Ц.Наранчимэг: - З.Нарантуяа гишүүний асуултад хариулъя. Санхүүгийн аудитын газрын захирал Ц.Наранчимэг байна. 
 
Засгийн газарт үндсэн хөрөнгө нэмэгдсэн гол гол төсвийн ерөнхийлөн захирагчдыг яагаад үндсэн хөрөнгө нэмэгдсэн шалтгааныг тайлбарлая гэж ингэж бодож байна. 
 
Уул уурхайн сайдын төсвийн ерөнхийлөн захирагчийн багцын тухайд бол 11 их наяд 203.0 тэрбум төгрөгөөр үндсэн хөрөнгө нэмэгдсэн. Энэ үндсэн хөрөнгө нэмэгдсэн шалтгаан нь бол Эрдэнэс Тавантолгойн хувьцааны бүртгэлийг үндэслэн нэг үнийг нь 933 төгрөгөөр тооцож 12 тэрбум ширхэг хувьцааг одоо үндсэн хөрөнгийн дансанд бүртгэсэн. Нөлөөлсөн байгаа. 
 
Эрчим хүчний сайдын үндсэн хөрөнгийн өөрчлөлт бол 176.7 тэрбум төгрөгийн өөрчлөлт гарсан. Эрчим хүчний сайдын харьяа байгууллагын үндсэн хөрөнгийн өсөлт нь 61.9 тэрбум төгрөгийн үндсэн хөрөнгийг худалдаж авсан. 28.3 тэрбум төгрөгийн үндсэн хөрөнгийг хандиваар бүртгэсэн байгаа. 57.7 тэрбум төгрөгийн үндсэн хөрөнгийг.../минут дуусав/
 
Д.Дамба-Очир: - Л.Энх-Амгалан гишүүн асуултаа тавиад явъя. 
 
Л.Энх-Амгалан: - Засгийн газрын санхүүгийн тайланг ингээд хэлэлцээд аудитын газар маань дүгнэлтээ танилцуулаад ингээд яг л нэг ээлж өнгөрөөсөн хэлбэр л болчихож байгаа юм л даа. 
 
Тэгээд би яг энэ Засгийн газрын тайлан хэлэлцэж байгаа энэ хэлбэрийг бид нар нэг жаахан энэ жилээс жаахан өөрчилбөл яасан юм бэ гэж би бодоод байгаа юм. Ч.Хүрэлбаатар сайд аа. Тэгэхгүй бол одоо ингээд нэг яг байдаг л орж ирээд ийм л тоо гарлаа шүү дээ, ийм л алдагдалтай, төсвийн алдагдал ийм болчихлоо, орлого нь ийм болчихлоо гээд ерөнхий тоо танилцуулаад гардаг биш. Харин ч одоо бид нарт бас нэг энэ Олон Улсын Валютын Сантай ажиллаж байгаагийн давуу тал бол энэ төсвийн сахилга батыг сайжруулах, төсвийн алдагдлыг бууруулах, төсвийн зардлын реформыг хийх ийм том боломж гарч ирж байна гэж би бодоод байгаа байхгүй юу. 
 
Тэгэхээр би Сангийн яамныхнаас асуух гээд байна л даа. Одоо ер нь яг 2018 оны санхүүгийн тайланг бид нар ингээд хэлэлцэнэ. Ирэх жил. Тэгэхэд энэ 2017 оны тайлангаас бид нар ер нь ямар сургамж авсан бэ? Энэ гарсан алдаа дутагдлуудыг бид нар яаж засах гэж байна вэ? Төсвийн алдагдлыг бууруулах талаар. Хамгийн гол нь энэ төсвийн зардлын реформыг л одоо би Ч.Хүрэлбаатар сайдыг нэг зоригтой хийгээд өгөөч л гэж гуйгаад байгаа шүү дээ. 
 
Одоо яг энэ зардлууд чинь бид нар ерөөсөө анзаарахгүй болсон болохоос биш энэ тоонууд чинь их том болчихоод байна шүү дээ. Тэгээд 2021, 2022 оноос чинь одоо энэ хийсэн хөрөнгө оруулалтын сургууль, цэцэрлэгүүдийн урсгал зардлыг чинь энэ төсөв өөрөө санхүүжүүлж дийлэхгүй гэсэн нэг ийм юм танилцуулаад байсан шүү дээ та нар. 
 
Одооноос бид нар энэ төсвийн алдагдлыг бууруулах, урсгал зардлыг бууруулах чиглэл рүү бодитой алхмууд хийхгүй юм уу. Одоо ингээд энэ төрийн албан хаагчид 180 мянган хүний цалин, нийгмийн баталгааны асуудал, төрийн үйлчилгээний байгууллагуудын урсгал зардлын асуудал, энэ төрийн өмчит компаниудын үр ашиг, өр зээлийн асуудал гээд. Тэгээд энэ чиглэл рүү яг бодитой алхмууд яг юу хийх гээд байна вэ гэдгийг нэгдүгээрт тодруулахыг хүсэж байгаа юм. 
 
Хоёрдугаарт нь, энэ Засгийн газрын тусгай сангуудыг бид нар бас нэг тусгайлан авч үзэх ёстой байх. Д.Дамба-Очир дарга аа. Энэ чинь бол одоо ингээд нэг сайд нарын хармааны дураараа зардаг л ийм сангууд байгаа шүү дээ. Нэлээн цэгцлэх гэж оролдож байсан. Одоо энэ чиглэлээр ер нь бодитой арга хэмжээнүүд юу хийсэн юм. Аудит ер нь энэ чиглэл рүү ажилласан юм уу? Одоо нийт хэдэн сан байна. 2017 оны байдлаар энэ сангийн орлого, сангийн гүйцэтгэлүүд нь яг юу болов гэдэг талаар. Энэ чинь хэн ч дурдахгүй байна шүү дээ. Маш их олон сангууд бий болсон байж байгаа. Тусгай сангууд бий болсон. 
 
Одоо зөвхөн энэ Ирээдүйн өв сан, Хүний хөгжил сан гэдэг энэ хоёрын чинь хоорондынх нь бараг тооцоо нь 1 их наяд руу хүрчихээд байж байна шүү дээ. Хэнээсээ аваад хэнээсээ өгөөд байгаа нь мэдэгдэхгүй ингээд нэг төсвийн алдагдал нөхөөд яваад байдаг. 
 
Энэ мэтчилэнгээр бид нар энэ тусгай сангууд, төсвийн урсгал зардлууд дээр тодорхой реформ хийх. Ямар арга хэмжээнүүдийг авах юм. Улсын Их Хурлаас эрх зүйн хувьд нь бид нар яг ямар ямар зүйлүүдийг хийж өгөх ёстой юм гэдэг юмаа яримаар байх юм. 
 
Энэ аудитын газрыг би ерөөсөө ойлгосонгүй. Та нар 210.0 тэрбум төгрөгийн зөрчил илрүүлсэн мөртлөө ерөнхийдөө нийтдээ зөрчилгүй байна гээд нэг ийм хариуцлагагүй юм яриад сууж байж болдог юм уу? 210.0 тэрбум төгрөгийн зөрчил шүү дээ. 210.0 тэрбум төгрөгийн зөрчил. Энэ чинь одоо тийм бага мөнгө үү? Аудитын нүдээр харахад. Энэ чинь төрийн төсвийн нэг төгрөгийг ч гэсэн одоо буруу зарж болохгүй биз дээ. 
 
6166 байгууллагын тайланд аудит хийсэн юм байна. Тэгээд өөрөө уншиж байгаа юмнууд чинь асар их олон зөрчил илрүүлсэн гэж хэлээд хамгийн сүүлд дүгнэлт хийхдээ ерөнхийдөө нийтээрээ системээрээ зөрчилгүй байна гэсэн нэг ийм логикгүй зөрчилтэй ийм дүгнэлт уншаад сууж байж болдог юм уу? Монгол Улсын аудит. Энийгээ та нар тайлбарла л даа. Одоо яах юм тэгээд. Ирэх жил бид нар бас л ингээд нэг ийм иймэрхүү л бөөрөнхий юм уншаад ингээд сууж байх юм уу? Энэ дээр би тодорхой.../минут дуусав/
 
Д.Дамба-Очир: - Сангийн сайд Ч.Хүрэлбаатар хариулна. 
 
Ч.Хүрэлбаатар: - Төсвийн зардлын реформ дээр Сангийн яам ажиллаж байгаа. Хэд хэдэн чиглэлээр ажиллаж байгаа. 
 
Нэгдүгээрт нь, энэ улсын төсөвт суугдаж байгаа хөрөнгө оруулалтуудыг яг зурагтай тийм объектуудыг нь суулгая. Нэг. 
 
Хоёрдугаарт нь, энэ нэг концесс гээд нэг зүйл байна. 100.0 тэрбум төгрөгөөр хийгдэх ажлыг 160.0 тэрбум төгрөгөөр гээд хийнэ гэж гэрээ өгчихдөг. Тэгээд тэр 60.0 тэрбум төгрөг нь хаашаа явдаг вэ гэдэг нь ойлгомжтой. Тэгэхээр концесс гэдэг зүйл дээр бол Засгийн газар бариад, шилжүүлэх бүх концессыг бол зогсоосон байгаа. Дахин ийм практик гаргахгүй байх тал дээр нь ажиллаж байгаа. 
 
Дээр нь бариад, ашиглаад, тэгээд дараа нь шилжүүлнэ үү, цаашаа ашиглаад явах концессууд нь бол нээлттэй гэсэн ийм хэлбэрээр явж байгаа. Ингээд төсөвт зураг төсөв нь бэлэн байдаг объектуудыг хөрөнгө оруулалтдаа тусгадаг. Замбараагүй одоо тэр концессуудыг цэгцлэх бол үндсэндээ хөрөнгө оруулалтын салбар дээр хийгдэж байгаа бол реформын шинж чанартай алхмууд гэж үзэж байгаа. 
 
Дээр нь энэ дээрээ хийх одоо үндсэн чиглэлүүдийг нь бид нар ач холбогдлоор нь эрэмбэлсэн байгаа. Улаанбаатар хотын утаа, сургууль, цэцэрлэг, эрүүл мэнд гэсэн ийм салбаруудаа сонгож авсан. 
 
Урсгал зардал дээр ямар реформыг эхлээд одоо бид нар хийж байна вэ гэхээрээ ийм зарчим барьж байгаа. Одоо жишээлбэл эрүүл мэндийн. За боловсролын салбарын санхүүжилт гээд олгогддог. Бид нар энэ дээр Их Хурал дээр батлагддаг. Дараа нь яаман дээрээ очихоор аймгуудад ялгаатай хуваарилж өгдөг. Ялгавартай. 
 
Дээр нь аймгаас суман дээрээ очихоороо. Эндээс мөнгө хуваарилагдаад аймаг дээр очихоороо аймгийн түвшинд сумуудын түвшинд ялгаатай хуваарилдаг. Тэгээд энэ нь яаж байна вэ гэхээрээ субъектив нөхцөлүүд ордог. Лобби хийгддэг. Хэн хөөцөлдлөгөө ч байдаг ч юм уу. Ийм зүйлүүдээс нь татгалзахын тулд бид нар тэр норм нормативыг нь тооцох, бусад харгалзах үзүүлэлтүүдийг нь тооцох замаар эхлээд тэр төсвийн зардлыг хуваарилалтыг шударга одоо тэгш болгох ийм зарчмыг бол бид нар баримталж ажиллаж байгаа. Энэ дээр нэлээд амаргүй тийм ажлууд хийгдэж байгаа. 
 
Дээр нь. Хоёр дахь чиглэлийн зардал бол энэ нэг хүнд суртал, чирэгдэл гэдэг тал дээрээ бид нар нэлээд анхаарал тавьж байгаа юм. Тухайлбал, одоо халамж байна. Халамж одоо энэ зарим нэг халамжуудыг орон нутагт шилжүүлсэнтэй холбоотойгоор орон нутгийн төсвийн орлогын бүрдэлтэй холбоотойгоор тэр халамжуудыг өгдөг. Үнэхээр эмзэг. Амьдралын түвшин, баталгаат түвшнөөс доошоо орлоготой иргэдийн хувьд бол тэр халамжаа авах гэж хоёр өдөр очерлож байгаа. Уг нь бол тэр хүн нь тодорхой. Мөнгөө авах нь ойлгомжтой байхад тэрийг тухайн орон нутгийн төсвийн орлого нь, орон нутгийн орлого бүрдэхгүй байна гэдгээр хоёр өдөр явуулдаг. Ийм жишиг бол энэ 2014 оноос хойш хавтгай болсон юм билээ. Үүнийг цэгцлэх. Өөрөөр хэлбэл орчин үеийн энэ цахим хөгжил байна. Бас бүртгэл байна. Төрийн байгууллагуудын ажлын уялдаа байна. Үүнийг сайжруулах замаар бид нар энэ төсвийн зардлыг яг хүнд нь богинохон хугацаанд элдэв бусын зардал төвөг учрал багатайгаар олгох ийм чиглэлийн ажлуудыг бол бас хийж байгаа. 
 
Гурав дахь зүйл бол энэ зардлын хэмжээ бол орлоготойгоо уялдаж явах учиртай. Тэгэхгүй төсвийн төлөвлөлт нь худлаа. Орлогоо нэг их наядаар дутуу төлөвлөчихөөд зээл авдаг. Тэр хэмжээгээрээ зардлаа санхүүжүүлээд явчихаар өр нэмэгдээд байдаг ийм зүйл байгаа. 
 
Тэгэхээр энэ зардлыг бол улс орныхоо эдийн засаг дааж чадах хэмжээнд нь явуулах чиглэлийн.../минут дуусав/
 
Д.Дамба-Очир: - 2 номер. Аудит. 1 номер нь хариулах юм уу? 
 
Ц.Наранчимэг: - Л.Энх-Амгалан гишүүний асуултад хариулъя. Санхүүгийн аудитын газрын захирал Ц.Наранчимэг байна. 
 
Засгийн газрын 12 тусгай санд төрийн аудитын байгууллага, 2 тусгай санд хараат бус аудитын компани, 8 тусгай санг түүврээр хамруулж аудит хийсэн байгаа. 10 тусгай сан нь зөрчилгүй санал, дүгнэлт. Боловсролын зээлийн сан, Шинжлэх ухаан, технологийн сан, Хөдөлмөр эрхлэлтийг дэмжих сангийн тайлангуудад хязгаарлалттай санал, дүгнэлтийг. Жижиг, дунд үйлдвэрлэлийг дэмжих сангийн тайланд сөрөг санал, дүгнэлтийг аудитын байгууллагаас өгсөн байгаа. 
 
Энэ Засгийн газрын тусгай сангуудтай холбогдуулж Монгол Улсын Ерөнхий сайдад төрийн аудитын байгууллагаас зөвлөмжийг хүргүүлсэн. Энэ нь тусгай сангийн хэрэгжүүлж байгаа журамдаа бас анхаарах. Хяналтыг сайжруулах. Олгосон санхүүжилтийг, зээлийг тусгайлсан шалгуур үзүүлэлт гаргаж олгож байх. Эргэн төлөлтийг хугацаанд нь барагдуулах тал дээр тодорхой ажлуудыг зохион байгуулж дараагийн Засгийн газрын санхүүгийн нэгтгэсэн тайлангаар одоо зөвлөмжийн хэрэгжилтийг ирүүлэх гэсэн ийм зөвлөмжийг Монгол Улсын Ерөнхий сайдад хүргүүлсэн байгаа. 
 
Төрийн аудитын байгууллага аудитын олон улсын стандартын дагуу дүгнэлт гаргадаг. Бид бол 4 дүгнэлтийг өгдөг байгаа. Зөрчилгүй, хязгаарлалттай, сөрөг, татгалзсан гэсэн ийм дүгнэлтийг өгдөг. 
 
Зөрчилгүй дүгнэлт маань 100 хувь энэ тайлан зөрчилгүй гэж үздэггүй. Энэ дээр аудит хийж байгаа баг маань одоо тодорхой орлого, үр дүнгийн тайлан юм уу, зардлаасаа материаллаг түвшинг тогтоох хувь хэмжээг тогтоодог. Энэ хувь хэмжээ нь бол аудитын стандартаар 0.2 хувиас 2 хувийн хувь хэмжээг тогтоодог байгаа. 
 
Энэ жилийн Засгийн газрын санхүүгийн нэгтгэсэн тайланд аудит хийсэн аудитын баг маань үр дүнгийн тайлангаас 2 хувийг тогтоосон. Хэрвээ Засгийн газрын санхүүгийн нэгтгэсэн тайлан маань 243.3 тэрбум төгрөгөөс дээш материаллаг буюу залруулагдаагүй алдаа зөрчил илрэх юм бол хязгаарлалттай буюу цаашлаад шинж чанар, агуулгаар нь одоо сөрөг, татгалзсан дүгнэлтүүдийг өгөх ёстой. Тэгэхээр энийг 2 хувиар тооцоход бол 200.3 тэрбум төгрөгийг материаллаг алдаа зөрчил илэрсэн учраас төрийн аудитын байгууллага аудитын олон улсын стандартын дагуу зөрчилгүй гэсэн санал, дүгнэлтийг өгсөн байгаа. 
 
Бидний өгч байгаа санал, дүгнэлтэд аудитаар орхигдуулсан тодорхой алдаануудыг материаллаг байдлын түвшинтэй харьцуулахад за 2017 оны Засгийн газрын санхүүгийн нэгтгэсэн тайланд за аудитын олон улсын стандартын дагуу зөрчилгүй санал, дүгнэлт өгөхөд одоо боломжтой юм байна гэсэн ийм дүгнэлтийг өгч байгаа. 
 
Мөн Засгийн газрын санхүүгийн тайлан, Монгол Улсын нэгдсэн төсвийн гүйцэтгэлд аудит хийж байхад бас тодорхой эерэг үзүүлэлтүүд гарсан байна. Мөн одоо төрийн өмчит аж ахуйн нэгжүүдийн тайланг бас энэ жилийн Засгийн газрын санхүүгийн нэгтгэсэн тайланд бас тодорхойлон нэгтгэсэн байна гэсэн ийм үзүүлэлт тодорхой зүйлүүдийг харж зөрчилгүй гэсэн дүгнэлтийг өгөөд гарсан алдаа, акт, албан шаардлага, зөвлөмжүүдийг бол холбогдох хүмүүст хүргүүлж ингэж ажилласан байгаа. 
 
Д.Дамба-Очир: - Л.Энх-Амгалан гишүүнд 1 минут өгье. Тодруулъя. 
 
Л.Энх-Амгалан: - За ёстой ойлгохгүй юм байна. Олон улсын стандарт яриад байх юм. Хоёр зуун хэдэн тэрбум төгрөгийн зөрчил гаргачихсан байж байхад олон улсын стандартаар зөрчилгүй гэж дүгнээд байгаа юмаа гэж юм яриад байх юм. Би ерөөсөө ойлгохгүй байна. 
 
Монгол Улсын аудитын байгууллага чинь одоо уг нь Монгол Улсын нүд чих болж ажиллах ёстой байгууллага шүү дээ. Тэгээд яах юм. Энэ хоёр зуун хэдэн тэрбум төгрөгийн зөрчлийг тэгээд ингээд орхичих юм уу? Энэ чинь хэдэн аймгийн төсөв биз дээ. Яах вэ тэр босгоных нь доогуур орчихсон юм байна л даа. Хоёр зуун дөчин хэдэн тэрбумын яавал тэр дээшээгээ алдагдалтай гарах ёстой байсан. Тэгээд хоёр зуун арван хэдэн тэрбум гээд. Эсвэл тэр босгонд тааруулаад ингээд ийм дүгнэлт хийчихэж байгаа юм уу? 
 
Би энэ үүсчихсэн байж байгаа, та нарын дүгнэлтээр гарчихсан байж байгаа хоёр зуун арван хэдэн тэрбумын хариуцлагыг яаж. Энэ хариуцлага алдсан нөхдүүдэд ямар хариуцлага хүлээлгэх гээд байгаа юм гэдэг асуудал дээр та нар нэг зөвлөмж бичээд л орхичих юм яриад байна шүү дээ. Авч хэрэгжүүлэх арга хэмжээ гэж юм байна уу? Та нарт тийм эрх мэдлийн юмнууд байна уу? 
 
Д.Дамба-Очир: - За 1 номер хариулаад. 
 
Ц.Наранчимэг: - Төрийн аудитын байгууллага Төрийн аудитын тухай хуулийн 28 дугаар зүйлд заасны дагуу хязгаарлалттай санал, дүгнэлт гарсан буюу холбогдох санхүүгийн хариуцлага алдсан хүмүүст хариуцлага тооцох албан тушаалыг төсвийн дээд шатных нь төсвийн захирагчид хүргүүлдэг байгаа. Тэгэхээр энэ жил бид бас 41 албан тушаалтанд хариуцлага тооцуулах саналыг хүргэсэн. 
 
Санхүүгийн энэ 210.3 тэрбум маань Засгийн газрын санхүүгийн нэгтгэсэн тайланд нэгтгэгдэж байгаа 6166 байгууллагын алдаа зөрчлүүд нэгтгэгдсэн байгаа. Тэгэхээр энэ алдаа зөрчил бүр дээр нь бид нар акт, 4.3 тэрбум төгрөгийн актыг зөвхөн Үндэсний аудитын газраас тогтоосон байгаа. Акт тогтоох, албан шаардлага өгөх, зөвлөмж хүргүүлэх гэсэн ийм хуульд байгаа арга хэмжээнүүдийг буюу аудитын олон улсын стандартад шаардсан арга хэмжээнүүдийг бас авч дараагийн аудитаараа бид нар бас тодорхой эрсдэлтэй асуудлыг нарийвчлан үзэх. Мөн акт, албан шаардлага, зөвлөмжийн хэрэгжилттэй нь.../минут дуусав/
 
Д.Дамба-Очир: - Б.Баттөмөр гишүүн асуултаа тавья. 
 
Б.Баттөмөр: - За энэ 2017 оны үйл ажиллагааны нийт үр дүн 2016 онд 3.2 их наяд төгрөгийн. 3.5 их наяд төгрөгийн алдагдалтай байсан бол 2017 онд 1 их наяд төгрөгийн тийм ашигтай гарч байгаа. Нийт үр дүн бол бас чамлахааргүй үр дүн гарсан гэж ингэж үзэж байгаа. 
 
Энэ үр дүн гарахад орлогын хэмжээ бол 2.7 их наяд төгрөгөөр өссөн юм байна. Зарлага нь 300.0 тэрбум төгрөгөөр өсөж байгаа. Орлого, зарлагын зөрүүний өсөлт бол орлого нь хурдацтай өссөн гэсэн ийм юм энэ тайлангаас харж болохоор байна. 
 
Хэд хэдэн асуулт байна. Энэ орон нутгийн өмчит аж ахуйн газрууд 687.0 тэрбум төгрөгийн ашигтай ажиллажээ. Бид саяхан одоо 2015 оны, 2016 оны аудитын дүнгээр бол бүгд, одоо нийт дүнгээрээ бол алдагдалтай гарч байсан. Төрийн өмчит аж ахуйн газруудын үйл ажиллагаа бол бас сайжирч байгаа юм байна. 32 орчим хувь нь алдагдалтай байгаа юм байна. 
 
Орон нутгийн өмчит үйлдвэрийн аж ахуйн газрууд 62.0 тэрбум төгрөгийн алдагдалтай ажиллаж байгаа юм байна. Энэ хоёрын зөрүү 625.0 тэрбум төгрөгийн ашигтай гарсан гэсэн тооцоо байна. 
 
Тэгэхээр энэ одоо бид чинь бас нэг 20, 30-аад юм хувьчилна гээд энд оруулаад ирчихсэн байгаа. Ашигтай ажиллаж байгаа газруудыг хувьчлах юм нэлээн юм ороод ирсэн байгаа. Энэ алдагдалтай ажиллаж байгаа юмнуудаа яагаад оруулж ирдэггүй юм бэ? Тухайлбал, одоо энэ Багануурын мах боловсруулах үйлдвэр гээд л одоо нэг юм байдаг юм. Одоо Монголын төр энд их тийм хайртай юм уу. Эсвэл одоо яагаад байдаг юм бол. Лав л одоо сүүлийн одоо миний мэдэх хэдэн жил бол ер нь ашигтай ажилласангүй. Яагаад ашигтай ажилладаггүй юм бол? Ямар менежмент явдаг юм бол? Дарга, цэргийг нь одоо удирдлагыг нь яаж томилдог юм бол? Нэг ийм газар байгаа. 
 
Хоёр дахь нь бол энэ ТОСК-той холбоотой юм байна. ТОСК дээр аудит хийсэн юм байна. Энийг одоо үзэж харж энэ дахиад ТОСК-ийг ярья. 
 
Энэ Багахангайн юун дээр тодруулж өгөөчээ гэсэн нэг дэх асуулт байна. Хоёр дахь асуудал энэ АСЕМ тойрсон асуудал. Аудит хийсэн. Асар их хэмжээний зөрчил илэрсэн. Тендер шалгаруулалтгүйгээр одоо их хэмжээний юм худалдаж авсан. Үнийг нь тогтоолгүйгээр асар их хэмжээний юм худалдаж авсан. Гадаад томилолтоо хэтрүүлсэн гээд асар их хэмжээний зөрчил гарсан. Энэ одоо хаана явж байна. АСЕМ-тай холбоотой юм. Энэ нийт дүн дотор нь одоо яам яамаараа явчихсан байна уу? Энийг эсвэл тусад нь аудит хийсэн учраас үлдээсэн байна уу гэдэг ийм асуулт байна. Хоёр дахь асуудал. 
 
Гурав дахь асуудал. Энэ Засгийн газрын бондын асуудал байгаа юм. 3 их наяд 376.0 тэрбум төгрөгийн бонд гаргажээ. Ер нь одоо энэ Засгийн газрын бонд гаргаж байгаа энэ үйл явц ер нь ямар журмаар, ямар бодлогоор, ямар тооцоогоор явдаг юм бэ? Улсын тусгай сангуудын хөрөнгийг арилжааны банкуудад байршуулчихаад өндөр хувьтай Засгийн газрын бонд гаргадаг ийм юм бол одоо хэвлэл мэдээллийн хэрэгслүүдээр их гардаг. 
 
Тэгэхээр та нар үзэхдээ энэ Засгийн газрын бонд дээр, энэ Засгийн газрын тусгай сангуудын байршил ер нь хаана байна. Ямар банк дээр байна. Тэр банкууд нь Засгийн газрын бондыг ямар мөнгөөр худалдаж авсан байдаг юм. Зөрүү нь юу байдаг юм. Ийм судалгаа та нарт байна уу гэсэн ийм гурван асуултад хариулж өгөөч. 
 
Д.Дамба-Очир: - Сангийн сайд хариулах уу? Эхлээд. Сангийн сайд эхлээд хариулаад. Тэгээд дараа нь аудитынхан хариулаад явъя. Яамдын Төрийн нарийн бичгийн дарга нар байж л байгаа юм байна. 
 
Ч.Хүрэлбаатар: - Багануурын билүү, Багахангайн мах боловсруулах үйлдвэрийг энэ яамд нь хариулах байх. ТОСК-ийг бас яамд нь хариулах байх. АСЕМ-ийг бол аудит хариулах байх гэж бодож байна. 
 
Засгийн газрын бонд дээр бол энэ үнэхээр их хэмжээний төгрөгийн бонд гаргасан юм билээ. Тэгээд энэ нь өөрөө эргээд одоо их өндөр хүүтэй, богинохон хугацаатай авсан ийм зүйл ч байгаа. Төрийн сан, төрийн мөнгүүдийг арилжааны банкууд дээр байршуулдаг. Засгийн газар баталгааг нь гаргасан. Төсөл, хөтөлбөрүүдийн мөнгүүдийг арилжааны банк дээр байршуулдаг ийм зүйл байдаг. Төрийн сан өөрөө мөнгөтэй мөртлөө үнэт цаас гаргадаг зэрэг иймэрхүү зөрчлүүд бол байсан. Тэгээд энэ бүгдийг бол цэгцлэгдээд энэ өрүүдийг бол төлөөд явж байгаа. 
 
Дотоодод гаргасан бондууд бол манай арилжааны бараг бүх банкууд л орж авдаг юм билээ. Чөлөөт эх үүсвэрээр авдаг. Тэгээд энэ бонд. Засгийн газар өөрөө бондыг их хэмжээгээр худалдаад аваад эхлэхээр арилжааны банкууд хувийн хэвшил рүү мөнгө гаргадаггүй. Аж ахуйн нэгжүүдэд зээл олгодоггүй. Иргэдэд зээл олгодоггүй. Зээлийн хүү буудаггүй. Өсдөг. Ийм л буруу хандлага байдаг. Тэгээд энэ бүгд бол үндсэндээ одоо цэгцрээд дуусаж байгаа гэдгийг би хэлмээр байна. Зөвхөн 2018 оны энэ 6 сард гэхэд чинь л бид нар 750.0 тэрбум төгрөгийг гадаад дотоод бондуудын төлбөр төлж байгаа. Зөвхөн нэг сардаа шүү дээ. 6 дугаар сард 750.0 тэрбум төгрөг. 
 
750.0 тэрбум төгрөг гэдэг бол 700 километр зам барих мөнгө. 700 орчим сургууль, цэцэрлэг барих мөнгө. 400-гаад сургууль, цэцэрлэг барих ийм мөнгийг бид нар зөвхөн авсан өрөндөө л тавьж байгаа. 
 
Тэгэхээр түрүүн Л.Энх-Амгалан гишүүн хэлж байгаа. Энэ төсвийн зардлын реформ дээрээ нэлээд анхаарах нь зүйтэй. Дээр нь энэ хамаагүй зээл авдаг энэ зүйлүүдийг бол нэлээд анхаарал тавьж хязгаарлаж авахгүй бол болохгүй юм билээ л гэдгийг би хэлмээр байна. Нэлээд хэмжээний сургамжууд бол бас энэ дээрээс гарч ирж байгаа. Энэ удаагийн аудитын хийсэн дүгнэлтүүдийг бол Сангийн яам бол нэг бүрчлэн маш анхааралтай үзэж тэр алдаа дутагдал гарахгүй байх чиглэл дээр онцгой анхаарал тавьж ажиллаж байгаа. 
 
Санхүүгийн сахилга бат гэдэг бол үндсэндээ л төрийн бусад байгууллагуудынхаа хийсэн хяналт тавьдаг байгууллагуудын хийсэн энэ дүгнэлтүүдийг хүндэтгэж маш сайн судалж, тэр алдаа дутагдал гарахгүй байх. Цаашид гарахгүй байх тал дээр нь л онцгойлж анхаарал тавьж ажиллах учиртай. Түүнээс биш хууль хамаагүй. Дүрэм журам хамаагүй гэдэг ийм хандлага бол үндсэндээ энэ улсын төсвийг бол хүнд байдалд оруулсан. Санхүүгийн зөрчлүүд замбараагүй гардаг болдог ийм л нөхцөл байдлыг бүрдүүлж өгч байгаа гэдгийг хэлье. 
 
Д.Дамба-Очир: - Барилга, хот байгуулалтын яамны дэд сайд Ш.Лхамсүрэн хариулах уу? 3 номер дээр очоод суучих. 
 
Ш.Лхамсүрэн: - Б.Баттөмөр гишүүний асуултад хариулъя. Манай Төрийн орон сууцны корпораци ТОСК бол энэ 2014 оноос энэ Хөгжлийн банкнаас зээл аваад тэгээд энэ барилга бариад явчихсан байгаа юм. Үндсэн чиг үүргээ өөрчлөөд. Тэгээд энэ баригдсан барилга нь бол одоо тэгээд бас борлогдсон, түрээсэлсэн гэсэн ийм хоёр хэлбэрээр явдаг юм. 
 
Тэгээд энэ түрээслэсэн байрууд нь бол ерөөсөө буцаад улсын төсвөөс эргэн төлөгдөх нөхцөлөөр тухайн үеийн Засгийн газрын тогтоолууд бол байдаг. Тэр тогтоол бол ерөөсөө хэрэгждэггүй. Үндсэндээ бол Засгийн газраас авлага авахад. Одоо хүүтэйгээ нийлээд 90 гаруй тэрбум төгрөгийн авлагатай. Тэгсэн мөртлөө буцаагаад өглөг нь болохоороо бид нар 200 гаруй тэрбум төгрөгийн өглөгтэй. Үндсэндээ бол Төрийн орон сууцны корпораци үйл ажиллагаа бол маш хүнд байгаа. 
 
Энийг бид нар бас үйл ажиллагааны чиглэл болон бүтэц, бас хэлбэрийг нь өөрчлөх асуудал гэдэг бол одоо судлаад ингээд явж байна. Төрийн өмчийн хороотой хамтраад. Бас энийг нэг ТУЗ-тай болгох асуудлууд бас яригдаж байгаа. Бид нар одоо энэ өглөг авлагуудыг нь одоо барагдуулах ажлууд дээр бол бас энэ өнгөрсөн хугацаанд ажилласнаар бас 100-гаад тэрбум төгрөг бол одоо барагдсан байдаг юм. 
 
Ер нь бол үйл ажиллагаа нь бол маш хүнд. Энэ хэлбэрийг бол бид нар өөрчлөхөөр ажиллаж байгаа. Энэ бол энэ дээр бол төрийн аудит ажилласан. Барилга, хот байгуулалтын яамнаас ч ажилласан. Өргөдлийн байнгын хороо бас ажилласан. Олон зөрчлүүдийг бид цэгцлэх ажлууд яваад ирэхэд энэ ТОСК-ийн асуудлыг бол шийднэ. 
 
Д.Дамба-Очир: - 2 номер хариулах уу? АСЕМ-ийн асуудлаар. АСЕМ-тай холбоотой аудит хийгдсэн гэсэн. Маш их зөрчлүүд гарсан байна лээ. 2 номер. 
 
С.Бүрэнбат: - Ази, Европын дээд хэмжээний уулзалттай холбоотой хийсэн аудитаар үр дүн, ач холбогдлыг тооцолгүйгээр 395.0 тэрбум төгрөгийг хяналтгүй зарцуулсан байна гэсэн дүгнэлт гарсан. Үүнтэй холбогдуулж Үндэсний аудитын газраас Хөгжлийн банкны зээл нийслэлээс шууд гэрээ байгуулсан ажлууд, Солонгосын Экспорт, импорт банкны автобусны зээл, гадаад томилолтууд, хандив тусламжийн хөрөнгө, Тэнгэрийн өрх хөшөө, за мөн АСЕМ-тай холбоотой шууд гэрээ байгуулсан төсөл, арга хэмжээнүүдтэй холбогдуулж 17 албан тушаалтныг 290.8 тэрбум төгрөгийн асуудлаар хуулийн байгууллагад аудитаас шилжүүлсэн байна. 
 
Д.Дамба-Очир: - Гишүүд асуулт асууж, хариулт авлаа. Одоо үг хэлэх гишүүд байвал нэрсээ өгье. 
 
Алга байна. За Б.Баттөмөр гишүүнээр тасаллаа. Б.Баттөмөр гишүүн үгээ хэлье. 
 
Б.Баттөмөр: - Энэ аудит хийж одоо үр дүнг нь гаргаад тэрний мөрөөр ажил хийнэ гэдэг бол. Юу гэхээр одоо арга хэмжээ авна гэдэг бол төрийн зохицуулалтын нэг хэлбэр. Манай ихэнхи хүмүүс төрийн зохицуулалт хэрэггүй гэж ингэж үздэг. Төрийн зохицуулалт байхгүй бол одоо ийм сахилгагүй замбараагүй юмнууд бол газар авна. 
 
Энэ Монгол Улсад энэ сахилга, дэг журам гэдэг юм бол огт байхгүй болсны нэг илрэл энэ АСЕМ тойрсон асуудал. Их том том нэр өгдөг. Их олон зочин авчирдаг. Үр дүн муутай. Ядарсан эдийн засгаа одоо 400-гаад тэрбум төгрөгийн зөрчил гаргачихсан ийм л үр дүнтэй байна. 
 
Улсын төсөв нь одоо жилд 2 их наядаар одоо алдагдалтай. Тэр нэг үг байдаг шүү дээ. Зээл авч нөгөө костюм, пиджак авч өмслөө гэдэг шиг. Зээл авч одоо балкон дээрээ цэцэг тарилаа гээд нэг тийм зохисгүй зүйлийг нөгөө зүйрлэж хэлсэн үг байдаг л даа. Үүнтэй адилхан зээл авч одоо АСЕМ явуулаад. Тэгээд тэрнийхээ тэр дотроосоо 400-гаад тэрбум төгрөгийн зөрчил дутагдал гаргачихсан л байгаа байхгүй юу. 
 
Бид хичнээн арга хэмжээ аваад, эдийн засагт хичнээн өөрчлөлт ороод, эрчимжүүлээд, хувьчлаад, IPO гаргаад энэ сахилга дэг журмыг нь бэхжүүлэхгүйгээр Монголд одоо энэ ажлын эцсийн үр дүн бол гарахгүй. Хангалттай хууль байна. Хууль хяналтын байгууллагууд нь байна. Хянадаг, шалгадаг байгууллага нь байна. Засгийн газар байна. Их Хурал байна. Гэтэл өнөөдөр одоо нэг ийм л үр дүнтэй одоо энэ 30 жилийн ажлын үр дүн нэг ийм л байдалтай. 
 
Тэгэхээр бид энэ энэ сахилга журамтай, дэгтэй журамтай байж энэ цаашдаа хөгжинө шүү дээ. Ардчилсан нийгэм гэдэг чинь бол өөрөө дээд зэргийн сахилга журамтай ил тод байх ийм нийгмийг л одоо хэлдэг юм шиг байгаа юм. Тэгээд манайхан бол одоо юу гэхээр зэрэг энэ санхүүгийн хувьд үнэхээр харамсалтай. Засгийн газрын бондыг ч гэсэн аваад үзэхэд бол үнэхээр харамсалтай. Тооцоо судалгаа муутай. Мөнгө байгаад байхад одоо нэмж бонд гаргаад байдаг. Хэний хүсэл юм. Хэний санаачлага юм. Хэний захиалга юм гээд үзэхээр бас их түвэгтэй дүн гардаг. 
 
Энэ төрийн өмчит үйлдвэр, аж ахуйн газрууд. Одоо тэр сая ТОСК-ийн асуудал. 240-өөд тэрбум төгрөгийн өглөгтэй гэж байгаа юм. ТОСК яагаад тийм өглөгтэй болчихдог юм. Тийм болох үндэслэл байхгүй шүү дээ. Байшин бариад явчихсан. Зориулалтыг өөрчлөөд. Энэ хууль зөрчихөөр чинь одоо хариуцлага хүлээлгэх ёстой биз дээ. Хууль зөрчсөн улсууд хариуцлага хүлээдэг ёстой шүү дээ. 
 
Ийм байна. Тэгээд яах вэ эдийн засаг маань бол зохицуулалт муутай. Нэг өөрийнхөө одоо эрчээр ингэж яваад бас эдийн засагт жаахан өөрчлөлтүүд гарч л байна л даа. Энэ сахилга дэг журмыг тогтоогоод энэ Монголын төрд нүүрлэсэн хулгайг таслан зогсоох талд арга хэмжээ авах юм бол бид цаашдаа энэ бас хөгжлийн тухай ярих, өр авлагаасаа салах. Энэ гуравхан сая ард түмнээ амьдруулах ийм боломж бол бидэнд байна шүү дээ. 
 
Тийм учраас энэ аудитын байгууллагын энэ аудитынхаа юунд холбогдох газруудад нь одоо тэр зөвлөмжүүдээ хүргүүлээд тэрнийхээ мөрөөр ажилладаг. 2018 оны аудитыг танилцуулахдаа 2017 онд энэ тавигдсан энэ юунуудаа харьцуулж оруулж ир. Энэ 2017 оны аудитыг бид нар ярихдаа 2016 оны дүн дээр ерөөсөө энэ дээр ямар ч тоо баримт алга байна шүү дээ. 
 
Д.Дамба-Очир: - Б.Баттөмөр гишүүнд 1 минут өгье. 
 
Б.Баттөмөр: - 2016 оны аудитыг ярихдаа ямар ямар зөвлөмжүүдийг өгсөн. Биелэлт нь ямар юм байна. Одоо дараагийн жил гарахдаа 2017 оныхоо энэ зөвлөмжүүдийн үр дүнг одоо бас танилцуулах ийм шаардлага бол байна. 
 
Ер нь хувьчлалыг бол үр ашиг муутай одоо үйлдвэр, аж ахуйн газруудыг одоо түрүүлж хувьчилдаг. Манайд харамсалтай нь үр дүнтэй ажиллаж байгааг нь түрүүлж хувьчлаад байгаа ийм буруу жишиг яваад байгаа юм. Ийм учраас бол төрийн аудитын байгууллагын бас нэг хараа хяналт бол энд байх ёстой гэж одоо хэлэхийг хүсэж байна. 
 
Д.Дамба-Очир: - Асуулт асууж, үг хэлж дууслаа. Одоо санал хураалт явуулна. Гишүүд ээ. 
 
 “Монгол Улсын 2017 оны төсвийн гүйцэтгэлийг батлах тухай” Улсын Их Хурлын тогтоолын төслийг дэмжье гэдэг томьёоллоор санал хураалт явуулъя. Санал хураалт гишүүд ээ. 
 
60.0 хувиар уг санал дэмжигдэж байна. 
 
Төсвийн байнгын хороонд Төсвийн зарлагын дэд хороонд манай Байнгын хорооны дүгнэлтийг М.Оюунчимэг гишүүн танилцуулна. 
 
Дараагийнхаа асуудалд ороод явъя. /алх цохив/
 
Хоёр. Валютын зохицуулалтын тухай хуульд нэмэлт оруулах тухай хуулийн төсөл болон хамт өргөн мэдүүлсэн бусад хуулийн төслүүд /Монгол Улсын Ерөнхийлөгч 2018.06.19-ний өдөр өргөн мэдүүлсэн, төслийн үзэл баримтлалыг хэлэлцэх эсэх/
 
Валютын зохицуулалтын тухай болон Төв банкны тухай хуульд нэмэлт, өөрчлөлт оруулахдаа хуулийн төслүүдийн үзэл баримтлалыг хэлэлцэх эсэх асуудлыг шийднэ. 
 
Монголбанк, ажлын хэсгийг урьж байна. Валютын зохицуулалтын тухай болон Төв банкны тухай хуульд нэмэлт, өөрчлөлт оруулах тухай төслүүдийн үзэл баримтлалын талаар төсөл санаачлагчийн илтгэлийг сонсоно. Илтгэлийг Монгол Улсын Ерөнхийлөгчийн Хууль эрх зүйн асуудал хариуцсан зөвлөх Р.Булгамаа танилцуулна. Р.Булгамааг урьж байна. 2 номерыг өгье. 
 
Р.Булгамаа: - Байнгын хорооны дарга, Улсын Их Хурлын эрхэм гишүүд ээ, 
 
Валютын зохицуулалтын тухай хуульд оруулах нэмэлтийн тухай хуулийн төслийн танилцуулга. 
 
Төгрөгийн тогтвортой байдлыг хангах, гадаадын валютын улсын нөөцийг эзэмших, удирдах, гадаад валютын нөөцийг нэмэгдүүлэх чиг үүргийн хүрээнд стратегийн ач холбогдол бүхий ашигт малтмалын ордыг ашиглаж валютын орлого олдог хуулийн этгээдийн мөнгөн гүйлгээ, төлбөр тооцоог Монголбанк гүйцэтгэх эрх зүйн зохицуулалтыг бий болгох зорилгоор Валютын зохицуулалтын тухай хуульд нэмэлт оруулах тухай хуулийн төслийг боловсрууллаа. 
 
Валютын зохицуулалтын тухай хуульд нэмэлт оруулах тухай хуулийн төсөлд тус хуулийн 10 дугаар зүйлд Засгийн газартаа хөрөнгө оруулалтын гэрээ байгуулсан стратегийн ач холбогдол бүхий ашигт малтмалын ордыг ашигладаг, Монголбанкнаас тодорхойлсон хэмжээний экспортын гадаад валютын орлого олдог, шаардлагыг хангасан хуулийн этгээдийн төлбөр тооцооны дансыг Монголбанк өөр дээрээ байршуул болохоор тусгасан болно. 
 
Хууль батлагдсан тохиолдолд Монголбанк өөр дээрээ байршуулсан тодорхой шаардлага хангасан хуулийн этгээдийн дансаар дамжуулан гадаад валютын улсын нөөцийг нэмэгдүүлэх арга хэмжээ авах, тэдгээрийн экспортын орлогыг Монгол Улсаар дамжуулан эерэг нөлөөтэйгөөр байхаар хууль санаачлагчийн хийсэн судалгааны ажлуудад дүгнэгдсэн болно. 
 
Хууль батлагдсанаар гадаад валютын улсын нөөцийг нэмэгдүүлэх талаар төрөөс тавьсан зорилт хангагдах ач холбогдолтой юм. 
 
Валютын зохицуулалтын тухай хуульд нэмэлт оруулах тухай хуулийн төслийн талаар Монгол Улсын Ерөнхийлөгчийн Тамгын газрын албан ёсны хуудсаар 2018 оны 5 сарын 11-ний өдрөөс 2018 оны 6 сарын 18-ны өдөр хүртэл иргэд, олон нийтээс авсан санал авсан бөгөөд тодорхой санал ирүүлээгүй болно. 
 
Улсын Их Хурлын эрхэм гишүүд, Байнгын хорооны дарга, 
 
Энэхүү Валютын зохицуулалтын тухай хуульд оруулах тухай нэмэлт, өөрчлөлтийн хуулийн төслийг хэлэлцэж шийдвэрлэж өгнө үү. 
 
Монгол Улсын Ерөнхийлөгч. 
 
Д.Дамба-Очир: - За баярлалаа. Ажлын хэсгийг танилцуулъя. Хэлэлцэж байгаа асуудалтай холбогдуулж Р.Булгамаа Монгол Улсын Ерөнхийлөгчийн Хууль, эрх зүйн асуудал хариуцсан зөвлөх, Д.Отгонбаяр Ерөнхийлөгчийн Тамгын газрын Хуулийн хэлтсийн дарга, Б.Лхагвасүрэн Монголбанкны Дэд Ерөнхийлөгч, Б.Эрдэнэхуяг Монголбанкны Хууль, эрх зүйн газрын хэлтсийн захирал. Эдгээр хүмүүс оролцож байна. 
 
Хэлэлцэж байгаа асуудалтай холбогдуулж асуух асуулттай гишүүд нэрсээ өгье. Б.Баттөмөр гишүүнээр тасаллаа. Т.Аюурсайхан гишүүн асуултаа тавья. 
 
Т.Аюурсайхан: - Энэ стратегийн ач холбогдол бүхий ашигт малтмалын ордыг ашиглаж байгаа энэ орлогыг бас Монголын банкаар дамжих ёстой гэдэг энэ асуудал бас ач холбогдолтой л доо. Бид нар бас төрөл бүрийн санаачилга гаргаад явж байгаа. 
 
Нэгдүгээрт нь, өмнө нь би бас Байнгын хороон дээр Монголбанкны Ерөнхийлөгчөөс асууж байсан юм. Ер нь энэ стратегийн ач холбогдол бүхий энэ ордуудын орлогыг нь Монголын банкаар одоо дамжуулахын тулд бас нэг эрх зүйн орчин бүрдүүлэхээр ярьж байсан. Тийм ээ. Тэр нь ямар байдлаар юм. Монголбанкаар одоо дамжих юм уу, эсвэл одоо Монголын банк гэхээрээ, арилжааны банк гэхээрээ яах вэ нэг асуудал байгаа юм. Тэр нь тодорхой олон улсын стандарт шаардлагад бас нийцэхгүй гээд эрсдэлээс нь бас зайлсхийгээд зөвшөөрөхгүй байгаа. 
 
Тэгэхээр тэр нь одоо төрийн мэдлийн төрийн өмчлөлийн банк байгаад тийм ээ тэгээд тэнд нь одоо жишээлбэл төрөөс эрсдэлээс хамгаалах баталгаа гаргаж өгч болно шүү дээ. Арилжааны банкин дээр төрөөс баталгаа гаргана гэдэг бол ер нь бол зарчмын хувьд байж болохгүй. 
 
Тэгэхээр тэр оруулах гээд байгаа эрх зүйн орчин чинь Монголбанкаар дамжина гэсэн юм уу, эсвэл одоо бусад төрийн өмчлөлийн ч юм уу банкаар дамжина. Ийм одоо бас зохицуулалтыг Монголбанкнаас бодоод байгаа юм уу? Нэг. 
 
Хоёрдугаарт, Монголбанк бол өөр дээрээ бас аж ахуйн хуулийн этгээдийн бас гүйлгээ хийх нь л дээ. Бас нэг нэг шинэ зохицуулалт оруулж ирээд. Тэр ч утгаараа Төв банкны тухай хуульд зохих өөрчлөлтийг уялдуулж оруулах гээд байна. 
 
Тэгэхээр яах вэ зүгээр энэ Монголбанк бас нэг өөрийнх нь зорилго, зорилтууд байна л даа. Тийм ээ. Монгол төгрөгийн тогтвортой байдлыг хангана гээд тэгж байгаа. Ханшийн болон одоо үнийн тийм ээ тогтвортой байдлыг нь хангах ийм үндсэн чиг үүрэг байгаа байхгүй юу. 
 
Тэгээд үндсэн чиг үүргээ хангаад заавал Монголбанк явахгүйгээр төрийн одоо өмчлөлийн банк байж болдоггүй юм уу? Үүний дараагийн асуудал болохоор тэр тооцооны дансыг Монголбанк өөр дээрээ байршуулж болно гэж байгаа юм. Ер нь бүр байршуулж болно. Байршуулахгүй ч байж болно. Тийм ээ. Тийм учраас энэ бол үндсэндээ Монголбанкинд өгч байгаа одоо эрх маягаар л зааж байна л даа. Үүрэг биш. Тийм ээ. 
 
Тэгэхээр яриа хэлэлцээр ямар байдлаар явах юм? Нөгөө хөрөнгө оруулагч ч чинь дахиад байршуулахгүй гэвэл яах вэ? Заавал байршуулна гэдэг хатуу зохицуулалт байхгүй байгаа байхгүй юу. Тэгээд миний бодлоор бол яг хатуу тодорхой зохицуулалт хийгээд. Тэгээд тэр нь заавал Монголбанк байх ёстой юм уу? Төрийн өмчлөлийн банкин дээр Монголбанк одоо хуулиар хүлээсэн Монгол төгрөгийн тогтвортой байдлаа хангаад төрийн өмчлөлийн банкаар дамжуулна гээд тодорхой заагаад. 
 
Дээрээс нь мэдээж тэрний баталгааг нь төрөөс гаргаад өгчихнө шүү дээ. Ингээд явчих юм бол энэ ер нь бас нэлээн эвтэйхэн болох гээд байгаа юм болов уу гэж бодоод байх юм. 
 
Нөгөө талаар төр өмчлөл дээрээ ядаж одоо нэг банкаа одоо алдах гээд байна шүү дээ. Энэ хуулийн зохицуулалтаараа тэр банкаа бас хамгаалмаар байна шүү дээ. Төрийн өмчлөлийн банкны үүрэг роль нь хуулиар бас тогтоосон. Стратегийн ач холбогдолтой юм байна. Тэр нь эдийн засагт одоо онцгой үүрэгтэй юм байна. Тийм учраас ийм байдлаар зохицуулалтыг хийчих боломж байхгүй юм уу? 
 
Д.Дамба-Очир: - Төв банк хариулах уу? Монголбанк. 2 номер Б.Лхагвасүрэн. Монголбанктай холбоотой л асуудлууд байх шиг байна. 
 
Б.Лхагвасүрэн: - Т.Аюурсайхан гишүүний асуултад хариулъя. Тэгэхээр энэ хуулийнх нь төсөл нь болохоор Төв банкин дээр данс нээе гэж орж ирсэн. Т.Аюурсайхан гишүүний асуултад бол төрийн өмчтэй банкаар байж болохгүй юу. Төрийн өмч нь баталгаа гаргаж болохгүй юу гэсэн ийм асуулт байна. 
 
Өнөөдөр бол яг банкны салбарт 14 банк үйл ажиллагаа явуулж байгаагийн нэг банк нь л төрийн өмчтэй банк байгаа. Төрийн банк. Тэгэхээр Төрийн банк анх байгуулагдахдаа нөгөө гүүр буюу ийм завсрын зориулалтаар нөгөө одоо хүндрэлд орсон банкуудыг авраад дараа нь хувьчлагдах ийм зорилготойгоор байгуулагдсан банк учраас ийм. Яг өнөөдрийн яг Монгол Улсад байгаа ийм жишээгээр бол ийм удаан тогтвортой үйл ажиллагаа явуулах банк гэж одоо Төрийн банкийг бол үзэхгүй байгаа л даа. Тэгэхээр энэ банк маань одоо өнөөдөр ч гэсэн Засгийн газраас өргөн барьсан нөгөө хувьчлах жагсаалтад орчихсон ингээд удахгүй хэрвээ явах юм бол хувьчлагдахаар л ийм банк. 
 
Тэгэхээр яг өнөөдөртөө бол яг тийм төрийн өмчтэй банк байхгүй байгаа. Ер нь бол олон улсын байгууллагуудтай ингээд Олон Улсын Валютын Сан ч юм уу, Дэлхийн банк гээд бусад санхүүгийн байгууллагуудтай ярихаар ерөнхийдөө энэ банкны зах зээл, шударга өрсөлдөөн байх ёстой учраас тийм төрийн өмчтэй банк байхыг бол нэг их дэмжээд байдаггүй болохоор ийм тогтвортой үйл ажиллагаа явуулах төрийн өмчтэй банк байхгүй юм болов уу гэж бодоод байгаа юм. Тийм. 
 
Д.Дамба-Очир: - Танай дээр данс нээчихээр яах юм гээд юмнууд яригдаад байна л даа. Ханшийг барих юм уу? Та нар гүйлгээнүүдийг нь хийх юм уу? Ханшид чинь яаж нөлөөлөх юм гээд юмнууд байна л даа. 
 
Б.Лхагвасүрэн: - Төв банкны тухай хуулийн 23 дугаар зүйлийн 1 дэх хэсгийн 3 дахь заалтаар Төв банкин дээр бол Засгийн газар, банк, Хадгаламжийн даатгалын корпораци, Ирээдүйн өв сангийн корпораци, Үндэсний төлбөрийн системийн тухай хуульд заасан одоо банкууд, операторууд гээд ийм нөхдүүд л төлбөр тооцооны үйл ажиллагааны зөвшөөрөл авсан ийм нөхөд л Төв банк дээр данс нээхээр зөвшөөрөгдсөн байгаа. 
 
Тэгэхээр өнөөдрийн энэ өргөн барьсан хууль дээр одоо энэ стратегийн ордтой холбоотой томоохон валютын орлоготой компаниудад данс нээх хэсгийг нь энэ дээр нэмж оруулбал байж болох заалт байна. Тэгэхдээ энэ үйл ажиллагаа маань зөвхөн түр зуурын, одоо өнөөдрийн ийм нэг одоо Монгол Улсад хөрөнгө оруулж байгаа нөхөд Монголд итгэх итгэл үнэмшлийг нь дээшлүүлэх үүднээс түр зууртаа энэ зохицуулалт явж байгаад дараа нь ингээд буцаад хэвийн банкаараа үйлчлүүлэх ийм хэмжээнд очих байх гэдэг үүднээсээ л Монголбанк бол энэ заалтыг бол оруулж болох юм байна л гэж үзэж байгаа. Тийм. 
 
Д.Дамба-Очир: - Р.Булгамаа хариулна. 2 номер өгье. Т.Аюурсайхан гишүүний бас нэг асуултад нэмээд хариулчих. 
 
Д.Отгонбаяр: - Хууль санаачлагчийн хувьд бол гаднын улсын туршлагууд судалж үзээд тэр Төв банкаараа дамжуулж ийм гүйлгээ хийдэг туршлагууд байна гэж үзсэний үндсэн дээр Монголбанкийг сонгож хуулийг төслөө боловсруулсан. 
 
Ерөнхийдөө бол эхний ээлжинд бол эрх зүйн орчинг бүрдүүлэх чиглэл рүү хуулийн төслийг явуулж байгаа. 
 
Д.Дамба-Очир: - Т.Аюурсайхан гишүүн тодруулъя. 1 минут өгье. 
 
Т.Аюурсайхан: - Ерөөсөө энэ асуултад бас тодорхой бүрэн хариулахгүй байна шүү дээ. Ялангуяа хууль санаачлагч нь асуултад бүрэн хариул л даа. Хуулийнхаа учрыг ойлгож байгаа юм байгаа биз дээ. 
 
Тэгээд энэ Төрийн банкийг өнөөдөр Төрийн банк байгаа. Үйл ажиллагаа явуулж байгаа. Анх үүсгэн байгуулагдсан нь хамаагүй. Тийм ээ. Тэр чинь анх ямар зорилгоор байгуулагдсан юм. Гэхдээ өнөөдөр ямар чиг үүрэг гүйцэтгэж байгаа юм. Тэгээд бусад оронтой харьцуулаад байх юм. Өнөөдөр чинь банкны салбар манайд чинь төгс өрсөлдөөнтэй юм бол төрийн өмчлөлийн банк хэрэггүй гэж ойлгож болох юм. Тийм биш. За юу. Энэ чинь монополь шинж чанартай картелийн банкны үйл ажиллагаа явж байхад заавал ч үгүй төрөөс дотор нь байж байх ёстой. 
 
Тэгээд олон улсад бараг төрийн өмчлөлийн банк шаардлагагүй болсон ухааны юм би сонсов уу, үгүй юу. Тийм юм байхгүй шүү дээ. Энэ чинь Их Хурлын Тамгын газраас хийсэн судалгаан дээр хэд хэдэн улсууд дээр зөндөө, доор хаяж 10 банк байж л байна шүү дээ. Чиглэл чиглэлээрээ. 
 
Тэгээд энэ тогтоолын төсөл ерөөсөө өөр дээрээ байршуулж болно гэсэн байгаа байхгүй юу. Ямар ч юу байхгүй. Өөр альтернативаар төрийн өмчлөлийн банк байж болохгүй юм уу гэж би асуугаад.../минут дуусав/ 
 
Д.Дамба-Очир: - 3 номер хариулъя. Монголбанк хариулахгүй бол болохгүй юм байна. 
 
Б.Лхагвасүрэн: - Т.Аюурсайхан гишүүний асуултад хариулъя. Тэгэхээр яах вэ Монголбанкы хууль дээр бол нэг талаар энэ Засгийн газар, банк, бас нэг энэ төлбөр тооцоонд оролцдог этгээдүүдэд данс нээхээр бас ийм заалт байгаа. Бас Т.Аюурсайхан гишүүний асуусан тэр өмчтэй банкинд Төв банкнаас нь баталгаа гаргаж өгөөд ч юм уу ингэж явбал илүү биш үү гэдэг асуултад арай тодорхой хариулт өгье гэж бодож байна. 
 
Монголбанкны яг Төв банкны тухай хууль дээр ийм данс нээх эсэх нь бол тийм их хатуу заалт биш. Харин тэр баталгаа, батлан даалт гаргах заалт нь бол их хориглосон хатуу заалт байдаг учраас угаасаа банк нь төрийн өмчтэй байна уу үл хамаараад ерөнхийдөө Монголбанк бол Засгийн газарт л баталгаа гаргахаас биш бусад хуулийн этгээдэд баталгаа гаргахгүй л гэж. 
 
Зүгээр өнөөдөр яг бас нэг төрийн өмчтэй бас нэг банк байгаа л даа. Хөгжлийн банк. Тэгэхээр Хөгжлийн банк нь өөрөө бол яг хуулиараа, өөр хуулиар зохицуулагдсан учраас энд бас хамаагүй болчихоод байна. 
 
Д.Дамба-Очир: - М.Оюунчимэг гишүүн асуултаа тавья. 
 
М.Оюунчимэг: - Ерөнхийдөө стратегийн ач холбогдол бүхий ордуудын энэ гүйлгээг хяналтдаа авна гэдэг бол зөв л дөө. Өнөөдөр юун стратегийн ордууд битгий хэл манай гадаад дотоод үйл ажиллагаа явуулж байгаа хөрөнгө оруулагчдын гадаад гүйлгээ, үл хөдлөх хөрөнгийн тэр ямархуу түвшинд байгаа юм, хаана юу байдаг гэдэг нь ч гэсэн хяналтад байдаггүй юм билээ. Тэгэхээр энэ зохицуулалт хийх бол зайлшгүй шаардлага байгаа нь ойлгомжтой. 
 
Гэхдээ энэ Валютын зохицуулалтын тухай хуулийн шинэчилсэн найруулгыг одоо бид гурав дахь өдөр өргөн барих гээд ингээд бэлэн болчихоод байж байна л даа. Тэгэхээр ингэж нэмэлт, өөрчлөлт оруулах, нэг хоёр заалтыг сольж байснаас тэр Валютын тухай хуулийнхаа шинэчилсэн найруулгатайгаа уялдуулаад хамтад нь энийг ингээд нэг мөсөн шинэчилсэн найруулга хийж байгаа юм чинь зохицуулаад хийчих бололцоо нэгд байхгүй байгаа юм уу гэж асуумаар байна. 
 
Хоёр дахь зүйл нь Монголын энэ банкуудын холбоо бол энд нэлээд тийм дурамжхан хандаж байгаа юм билээ шүү дээ. Яагаад гэвэл Төв банк өөр дээрээ энэ данс байршуулна гэдэг бол одоо зохимжгүй. Яагаад гэвэл энэ арилжааны банкууд дээрээ явж байж үр дүнгээ өгнө. Дээрээс нь манайтай манай арилжааны банкуудын гадаад гүйлгээг зохицуулдаг гаднын олон улсын санхүүгийн байгууллагууд ч гэсэн энэ дээр одоо шүүмжлэлтэй хандаж байгаа гэсэн мэдээллүүд байгаа л даа. 
 
Тэгэхээр энэ дээр би Төв банкнаас тодорхой хариулт авах гэсэн юм. Манай тэр гадаад гүйлгээг хариуцдаг дөрөв таван банк байдаг гэсэн. Тэд нар ч гэсэн Төв банк дээр энийг байршуулах нь одоо буруу гэдэг шүүмжлэлээр хандаж байгаа гэсэн. Энэ тал дээр та бүхэн ямар байр суурьтай байна. Зарим банкууд бас энэ дээр гүйцэх юмаа илэрхийлээд эхэлсэн гэж хүртэл тэр Банкуудын холбооны зүгээс яриад байгаа. Манай том арилжааны банкууд Төв банк дээр байршуулах биш энэ арилжааны банкуудаараа дамжаад данс нь байршаад явах нь зөв гэсэн байр суурь бас илэрхийлээд байгаа. 
 
Тэгэхээр нэгдсэн ойлголтод хүрсэн үү? Ер нь аль нь илүү байдаг юм? Төв банк өөр дээрээ дансыг нь байршууллаа гээд энэ жишээ нь эдийн засагт юм уу, валютын нөөцөд үр дүн яаж өгөх вэ? Өнөөдрийн байдлаар жишээлбэл Оюу Толгой дээр бид нар яриад байгаа шүү дээ. Тийм ээ. Оюу Толгой дээр ажлын хэсэг бас гараад одоо ингээд бид нар бас очиж үзээд л ингээд хийж байна. Өнөөдрийн байдлаар бид байршуулахад бэлэн бэлэн бус гэж энийгээ илэрхийлсэн байгаа юу? 
 
Нөгөө талаасаа одоо Татварын тухай хуулиар банкаар дамжиж орж ирсэн хөнгөлөлттэй зээл оногдуулах татварын 5 хувь гэж байна. Жишээлбэл, одоо энэ стратегийн ач холбогдол бүхий ордуудын гүйлгээг Төв банкинд байршуулснаар одоо татварын хуульд орж байгаа энэ өөрчлөлт жишээлбэл үйлчлэх үү гээд энэ зүйлүүдэд нэг тодорхой хариулт авмаар байх юм. 
 
Д.Дамба-Очир: - 3 номер хариулах уу? Энэ чинь өөрөө хүсвэл яана гэж байгаа шүү дээ. Тийм ээ. Данс нээнэ гэж байгаа. 3 номер. Монголбанк. 
 
Б.Лхагвасүрэн: - Одоо яг өргөн барьсан хуулийн төслөөр бол энд 3 үндсэн зарчмын асуудал байгаа. Нэгдүгээрт нь бол энэ Төв банк дээр данс нээхэд нь бол стратегийн орд эзэмшдэг ийм том төсөл, хөтөлбөр хэрэгжүүлж байгаа байгууллага байх ёстой. 
 
Дараагийнх нь нэг заалт нь бол Монголбанкнаас одоо бас тодорхой хэмжээний экспортынх нь орлогынх нь доод хязгаар дээр бас нэг тоо тавьж өгөхөөр байгаа юм. Энэ нь бол бүтээгдэхүүн. Их том хэмжээний экспортын орлого ордог. Том хэмжээний орлого олдог компани байх ёстой. 
 
За тэгээд гуравт нь бол өөрөө хүсэлтээ гаргаж Монголбанк дээр дансаа нээхээр ийм гурван зарчмын үндсэн заалт л байгаа юм. Тэгэхээр энэ утгаараа бол тийм олон компани бол байхгүй. Энэ бол цөөхөн компани байгаа. Мэдээж экспортынх нь орлогыг нь тооцоод үзэх юм бол өнөөдөр Монгол Улсад манай экспортын орлогыг олдог цөөхөн хэдэн компани байгаа. Одоо Эрдэнэс Тавантолгой ч юм уу, Эрдэнэт ч гэдэг юм уу одоо уул уурхайн компаниуд байдаг. Тэгэхээр зөвхөн энэ уул уурхайтай, стратегийн ордтой холбоотой компаниуд болж болохоор ийм заалт байгаа. 
 
За тэгээд яах вэ ер нь бол зүгээр жишээ түүх ярих юм бол одоо 1991 он гээд Монголбанк нөгөө алт, дилерээс болоод. Алт, дилерийн хэрэг гэж их яригддаг. Энэ юунаас болоод нөөцгүй болж байсан. Тэр үедээ бол Говь компани, Эрдэнэт үйлдвэрийн дансыг бол өөр дээрээ бас түр зуур нээж ашиглаж улсын нөөц, валютынхаа нөөцийг нэмэгдүүлэх зорилго, ийм туршлага байдаг юм билээ. Тэр утгаараа Монголбанк дээр бас хэрвээ энэ данс байрших юм бол Монгол Улсын валютын нөөцөд ач холбогдолтой гэж үзэж байгаа. 
 
Өөр нэг жишээ хэлэх юм бол за одоо тэр Дубайн гэрээ гэж байдаг. Тэр гэрээгээр бол хөрөнгө оруулагч тал бол 4 тэрбум долларыг бол жил жил нэг нэг тэрбумаар нь ингээд Монгол Улсад 4 жил одоо Оюу Толгойн далд уурхайн бүтээн байгуулалтад зарцуулахаар ингэж явж байгаа. 
 
Тэгэхээр 4 тэрбум доллар гэдэг бол өөрөө их том дүн. Ялангуяа одоо Монгол Улсын өнөөдрийн валютын нөөцтэй бараг дүйцэхүйц ийм хэмжээний том дүн учраас өнөөдөр арилжааны банкаар дамжихад энэ ачааллыг нь даах арилжааны банк байна уу гэдэг дээр нь тэр олон улсын хөрөнгө оруулагчид нь жаахан эргэлзээтэй л байдаг юм шиг байна лээ. Тийм. 
 
Д.Дамба-Очир: - Ч.Хүрэлбаатар сайд асуулт асууя. 
 
Ч.Хүрэлбаатар: - За надад Ерөнхийлөгчийн Тамгын газар болон Монголбанкнаас асуулт байна. 
 
Ерөнхийлөгчийн Тамгын газраас асуух нь. Та бүгдийг оруулж ирж байгаа энэ санал бол Монгол Улсын Үндсэн хуулийг зөрчиж байх шиг байна. Мөнгөний бодлогыг явуулдаг. Дээр нь арилжааны банкуудад хяналт тавих үүрэг бүхий Төв банкийг бол байгуулсан. Тэгээд мөнгөний бодлого явуулдаг Төв банк, арилжааны үйл ажиллагаа явуулдаг арилжааны банкуудын үйл ажиллагааг манай улс Үндсэн хуулиараа хоёр салгасан байгаа. 
 
Одоо Төв банк арилжааны чиг үүрэгтэй гүйлгээнд оролцож эхлэхээр болж эхэлж байгаа. Энэ бол үндсэндээ Монгол Улсын одоо 1991 оноос хойшхи энэ Банкны тухай хууль гарснаас хойшоо ухарч байгаа хамгийн том ухралт. Тэгэхээр энэ асуудлыг, энэ эдийн засгийг энэ үндсэндээ хуульт эрх ёсыг одоо уландаа гишгэж байгаа ийм алхам бол энэ. 
 
Хоёрдугаарт. Би Монголбанкнаас асуух гэж байгаа юм. Арилжааны банкуудын холбооноос надад бичиг ирүүлсэн юм. Энэ бичиг дээрээ ийм юм байгаа. Монголын банкны холбоо нь гишүүн банкуудын нэрийн өмнөөс Монгол Улсын гадаад төлбөр тооцоотой холбоотой үүсэж буй эрсдэлтэй нөхцөл байдлыг уламжлахын зэрэгцээ бодлогын дэмжлэг хүсэж энэхүү албан бичгийг илгээж байна гэсэн байгаа. 
 
Энэ дээр ямар асуудал үүсчихээд яваад байна вэ гэхээрээ Монгол Улсаас Citibank 2014 онд гарсан. HSBC /Hongkong and Shanghai Banking Corporation/ 2014 онд Монгол Улсаас гарсан. Гадаад төлбөр тооцоо хийдэг дансуудаа хаасан гэсэн үг. Дараа нь Deutsche Bank 2016 онд гарсан. Дансаа хаасан. 
 
Тэгэхээр эд нар яагаад гараад байгаа юм. Одоо бол байгаа нэг цөөн тооны банкууд дээр нь дахиад хүндрэл үүсэж байгаа нь юу вэ гэхээрээ банкны тогтолцоо, банкуудын хуулийг нь судалж үзэж байгаад тэр олон улсын стандартад нийцэж байна уу, үгүй юу гэдгийг нь шалгаж байдаг комплаенс[compliance-дагаж мөрдөх] шалгуурууд байдаг. 
 
Хэрвээ энэ шалгуурууд зөрчигдөөд эхлэх юм бол Монгол Улсын бүх гадаад төлбөр тооцоонууд хаагдаж эхэлнэ. Ийм нөхцөл үүсэх шат руу алхах шаардлага байгаа юм уу Монголбанкныхан. Ерөнхийлөгчийн Тамгын газраа, газрынхан. 
 
Энэ Монгол Улсад бий болгож байгаа эдийн засгийн энэ нэг тогтвортой байдал, хямралаас гараад өсөлтүүд гараад зээлжих зэрэглэлүүд нэмэгдээд явж байгаа энэ нөхцөл байдалд ингэж эрсдэлд оруулах алхам хийх ямар шаардлага байгаа юм бэ? Хуулиудыг уландаа гишгээд. 
 
Монголбанк бол өөрөө яг энүүгээрээ цэвэр одоо бүх хуулиудыг уландаа гишгэж байна шүү дээ. Банкны реформын чиглэлээр хийж байсан бүх арга хэмжээний эсрэг явж байна. Хөрөнгө оруулалтыг татах, хөрөнгө оруулалтын таатай нөхцөлийг бүрдүүлэх гэж явж байгаа бүх алхмын эсрэг ийм хууль яах гэж оруулж ирж байгаа юм. 
 
Одоо бидэнд янз бүрийн цочмог арга хэмжээнүүд хэрэггүй байна. Хөрөнгө оруулалтууд дөнгөж нэмэгдэж эхэлж байгаа энэ үед бид нар энэ дээр нь энэ хуулиа бол бүрэн хэмжээгээрээ бид нар дээдэлж хүндэлж хуулийн дагуу ажилламаар байгаа юм. Өөр хийх зөндөө л олон ажил байна шүү дээ. Энэ дээр би маш тодорхой хариултууд авмаар байна. 
 
Д.Дамба-Очир: - Нэг юм зүгээр би хэлмээр байгаад байгаа юм. Сангийн яам, Засгийн газар нь бол дэмжээгүй юм билээ. Гэхдээ би зүгээр нэг юм хэлэх гэж байгаа нь бид нар олон жил ярьж байгаа шүү дээ. Сүүлийн үед. Тэр валютыг Монголоор оруулж ирье л гэж яриад байгаа юм. Монголд үйл ажиллагаа явуулж байгаа аж ахуйн нэгжүүд нь бол тэр Монголын арилжааны банкинд өнөөдөртөө итгэх итгэл байхгүй байгаад байгаа юм бол ямар ч байсан Төв банкин дээр тавьж байгаа тэр дансыг нь нээж байгаад л тэнд валютуудыг нь байлгаж байя л гэж яриад байгаа шүү дээ. 
 
Аргаа барсан. Тэгээд нэг л ийм одоо энийг шийдэх гэж байгаа нэг хэлбэр нь л гэж би ойлгож байгаа шүү дээ энийг чинь. Хэдүүлээ ерөөсөө энэ доллар байхгүй байна ярьж байгаад л шийдэж байгаа асуудал гэж би ойлгоод байгаа шүү дээ. 
 
Тэгээд одоо энийг санаачлаад оруулаад ирэхээр нь эдийн засаг нь доголдох юм байна гээд. Монголбанк энэ дээр нь аягүй сайн тодорхой хариулаадахаач. 3 номер Б.Лхагвасүрэн хариулдаа. 
 
Б.Лхагвасүрэн: - Ч.Хүрэлбаатар гишүүний асуултад хариулъя. Тэгээд энэ Монголбанкны өргөн барьж байгаа хууль биш л дээ. Энэ хууль санаачлагчаас өргөн барьсан. Тэгээд Монголбанкны хувьд бол Монголбанктай холбоотой асуудал орж ирж байгаа учраас ажлын хэсэгт ингээд орж ирээд сууж байгаа. 
 
Тэгээд ерөнхийдөө бол тэр Мөнгө угаах, терроризмыг санхүүжүүлэх тухай хууль, за тэгээд олон улсын гэрээ хэлэлцээр, олон улсын стандарт, тэр зарчимтай холбоотойгоор Монгол Улсад бол одоо үнэлгээ хийж байгаа. Олон улсын байгууллагаас. Тэгээд 11 сар хүртэл үүрэг өгсөн байгаа. Тэр үүргийн дагуу үйл ажиллагаа явагдаж байгаа. 
 
Хэрвээ энэ үүрэг нь сайн биелэгдэхгүй бол одоо Монгол Улс өөрөө саарал жагсаалтад ороод энэ гадаад төлбөр тооцоотой хэсэг маань одоо банкны хамгийн гол, бизнесийн гол хэсэг маань өөрөө хэрвээ саарал жагсаалтад орох юм бол нэлээн эрсдэлтэй ийм байдалд орохоор байгаа л даа. 
 
Тэгээд энэ дээр бол Монголбанк бол нэлээн ажил хийж байгаа. Ялангуяа тэр Монголбанк дээр байгуулагдсан байгаа санхүүгийн мэдээллийн албан дээрээ бол энэ талаар бол нэлээн тодорхой ажлууд хийгдээд. Ямар ч байсан тэр саарал жагсаалтад орохооргүйгээр ажлуудыг бол хийж байгаа. 
 
Зүгээр энэ өнөөдрийн орж ирж байгаа энэ хуулийн төсөлтэй холбоотойгоор бол Монголбанкны хувьд бол үнэхээр тэр том том стратегийн ордтой холбоотой, хэрвээ эх үүсвэрүүдийг нь, долларын эх үүсвэрийг нь заавал арилжааны банкаар дамжихгүй Монголбанк дээр нь итгэж орж ирнэ гэх юм бол бас үгүй ээ гэж хаахгүйгээр байя гэсэн байр суурьтай л байгаа л даа. Нейтраль байр суурьтай байна. 
 
Д.Дамба-Очир: - Энэ эдийн засаг нь хямарна, цочирдоно энэ тэр гээд. Энэ талаас нь бол хэрвээ тийм байвал энэ чинь асуудал гарна шүү дээ. Тийм юм байхгүй болов уу гэж би бодоод байх юм. Сангийн сайд нь алив. Тийм мэдэгдэл бас хамаагүй хийж. Сангийн сайд. Ч.Хүрэлбаатар сайд. Бид нар тэрийг нь сайн мэдэхгүй байгаад байна л даа. Гишүүд нь. 
 
Ч.Хүрэлбаатар: - Үгүй үгүй. Энэ чинь ийм шүү дээ. Манай тэр Үндсэн хуулиараа бол банкны тийм хоёр тогтолцоотой, хоёр тогтолцоот банкны систем рүү шилжсэн. 
 
Төв банк бол мөнгөний бодлогоо явуулах учиртай. Тэгээд арилжааны банкууддаа хяналт тавих учиртай. Ийм л үүрэгтэй. Тийм түр зуурын юм юу байх вэ дээ. Зүгээр энэ хуулиа л сайн мөрдөж баримталж ажиллах учиртай шүү л гэдгийг би онцгойлон хэлж байгаа юм. 
 
Дээр нь энэ банкууд дээр тавигддаг шаардлагууд байдаг л даа. Одоо яагаад энэ манайхаас энэ гаднын банкууд нөгөө төлбөр тооцоо хийдэг дансуудаа хаагаад байгаа вэ гэхээр манай банкны өөрөө тогтолцоо нь банкны хуулиуд нь тэр өндөр шаардлага тавигдаад байгаа, мөнгө угаахын эсрэг. Дээр нь тэр янз бүрийн хууль бус үйл ажиллагаа хийгдэж болох магадлалтай зүйлүүд. Дээр нь тэр олон улсын тавигдсан олон стандартуудаас зөрсөн хууль эрх зүйн орчинтой байгаа учраас л манайхаас данс нээхийг нь, банкууд өөрсдөө данс нээхийгээ хаагаад байгаа байхгүй юу. 
 
Яагаад гэвэл тэр хууль, олон улсын стандарттай нь зөрсөн арга хэмжээ, зөрчилтэй оронд дансаа нээгээд явуулаад байвал тэр дансаа нээсэн банкинд нь аягүй өндөр шаардлага тавигдаад байгаа учраас тэр банкууд л хаалтаа хаагаад байгаа юм. Ийм нөхцөл байдалд энийгээ нэлээн сайн ярилцаж байгаад. Олон улсын тэр дүрэм, журамтайгаа нийцэж байна уу, үгүй юу гэдгээ аягүй сайн нягталж байж энийг бол хийх ёстой шүү л гэдгийг би хэлж байна. 
 
Яг одоогийн байдлаар бол энэ бол манай хуулиудыг бүгдийг нь зөрчиж байгаа ийм асуудал. Хууль зөрчигдөөд эхлэхээр л хөрөнгө оруулагч нар болгоомжилдог юм шүү дээ. 
 
Д.Дамба-Очир: - Монголбанк ганц нэг юманд хариулаачдахаач. 3 номер. Б.Лхагвасүрэн. Монголбанк дээр данс байрлачихаар татварын байцаагч очоод бол дансыг нь бол хаачихгүй гэж ойлгоод байгаа шүү дээ. Арилжааны банкин дээр байхаар бол хаачих гээд байна гэж ойлгоод байгаа шүү дээ бид нар. Тэр нь үнэн юм уу? Тийм баталгаа байгаа учраас нөгөө Монголбанк дээр нь одоо Рио Тинто ч юм уу, Оюу Толгой энэ тэр бол дансаа нээе гэсэн. Ингэж л бид нар яг ойлгоод байгаа шүү дээ. Наадах чинь. 3 номер. Б.Лхагвасүрэн энийг нэг хариулаач. 
 
Б.Лхагвасүрэн: - Яг өнөөдрийн хууль эрх зүйн зохицуулалтаараа бол татварын байцаагч бол арилжааны банкин дээр очоод дансыг нь бол одоо нөгөө хөлдөөх гэдэг юм уу, түр царцаах, одоо гүйлгээг нь зогсоох энэ бүх юм бол яг хийгдэж явж байгаа. Энэ бол хуулиараа. 
 
Төв банкны хувьд бол яг Төв банк чинь өөрөө яг тийм аж ахуйн нэгж биш татвар төлөгч аж ахуйн нэгж биш гэдэг утгаараа манай дээр бол яг тийм харилцаа бол урьд нь бол үүсэж байгаагүй. Тийм. Тэгэхээр энүүгээрээ бол тэгж яг шууд ирээд тэгж царцааж болно гэдэг заалт бол байхгүй л байгаа юм. Тийм. 
 
Д.Дамба-Очир: - Х.Болорчулуун гишүүн асуултаа тавья. 
 
Х.Болорчулуун: - Монгол Улсын стратегийн том ордуудын одоо ашиглалт малтмалаа борлуулсан мөнгө Монгол Улсаар дамжиж орно гэдэг бол туйлын зөв өө. Ингэх шаардлагатай. Манайх шиг ингэж экспортод баялгаа гаргачихаад мөнгө нь тэр улс руугаа орж ирдэггүй улс ер нь дэлхийд байхгүй байх. Тийм улс байвал нэрийг нь хэлнэ үү гэж хэлмээр байна. 
 
Тоо, судалгаа, статистикийн тоон судалгаа нь болохоор экспортын борлуулсан юм нь орчихоод мөнгө нь орж ирэхгүй гэдэг. Энэ чинь боловсон дээрэм байхгүй юу. Боловсон дээрэм. 
 
Ер нь ялангуяа энэ том ордуудыг, энэ Оюу Толгой шиг орд энэ тэрийг бол Монголын Улсын төсвийн гуравны хоёртой тэнцэх хэмжээний борлуулалт хийж байна шүү дээ. Тэгэхээр мөнгө нь Монголоор орж ирэхгүй байгаа. Энэнээс болоод л бид нар валютын урсгалын хомсдолд орж байгаа шүү дээ бас. 
 
Татварын байцаагч нар, татварын албаныхан, аудитынхан хэлж байгаа юм. Мөнгө нь орж ирэхгүй байхад бид нар бол эд нарын зардал дээр үйл ажиллагаанд хяналт тавьж чадахгүй. Үнэхээр чадахгүй энэ дээр. Энэ дээр бид хоёр гараа өргөдөг юмаа гэж хэлж байгаа юм. 
 
Монголоор мөнгө нь орж ирэхийн ашиг тус бол Монгол Улс бас хуулийн дагуу эдний зардал, үйл ажиллагаан дээр хяналт тавих боломжтой болно л гэсэн үг. Тэгэхгүй бол энэ Оюу Толгой шиг компани бол зардлаа өсгөөд хилийн цаана байгаа эрх ашгийн холбоотой компаниуд руугаа хоорондоо гүйлгээд ямар ч ашиггүй болгож байна шүү дээ. Гэрээний 30 жил, Оюу Толгой ашиггүй болж байна. Зардал өсөх тусмаа менежмент, удирдлагын зардал гээд 6 хувийг авчихаж байна. Ингээд Монгол Улсыг ашиггүй болгож байна шүү дээ. Энэний эсрэг одоо бодлого, зорилго, бас энэ нэг валютын урсгалыг Монголоор оруулах юм орж ирж байгаа гэж ойлгож болох уу гэж хэлмээр байна. 
 
Түүнээс гадна гадаад орнуудад өөр ер нь Төв банкаараа яг иймэрхүү байдлаар валютын урсгалыг дамжуулдаг, оруулдаг ийм улсууд байдаг юм уу гэдгийг бас асуумаар байна. 
 
Гуравдугаарт, хэрвээ энэ арилжааны банкууд чадавхжвал. Одоо бол арилжааны банкууд зарим нь томоохон банкууд гэхэд л одоо үндсэн хөрөнгийн дутагдалтай гээд л яригдаж байна шүү дээ. Чадавхжаад ирвэл Монголбанк энэ үүргээ арилжааны банк руу шилжүүлэх үү? Гаднын банк ороод ирвэл шилжүүлэх үү гэж асууя. 
 
Ер нь энэ Монгол Улсаар өөрийнхөө баялгийн экспортолсон мөнгийг оруулна гэдэг бол туйлын зөв. Энэний төлөө бол Монгол хүн болгон хоёр гараа өргөн дэмжих ёстой гэдгийг хэлмээр байна даа. 
 
Д.Дамба-Очир: - Эхлээд төсөл санаачлагчаас хариулна. Дараа нь Монголбанк. 2 номер. Та нар нэг олигтойхон хариулаадахдаа. 
 
Р.Булгамаа: - Энэ хуулийн төслийн ач холбогдлыг бид маш чухлаар авч үзэж байгаа. Яагаад гэхээр Монгол Улсын эдийн засгийн аюулгүй байдлыг хамгаалах зорилгыг бол өөртөө агуулж байгаа юм. Түүнчлэн стратегийн ач холбогдолтой гадаад валютын нөөцийг нэмэгдүүлэхэд л энэ хуулийн төслийн агуулга бид бол оршиж байгаа. 
 
Төсөл санаачлагчийн зүгээс хууль зөрчсөн үйлдэл байхгүй гэж үзэж байгаа. Яагаад гэхээр хэдийгээр Үндсэн хууль, Төв банк, арилжааны банкны эрх зүйн зохицуулалтыг зааж өгсөн ч гэсэн бие даасан тусгаар тогтносон улс бол тухайн улсынхаа эдийн засгийн аюулгүй байдлыг хангах зорилгоор салбар хуулиуддаа тодорхой зохицуулалтыг оруулж тусгах хууль зүйн хувьд бүрэн боломжтой байгаа. 
 
Тийм учраас яг өнөөдөр үүсээд байгаа цаг үеийн нөхцөл байдалтай уялдаж стратегийн ач холбогдолтой одоо хуулийн этгээдэд хамаарал бүхий л энэ хуулийн төслийг одоо бид өргөн барьж байгаагаараа онцлог. 
 
Монголбанкнаас гаргаж өгсөн ерөнхий судалгаанаас харахад яг Монголбанк, Төв банкаараа энэ арилжааны зохицуулалтыг хийдэг хэд хэдэн улс байдаг юм байна гэдэг ийм судалгааг гаргаж өгсөн. Энэ талаар дэлгэрэнгүй мэдээллийг Монголбанкны төлөөлөл өгнө. 
 
Д.Дамба-Очир: - 3 номер. Хариулъя. Монголбанк. 
 
Б.Лхагвасүрэн: - Яг ийм туршлага бол мэдээж тийм түгээмэл биш. Тэгэхдээ бол ганц нэг ийм улсууд бол байгаа. Монголбанк өөрөө судалж үзсэн. Ганц нэг улсууд гэдэг нь одоо хөгжиж байгаа л улсууд байна л даа. Косово, Литва ч гэдэг юм уу. Уул уурхайд түшиглэх юм уу, эсвэл томоохон мега төсөл хэрэгжүүлж байгаа ийм улсуудын жишээ л байна лээ. Тэгээд Малайзид бас. Нэлээн хөгжингүй улс нь Малайзид жишээ байсан. Тэгэхээрээ тийм олон биш. Ийм цөөхөн хэдэн улсад л ийм жишээнүүд байна. 
 
Мэдээж энэ чинь бол түр зуурын л байна байх гэж Төв банк үзэж байгаа. Яагаад гэвэл энэ бол одоо тодорхой хугацаанд энэ орлого нь орж гараад, төлбөр тооцоо нь хэвийн хийгдээд эхлэх юм бол хөрөнгө оруулагчийн зүгээс ч гэсэн итгэл үнэмшил нь төрөөд. Дээр нь Монголд одоо арилжааны банкууд маань томроод, ялангуяа тэр томоохон хөрөнгө оруулагчдын итгэлийг даагаад итгэл үнэмшил нь төрж одоо хөрөнгө мөнгөө байршуулах хэмжээнд очих юм бол Монголбанк мэдээж өрсөлдөөд энийг нь бариад байх шаардлага байхгүй. 
 
Өнөөдөр Монголбанкны одоо нөөц дээр бүртгэгдэж байгаа 3.2 тэрбум долларын дийлэнх нь бол одоо угаасаа л бүртгэл нь Төв банк гэж байгаа боловч яг л хөрөнгө оруулагчдын юм уу, арилжааны банкны юм уу энэ л мөнгөнүүд байдаг л даа. 
 
Д.Дамба-Очир: - Д.Эрдэнэбат гишүүн асуултаа тавья. 
 
Д.Эрдэнэбат: - За баярлалаа. Бид нар нэг л аргаа олохгүй байна л даа. Нэг арга замаа зайлшгүй тодорхойлох хэрэгтэй шүү дээ. Энэ чинь тусгаар улс мөн. Яах аргагүй валютын дутагдлаас болоод энэ ханш савалдаг. Монгол Улсын төлбөрийн тэнцэл экспортын орлого нь нэмэх, худалдааны тэнцэл нь нэмэх гардаг мөртлөө төлбөрийн тэнцэл нь хасах гардаг гээд. Маш их сөрөг үр дагаврыг энэ Монголд авчирч байгаа шүү дээ. 
 
Тэгээд дээр нь нөгөө Улсын Их Хурлын тогтоолд энэ заалт орсон байсан нь хасагдсан. Хамгийн гол нь энэ уул уурхайн том компаниуд юу ярьдаг вэ гэхээрээ үнэхээр энэ арилжааны банкуудын орж гарч байгаа энэ их валютын гүйлгээг даах, арилжааны банкуудын тийм эрсдэл чадвар нь сул байна гээд байгаа байхгүй юу. Ийм нэг үндсэн тийм нэг. Миний ойлгож байгаагаар тиймэрхүү шалтаг хийгээд байгаа юм. 
 
Тэгэхээр бид нар чинь энэ гадагшаа гарч байгаа борлуулалтын валютын гүйлгээг Монголоороо дамжуулах ямарваа нэгэн арга замыг л олох хэрэгтэй л дээ. Ямар арга зам байгаа юм энэнээс өөр. Одоо сая Ч.Хүрэлбаатар сайд хууль зөрчиж байна гээд хуулийн зөрчлийг нь зохицуулах гээд одоо ингээд л Ерөнхийлөгч, Монголбанк хоёр юмаа оруулж ирж байх шиг байгаа юм. 
 
Хууль болохгүй ээ гээд тэгэхээр нөгөө Ч.Хүрэлбаатар сайдын ганцхан л юм үлдэж байгаа байхгүй юу. Гадагшаа гарсан борлуулалтын орлогыг Монголоор оруулах шаардлагагүй гэдэг үг л үлдэх гээд байгаа юм. Би энийг буруу гэж хараад байгаа юм. Бид аргаа олох хэрэгтэй. Арга замаа тодорхойлох хэрэгтэй. Энэ бол бидний тулгамдсан асуудлын нэг яах аргагүй л мөн шүү дээ. 
 
Хэрвээ энийг хуулиар болохгүй бол тэр Их Хурлын тогтоолын тэр нэг хассан заалтыг буцааж сэргээх хэрэгтэй. Бид тусгаар улс бол өөрсдийнхөө зохицуулалтыг өөрсдөө хийгээд л явна шүү дээ. Өнөөдөр тэр их миллиард долларуудыг үнэхээр арилжааны банкийн эрсдэл даах чадваргүй гээд бусад тэр компаниуд нь итгэхгүй байгаа бол ганц Монголбанкнаас өөр эрсдэл даах чадвартай банк валютын нөөц байвал Монголд байхгүй нь л үнэн шүү дээ. 
 
Бид тэгээд яагаад заавал ингээд юмыг мухардал руу түлхдэг. Хуулийн гарцгүй байдал руу түлхдэг. Тэгээд энэ санхүүгийн зах зээлийн үл итгэлцлийг буй болгодог. Ийм юм руу явах дуртай болсон юм бэ. Арга замаа л олъё л доо хэдүүлээ. Энэний эцсийн шийдлийг л энэ Их Хурал хийнэ гэж би ингэж бодож байгаа шүү. Тийм учраас энэ хуулийг хэлэлцэх эсэхийг нь дэмжээд явах нь зөв байх. Тэгээд хэлэлцүүлгийн үед ямар байдлаар хэдүүлээ шийдэх юм бэ гэдгээ л гаргая. Ямар ч байсан Монголчууд гаргаж байгаа бүтээгдэхүүнийхээ борлуулалтын орлогыг, гүйлгээг Монголоороо бүрэн дамжуулдаг энэ арга замыг л зөв олох ёстой гэсэн би ийм байр суурьтай байгаа шүү. Энийг та бүхэн сайн анхаараарай. 
 
Д.Дамба-Очир: - Хэлэлцэх эсэхийг нь шийдчих юм бол хэдүүлээ ажлын хэсэг байгуулаад явъя. Тэгээд үг, өгүүлбэр дээр нь бас сайн дахиж эргэж харья. Б.Баттөмөр гишүүн асуултаа тавья. Д.Эрдэнэбат гишүүн сая үндсэндээ үг хэлэх шиг боллоо. 
 
Б.Баттөмөр: - Энэ гадаадын хөрөнгө оруулагч дээр яагаад манай арилжааны банкуудад дансаа нээдэггүй юм бэ гэхээр энэ арилжааны банкуудын чадавхи, тэр эдийн засгийн үзүүлэлтүүд, энд эргэлздэг гэдэг нэг ийм яриа, ийм мэдээлэл байдаг л даа. 
 
Тэгэхээр би бол энийг энэ гадаад валюыг Монголд оруулж ирэхдээ хийж байгаа бас нэг оролдлого гэж ойлгож байна л даа. Тэгэхээр Монголбанк дээр байршуулчихвал энэ арилжааны банкуудын энэ үзүүлэлтүүд, заавал байх одоо тэр үзүүлэлтүүд, шалгуур, тэр актив, бусад шалгуур үзүүлэлтүүд нөлөөлөх үү гэсэн ийм асуултыг Б.Лхагвасүрэнгээс, Монголбанкнаас асууя. 
 
Хоёрдугаарт нь, би М.Оюунчимэг гишүүнээ асууя. М.Оюунчимэг гишүүн байна уу, үгүй юу? Энэ Д.Дамба-Очир дарга одоо өөрөө хариулах юм уу? Энэ Валютын зохицуулалтын хууль одоо явж байгаа. Энэ одоо бас бид нар санал онолоо өгсөн барьсан. Зарим зүйл, заалтууд дээр бид нар бас ажиллацгаасан. 
 
Энэ хууль одоо энэ хаврын чуулганаар хэлэлцэгдсэнгүй. Одоо энэ Их Хурал завсарлахаас өмнө өргөн баригдаад энэ намар хэлэлцэгдэх болов уу гэсэн хүлээлттэй байгаа. Энэтэйгээ одоо оруулаад явж болох уу? Ингэж өөрчлөлт оруулах нь зөв үү гэсэн ийм юм байна. 
 
Энэ Олон Улсын Валютын Сантай яг энэ чиглэлээр бас ярьсан яриа байна уу, үгүй юу? Бид нар чинь одоо уг нь Олон Улсын Валютын Санд гуйж ороогүй өөрөө өөрийгөө аваад явчихаж чадаж байгаа бол тэр хаанаа ямар дансаа байрлуулна, ямар шийдвэр гаргах нь бол одоо манай л асуудал байгаа юм л даа. Монгол Улс одоо өөрөө өөрийгөө авч явж чадахгүй байгаа учраас өнөөдөр Валютын Сангийн хөтөлбөрт орж, Валютын Сангаар хичээл заалгаж байгаа шүү дээ одоо. 
 
Тэгэхээр энэ тохиролцоонд ер нь ямархуу байж болох юм? Ямар одоо тийм сөрөг үр дүн гарах юм биш байгаа гэсэн. Би Олон Улсын Валютын Сантай одоо хамтарч ажиллаж байгаа энэ хамтын ажиллагааг бол одоо зөв гэж боддог. Гурав дахь асуулт. 
 
Дөрөв дэх асуудал. Энэ хуульд бол байж болно, байршуулж болно гэсэн байгаа. Тэгэхээр өөрөөр хэлбэл тэр гурван газар байгаа шүү дээ үндсэндээ бол одоо энэ. Энэ байгууллагууд одоо бичгээр хүсэлт гаргах нь л дээ. Монголбанкинд. Танай дээр байршуулъя гэж. Бичгээр хүсэлт гаргахгүй бол бас албадаж. Энийг албадаж болохгүй. Тийм ээ. Хуулийн заалт. Одоо энэ ирснээр бол. Энэ дээр хариулт өгөөч Б.Лхагвасүрэн. Ийм хэд хэдэн асуултад хариулт авъя. 
 
Д.Дамба-Очир: - Валютын зохицуулалтын хуулийг М.Оюунчимэг гишүүн өргөн барьж байгаа. Энэ долоо хоногийн Засгийн газрын хурлаар ороод ингээд дүгнэлт авах юм билээ. Тэгээд чуулган хаахын өмнө өргөн барьчихна гэсэн. Тэгээд намрын чуулганд бол хэлэлцээд явна. Тэгэхээр энэ хоёр хуулийг аль алиныг хэлэлцэх эсэхийг шийдчихэж байгаад тэгээд хамтруулаад хэлэлцээд явчихъя гэсэн ийм бодолтой байж байгаа. 
 
3 номер асуултад хариулна. Монголбанк. Б.Лхагвасүрэн. 
 
Б.Лхагвасүрэн: - Б.Баттөмөр гишүүний асуултад хариулъя. Тэгэхээр жишээ л танд хэлэх гэж байна л даа. Оюу Толгой компани 2017 оны эхнээс эхлээд одоо өнөөдрийг, 3 сар хүртэл дунджаар сар болгон ингээд янз янзын дүнтэй байгаа. Дунджаар нэг 80 гаруй сая долларыг сар болгон оруулж ирж одоо өөрийнхөө үйл ажиллагаанд ингээд зарцуулж явдаг. Тэгээд энэ 80 гаруй сая доллар оруулж ирээд энэ банкуудын дунд энэ дуудлага худалдаагаараа энийгээ зараад төгрөгийнхөө эх үүсвэрээр өөрийгөө санхүүжүүлдэг. Тэгээд гадна байршуулсан өөрийнхөө эх үүсвэрээс ингээд л сар болгон жижиг жижгээр л энэ мөнгөө оруулж ирж ингэж үйл ажиллагаагаа явуулаад байгаа л даа.
 
Тэгэхээр тухайн компанийн хувьд ч гэсэн энэнээс илүүгээр оруулж ирэхгүй байхыг ингээд яг л дунджаар ингэж гараад байгаа болохоор энэнээс илүүг бол даахгүй байх гэдэг маягаар, эсвэл банк, санхүүгийн салбарт бас нэг огцом огцом нөлөө үзүүлээд байж магадгүй гэдэг маягаар л оруулж ирдэг байх л гэж Монголбанк зүгээр тэгж харж байгаа. 
 
Тэгэхгүйгээр одоо хэрвээ данс нээчих юм бол энэ нөгөө том эх үүсвэр нь угаасаа манайд ирээд байрших болно. Энэ нь бол Монголбанкны хувьд бол мэдээж валютын нөөцөд дэмтэй байх нь ойлгомжтой. Тэгээд авчирсан өнөөдрийнхөө валютыг бол өөрөө өөр дээрээ дуудлага худалдаа зохион байгуулж байгаа. Хэрвээ Монголбанк дээр байршуулах юм бол бас бид яаж эерэгээр харж байгаа вэ гэхээр одоо банк хоорондын валютын арилжааны ийм платформ Монголбанк дээр ажилладаг. Энүүгээрээ өдөр тутмын валютын арилжаа явагдаж байгаа. 
 
Тэгэхээр хэрвээ ийм нөөц доллар Монголбанк дээр байрших юм бол илүү их одоо тусдаа тийм валютын арилжаа явагдахгүйгээр явах боломж байж магадгүй гэж харж байгаа. 
 
Олон Улсын Валютын Сантай энэ талаар ерөөсөө ярилцаж амжаагүй байгаа. Дөнгөж сая энэ хууль санаачилж бид хэд ажлын хэсэгт орж байгаа учраас ерөнхийдөө ийм хуулийн төсөл байна гээд яваандаа ярих байх. Тэгээд ч угаасаа Валютын сангийнхан 7 сар гаргаад 7 сарын сүүлээр орж ирнэ. Үнэлгээний баг. Тэгэхээр тэр үеэр нь энэ асуудал яригдах байхаа гэж бодож байгаа. 
 
Албадах боломж байхгүй юу. Хүчээр ингэж данс нээх ёстой юу гэхээр энэ маань бол би бол хууль талаасаа тэгж болохгүй байх л гэж бодоод байгаа юм. Яг түрүүчийн нөгөө Их Хурлын өмнөх нөгөө. Одоо Д.Эрдэнэбат гишүүний дурдсан тогтоолтой адилхан болчих болов уу. Энийг заавал Монгол Улсаар дамжуул гэж байгаатай адилхнаар. Заавал Монголбанк дээр байлга гэж. Тийм зүйл гарах учраас энэ нь өөрөө нээлттэй байж болох байх гэж бодоод байгаа. 
 
Зүгээр энэ Оюу Толгойн удирдлагатай бол Монголбанк өмнө нь уулзаж байсан. Өмнө нь ямар уулзалт болж байсан гэхээр Оюу Толгойн ТУЗ-ийн даргын зүгээс бол яг миний түрүүчийн урьд нь хэлж байсан жишээгээр дээр үед Эрдэнэт, энэ Говь гэсэн компанийн дансыг Монголбанк өөр дээрээ Төв банк байршуулж байсан туршлага байдаг юм билээ. Тэр туршлагын дагуу зүгээр Оюу Толгойн дансыг Монголбанк өөр дээрээ байршуулж болох болов уу. Ийм хууль эрх зүйн ямар зохицуулалт байдаг вэ гэж асууж тодруулж байхыг бодоход ер нь бол өөрсдөө хүсэлт гаргах бас эрмэлзэл байгаа юм шиг л, тийм л юу төрсөн л дөө. 
 
Яг энэ бол өнөөдөр бол арилжааны банкинд бол нэг их нөлөөлөх зүйл бол байхгүй л гэж харж байгаа юм. 
 
Д.Дамба-Очир: - Гишүүд асуулт асууж дууслаа. Одоо үг хэлэх гишүүд нэрсээ өгье. Үг хэлэх гишүүдийн нэрсийг авъя. З.Нарантуяа гишүүнээр тасаллаа. Т.Аюурсайхан гишүүн үгээ хэлээд явъя. 
 
Т.Аюурсайхан: - Стратегийн ач холбогдол бүхий ашигт малтмалын энэ ордын орлогыг бас Монголын банкаар дамжуулна гэдэг бол зөв л дөө. Энэ санаа нь бол зөв байна. Эдийн засгийн одоо хөгжиж байгаа, ялангуяа уул уурхайн баялаг дээр түшиглэж одоо хөгжлийнхөө замыг гарцаагүй явуулж байгаа энэ Монгол Улсын хувьд, энэ дотроо бас үндэстэн дамнасан корпорациудын бас тодорхой зүй бус гэх юм уу даа ийм мөлжлөгт бас өртөөд байгаа энэ Монгол Улсын хувьд бас авах ёстой арга хэмжээ л гэж үзэж байна л даа. 
 
Тэгээд ерөнхийдөө энэ татварын суурийг багасгаж, ашгийг гувчуулахын эсрэг бас олон улсад санаачлага өрнөөд байгаа. Монгол Улс нэгдэхээ илэрхийлж байгаа. Тийм ээ. Тэр бол юу юм бэ гэх юм бол олж байгаа баялаг, тэр олдож байгаа газарт нь зохих татвар нь төлөгдөж байх. Тэр орлогыг нь хянаж байх энэ нөхцөлийн тулд одоо олон улсын жишээ гэх юм бол олон улс бол энэний төлөө байна. Түүнээс биш энийг олон улс эсэргүүцэж байгаа тийм асуудал бол огт байхгүй. Байх ч ёсгүй. 
 
Тийм учраас энэний хүрээнд бид нар бас энэ хамтын ажиллагаагаа өрнүүлж тэр орлогыг ил тод болгож. Тийм ээ. Ингэхийн тулд яалт ч үгүй дотоодын банкаараа явах ёстой. Тэгээд энэ санаа нь бол зөв байгаад байгаа юм. 
 
Тэгээд Ерөнхийлөгчөөс энэ оруулж ирж байгаа асуудлаа би дахиад хэлье. Жаахан тооцоо судалгаатай баймаар байна. Үндэслэлтэй баймаар байна. Тийм ээ. Энэ нэг эсэргүүцэж байгаа хүмүүсийг нь тэгээд яах аргагүй тэгээд асуудлаа дэвшүүлээд байхад энд нь өртөөд байгаа байхгүй юу. Ерөнхийлөгчид эдийн засгийн бодлогын зөвлөх гэж байна уу, байхгүй юу. Олигтойхон шиг. Тэр зөвлөх нь байхгүй л байгаа байхгүй юу. 
 
Тэгээд одоо юу ч гэх юм бэ дээ. Санаачлаад байдаг. Асуудлыг хөнддөг. Гэхдээ гүйцэтгэл нь ерөөсөө дутуу ингээд хаячихаж байгаа байхгүй юу. Тэгээд энэ дээрээ янз бүрийн улс төрийн юм хийгээд байдаг. Тэгээд ер нь бол цаашдаа бас ингэмээргүй байна. Ерөнхийлөгчийн одоо эрх зүйн зөвлөх нь ороод ирсэн байна. Хэлэх хэрэгтэй шүү дээ. Баг нь муу байна. Тэгээд одоо сонгуулийн яалт ч үгүй өр. Ирэх сонгуулийн нэр дэвшилтээ бодоод л ингээд багаа бүрдүүлсэн юм болов уу гэж хараад байна. 
 
Үнэхээр энийгээ алдаагаа засаад ингээд оруулаад ирэх юм бол бас хамтарч ажиллахад бол бэлэн байна. Бэлэн байна. Зүгээр Монголбанк өөр дээрээ байршуулж болно гэх юм бол нэгдүгээрт Засгийн газартаа хөрөнгө оруулалтын гэрээ байгуулсан стратегийн ач холбогдол бүхий орд байх юм байна. 
 
Хоёрдугаарт, Монголбанкнаас тогтоосон доод хэмжээний экспортын гадаад валютын орлоготой байх юм байна. 
 
Гуравдугаарт, ийм аж ахуйн нэгж Монголбанкинд одоо дансаа байршуулъя гэсэн ийм хүсэлтээ гаргах юм байна. Тийм ээ. 
 
Тэгэхээр ямар ч аж ахуйн нэгж бол ингэж хүсэлтээ гаргахгүй. Өөр дээрээ байршуулж болно гэдгийгээ маш тодорхой болгох ёстой. Нэгдүгээрт. 
 
Хоёрдугаарт, Монголбанк өөр дээрээ биш дотоодын банкинд байршуулна гээд цэг. Болоо. Дотоодын банкинд байршуулна. Маневртай байх хэрэгтэй. Хувилбартай. Энэ төрийн өмчийн банк. Өнөөдөртөө төрийн өмч хувьчлагдчихаагүй байна. Би хувьчлагдана ч гэж бас бодохгүй байна. 100 хувь.
 
Тэгээд Монголбанк ч гэсэн хувилбартай байхын тулд Төв банкны тухай хуульд нэмэлт, өөрчлөлт оруулах төсөл нь бас байж болох юм гэж үзээд байна л даа. Хувилбартай. 
 
Хоёрдугаарт, Төрийн өмчийн банк Төрийн банк өнөөдөртөө байх гарцыг нь гаргаад өгөх хэрэгтэй. 
 
Гуравдугаарт, бусад арилжааны банк байлгах бас гарцыг нь гаргаад өгөх хэрэгтэй. Энэ чинь мөнх тэр олон улсын түвшинг бас хангах хангахгүй асуудал байна гэж би үзэхгүй байгаа шүү дээ. Нэгдүгээрт. 
 
Хоёрдугаарт, энэ бол зүгээр тэр гаднын хөрөнгө оруулагчдын шалтаг л гэж би үзэж байгаа. Тийм учраас энэ гарцуудыгаа гаргаж өгөөд, маш тодорхойгоор байршуулна гэж заагаад. Тийм ээ. Ингээд явах юм бол, бас засаад явах юм бол энийг бас явуулах боломжтой. Өмнө нь нэг тогтоол баталчихаад бид тэрийг нь хүчингүй болгосон шүү дээ. Бас л Валютын Сан эсэргүүцэж байна гээд л. Өнөөдөр бас л тийм юмаар явах гээд байгаа байхгүй юу. Гэтэл бид нар чинь тусгаар тогтносон улс юм байгаа юм биз дээ. Валютын Сан олон улсын тэр санаачлагыг бас…/минут дуусав/
 
Д.Дамба-Очир: - Б.Баттөмөр гишүүн үгээ хэлье. 
 
Б.Баттөмөр: - Энэ эрх зүйн шинэчлэл одоо хийх гэж байгаа талбарын нэг нь бол банкны салбар. Тэгээд энэ валютын зохицуулалтын хууль одоо ингээд өргөн баригдана. Тэгэхээр яах вэ дээ энэ зүгээр болно л гээд л биччихсэн байна л даа. Тэгэхээр яах вэ зүгээр манай гишүүд өөрсдөө шийдээд. Хэрвээ цаашаа хэлэлцээд явъя гэвэл энэ зохицуулалтынхаа хууль энэ тэртэй нийлүүлээд явах л байх л даа. 
 
Борлуулсан бүтээгдэхүүний төлбөр бол Монголд орж ирэхгүй байгаа бол харамсалтай. Энэнээс болоод одоо энэ эдийн засгийн өсөлт. Тэр гадаад худалдааны тэнцэл гээд бүх үзүүлэлтүүд бол буруу гарч байгаа шүү дээ. Солонго хэдий сайхан ч нэг хүнд хамаагүй байдаг гэж одоо үг байдаг шүү дээ. Тэрэнтэй адилхан бид ерөөсөө л нэг тоо яриад л одоо тэр бодит үр дүн нь байхгүй. Хүртээмжтэй өсөлт гэдэг юм бол энэ дээр байхгүй л байгаад байгаа байхгүй юу. 
 
Тийм учраас энэ оруулж ирж байгаа энэ урсгалыг бол Монголд оруулна гэдэг санаа бол зүйтэй. Энийг бол дэмжиж байгаа. Зүгээр яаж оруулж ирэх вэ гэдэг юмаа бол их сайн бодох ёстой. 
 
Хоёр дахь асуудал бол бид энэ Олон Улсын Валютын Сангийн хөтөлбөрт бол өөрсдөө гуйж орсон шүү дээ. Тийм учраас энэ Валютын Сантай тохиролцсон тохиролцоонуудаа бол бас байнга бид нар санаж явах ёстой гэж бодож байгаа юм. 
 
Хэрвээ өөрчлөлт орохоор бол Валютын Сантай тохирч явахгүй бол болохгүй гэж. Оюу Толгой нэг 80.0 сая доллар оруулж ирдэг юм байна. Энийг нь бол одоо бид сар болгон гардаг нөгөө урсгал зардал, цалин, нийгмийн даатгалын шимтгэл, уур ус, дулаан, цахилгаан, юу байдаг юм. Одоо энэ төлбөрүүдээ л одоо төлдөг. Бусад нь бол манайд орж ирэхгүй байна. Оруулж ирвэл одоо манай энэ валютын ханш, энэ бүх олон юманд бол нөлөөлнө. Төлбөрийн тэнцэл. Бүх эдийн засгийн үзүүлэлтүүдэд бол нөлөөлөх ийм боломжтой болох юм л даа. 
 
Энд бол стратегийн орд ашигладаг гадаад валютын орлоготой хуулийн этгээдийн төлбөр тооцооны дансыг Монголбанк өөр дээрээ байршуулж болно гэж байгаа юм. Өөр дээрээ байршуулах юм бол тэр хуулийн этгээд нь өөрсдөө хүсэлт гаргана гэсэн үг. Хүсэлт гаргахгүй бол тэнд албадаж байршуулахгүй. Ингээд үзэхээр бол одоо энэ нэг их тийм үр дүн авчрах уу, үгүй юу. Үнэхээр одоо Монголын арилжааны банкуудад итгэхгүй. Төв банкин дээр байршвал одоо нээнэ гэж байгаа ийм аж ахуйн нэгж байвал нээгдэх л байх. Энэ хэдхэн аж ахуйн нэгж байгаа шүү дээ. Одоо үндсэндээ Оюу Толгой байж болно. Байгаа байх. Эрдэнэт байгаа. Тавантолгой байж байх. Тэгээд одоо цаашаагаа тэр “Цайрт минерал” энэ тэр гээд тоотой хэдхэн л аж ахуйн нэгж байгаа байх. Тэгэхээр энийг одоо бас үзэж олон талаас нь ярих нь зүйтэй гэж ингэж бодож байгаа юм. 
 
Ер нь энэ 80.0 сая доллар бол. За яах вэ, тэр өөр дээрээ сан хийгээд арилжааны банкууд авдаг л юм байна. Монголбанкин дээр байршуулчихаар мэдээж Монголбанк энийг нь валютын нөөцдөө аваад явчихвал арилжааны банкуудын одоо тэр эдийн засгийн үзүүлэлтэд их бага хэмжээгээр бас өөрчлөлтүүд гарна. Энэ бол ойлгомжтой. Ийм учраас энийг бол одоо тал талаасаа ярьж байгаад одоо энийг ярилцаад явах нь зүйтэй болов уу л гэсэн ийм саналтай байна. 
 
Д.Дамба-Очир: - Ч.Хүрэлбаатар гишүүн. 
 
Ч.Хүрэлбаатар: - Монгол Улс бол тусгаар улс. Ер нь энэ үндэстэн дамнасан том компаниудын мөнгө Монголоор орж ирж байршиж гарах нь бол бид нар зайлшгүй хийх ёстой ажлуудын нэг мөн үү гэвэл мөн. Үүнийг харин зөв хийх учиртай. 
 
Монгол Улс өөрөө тусгаар улс хэдий ч олон улсын дүрэм журмаар амьдардаг ийм улс. Мөнгө угаахын эсрэг олон улсын тэр дүрэм журмын дагуу, стандартын дагуу үйл ажиллагаа явуулах ёстой. Авилгал, хил гаальтай холбоотой, банктай холбоотой, санхүүтэй холбоотой, татвартай холбоотой олон асуудлаар бид нар олон улсын түвшинд тавигддаг тэр стандартад хүрч ажиллах учиртай. Энэ стандарт Монгол Улс тусгаар учраас энэ стандарт хамаагүй гэдэг ийм үл үгүйсгэсэн байдал бол үндсэндээ Монгол Улсыг бусад дэлхийн орнуудаас хязгаарлана. Хөрөнгө оруулагчдыг Монголоос үргээнэ. Ийм л асуудал. 
 
Бид нар олон улсын дүрэм, стандартын дагуу ажиллаж амьдарна шүү дээ. Монголчууд олноороо гадаад явж байна. Дэлхийн олон улсын стандарт, дүрэмд нийцэж явж байна. Монгол Улс тусгаар тогтносон улс учраас допинг хамаагүй гээд тамирчид нь допингийг бие рүүгээ шахаад явж болж байна уу. Болохгүй л байгаа байхгүй юу. Яагаад гэвэл тэр нь олон улсын дүрэм, стандартаар зохицуулагддаг. Бусад орнуудынх нь тэр шударга өрсөлдөөний нөхцөлийг хангах боломжийг нь бүрдүүлээд өгөх тэр хууль, дүрмийн дагуу л бид нар ажиллах учиртай. Тусгаар улс гээд бид нар допингийн контрол манайд хамаагүй гэж хэлж явах. Энэ бол буруу. 
 
Тэгэхээр энэ дээрээс би юу гэж хэлэх гээд байгаа юм бэ гэхээр энэ сая Б.Лхагвасүрэн Ерөнхийлөгч аягүй хариуцлагагүй хариулж байна л даа. Монголбанк дээр валютыг оруулчихаар Монгол Улсын валютын нөөц нэмэгдчихдэг юм яриад байна. Тийм юм биш шүү дээ. Арилжаа. Монгол Улсын валютын нөөц гэдэг бол арилжааны банк, энд Монголд байгаа бүх долларыг л хэлж байгаа. Гадаад валютыг. 
 
Тэгэхээр Д.Эрдэнэбат гишүүн, нэлээд олон гишүүн хэлээд байгаа. Энэ дээр ямар зөв шийдэл байж болох вэ. Уг нь бол санаа нь, агуулга нь зөв гээд. Энийг гадаад тооцоонуудаа хийхийн тулд бид нар бас энэ банкуудаа өөрсдөө бид нар Монголчууд өөрсдөө доошоо хиймээргүй байна. Арилжааны банкуудаа мууламгүй байна. Аль болохоор дэмжиж байгаад энэ хэдэн банкуудыг чинь тэр олон улсын түвшинд нь хүргэчихье л дээ. Нэг. 
 
Хоёрдугаарт нь, энэ нэг Хөрөнгө оруулалтын банкны хуулийг батлаад өгөөч. Гаргаад өгөөч. Хөрөнгө оруулалтын банкны хуулийг гаргаад өгчихвөл энэ олон зовлонгийн чинь ихэнхи нь шийдэгдэнэ шүү дээ. Тэгээд шийдлийг бид нар ингээд урд өмнө нь ингээд ороод ирсэн байхад тэр бүх шийдлээсээ татгалзаад заавал олон улсын тэр дүрэм журамтай эсрэг нийцдэггүй, хөрөнгө оруулалтыг үргээдэг, Монгол Улсынхаа Үндсэн хуулийг зөрчсөн, банкны хуулиудаа зөрчсөн, өнөөдрийг хүртэл бий болгож ирсэн тэр хоёр тогтолцоот банкны системийгээ нураах ийм алхам руу ороод яах юм. Сая хэлж байна шүү дээ. Ийм практиктай улс орон дэлхий дээр хоёр гуравхан. Заавал тэр хоёр гурван улсын нэг болж Монгол Улс яах гэсэн юм бэ. Өөр энэ дээр шийдлүүдээ гаргаад явъя л даа. Энэ бол аягүй буруу практик. Өөрсдөө тэр гаднын банкуудыг Монголд орж ирээд ажиллах орчныг нь бий болгоод өгье л дөө. Тэр компаниудаа сая банкуудын хөрөнгөө нэмэгдүүлэх бүх шахалт хийх хуулийг нь гаргаад өгчихлөө. Банкууд нь хүртэл өөрийнхөө хөрөнгөө нэмэгдүүлээд өгөг. 
 
Ингэж явж байж бид нар зөв шийдэлд хүрэх ёстой болохоос биш дотоодынхоо хэдэн аж ахуйн нэгж, банкуудаа доошлуулж байж, улсаа доошоо хийж байж ингэж асуудлыг шийддэг байж боломжгүй байна шүү дээ. 
 
Тийм учраас би дэмжмээргүй байна. 
 
Д.Дамба-Очир: - Х.Болорчулуун гишүүн үгээ хэлье. 
 
Х.Болорчулуун: - Стратегийн том ордуудын одоо борлуулсан борлуулалтын гүйлгээг, валютыг Монголоороо дамжуулах, Монголбанкаар дамжуулах явдлыг дэмжиж байна ер нь. 
 
Ер нь Монгол Улсын Үндсэн хууль. Хууль ярьж байна лээ зарим гишүүд. Монгол Улсын Үндсэн хуульд Монголын ард түмэн байгалийн баялаг, ашигт малтмал Монголын ард түмний мэдэлд, төрийн хяналтад байна гэж заасан байдаг. Гэтэл одоо том зарим орд нь төрийн хяналтад орж чадахгүй байгаа байхгүй юу. Төрийн хяналт тавьж чадахгүй байгаа. Татвараа аудитын газрууд нь тавьж чадахгүй байгаа. Яагаад гэвэл Монголоор тэр борлуулсан бүтээгдэхүүнээ мөнгө нь дамжихгүй байгаа. Тэгээд дураараа гаднынхан ёстой хоттой хонинд орсон чоно шиг л болж байгаа шүү дээ. Монгол Улсад ашиггүй болгож байна. Том том мега төслүүдийг. Тэр Оюу Толгойгоос авахуулаад. 30 жилийн ашгийг нь байхгүй болгож байна. Энийг бид нар хүлээгээд зөвшөөрөөд сууж болохгүй ээ. 
 
Ерөнхийлөгчийн энэ оруулж ирж байгаа хууль бол зөв зүйтэй хууль гэж үзэж байна. Сая Сангийн сайд хэллээ. Хөрөнгө оруулалтын банкныхаа хуулийг батлаад өгчхөө. Тэгж байгаад оруулъя гэж байна. Тийм биш ээ. Энэ алдахгүй оруулах ёстой. Хөгжлийн банк чинь угаасаа тэгээд хөрөнгө оруулалтын банк юм байгаа биз дээ. Аан. Хөгжлийн банкаар оруулж болно шүү дээ. 
 
Тэгээд ер нь энэ банкууд нь чадваржаад ирвэл одоо Монголбанк өөр дээрээ авсан үүргээ тэр арилжааны банк руу шилжүүлнэ гэсэн ойлголт төрлөө шүү дээ. Тийм биз дээ. 
 
Яах вэ тэр Олон Улсын Валютын Сангаас одоо асууж байж болно л гэж ярих гээд байна. Олон Улсын Валютын Сан Монгол Улсын арилжааны банкинд итгэхгүй. Арилжааны банкаар тэр Оюу Толгой шиг одоо компанийн мөнгийг дамжуулахыг бол одоо дэмжихгүй байгаа. Энэ Монголбанкинд эрх биш итгэх юм байгаа биз дээ. Тийм. Хоёр тусдаа юм шүү дээ. Монгол Улсад итгэж л хөрөнгөө оруулсан. 
 
Д.Дамба-Очир: - З.Нарантуяа гишүүн үгээ хэлье. 
 
З.Нарантуяа: - Энэ оруулж ирж байгаа хуультай холбоотойгоор хоёр өнцгөөс хармаар байгаа юм. 
 
Нэгдүгээрт, манай дотоодын банкуудын зээлийн хүү өндөр байгаа, хамгийн их нөлөөлж байгаа гол зүйл бол энэ ханшийн савлагаа шүү дээ. Төгрөг долларын ханш өндөр байгаа асуудал. Зээлийн хүү өндөр болгож байгаа хамгийн том хүчин зүйл. Тийм учраас бид нар энэ зах зээл рүүгээ оруулж ирж байгаа гадаад валютаа савлагаа үүсгэхгүйгээр оруулах гээд. Бага багаар зах руу оруулах гээд. Түрүүний одоо Монголбанкны удирдлага бол энэ томоохон валютын орлого олдог аж ахуйн нэгжүүдтэй гэрээ байгуулаад эх үүсвэрийг нь өөр дээрээ аваад тэгээд вексель бичиж өгч байгаад. Тэр векселийг нь нөгөө аж ахуйн нэгжүүд арилжааны банкуудад аваачиж өгч бага багаар мөнгөжүүлэх ийм ажлыг хийж байсан л даа. 
 
Харамсалтай нь тэрийг нь Монголбанкны Ерөнхийлөгч бол аж ахуйн нэгжүүдэд вексель бичиж өгсөн хэрэгт ороод тэгээд энэ асуудал бол таг зогсоод ингээд хуулийн мухардалд орсон. Улсын Их Хурлаас шийдвэр гаргаж мөнгөний бодлогоороо зөвшөөрөөд, Үндэсний аюулгүй байдлын зөвлөл дээр ярьж байгаад уг нь хийсэн ажил. Цаад агуулга, ач холбогдол нь бол ийм байсан юм. 
 
За одоо бид нар энэ хуулийг оруулж ирж байгаа гол үндсэн шаардлага бол яг л энэ л өнцгөөс нь харж бид нар энэ гадаад валютаар орлого олдог энэ аж ахуйн нэгжүүдийнхээ мөнгийг нь Монгол руу оруулах юмсан. За оруулаад ирэхээр арилжааны банкууд дээр шууд авчрахаар нэгдүгээрт зах зээл дээр савлагаа үүсгэх гээд байна. Хоёрт, зохицуулалтгүй болох гээд байна. Хоёрдугаарт, одоо арилжааны банкуудын маань төлбөр гүйцэтгэх чадвар бас хангалттай биш байна гэдэг утгаар Ерөнхийлөгч энэ хуулийг санаачилж оруулж ирсэн байна гэж би бол ойлголоо. 
 
Тэгэхдээ энэ дээр асуудал байна. Би бол яг энэ Валютын зохицуулалтын тухай хуульд нэмэлт, өөрчлөлт оруулахгүйгээр Төв банкны тухай хуульд нэмэлт, өөрчлөлт оруулахгүйгээр Улсын Их Хурлын тогтоол гаргаж энэ асуудлыг шийдэх нь илүү оновчтой гэж бодож байна. 
 
Нөгөө талаасаа Ч.Хүрэлбаатар гишүүний ярьж байгаа тэр Төв банкны, нөгөө Төв банк, арилжааны банкны тогтолцоо алдагдах гээд байна гэдэг чинь зөв. Төв банкны тухай хуулийн 23 дугаар зүйлийг та нар хараарай. Төв банк, арилжааны банк хоёрыг салгасан гол зарчим чинь тэнд байгаа шүү. Төв банк юуг хийж болдог, юуг хийж болдоггүйг хориглосон. Засгийн газар банкны одоо нийт төлбөр тооцоог хийх данснаас бусад аж ахуйн нэгж, иргэд, байгууллагын харилцах дансыг тэнд хэзээ ч байгуулж хадгаламж, явцад зээл олгож, төлбөр тооцоо гүйцэтгэж болохгүй. Ингэх юм бол бид нар нөгөө төвлөрсөн төлөвлөгөөт эдийн засгийн үед Төв банкны гүйцэтгэж байсан үүрэг рүүгээ орно шүү. Тийм болохоор үндсэн зарчмаа алдахгүйгээр хэрэгцээ шаардлагаа хангах энэ дундын хувилбараа ажлын хэсгийн хүрээнд ярих нь зүйтэй гэж бодож байна. 
 
Энэ Валютын зохицуулалтын тухай хуульд оруулах гэж байгаа энэ заалтаа Улсын Их Хурлын тогтоол болгоод. Тэгэхдээ энэ дээр нэг хязгаар тавьж өгмөөр байна. Засгийн газар экспортынхоо орлогыг нэмэгдүүлж чадахгүй, валютын орлого муу учраас төлбөрийн тэнцэл, валютын хомсдолд ордог. Манай бодит сектор чинь өөрөө тэлээгүй учраас энэ ханш чинь ингэж савлагаатай байгаа чинь нөгөө талдаа сангийн бодлоготой бас холбоотой. 
 
Тийм учраас улсын экспортын валютын нөөцийг ямар хэмжээнд хүргэдэг юм тэр хүртэлх хугацаанд одоо энэ дансыг өөр дээрээ ингээд түр байршуулж болох юмаа гэдэг юмыг хийж өгөөд энэ тогтоолын хүрээнд Төв банк өөрөө том валютын орлоготой аж ахуйн нэгжүүдтэйгээ тэр гэрээ контрактаараа зохицуулалтаа хийдэг тийм эрхийг нь нээж өгөх хэрэгтэй байгаа. 
 
Нэг юмыг манайхан харахаараа нөгөө талаас нь хараад бүгдийг нь ингээд хараар будаад хаячихдаг шүү дээ. Үнэндээ бол Н.Золжаргалын хийж байсан тэр гэрээ хэлцлийн ач холбогдол нь ийм байсан юм. Харамсалтай нь тухайн үед та нар улс төржүүлээд нэг ч хүн сонсоогүй л дээ. За баярлалаа. 
 
Д.Дамба-Очир: - Гишүүд асуулт асууж, үг хэлж дууслаа. Одоо санал хураалт явуулна. Жаахан чимээгүй болоорой. Б.Дэлгэрсайхан гишүүн кноп дээрээ сууна. За ингээд санал хураалт явуулна. 
 
Валютын зохицуулалтын тухай болон Төв банкны тухай хуульд нэмэлт, өөрчлөлт оруулах тухай хуулийн төслүүдийн үзэл баримтлалыг Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэдэг томьёоллоор санал хураалт явуулъя. Санал хураалт. 
 
80.0 хувиар уг санал дэмжигдэж байна. 
 
Тэгэхээр сая Улсын Их Хурлын гишүүд бас нэлээн саналууд тавилаа. Хэллээ. З.Нарантуяа гишүүний саналтай бол би бас санал нэг байгаа. Тийм болохоор ажлын хэсгийг байгуулаад явна. Энэ дээр. Ажлын хэсгийн ахлагчаар нь Т.Аюурсайхан гишүүнийг томилж байна. 
 
Тэгээд чуулганы нэгдсэн хуралдаанд Байнгын хорооны санал, дүгнэлтийг Т.Аюурсайхан гишүүн танилцуулна. 
 
Дараагийнхаа асуудалд оръё. /алх цохив/
 
Гурав. “Төрийн өмчөөс аймаг, нийслэлийн өмчид эд хөрөнгө шилжүүлэх тухай” Улсын Их Хурлын тогтоолын төсөл /Засгийн газар 2018.05.15-ны өдөр өргөн мэдүүлсэн, эцсийн хэлэлцүүлэг/
 
Ажлын хэсгийг оруулж ирье. Төрийн өмчийн бодлого, зохицуулалтын газрынхан байна уу? Дараагийн асуудал нь, “Төрийн өмчөөс аймаг, Нийслэлийн өмчид эд хөрөнгө шилжүүлэх тухай” Улсын Их Хурлын тогтоолын төслийн эцсийн хэлэлцүүлгийг явуулъя. Энд ерөөсөө зарчмын зөрүүтэй хоёрхон санал байгаа. 
 
“Төрийн өмчөөс аймаг, нийслэлийн өмчид эд хөрөнгө шилжүүлэх тухай” Улсын Их Хурлын тогтоолын төслийн эцсийн хэлэлцүүлэгт бэлтгэсэн талаарх танилцуулгыг уншаад танилцуулчихъя гишүүддээ. 
 
Улсын Их Хурлын эрхэм гишүүд ээ, 
 
Монгол Улсын Их Хурлын чуулганы 2018 оны 6 сарын 14-ний өдрийн нэгдсэн хуралдаанаар “Төрийн өмчөөс аймаг, нийслэлийн өмчид эд хөрөнгө шилжүүлэх тухай” Улсын Их Хурлын тогтоолын төслийн анхны хэлэлцүүлгийг хийж төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн байгаа. 
 
Тогтоолын төслийг хууль зүйн техникийн талаас нь хянаж, нэр томьёо, хэл найруулгын засвар өөрчлөлтийг хийлээ. 
 
Нэгдсэн хуралдааны анхны хэлэлцүүлгийн явцад Улсын Их Хурлын гишүүн Д.Эрдэнэбат Монгол Улсын Их Хурлын чуулганы нэгдсэн хуралдааны дэгийн тухай хуулийн Хорин гуравдугаар зүйлийн 23.2.2 дахь заалтыг үндэслэн нэгдсэн хуралдааны эцсийн хэлэлцүүлэгт бэлтгэх явцад төслийн зарим заалт хүчин төгөлдөр үйлчилж байгаа хууль тогтоомжтой зөрчилдсөн байж болзошгүй гэж үзээд Хууль зүйн байнгын хорооноос үүнийг нь дэмжсэн санал, дүгнэлт ирүүлсэн тул төслийн 2 дахь заалтыг хүчингүй болгох, Улсын Их Хурлын гишүүн Ж.Мөнхбат Улсын Их Хурлын чуулганы нэгдсэн хуралдааны дэгийн тухай хуулийн Хорин гуравдугаар зүйлийн 23.2.1 дэх заалтыг үндэслэн төслийн хавсралтад Архангай аймгийн Хайрхан сумын Нийгмийн даатгалын хэлтсийн байрыг орон нутгийн өмчид шилжүүлэн тусгах зэрэг санал гаргасан болно. 
 
“Төрийн өмчөөс аймаг, нийслэлийн өмчид эд хөрөнгө шилжүүлэх тухай” Улсын Их Хурлын тогтоолын төсөлд үг хэллэг, хууль зүйн техник засваруудыг хийсэн эцсийн хувилбар Байнгын хорооны эцсийн хэлэлцүүлгээр санал хураалгах зарчмын зөрүүтэй саналын томьёоллыг Та бүхэнд тараасан болно. 
 
Улсын Их Хурлын эрхэм гишүүд ээ, 
 
“Төрийн өмчөөс аймаг, нийслэлийн өмчид эд хөрөнгө шилжүүлэх тухай” Улсын Их Хурлын тогтоолын төслийн эцсийн хэлэлцүүлэгт бэлтгэсэн талаарх танилцуулгыг хэлэлцэн шийдвэрлэж өгөхийг хүсэж байна. 
 
Хууль зүйн байнгын хорооноос санал, дүгнэлт ирүүлсэн. Хууль зүйн байнгын хорооны санал, дүгнэлтийг Улсын Их Хурлын гишүүн Б.Пүрэвдорж танилцуулна. Б.Пүрэвдорж гишүүнийг. Б.Пүрэвдорж гишүүний картыг өгөөдөхөөч. 
 
Б.Пүрэвдорж: - “Төрийн өмчөөс аймаг, нийслэлийн өмчид эд хөрөнгө шилжүүлэх тухай” Улсын Их Хурлын тогтоолын төслийн талаар Монгол Улсын Их Хурлын чуулганы хуралдааны дэгийн тухай хуулийн 23.2.2 дахь заалтын дагуу Хууль зүйн байнгын хорооноос гаргасан дүгнэлт. 
 
Монгол Улсын Их Хурлын чуулганы дэгийн тухай хуулийн 23.2.2 дахь заалтын дагуу “Төрийн өмчөөс аймаг, нийслэлийн өмчид эд хөрөнгө шилжүүлэх тухай” Улсын Их Хурлын тогтоолын төслийн 2 дахь заалт нь Улсын Их Хурлын 2015 оны 36 дугаар тогтоолын 1 дэх заалтын 4 дэх дэд заалттай зөрчилдөж байгаа эсэхийг хэлэлцүүлэх талаар Эдийн засгийн байнгын хорооноос 2018 оны 6 дугаар сарын 29-ний өдөр 11/7532 тоот албан бичиг ирүүлсэн. 
 
Хууль зүйн байнгын хорооны 2018 оны 6 дугаар сарын 26-ны өдрийн хуралдаанаар уг асуудлыг хэлэлцээд тогтоолын төслийн “Төрийн өмчөөс аймаг, нийслэлийн өмчид шилжүүлсэн үл хөдлөх хөрөнгийг хувьчлахгүйгээр зориулалтын дагуу ашиглах арга хэмжээ авахыг аймаг, нийслэлийн иргэдийн Төлөөлөгчдийн Хуралд даалгасугай” гэсэн нь Монгол Улсын Үндсэн хуулийн 62 дугаар зүйлийн 1 дэх хэсгийн “Нутгийн өөрөө удирдах байгууллагын эрх хэмжээний асуудлыг дээд шатны байгууллага нь шийдвэрлэж үл болно”. Мөн Төрийн болон орон нутгийн өмчийн тухай хуулийн 8 дугаар зүйлийн 1 дэх хэсгийн “орон нутгийн өмчийг хувьчлах арга хэлбэр, журмыг иргэдийн Төлөөлөгчдийн Хурал тогтооно” гэсэнтэй тус тус нийцэхгүй байна гэж хуралдаанд оролцсон гишүүдийн олонхийн саналаар үзсэн болно. 
 
Хууль зүйн байнгын хорооны дарга Ш.Раднаасэд. 
 
Д.Дамба-Очир: - Б.Пүрэвдорж гишүүнд баярлалаа. Зарчмын зөрүүтэй саналын томьёоллоор санал хураалт явуулна. Ажлын хэсэг байж байгаа. Ц.Ням-Осор дарга байж байна. 
 
Ажлын хэсгээ нэг танилцуулчихъя. Ц.Ням-Осор Төрийн өмчийн бодлого, зохицуулалтын газрын дарга, Ц.Баяр-Эрдэнэ Төрийн өмчийн бодлого, зохицуулалтын газрын Бодлого төлөвлөлт, удирдлагын хэлтсийн дарга. 
 
Зарчмын зөрүүтэй саналын томьёоллоор санал хураалт явуулна. 
 
Төслийн 2 дахь заалтыг хүчингүй болгох гэдгээр санал хураалт явуулъя. Гишүүд ээ. Санал хураалт. Хууль зүйн байнгын хорооны саналаар санал хураалт явуулж байна. Дэмжээд явна. 
 
86.7 хувиар уг санал дэмжигдэж байна. 
 
Хоёрдугаар санал. Төслийн хавсралтын 1 дэх хүснэгтэд Архангай аймгийн Хайрхан сумын Нийгмийн даатгалын хэлтсийн байрыг орон нутгийн өмчид шилжүүлэхээр тусгах. Санал хураалт явуулъя. 
 
86.7 хувиар уг санал дэмжигдлээ. 
 
“Төрийн өмчөөс аймаг, нийслэлийн өмчид эд хөрөнгө шилжүүлэх тухай” Улсын Их Хурлын тогтоолын төслийг эцсийн хэлэлцүүлэгт бэлтгэсэн танилцуулгыг. 
 
Б.Пүрэвдорж гишүүнд микрофон өгье. 
 
Б.Пүрэвдорж: - Чуулганы хуралдааны дэгийн тухай хуулийн дагуу. Өөрөөр хэлбэл эцсийн хэлэлцүүлэг дээр санал хураалт, зарчмын зөрүүтэй саналыг хураалгахгүй. Харин ганцхан тохиолдол байгаа. Хоёр тохиолдол байгаа. Нэг нь бол Хууль зүйн байнгын хороо энэ асуудлаар бусад хууль тогтоомжтой зөрчсөн бол дүгнэлт гаргасны дагуу зарчмын зөрүүтэй саналыг хураалгаж болно гэсэн ийм заалттай. 
 
Тийм учраас энэ Хууль зүйн байнгын хороо, өөрөөр хэлбэл энэ хуучин 2015 оны Их Хурлын тогтоол, өнөөдрийн гаргах гэж байгаа энэ Их Хурлын тогтоол хоёр хоорондоо зөрчилдсөн гэсэн агуулгатай гаргасан учраас энэ одоо миний гаргаж байгаа, Д.Эрдэнэбат дарга болон бид хоёрын гаргаж байгаа зарчмын зөрүүтэй санал дээр санал хураалгаж өгнө үү гэж хүсэж байна. 
 
Д.Дамба-Очир: - Үгүй ээ энэ тэгээд менежментээр энэ тэр гээд шал өөр шинэ санал ороод ирж байгаа байхгүй юу. 
 
За би уншаадахъя. Б.Пүрэвдорж гишүүн, Д.Эрдэнэбат гишүүний саналын томьёолол байна. 
 
Тогтоолын хавсралтын 19 дэх хэсгийн 3 дахь заалтад буй “Худалдааны битүү захын барилга” гэсний дараа “зориулалтын талбарт барилгыг хувь нийлүүлсэн иргэн, аж ахуйн нэгжид менежментийн гэрээгээр хариуцуулах” гэж нэмэх гэж байна. За санал хураалт явуулъя. 
 
Б.Пүрэвдорж гишүүн ээ, нэг ийм л юм байгаа юм. Хууль зүйн байнгын хороо ямар дүгнэлт гаргасан гэхээр байна шүү дээ. Нэг сонсоодохдоо гишүүд ээ. Хууль зүйн байнгын хороо ямар дүгнэлт гаргасан гэхээр Улсын Их Хурал бол орон нутгийн эрх мэдэлд халдаж болохгүй гэдэг л юм сая шийдвэр гаргаж байгаа юм. Орон нутаг бол тэрийгээ ашиглаж болно, өмчилж болно гэсэн тийм л шийдвэр гаргаж байгаа байхгүй юу. 
 
Дээрээс нь та хэд тэгээд сая нэмээд. Энэ бол сая түрүүчийн нөгөө Ж.Мөнхбат гишүүний оруулж ирсэн Архангай гэдгийг бол нээлттэйгээр орхисон юм л даа. Тэр нөгөө нэг эцсийн хэлэлцүүлэг явагдаж байхад Их Хурал дээр. 
 
За Б.Пүрэвдорж гишүүнд микрофон өгье. 
 
Б.Пүрэвдорж: - Тэгэхээр энэ нийтдээ 21 аймагтай холбоотой энэ барилгуудыг болон хөрөнгүүдийг шилжүүлэх асуудал яригдаж байгаа. Энэ дотор ганцхан барилга иргэн, аж ахуйн нэгжтэй холбоотой. Өөрөөр хэлбэл иргэн. Ховд аймгийн битүү худалдааны зах төрийн хөрөнгөөр нийтдээ 3 тэрбум 663.0 сая төгрөгөөр баригдсан. Дээрээс нь иргэд, аж ахуйн нэгжүүд 1 тэрбум 200.0 сая төгрөг буюу одоо газрыг нь худалдаж авсан. Дээрээс нь павильон, бусад эд хөрөнгийг нь худалдаж авч өгсөн юм. 
 
Тийм учраас энэ төрийн өмчийг орон нутагт шилжүүлэхдээ хувийн өмчийг зөвшөөрөл авахгүйгээр бас шийдсэн ийм асуудал Төрийн өмчийн хороон дээр байгаа. Тэгэхдээ энэ асуудлыг яриад яах вэ. Хамгийн гол нь одоо энэ битүү зах бол өнөөдрийг хүртэл ямар ч ашиглалтад. Ашиглалтад орсон мөртлөө яг энэ одоо төрийн өмчлөл болон бусад одоо иргэн, аж ахуйн нэгжийн хоорондох үл ойлголцол болоод одоо хүртэл ашиглагдахгүй байгаа. Тэр иргэн, аж ахуйн нэгжүүдийн хүсээд байгаа зүйл бол тухайн барилгыг менежментийн гэрээгээр хариуцан ажиллаж улсад бас тодорхой төлбөрийг нь төлөх тэр замаар одоо ашиглах тэр хүсэлтэй байгаа. 
 
Тэгэхээр энэ дээр бол миний оруулж байгаа зарчмын зөрүүтэй санал дээр бол хувьчлах тухай асуудал байхгүй. Өөрөөр хэлбэл хувь нийлүүлсэн тэр газрыг нь худалдаж авсан, доодох газар нь эзэн байгаа тэр хүмүүст менежментийн гэрээгээр хариуцуулах тухай л асуудал байгаа. Мэдээж төр бол энэ асуудлыг иргэдийн Хурал очоод тодорхой хэмжээгээр шийднэ. Энэ дээр хувьчлах уу, менежментийн гэрээгээр хариуцуулах уу гэдэг асуудал бол тухайн үеийн асуудал. 
 
Тэгэхээр энэ дээр тодорхой хэмжээгээр энэ Улсын Их Хурлын тогтоол тэр хувийн өмчийг одоо зөвшөөрөл авахгүйгээр энэ хөрөнгийг одоо шилжүүлж байгаа нь бас тодорхой хэмжээгээр энэ Иргэний хуулийн хэд хэдэн заалтыг зөрчөөд байгаа. Тийм учраас энэ талбар дээр миний гаргасан иргэн, аж ахуйн нэгжид менежментийн гэрээгээр хариуцуулах гэдэг заалтыг л оруулж өгнө үү гэсэн ийм хүсэлт байна. 
 
Д.Дамба-Очир: - Тэгэхээр уг нь бид нар бол тэр Хууль зүйн байнгын хорооноос бол ерөөсөө орон нутгийн эрхэд халдахаа болъё гэдэг л шийдвэр гаргуулж байгаа байхгүй юу. Гэтэл одоо бид нар болохоор худалдааны битүү захын барилгыг хувь нийлүүлсэн иргэнд нь, аж ахуйн нэгжид менежментээр энэ тэр гээд л цэвэр бид нар оролцохоор болж оруулж өгч байгаа байхгүй юу. Бүр орон нутгийн мэдэл рүү ингээд давхиад орчихож байгаа юм. За санал хураалт явуулъя. Санал хураалт явуулчихъя. Тэгвэл. Зарчмын зөрүүтэй саналаар санал хураалт явуулчихъя л гэж би хэлж байна шүү дээ. 
 
Орон нутгийн өмчид цэвэр халдаж байгаа юмаа. Тийм учраас ерөөсөө санал хураалт явуулъя гишүүд ээ. Б.Пүрэвдорж гишүүн сая саналаа тайлбарлачихлаа шүү дээ. Тэгээд одоо тэгээд санал хураагаад л явъя л даа. Тэгээд унавал унаад л явна биз. 
 
Д.Эрдэнэбат гишүүнд 1 минут өгье дөө. 1 минут. 
 
Д.Эрдэнэбат: - Бид нар ойлголт жаахан буруу байгаад байх шиг байна. Энэ цоо шинэ орж ирж байгаа санал биш л дээ. Энэ тогтоолын хавсралтад Ховд аймгийн 3 дугаар зүйл, заалт дээр “Худалдааны битүү захын барилга” гээд байж байгаа. 
 
Б.Пүрэвдорж гишүүн бид хоёрын санал юу вэ гэхээр энийг менежментийн болон тийм ээ хувьчлалын юмыг нь тодотгоод оруулаад өгчихье л гэж байгаа байхгүй юу. Хуулийн нюанс гарснаар. Түүнээс биш цоо шинэ байхгүй юмыг ингээд ингээд оруулаад байгаа юм угаасаа байхгүй ээ. 
 
Харин цоо шинийн тухай ярих юм бол Архангай бол цоо шинээр орж ирж байгаа. Энийг бид нар хүлээж авсан мөртлөө энд байгаа зүйл дээр тодотгол хийгээд оруулъя гэхээр цоо шинэ оруулж байгаа мэтээр ойлгогдох гээд байгаа байхгүй юу. Би тэгэхээр энэ буруу гэж бодоод байгаа юм. 
 
Нэгэнт эцсийн хэлэлцүүлэгт байгаа зүйл дээр томьёоллын зарчмын зөрүүтэй санал гарч байгаа боловч шинэ юм оруулж ирээгүй. Тэгээд санал хураахдаа манай гишүүд энийг анхаарчих. Ямар ч байсан санал хураалт бид нар бол хийж л таарна. Би энийг л хэлэх гэсэн юм. 
 
Д.Дамба-Очир: - За санал хураалт явуулъя. Энэ тэгээд л орон нутгийн өмч рүү давхиад орчихож байгаа байхгүй юу. 
 
За уг санал дэмжигдсэнгүй. 
 
“Төрийн өмчөөс аймаг, нийслэлийн өмчид эд хөрөнгө шилжүүлэх тухай” Улсын Их Хурлын тогтоолын төслийг. Одоо тэгээд санал хураалт нь явчихлаа шүү дээ. Одоо тэгээд “Төрийн өмчөөс аймаг, нийслэлийн өмчид эд хөрөнгө шилжүүлэх тухай”. 
 
Урд талын саналын ямар ч юм хүчингүй болгоогүй ээ. Одоо болно. “Төрийн өмчөөс аймаг, нийслэлийн өмчид эд хөрөнгө шилжүүлэх тухай” Улсын Их Хурлын тогтоолын төслийн эцсийн хэлэлцүүлгийн танилцуулгыг нэгдсэн хуралдаанд Б.Ундармаа гишүүн танилцуулна. 
 
Дараагийн асуудалдаа оръё. /алх цохив/
 
Дөрөв. “Төрийн өмчийг 2018-2020 онд хувьчлах үндсэн чиглэл батлах тухай” Улсын Их Хурлын тогтоолын төсөл /Засгийн газар 2018.05.29-ний өдөр өргөн мэдүүлсэн, анхны хэлэлцүүлэг/
 

“Төрийн өмчийг 2018-2020 онд хувьчлах үндсэн чиглэл батлах тухай” Улсын Их Хурлын тогтоолын төслийг анхны хэлэлцүүлэгт бэлтгэсэн талаар ажлын хэсгийн танилцуулгыг сонсоно. 
 

Ажлын хэсгийн ахлагч Б.Жавхлан гишүүн танилцуулна. Б.Жавхлан гишүүний микрофоныг өгье. 
 

Б.Жавхлан: - Д.Дамба-Очир дарга аа. Саяын тэр санал дээр би энд дарсан байхгүй юу. Тэгсэн чинь тэгээд наадах чинь буруу гарсан байна шүү дээ. Тэрийг та нэг эргэж хардаггүй юм уу. Ингээд хүчиндээд явчих юм. 
 

Монгол Улсын Засгийн газраас 2018 оны 5 дугаар сарын 29-ний өдөр Улсын Их Хуралд өргөн мэдүүлсэн “Төрийн өмчийг 2018-2020 онд хувьчлах үндсэн чиглэл батлах тухай” Улсын Их Хурлын тогтоолын төслийг Улсын Их Хурлын чуулганы хэлэлцүүлэгт бэлтгэх үүрэг бүхий ажлын хэсэг Улсын Их Хурлын гишүүн Б.Жавхлангаар ахлуулсан, гишүүн Б.Баттөмөр, Б.Ундармаа, Л.Элдэв-Очир, Д.Эрдэнэбат нарын бүрэлдэхүүнтэйгээр ажиллалаа. 
 

Ажлын хэсэг 2018 оны 6 дугаар сарын 25-ны өдрийн хуралдаанаараа тогтоолын төслийн талаар дэд ажлын хэсгийн бэлтгэсэн мэдээлэлтэй танилцаж асуулт асууж тодруулга авлаа. 
 

Ажлын хэсэг тогтоолын төслийн заалтуудыг хэлэлцээд төслийн хавсралтын 4.1.1, 4.1.2 дахь заалтуудад өөрчлөлт оруулах тухай саналууд гаргасан бөгөөд эдгээр саналаар зарчмын зөрүүтэй саналын томьёолол боловсруулж Байнгын хорооны хуралдаанаар хэлэлцүүлэхээр шийдвэрлэлээ. 
 

Улсын Их Хурлын чуулганы хуралдааны дэгийн тухай хуулийн Хорин нэгдүгээр зүйлийн 21.1-д заасныг үндэслэн зарчмын зөрүүтэй саналын томьёоллуудыг Байнгын хорооны хуралдаанаар хэлэлцүүлэх нь зүйтэй гэж ажлын хэсэг үзсэн тул “Төрийн өмчийг 2018-2020 онд хувьчлах үндсэн чиглэл батлах тухай” Улсын Их Хурлын тогтоолын төслийн талаар ажлын хэсгээс гаргасан танилцуулгыг хэлэлцэн шийдвэрлэж өгнө үү. 
 

Анхаарал тавьсанд баярлалаа. 
]

Д.Дамба-Очир: - Надад ажлын хэсгийн жагсаалт, нэрсийг өгөөч. Ажлын хэсгийг танилцуулъя. Хэлэлцэж байгаа асуудалтай холбогдуулж ажлын хэсэг. Х.Булгантуяа Сангийн дэд сайд, Ц.Ням-Осор Төрийн өмчийн бодлого, зохицуулалтын газрын дарга, О.Хуягцогт Хөрөнгийн биржийн дэд захирал, Р.Мэргэн Зам, тээврийн хөгжлийн яамны Бодлого, төлөвлөлтийн газрын дарга, Л.Сонор Сангийн яамны Зах зээл, даатгалын хэлтсийн дарга, Ц.Баяр-Эрдэнэ Төрийн өмчийн бодлого, зохицуулалтын газрын Бодлого төлөвлөлт, удирдлагын хэлтсийн дарга, О.Мөнхсоёл Төрийн өмчийн бодлого, зохицуулалтын газрын Бодлого төлөвлөлт, удирдлагын хэлтсийн мэргэжилтэн, Н.Дөлгөөн Төрийн банкны гүйцэтгэх захирал. Эдгээр хүмүүс оролцож байна. 
 

Асуулттай гишүүд. Асуух асуулттай гишүүд нэрсээ өгнө үү. М.Оюунчимэг гишүүнээр тасаллаа. Т.Аюурсайхан гишүүн асуултаа тавиад явъя. 
 

Т.Аюурсайхан: - Энэ одоо хэлэлцэх асуудалд уг нь байхгүй л байна лээ шүү дээ. Бусад гэдгээр оруулчихаж байгаа юм уу? Тэгээд энэ өмч хувьчлалын юмаа бид нар зөндөө л ярьсан шүү дээ. Энэ том том газруудыг ингээд л нэг алхаар бүгдийг нь бөөнд нь ийм шийдвэр гаргаж болохгүй ээ. 
 

Энд чинь бараг ажлын хэсэг одоо яаж ажилласан юм? Дэд дэд ажлын хэсэг. Ядахдаа Хөрөнгийн биржээр нэг дэд ажлын хэсэг, Төрийн банкаар нэг, Авто зам, засвар, арчилгааны компаниар нэг, Монгол шуудангаар нэг, Хөдөө аж ахуйн бирж нэг, МИАТ-аар нэг. Ингээд тусдаа дэд дэд хэсгүүд хийгээд бүх хөрөнгө санхүүгийн асуудал, нөхцөл байдлуудыг нь бүгдийг нь одоо шинжилгээ тооцоо хийж байж оруулж ирэх ёстой байхгүй юу. Ер нь бид нар ийм санал дээр их олон гишүүд санал нийлсэн шүү дээ. 
 

Тэгээд энэ өөрчилсөн юм гэх юм бол нэг их олигтой өөрчилсөн юм бол ер нь бол байхгүй байна даа. Яг л хэвээрээ оруулсан байна. Тэгээд одоо жишээлбэл Төрийн банк дээр гэхээр чинь одоо энэ тодорхой хувийг стратегийн хөрөнгө оруулагчдад эхлээд хэдэн хувь юм тэр нь. Ямар үнэлгээтэй юм? Үнэлгээ нь тэр 75.0 тэрбумаасаа тооцогдох юм уу? Хувьчлаад. Үлдсэн хөрөнгийг бол Хөрөнгийн биржээр дамжуулаад олон нийтэд нээлттэй гэдгийг нь ойлгож байна. 
 

Тэгээд энэ Төрийн банк дээр чинь аягүй их асуудлууд байгаа байхгүй юу. Зоос банк, Хадгаламж банк, тэр “Жаст”-ын Ш.Батхүү. Тэр хөрөнгийг нь яаж юун дээр активыг нь нэгтгэсэн юм? 
 

Миний ойлгож байгаагаар бол бас хууль хяналтын байгууллагуудаар тодорхой асуудлууд нягталж шалгагдаж байгаа гэж үзэж байгаа шүү дээ. Тэр их активыг Төрийн банк руу авчихаад. Тэгээд Төрийн банкийн одоогийн өөрийн хөрөнгө хэд байгаа билээ. Тийм ээ. Тэгчхээд энийгээ одоо яагаад ингээд стратегийн хөрөнгө оруулагчдад гээд. Стратегийн хөрөнгө оруулагч гэдэг нь яг хэнийг хэлээд байгаа юм. Хэдэн хувийг нь, ямар үнэлгээтэй. Энийг хэлмээр байна. 
 

Дээрээс нь би Монгол шуудан дээр хэлсэн шүү дээ. Монгол шуудангийн одоо 66.0 хувь нь төрийн мэдэлд. 34-өөр IPO гаргачихсан байгаа. Тэгээд ер нь одоо энэ төрд оруулж байгаа орлого нь одоо тодорхой хэмжээнд байна. Тийм ээ. Жилдээ тэрбум байсан бол зөвхөн эхний улиралд тэрбум. Энэ бол IPO гаргаснаас огт болоогүй. Тэр IPO гаргасан тэр 6.0 тэрбум нь Голомт банкны дансан дээр жил гаруй хөдөлгөөнгүй хэвтэж л байсан. Тэр хооронд л одоо шинэ үйлчилгээ бий болгоод л үйл ажиллагаа нь сайжраад л ингээд нэлээн гайгүй явж байгаа. 
 

Тэгээд энэ чинь Монгол шуудан дээр төрийн нийгмийн үүрэг гэж бас байгаа. Тийм ээ. Сум болгонд шуудан хүргэж байгаа. Шуудангийн бас онцгой төрийн стратегийн ач холбогдолтой асуудлууд байна. 
 

Тэгээд одоогийн Аж ахуйн нэгжийн хуулиараа бас дийлэнх олонхиор ТУЗ дээр шийдвэр гаргадаг шүү дээ. 49.0 хувь нь тодорхой нөхдүүдэд очих юм бол тэндээс шийдвэр гаргах боломжгүй. Заавал ч үгүй одоо энэ нөлөөлөл орж ирнэ л дээ. Тэгээд төрд орж ирэх энэ үр ашиг нь багасах. Дээрээс нь төрийн нийгэмд үйлчлэх энэ үүргээ биелүүлж чадахгүй хэмжээнд хүрэх болов уу гэж бодоод байна л даа. 
 

Яагаад 66.0 хувь нь төр дээрээ цаашдаа болж байгаа асуудал нь явж болохгүй байгаад байгаа юм? Хөрөнгийн бирж байна. Хөрөнгийн бирж бас мэдэж байгаа шүү дээ. 8 сая. Дараа нь 12 саяын одоо энэ хөнгөлөлттэй зээл авсан. Төрөөс дэмжлэг авсан. Энэ бүгдийг төрөөс төлөөд л явж байгаа шүү дээ. Тэгчхээд тэрүүгээр яг юу хийсэн нь тодорхойгүй. Тэр бүх юмыг нь задалж үзээд ямар үүрэг хүлээсэн юм. Лондонгийн хөрөнгийн биржтэй гэрээг нь дүгнээд ямар нөхцөл байдалтай. Тэр мөнгийг нь хэн төлсөн юм. Юунд зарцуулагдсан юм. Тэгчхээд дараа нь одоо энэ яригдаад байгаа энэ хувьчлал нь одоо энэ хэмжээндээ үнэлэгдэж болох юм уу, болохгүй гэх мэтчилэнгийн асуудлууд байгаа байхгүй юу. 
 

Энэний зэрэгцээгээр Хөдөө аж ахуйн бирж, МИАТ, зам засвар, арчилгааны компаниуд гээд ерөөсөө маш том асуудлуудыг одоо яаж ингэж ийм хурдан хурдан хурдтай ингэж бид нар явах юм бэ? Ингэж бас болохгүй шүү дээ. 
 

Д.Дамба-Очир: - Асуултад хариулъя. Ажлын хэсэг. Б.Жавхлан гишүүн хариулна. Дараа нь Сангийн яам. Х.Булгантуяа. Б.Жавхлан гишүүний микрофоныг өгье. 
 

Б.Жавхлан: - За баярлалаа. Дэд ажлын хэсэг ямар зарчим баримталсан бэ гэхээр энэ орж ирж байгаа маань төрийн өмчийг хувьчлах үндсэн чиглэл. Үндсэн чиглэлийг Засгийн газарт одоо эрхийг нь нээж өгч байна гэсэн үг. Түүнээс биш Их Хурал маань одоо хувьчлалын процессод нь орох гээд. Их Хурал бараг өөрөө хувьчлах гээд. Нэг бүрчлэн бараг үнэлгээг нь тогтоох гээд. Тэгж бол явахгүй байхаа. Тэгж явахгүй гэж ойлгосон. 
 

Тэгээд энэ хувьчлалын жагсаалтад орж ирсэн энэ аж ахуйн нэгжүүд маань бол бүгд тодорхой яамд дээр харьяалагддаг. Яамдаас шууд удирддаг. Мөн Төрийн өмчийн хорооноос ч бас удирддаг ийм зүйлүүд байгаа. Түүнээс нэг институци бүгдийг нь бөөнд оруулаад ирж байгаа асуудал гэж ойлгохгүй байгаа. 
 

Ялангуяа тэр үнэлгээний асуудал дээр. Бид үнэлгээний тусдаа хуультай. Монгол Улс. Тэгээд тэгэхээр энд бол одоо үндсэн чиглэл батлах гэж байхад Төрийн өмчийн хороо ч юм уу, Сангийн яам ч юм уу, эсвэл одоо Зам, тээврийн яам ч юм уу энд үнэлгээ оруулж ирэх боломжгүй юм билээ. 
 

Энэ хувьчлах үндсэн чиглэл батлагдсаны дараа харин үнэлгээ хийх боломж нээгдээд хуулиараа. За Төрийн өмчийн хороо холбогдох яамдтайгаа хамтраад Үнэлгээний хуулийн дагуу энэ олон улсын үнэлгээний шаардлага хангасан, стандарт хангасан тийм институциудээр тодорхой зах зээлийнх нь тухайн үеийн үнэлгээг нь тогтоогоод тэгээд хэдэн хувь. Зарим нэг компаниуд дээр нь хэдэн хувийг нь одоо биржээр юм, хэдэн хувийг нь одоо уламжлалт дуудлага худалдаагаар юм. Гэх мэтчилэн ийм зүйлүүдээ ингээд шат дараатай хийгээд явна гэж ийм зарчмыг бол ойлгож ингэж зарчмаар дэмжсэн байгаа. Тийм. Тэгээд бусад зүйлийг дэд ажлын хэсгийнхэн хариулаад явна биз. 
 

Д.Дамба-Очир: - Х.Булгантуяа хариулна. Г.Занданшатар гишүүнийг дуудаарай. Засгийн газар яагаад заавал энийг өнөөдөр хэлэлцүүлэх гээд шахаад байгаа юм гэж. Х.Булгантуяа хариулна. 1 номер. Сангийн яам. Төрийн банктай холбоотой асуудлууд. 
 

Хэн хариулах юм бэ? 4 номер. За Н.Дөлгөөн
 

Н.Дөлгөөн: - Энэ өдрийн мэндийг хүргэе. Өнөөдөр Төрийн банкнаас гүйцэтгэх захирал Н.Дөлгөөн миний бие, манай санхүү хариуцсан дэд захирал, Сангийн яамны ажлын хэсэгтэй хамт ирлээ. Тэгээд тодорхой хэмжээнд мэдээлэл өгье гээд ирсэн байгаа. Өмнө нь бас зөрүүтэй тоонууд бас нэлээн явсан гэж сонсогдоод. Тэр нь дээр бас залруулга, бас зарим тайлбар өгөхөөр ирсэн байгаа. 
 

Тэгээд бусад ажлын хэсэгтэй холбоотой асуулт дээр бол манай банкин дээр хараахан мэдээллүүд байхгүй байна. Энэ дээр Х.Булгантуяа сайдад микрофоныг. Та хариулах болов уу гэж бодож байна. 
 

Д.Дамба-Очир: - Алив. Та нар наадахаа нэг олигтойхон хариулахгүй бол. Х.Булгантуяа. 1 номер. 
 

Х.Булгантуяа: - Төрийн банк нь Засгийн газрын 2009 оны 11 дүгээр сарын 19-ний өдрийн 348 дугаар тогтоолоор бол банк, санхүүгийн зах зээлийн тогтвортой байдлыг хангаж хадгаламж эзэмшигчдийн эрх ашгийг хамгаалах зорилгоор банкны нийтлэг үйл ажиллагаа явуулдаг 100 хувийн төрийн өмчит ашгийн төлөө ХХК хэлбэрээр үүсгэн байгуулагдсан. 
 

Тухайн үед Зоос банк, дараа нь Хадгаламж банк нэгтгэгдэн үйл ажиллагаа нь бол тэлсэн байж байгаа. Энийг бол анх 2009 онд байгуулагдахад 3-аас 4 жилийн дараагаар буцааж хувьчлах байдлаар бол байгуулж байсан. 2011 онд Дэлхийн банкнаас одоохондоо бол хувьчлал явуулахад арай бага байна. Үйл ажиллагааг нь нэлээн тэлсний дараагаар энэ хувьчлалыг хийх нь зүйтэй гэсэн ийм зөвлөмжийг бол өгч байсан. 
 

2015 оноос авахуулаад энэ хувьчлалын асуудал яригдаж байсан юм билээ. Төсөв дээр төсвийн орлого тал дээр буюу зураасны доор бид нар өмч хувьчлал явуулах юм бол энэний орлогыг бол төсвийн орлого болгохоор оруулж ирж байсан. Өнөөдрийг болтол яах вэ бид нар Төрийн банктай хамтраад тодорхой хэмжээний бэлтгэл ажлуудыг тайлан балансыг нь цэгцлэх, олон улсын байгууллагаас өмч хувьчлал явуулахтай холбоотой бэлтгэл ажлыг нь хангах талаар зөвлөгөө авах гэх мэтчилэнгээр эдгээр ажлуудыг бол хийгээд ингээд явж байгаа. 
 

Нийт хувьцааны 25.0 хувь нь бол Засгийн газар дээр. Үлдсэн 75.0 хувь нь болохоороо Хадгаламж, даатгалын корпораци дээр ингэж явж байгаа. Тэгэхээр эхнээсээ энэ банкийг бол үүсгэн байгуулах дээр бид нар бол хувьчилна гэсэн, хувьчлах нь зүйтэй гэсэн байдлаар 2009 онд бол угаасаа Зоос банкийг бол татан авч байгуулж байсан. 
 

Д.Дамба-Очир: - Г.Занданшатар сайд нэг үнэлгээтэй холбоотой асуудлууд. За дэрээс нь бол энэ МИАТ, Төрийн банктай холбоотой асуудлууд, Монгол шуудантай холбоотой асуудлууд гээд. Энэ дээр нэг хувьчлалтай холбоотой асуудлуудад нэг хариулт өгөөдөхөөч. Г.Занданшатар сайдын микрофоныг өгье. 
 

Г.Занданшатар: - Яах вэ энэ төрөөс өмч хувьчлалын талаар баримтлах үндсэн чиглэл бол өмнөх бүх практикт Засгийн газраас Улсын Их Хуралд оруулж ирж үндсэн чиглэлээ батлуулж ирсэн ч Засгийн газар байгуулагдаад жишээлбэл 2012-2016 онд өмч хувьчлах үндсэн чиглэл, 2008-2012 онд өмч хувьчлах үндсэн чиглэл, 2005-2008 онд өмч хувьчлах үндсэн чиглэл гээд ингээд Улсын Их Хурлаар батлагдаад явж ирсэн ийм Төрийн ба орон нутгийн өмчийн тухай хуулийнхаа яг заалтын дагуу, хуулийнхаараа ийм заалттай ерөнхий буюу үндсэн чиглэлийн явдал бол одоо нэгдүгээрт. 
 

Тэр дээр бол одоо Улсын Их Хурал ч юм уу, Засгийн газар үнэ тогтоогоод л ерөнхий нэг багцаа төсөөлөл, балансынх нь үнэ хавьцаа ингээд оруулж ирсэн тэр практикаараа л явж байгаа юм билээ. 
 

Хоёрдугаарт нь, энэ 2016 онд Улсын Их Хурлаар батлагдсан Засгийн газрын үйл ажиллагааны мөрийн хөтөлбөрт одоо өмч хувьчлалын бодлогыг Улсын Их Хурлаар батлуулж хэрэгжүүлнэ гээд Засгийн газрын үйл ажиллагааны хөтөлбөрийн заалттай. Энэ нь ингээд тасалдаад яваад байдаг. Нөгөө Засгийн газрын мөрийн хөтөлбөрийн хэрэгжилтийг өнгөрсөн 4 сард Улсын Их Хурлаар хэлэлцэхэд бас тасалдаж байгаа заалт гэж Эдийн засгийн байнгын хорооноос, юу.., Төрийн байгуулалтын байнгын хорооноос өгсөн үндсэн чиглэл, Засгийн газрын мөрийн хөтөлбөрийн хэрэгжилтийг үнэлж дүгнээд өгсөн чиглэлдээ бас эднийг тусгасан. 
 

Ингээд энэ бол ингээд Улсын Их Хурлаас, Засгийн газраас ингэж оруулж ирдэг энэ яг чиг баримжаагаараа л ингээд явж байгаа. Тэгээд энэ дээр бол үнэлгээтэй холбоотой асуултууд өнгөрсөн чуулган дээр гарсан. Энэ талаар яг явж ирсэн практик, зарчим чиглэлийг манай Төрийн өмчийн бодлого, зохицуулалтын газрын дарга Ц.Ням-Осор дарга өгнө. Бас энэ талаараа дэлгэрэнгүй мэдээллээ бэлдэж тараасан байгаа. 
 

Хувьчлах чиглэл гарч байж хөндлөнгийн аудитын компанийг шалгаруулж. Тэгээд тэр компани үнэлгээг нь тогтоогоод. Тэрийг нь аудитын газар хийж байдаг ийм л журамтай, хуультай юм билээ. Тэр хуулийнхаа дагуу л үнэлгээ бол хийгдэнэ. Хувьцааны үнэ, зах зээлийн үнэлгээ бол одоо компанийн баланс, хөрөнгө, үл хөдлөх хөрөнгөнд хийгдсэн due diligence[шалгалт хийх] буюу одоо нарийвчилсан үнэлгээний мэргэжлийн үнэлгээний компаниуд ингэж үнэлгээ хийж ингэж тогтоодог байгаа юм билээ. 
 

Энэ үндсэн чиглэлийг боловсруулахдаа яамдын саналыг аваад харьяа харьяа яамдаас ирүүлсэн саналуудыг үндэслээд Засгийн газар хуралдаж чиглэл гарсан. Өөрөөр хэлбэл Сангийн яамнаас одоо Хөрөнгийн бирж, Төрийн банкийг хувьчилъя гэсэн ийм саналуудаа оруулж ирсэн. Эдийн засгийн болон төсөв, мөнгөний орлогын байдал, одоо бүх шалтгаанаар тэр саналаа Сангийн яамнаас оруулж ирж энэ нь бол ингэж хувьчлах нь зүйтэй юм байна гэж. 
 

Зам, тээврийн хөгжлийн яамнаас бол АЗЗА-гууд, МИАТ компаниа хувьчилъя. Энэ асуудлууд бол бас Монголын эдийн засгийн чуулган, нээлттэй нэлээн өргөн хүрээнд хэлэлцэж нэлээн өргөн хүрээнд одоо хувийн хэвшлээр хэлэлцүүлээд санал бодлыг нь сонсоод одоо өмнөх өмч хувьчлалын алдаануудыг давтахгүйн тулд нэлээн нээлттэй байдлаар зохион байгуулсан учраас хувийн хэвшил, Худалдаа, аж үйлдвэрийн танхимуудаас ч гэсэн энэ санал авагдаад, яригдаад. Энэ өмчүүдээ хувийн хэвшилтэй өрсөлдөөд ингээд байдаг биш төрийн өмчийнхөө бодлогыг бол хувьчлалаа бол эрчимжүүлэх хэрэгтэй. 
 

За тэгээд энэ эдийн засгийн чуулгануудаар гардаг нэг шүүмжлэл бол энэ төрийн менежментийн газар бол бас нөгөө шахаа, үр ашиггүй байдал.../минут дуусав/
 

Д.Дамба-Очир: - Т.Аюурсайхан гишүүн тодруулъя. 1 минут өгье. 
 

Т.Аюурсайхан: - Горимын санал. 1 минут биш шүү дээ. Горимын санал. За баярлалаа. 
 

Ерөнхийдөө энэ Улсын Их Хурлаас Төрийн өмчийг 2018-2020 онд хувьчлах үндсэн чиглэл батлах гэж байгаа. Тэгэхээр юуг яаж хувьчлах вэ гэдгээ бид нар чиглэл батлах гэж байгаа байхгүй юу. Тэгээд Засгийн газар тэрийг нь хэрэгжүүлнэ. Өөрөөр хэлбэл бид нар хувьчлах шийдвэрээ одоо гаргах гэж байна шүү дээ. 
 

Тэгээд энэ том бас ач холбогдол бүхий энэ объектууд орж ирж байхад ерөнхийдөө бас хангалттай хариулт авч чадахгүй хэвээрээ л байгаад байна шүү дээ. Бид нар юуг хувьчлах юм гэдгээ шийдэх гэж байна. Тийм ээ. Яаж хувьчлах юм гэдгээ шийдэх гэж байна. Төрийн банк гэх юм бол за 100 хувь хувьчилъя. Нэг хэсгийг нь стратегийн хөрөнгө оруулагчдад тодорхой хувийг нь өгчихье. Үлдсэнийг нь биржээр нээлттэй. Хэдэн хувь нь тодорхойгүй. Үнэлгээгээ бол яах вэ зүгээр төсөвт оруулах төсөөллөө бол оруулсан байна лээ. 
 

Хөдөө аж ахуйн бирж гэхэд 2.0 тэрбум. Тэгээд тэр 2.0 тэрбум нь болохоор компанийнх нь дансанд орж ирнэ. Монгол шуудан, Хөрөнгийн бирж. Энэ тавих хувьчлахаасаа өмнө бид нар тодруулах ёстой маш олон асуудлууд байгаа байхгүй юу. Зарим нь бол эрүүгийн шинж чанартай асуудлууд ч гэсэн байна шүү дээ. Нягтлах ёстой зөндөө асуудлууд байна. Тэгээд энэ дээрээ бид нар шаардлагатай хариултаа бол авч чадахгүй байна. 
 

Тэгээд ийм байдлаар хэлэлцээд явж болохгүй байх гэж бодож байна. Тийм учраас энэ дээр нэг бүрчлэн бас дүн шинжилгээ хийгээд. Хөрөнгийн бирж дээр гэх юм бол тэр одоо 40 гаруй тэрбум төгрөгөөр тэр зээл тусламж авчхаад юунд зарцуулсан юм. Яасан юм. Хэн авсан юм. Өмнө нь Байнгын хороон би бас энэ асуудлыг тавьж байсан асуултыг. Биржийн захирал бол бас хариулаагүй шүү дээ. 
 

Гэх мэтчилэнгийн ийм зөндөө асуудлууд байхгүй юу. Тэрнээсээ бага үнэлгээтэйгээр жишээлбэл хувьчлах гээд байна. Яагаад. Төрийн банкин дээр тэр Зоос банк, Хадгаламж банкийн тэр активуудыг авсан. “Жаст”-ын Ш.Батхүүтэй холбоотой бас актив орж ирсэн асуудлууд байна. Өөрөө бол энэ миний хөрөнгийг бол дээрэмдсэн гэж яриад байгаа шүү дээ. Яагаад дээрэмдсэн юм. Яасан юм. Тэр бол энэ одоогийн яриад байгаа 75.0 тэрбумаас чинь их хэмжээний мөнгө гэж би ойлгоод байгаа шүү дээ. Тэгээд төрд яагаад банк шаардлагагүй болсон юм? Энэ банкны салбарт төрөөс оролцох шаардлагагүй гээд танилцуулга дээр байгаа байхгүй юу. Энэ салбар чинь төгс өрсөлдөөнтэй болсон юм уу? Ямар нэгэн зохицуулалт тохиргоо хэрэггүй болсон юм уу? Бусад орны жишгээр энэ салбар салбарт энэ төрөөс банкны салбарт өмчлөлийнхөө банкаар оролцох ийм бодлогын өөрчлөлт хэрэггүй болсон юм уу? Зохицуулалт. 
 

Одоо бид нар Монголын банкаар стратегийн ач холбогдол бүхий орд газруудын орлогыг нь дамжуулах энэ Ерөнхийлөгчөөс санаачилж байна. Их Хурал дээрээс ч гишүүд бас санаачилга гаргаад л явж байна. Тогтоол юм уу, хууль юм уу. Энэ Монголбанк байх ёсгүй гээд л зарим хүмүүс хэлж байна. Монголбанкны үндсэн чиг үүрэгтэй зөрчилдөөд байна гэж байна. Тэгэх юм бол энэ чинь төрийн өмчлөлийн арилжааны банк, эсвэл хувийн хэвшлийн арилжааны банк байлгах энэ гарцыг нь бид гаргах гээд л оролдож байна. 
 

Тэгээд энэтэйгээ уялдаж төрийн бодлого гэж байх юм бол цогц бодлого байх ёстой. Тэгэхгүй нэг талаас нь хэмлээд л, нэг талаас нь оруулах гэж. Тийм учраас энийг ажлын хэсгээс өшөө ажиллуулаад энэ бүх тооцоо, ярьж байгаа тооцоо судалгаануудыг гаргаад, тэр оруулсан мөнгө төгрөг, тусламж зээл нь хаачсан юм. Хэн төлсөн юм. Ямар нөхцөлтэй байгаа юм. Энэ гадаадын этгээдүүдтэй байгуулсан гэрээ нь яаж дүгнэгдсэн юм. Тийм ээ. Гэх мэтчилэнгийн бүх судалгаануудыг нь иж бүрэн оруулж байгаад тэгээд хэлэлцэх саналтай байна. Тийм учраас энэ асуудлыг хойшлуулж өгөөчээ. Санал хурааж байгаад. 
 

Д.Дамба-Очир: - Т.Аюурсайхан гишүүн хойшлуулъя гэдэг горимын санал гаргаж байгаа юм байна. Тийм ээ. 
 

Т.Аюурсайхан гишүүний горимын саналаар санал хураалт явуулъя. Гишүүд ээ. Горимын санал гаргаж байна л даа. Горимын саналыг. Т.Аюурсайхан гишүүний горимын саналыг дэмжье гэдэг саналаар санал хураалт явуулъя. 
 

Горимын санал дэмжигдсэнгүй. 
 

Тэгэхээр хэлэлцүүлэг ингээд үргэлжлүүлээд явъя. Дараагийнх нь хэн асуух билээ? Асуух гишүүдийн нэрсийн жагсаалтыг гаргаад ирээч. Д.Эрдэнэбат гишүүн байсан. Д.Эрдэнэбат гишүүн асуултаа тавиад явъя. 
 

Д.Эрдэнэбат: - За баярлалаа. Уг нь хойшлуулах нь зөв байсан юм л даа. Энэ төрийн өмчийн 2018 оны, 2020 онд бид нар энийг батална гэдэг бол өмч хувьчлалыг нь зөвшөөрч байгаа л хэлбэр л дээ. Тэгээд цаашаагаа поезд явлаа гэсэн үг байхгүй юу. 
 

Би ажлын хэсгийн хуралдаан дээр ороогүй. Ажлын хэсгээс надад тодорхой мэдээлэл өгөөгүй. Уг нь бол энэ дүгнэлт дээр дүгнэлт, танилцуулга дээр ажлын хэсгийн гишүүд бүгдээрээ гарын үсэг зурах ёстой юм. Тэгээд Б.Жавхлан дарга өөрөө гарын үсэг зурсан юм уу, яасан юм. Нэг гарын үсэггүй цаас л орж ирсэн танилцуулагдаж байна л даа. 
 

Энийг уг нь их ухаантай яримаар байгаа юмаа бид нар. Эхлээд алиныг нь хувьчлах юм. Дараа нь аль руу нь явах юм гээд. Одоо бид нар жишээлбэл одоо Хөрөнгийн биржийг хамгийн эхэлж хувьчилж байгаад дараа нь тэр үнэт цаастай холбоотой бусад хувьчлалын. Хөрөнгийн биржийнхээ үйл ажиллагааг жигдэрсний дараа явуулъя гээд энэний түрүүнд их ойлголттой ярьсан шүү дээ. 
 

Тэгээд тэр Лондонгийн биржийн гэрээг хэдүүлээ Байнгын хороогоороо ярилцъя гээд бас ярилцсан шүү дээ. Тэгээд энэ бүгд нь байхгүй ингээд л нэг түлхсэн байдалтай. Бид нар бол хувьчлалын асуудлаар жишээлбэл Хөрөнгийн биржийг цэгцэлж хувьчлаад. Жишээлбэл, энэ АЗЗА нарыг хувьчлах, Хөдөө аж ахуйн биржийг хувьчлах гэх мэтчилэнгийн юмыг бол шийдэж болж байна. Энэ бол явах ёстой зүйл мөн. 
 

Маргаантай том том энэ компаниудын хувьчлалыг, банкны хувьчлалыг бид нар зайлшгүй маш сайн нягталж ярих ёстой шүү дээ. Тэгээд Сангийн яам бас их буруу мэдээлэл. Төрийн банкийг одоо жишээлбэл төр байгуулсан. Төрийн банк төр болоогүй шүү дээ. Зоос банкийг анх байгуулахад төр гэдэг нэртэй байж байгаад дараа нь хадгаламж гэдэг банкийг Монгол Улсын бүх сүлжээтэй банкийг нэгтгэж авснаараа энэ чинь Байнгын үйл ажиллагаатай банк болсон байхгүй юу. 
 

Ерөөсөө төрийн үйлчилгээг явуулж байгаа цорын ганц банк Монгол Улсын 330 суманд төрийн банк шүү дээ. Тэгээд энийг ийм ойлгомжгүй байдал руу оруулж түлхээд. Энийг бүр ингээд яаруулаад нэг стратегийн хөрөнгө оруулагч гэдэг нь ч хэн юм. Хөрөнгийн бирж нь өнөөдөр хувьцааг худалдах чадваргүй нь ч мэдэгдэхгүй ийм үед хүчээр түлхдэг би буруу гэж ингэж хараад байгаа юм. Буруу гэж би харж байна. 
 

Тийм учраас энэ хувьчлалынхаа асуудлыг нэг эрэмбэ дараатай явуулах нь зүйтэй. Ялангуяа энэ Төрийн банкны асуудал, Мэдээлэл, холбоо сүлжээний асуудал, Монгол шуудангийн асуудал, МИАТ-ийн асуудал гэдэг бол ерөөсөө яригдах зүйлүүд шүү. 
 

Тэгээд одоо ингээд Засгийн газрын байр суурь, Засгийн газрын доторх яамдын байр суурь. Түрүүн бас би өөр байна гэдгийг маш тодорхой хэлсэн шүү дээ. Энийгээ нэгтгэхгүй юм уу гэж. Одоо тэгсэн чинь Төрийн банкийг хувьчилна гэсэн чинь бүр шал өөр юмаар ороод ирсэн. Урд талынхаас. Ийм маргаантай сэдэв рүү бид нар ингэж хүчээр чихэж оруулж болохгүй. 
 

Тэгээд энэ бол энэ долоо хоногийн юунд ороогүй шүү дээ. Төлөвлөгөөнд. Одоо нялуунаас шулуухан. Сая хойшлуулна гээд дэмжигдсэнгүй юм шиг байна. Ардчилсан намын бүлэг энэ асуудлыг 5 хоногийн завсарлага авна. За тэгвэл дахиад горимын санал хураалгачихъя. Хэрвээ горимын санал аваад болохгүй бол бид нар завсарлага авахаас өөр арга байхгүй. Хэдүүлээ нэг сайн ярилцах хэрэгтэй энэ асуудлаар. Баярлалаа. 
 

Д.Дамба-Очир: - Ардчилсан намын бүлэг энэ асуудлаар 5 хоногийн завсарлага авчихсан шүү дээ. Авсан. Та өөрөө авсан. 6 сарын 05-ны өдөр та авсан. Яг энэ өмчөөр авсан. Авсан. 
 

М.Оюунчимэг гишүүн асуултаа тавья. Тэгж байгаад ярина. Д.Эрдэнэбат гишүүн нэг горимын санал гаргаадахдаа тэгвэл. Тэг. Д.Эрдэнэбат гишүүнд микрофон өгөөдөхдөө. 
 

Д.Эрдэнэбат: - Энэ асуудлаар ерөөсөө бүгдээрээ эргэж нухацтай зайлшгүй ярилцах шаардлагатай гэж би бодож байна. Төрийн өмчийнхөн, Сангийн яамныхан ч гэсэн, Засгийн газар ч гэсэн энэ дээр санал нэгдэх байхаа гэж ингэж ойлгож байгаа. Бүгдээрээ маш сайн ярилцах хэрэгтэй. Ийм түүхий юмыг хэлэлцэж бид нар болохгүй ээ. 
 

Тийм учраас түрүүний горимын санал гаргаад зарим гишүүд нь бас нэг энэ кноп нь гацсан гээд хоёр гурван гишүүн мэдүүлээд байгаа. Тэгээд дахин горимын санал хураагаад энийгээ хойшлуулъя гэдэг горимын саналыг хураалгая гэж санал оруулж байна. Тийм. 
 

Түрүүний саналаа хүчингүй болгоод дахиад горимын санал хураалгаад ингээд шийдээд. Бид нар энийг маш сайн ярилцах хэрэгтэй, Д.Дамба-Очир дарга аа. Арай ч түүхий байна. 
 

Д.Дамба-Очир: - За яах вэ. Түрүүчийн саналыг хүчингүй болгоод байх юм байхгүй. Тэгээд горимын санал дахиад хураагаад явчхаж болно л доо. За тэгвэл Д.Эрдэнэбат гишүүний саналаар горимын санал хураалт явуулъя. 
 

Энийг хойшлуулъя гэдгийг дэмжье гэдгээр санал хураалт явуулъя. 
 

57.1 хувиар уг санал дэмжигдэж байна. Д.Эрдэнэбат гишүүний санал. 
 

Энэ асуудал хойшлогдож байна. Засгийн газар энэ жаахан маргаантай асуудлууд ингээд аягүй их түвэгтэй ингэж орж ирж Байнгын хороон дээр оруулж ирэх юм. Тийм учраас дахиад ажлын хэсэг нь сайн ажиллах хэрэгтэй болж ирж байна. Тэгээд дараагийнхаа асуудалд ороод явъя. 
 
Тав. “Тавантолгойн нүүрсний ордын үйл ажиллагааг эрчимжүүлэх талаар авах зарим арга хэмжээний тухай” Улсын Их Хурлын тогтоолын төсөл /Засгийн газар 2018.05.15-ны өдөр өргөн мэдүүлсэн, анхны хэлэлцүүлэг/
 


Тавантолгойн асуудлаа хэлэлцье. Одоо дууслаа шүү дээ. Гуравхан асуудал. “Тавантолгойн нүүрсний ордын үйл ажиллагааг эрчимжүүлэх талаар авах зарим арга хэмжээний тухай” Улсын Их Хурлын тогтоолын төслийг анхны хэлэлцүүлэгт бэлтгэсэн талаар ажлын хэсгийн танилцуулгыг сонсоно. 
 

Улсын Их Хурлын гишүүн, ажлын хэсгийн ахлагч Б.Баттөмөр гишүүн танилцуулна. Б.Баттөмөр гишүүний микрофоныг өгье. 
 

Б.Баттөмөр: - Монгол Улсын Засгийн газраас 2018 оны 6 дугаар сарын 21-ний өдөр Улсын Их Хуралд өргөн мэдүүлсэн “Тавантолгойн нүүрсний ордын үйл ажиллагааг эрчимжүүлэх талаар авах зарим арга хэмжээний тухай” Улсын Их Хурлын тогтоолын төслийг Улсын Их Хурлын чуулганы хэлэлцүүлэгт бэлтгэх үүрэг бүхий ажлын хэсэг, Улсын Их Хурлын гишүүн Б.Баттөмөрөөр ахлуулан, гишүүн Б.Жавхлан, Ж.Ганбаатар, Л.Мөнхбаатар, З.Нарантуяа, Г.Тэмүүлэн, Я.Содбаатар нарын бүрэлдэхүүнтэйгээр ажиллалаа. 
 

Ажлын хэсэг 2018 оны 6 сарын 25-ны өдрийн хуралдаанаараа тогтоолын төслийн талаар дэд ажлын хэсгийн бэлтгэсэн мэдээлэлтэй танилцаж асуулт асуун тодруулга авлаа. Ажлын хэсэг тогтоолын төслийн заалтуудыг хэлэлцээд төслийн 1 дэх заалтын 1, 4, 5 дахийн дэд заалтуудыг өөрчлөн найруулах, бүтээн байгуулалтын ажилд ус ашиглах тухай дэд заалт нэмэх зэрэг саналууд гарсан бөгөөд эдгээр саналаар зарчмын зөрүүтэй саналын томьёолол боловсруулж Байнгын хорооны хуралдаанаар хэлэлцүүлэхээр шийдвэрлэлээ. 
 

Улсын Их Хурлын чуулганы хуралдааны дэгийн тухай хуулийн Хорин нэгдүгээр зүйлийн 21.1-д заасныг үндэслэн зарчмын зөрүүтэй саналын томьёоллуудыг Байнгын хорооны хуралдаанаар хэлэлцүүлэх нь зүйтэй гэж ажлын хэсэг үзсэн тул Тавантолгойн нүүрсний ордыг үйл ажиллагааг эрчимжүүлэх талаар авах зарим арга хэмжээний тухай Улсын Их Хурлын тогтоолын төслийн талаар ажлын хэсгээс гаргасан танилцуулгыг хэлэлцэн шийдвэрлэж өгнө үү. 
 

Анхаарал тавьсанд баярлалаа. 
 

Д.Дамба-Очир: - Хэлэлцэж байгаа асуудалтай холбогдуулж ажлын хэсгийн бүрэлдэхүүнийг би нэг танилцуулаадахъя. 
 

Уул уурхайн сайд Д.Сумъяабазар, Г.Энхтайван Эрчим хүчний яамны Бодлого, төлөвлөлтийн газрын дарга, Б.Ерэн-Өлзий Эрчим хүчний яамны Хөрөнгө оруулалт, үйлдвэрлэлийн хэлтсийн дарга, Н.Баярчимэг Уул уурхай, хүнд үйлдвэрийн яамны Хуулийн хэлтсийн дарга, М.Аясгалан Уул уурхай, хүнд үйлдвэрийн яамны Санхүүгийн хэлтсийн дарга, Б.Ганхуяг “Эрдэнэс Тавантолгой” хувьцаат компанийн гүйцэтгэх захирал, М.Дагва Уул уурхай, хүнд үйлдвэрийн сайдын зөвлөх. Эдгээр хүмүүс оролцож байна. 
 

Байнгын хорооны ажлын хэсгийн танилцуулгатай холбогдуулж асуух асуулттай гишүүд нэрсээ өгье. Д.Эрдэнэбат гишүүнээр тасалж байна. Х.Болорчулуун гишүүн асуулт асуугаад явъя. Асуултаа тавья. 
 

Х.Болорчулуун: - Тавантолгой бол одоо манай улсад байгаа стратегийн ордуудаас үлдсэн ганц үнэ цэнэтэй орд л доо. Валютын урсгалыг Монгол руу татаж бий болгож байгаа. Валютын ханшийг хөөрөгдөхгүй одоо тогтвортой байх бүх нөхцөлийг бүрдүүлж байгаа гол орд. Энэ ордоо бид нар хувьчлахдаа зөв хувьчлах ёстой. Үнэ цэнэд хүргэх ёстой. 
 

Ер нь тэгээд одоо үнэ цэнэд хүргэж хувьчлах нөхцөл байдал бүрдсэн гэж үзэж байгаа юм уу? Оруулж ирсэн бичиг баримтаас харахад 30.0 хувийг нь IPO гаргаад одоо 1.5-аас 6 миллиард доллар босгоно гэж байна. Энэ бол их бага тоо сонсогдож байна. 
 

Хоёрдугаарт, газрын доорхи баялгаа улс орнууд үнэлдэг. Манайд тийм үнэлэмж байхгүй. Америк ч тэр, Европ ч тэр. Газрын доорхи баялгаа үнэлдэг. Тэр дээр нь гарсан бэлэн аман дээр нь гарч байгаа баялгийн үнэ цэнэ бол тэр газар дээр гаргах тэр зардлыг хасаад гарч ирнэ гэсэн үг. 
 

Тэгээд энэ газрын доорх баялгаа үнэлэх үнэлэмжийг ер нь хийх үү гэдгийг бас хэлье. Бид аль болохоор энэ 30.0 хувийг нь хувьчлахдаа үнэ цэнэд хүргэж одоо улсдаа ашигтай л байлгах ийм бодлого чиглэлд явах ёстой. Тэр бичсэн тайлбар номон дээрээ бол хэлж байна л даа. Тэр угаах үйлдвэр баригдана. Хэрлэн Говь төслийг хэрэгжүүлнэ гээд. Олж байгаа мөнгөөр миний ойлголтоор бол баахан л эргээд хөрөнгө оруулалт хийх юм шиг ойлгогдохоор тавьсан байна. 
 

Ер нь гайгүй үнэд хүргээд заримаар нь бол төсөл хэрэгжүүлээд, нэмэлт төсөл хэрэгжүүлээд. Тавантолгойтой холбоотой төмөр зам ч бай, тэр усны эх үүсвэрийг хангах ч бай. Үлдсэнээр нь бол заримаар нь бол улсынхаа өрийг л дармаар байна шүү дээ. Одоо энэ улс чинь өрөнд баригдаад хүүндээ алуулж дуусаж байна шүү дээ. Тэгээд гаднын хараат болчихсон. Эдийн засаг, төсөв мөнгөнийхөө бодлогыг өөрсдөө бие дааж шийдвэрлэж чадахаа больсон. Юм л бол гаднынхан, Олон Улсын Валютын Сан тэг гэсэн. Цалин, тэтгэвэр ч нэмсэн тэд нараас асууна. Бас ийм байж болохгүй шүү дээ. 
 

Тэгэхээр бид нар үнэ цэнэтэй хувьчилж байж бас энэ эдийн засгийн хүндрэлээсээ гарах нэг арга зам нь энэ Тавантолгойн IPO гаргаж хувьчлах дээр бас болох ёстой шүү гэж хэлмээр байна л даа. 
 

Тэгээд ер нь та нарын тэр оруулж ирсэн 1.5-аас 6 тэрбумаас өшөө дээшээ. Би бол ер нь 10 гаруй тэрбум, 20 тэрбум дөхсөн ийм 30.0 хувь нь хувьчлагдах болов уу гэсэн бодолтой байгаа юм. Тэгэхээр энийг эсвэл Тавантолгойн орд тэр чигээрээ биш нэг хэсгийг нь одоо 30.0 хувийн хувьцаа гаргах гээд байгаа юм уу? Эсвэл “Эрдэнэс Тавантолгой” компаниараа ингээд нийтэд нь гаргах гээд байгаа юм уу? Энийг бас нэг сайн ялгаж салгаж хэлж өгөөчээ гэж хэлмээр байна. 
 

Д.Дамба-Очир: - Д.Сумъяабазар сайд хариулъя. Д.Сумъяабазар сайдын микрофоныг өгье. 
 

Д.Сумъяабазар: - Х.Болорчулуун гишүүний асуултад хариулъя. Эхнийх нь болохоор орд хувьчлах, үнэ цэнэтэй эсэх талаар бас асууж байна. Тэгээд цаг хугацаа нь зөв үү гэж. 
 

Энэ орд хувьчлах биш юмаа. Энэ хувьчлалын асуудал ерөөсөө биш. Энэ олон улсын хөрөнгийн бирж дээр өөрийнхөө эзэмшиж байгаа хувьцааг одоо олон улсын зах зээл дээрээс яг тэр дүрэм, журмын дагуу л одоо хөрөнгө босгох арга. Өмч хувьчлалтай холбоод ингээд яваад өгөхийг л би болгоомжилж байна. Тэгээд манайхан одоо бас энэ томьёоллуудаа бас их зөв хэлээчээ гэж би хүсэж байна. 
 

Ер нь цаг хугацаа нь бол би зөв өө гэж харж байгаа. Ялангуяа одоо энэ улс төрийн шийдлүүдийн хувьд. Монгол Ардын Намын бүлгээс бол одоо бараг 90 гаруй хувиар дэмжээд гараад ирсэн. Ардчилсан Намын бүлэг маань бас ороод би бүлэгт нь танилцуулаад, бүлгийнх нь шийдвэр бас ингээд эерэг гарах байх гэж би бодож байна. 
 

Үндэсний аюулгүй байдлын зөвлөлөөс зөвлөмж нь гараад ирсэн. Тэгэхээр улс төрийн нөхцөл байдал бол их тийм таатай байна гэж би бодож байна. 
 

Хоёрдугаарт, олон улсын хөрөнгийн зах зээл дээр ашигт малтмалын түүхийн эдийн үнийн өсөлт бол одоо бас их өөдрөг байгаа нь бол энэ цаг үед бид нар бол бас алдаж болмооргүй байгаа юм. 
 

2012-2016 онд нүүрсний зах зээл ямархуу хүнд байдалтай байлаа гэдгийг бид нар ард нийтээрээ одоо энд сууж байгаа гишүүд маань бүгдээрээ мэдэж байгаа. Үнэхээр дэд бүтэц харьцангуй сул, төмөр замаа барьж чадаагүй, авто замаа барьж чадаагүй. Ус, баяжуулах үйлдвэрээ явуулж одоо барьж чадаагүй, усны асуудлаа шийдээгүй, эрчим хүчээ шийдээгүй байсан учраас манай Тавантолгой маань өөрөө өрсөлдөх чадвар бол их сул. Борлуулах тал дээр бол одоо нүүрсээ бид нар хүссэн хэмжээндээ бас гаргаж чадаагүй ийм зүйлүүд бас байгаад байсан. 
 

Одоо бид нар бол бас нийгмийн дэмжлэг маань бас байгаа. Манай ард иргэд бол энэ Тавантолгойн төслийг хөдлөөсэй, явчхаасай гэдэг ийм байр суурин дээр бол бүрэн дүүрэн дэмжиж байгаа гэж би бодож байгаа. Цаг хугацааны хувьд бол би зөвөө гэж бодож байна. Өмч хувьчлал бол биш. Бид олон улсын хөрөнгийн зах зээл дээр компанийн гаргаж, засаглалаа сайжруулж, ил тод байдлыг хангаж, одоо энэ төрийн өмчит улсын үйлдвэрийн газар маань өөрөө дандаа л одоо муу нэр авахыг би хүсэхгүй байна. Ер нь бол чадварлаг сайн менежерүүдтэй. Ер нь өр шир биш. Одоо ашигтай ажиллаж чаддаг. Ард түмэндээ ногдол ашгаа хуваарилж чаддаг ийм аж ахуйн нэгж болох суурь нь бол өөрөө энэ юмаа гэж би бодож байгаа. Тэгээд олон улсад Монгол Улсын нэр хүнд бас өсөх. 
 

Хоёрт. Энэ 1.6-аас 6.0 тэрбум долларын үнэлгээ бол бас их харьцангуй чамлалттай байна гэж Х.Болорчулуун гишүүн бас ярьж байна. Ер нь бид бол аль болох одоо өндөр үнээр гаргахаар л одоо арга зам, гарцуудыг бол хайж байгаа. Энэ үнэлгээ бол одоо бас олон улсын зах зээл дээрээс хийсэн “Норвест” компанийн суурь үнэлгээг бас үнэлсэн. Одоо бид тэр компанийн үнэлгээг шинэчлэн тогтоох ёстой. Энд бол одоо тэр бизнесийн үнэлгээ, засаглалын үнэлгээ, ордын үнэлгээ, за тэгээд техник, эдийн засгийн одоо тэр дагалдах төслүүдийн үнэлгээнүүд бас давхар орж ирж байж энэ үнэ цэнэ өснө. 
 

Нэгдүгээрт, бид нар энэ төмөр замаа бас эхлүүлчихвэл бас зүгээр байгаа юм. Ялангуяа зүүн төмөр замыг бид нар гуравдагч хөрш рүү гаргах тал дээр бол эхлүүлэх ёстой. Зүүнбаян-Тавантолгойн төмөр замыг. Гашуунсухайтын төмөр замаа бас эхлүүлэх ажлыг нь Ж.Бат-Эрдэнэ сайдтай бид нар ярьж байгаад бас энэ зундаа багтаагаад ажлыг нь эхлүүлчихвэл энэ ордын маань бас үнэ цэнэ өсөх, бизнесийн үнэлгээ нь өсөх, итгэл төрөх тал дээр бас үнэлгээ нэмэгдэх ийм зүйлүүд гарна. 
 

Яг үнэлгээний асуудал дээр бол мэдээж Засгийн газартаа Улсын Их Хурал чиглэл өгөөд тэр тогтоол шийдвэр, чиглэлийн хүрээнд нь Засгийн газар энэ үнэлгээг олон улсын банкуудтай бас бид нар бас ширээний ард сууж байж албан даалгавар өгч байж мэргэжлийн улсуудтай мэргэжлийн байгууллагууд бас ярьж байж үнэ цэнэ нь өсөж илүү тодорхой болох байхаа гэж би бодож байна. Энэ бол ер нь ойролцоо тавьсан, багцаалсан үнэ шүү. Тэгэхээр яг таг үнэ бас харьцангуй биш. Дээшээ доошоогоо ч хэлбэлзэж болох ийм талтай. 
 

Хөрөнгө оруулалтын дэд бүтцээ санхүүжүүлэх гэж байна. Ер нь өрөө дармаар байна гэж. Ер нь Засгийн нөхцөл байдал бол бас анх авахад бол 2016 онд их хэмжээний бас өртэй. 2.8 их наядын өр төлбөртэй Засгийн газрыг хүлээж аваад одоо 1.6 руу бас орж байгаа. Ер нь бол энэ санхүүгийн менежмент, сахилга…/минут дуусав/
 

Д.Дамба-Очир: - Д.Сумъяабазар сайдын микрофоныг нэмээд өгчих. 
 

Д.Сумъяабазар: - Төсвийн нэгдсэн бодлого, сахилга бат сайтай байсан энэ хоёр жилийн хугацаанд бол ер нь бас санхүүгийн өр төлбөрийн асуудал бол бас дарагдаж, ер нь эдийн засагт эерэг ийм дүр зураг харуулж байгаа. Өр дарах гэдэг дээр бол би харин эсрэг байгаа юм. 
 

Энэ бүтээн байгуулалтын санхүүжүүлэлт хөрөнгийн зах зээлээс босож байгаа санхүүгийн эх үүсвэр энэ дэд бүтцийн бүтээн байгуулалтдаа зориулалтын дагуу зарцуулах ёстой. Бид нар хэрвээ энийг зориулалтын бусаар зарцуулбал энэ гадаадын хөрөнгө оруулагч нар хөрөнгө оруулж байгаа, бидэнд итгэж байгаа улсуудын итгэлийг алдах өмнөх түүхийг бид нар давтаж ерөөсөө болохгүй. Бид яг энэ төсөл рүүгээ энэ хөрөнгийг зориулах учиртай байгаа юмаа гэдгийг Х.Болорчулуун гишүүндээ хэлье. 
 

Хувьчлал биш ээ гэдгийг бас давхар нэмээд хэлчихмээр байгаа юм. Хувьцаа гаргаж байгаа гээд. Арай л өөр ойлголт яваад байх шиг байна. 
 

Д.Дамба-Очир: - Х.Болорчулуун гишүүн тодруулъя. 1 минут. 
 

Х.Болорчулуун: - Хувьцаа гаргаад олон улсын зах зээлээс мөнгө босгоод тэр мөнгөө эргээд Тавантолгойнхоо бусад төслүүдэд, эрчимжүүлэх төслүүдэд хэрэглэнэ гэж байна л даа. Хувьцааны үнэ өндөр болоод хангалттай мөнгө яавал бас зарим улсынхаа өрийг дарахад бас хэрэглэх нь дээр л гэж бодож байна л даа. Түүнээс бүгдийг нь төсөлд хэрэглүүлнэ гээд нэг их хэрэгтэй хэрэггүй төсөлд мөнгө сандаа би санаа зовж байна. 
 
Би жишээлбэл танайд тэр гаргасан номон дээр Хэрлэн голоос ус татна гэж байна. Энэ бол утопи төсөл шүү. Яагаад гэвэл Хэрлэн гол 7, 8 жилийн өмнө Далай нуурт орохын наана тасарсан юм. Өнгөрсөн жил өвдөгнөөс доогуур болсон. Ийм байхад Хэрлэн голоос ус татаад тэр хэдэн зуун километрийн цаана байгаа Тавантолгойн угаах үйлдвэрт ажиллуулна гэдэг. Тэр нь шиг утопи төсөл байж болохгүй гэдгийг хэлье.
 

Д.Дамба-Очир: - Д.Сумъяабазар гишүүн хариулъя. Хэрлэн голтой холбоотой асуудал. 
 

Д.Сумъяабазар: - Х.Болорчулуун гишүүний асуултад хариулъя. Монгол Улсын Засгийн газрын тогтоол шийдвэрүүд энэ Хэрлэн Говь төсөл дээр бас гарсан байдаг. Тэгээд энэ төрийн бодлогын залгамж чанар бас байх учиртай. Ер нь бол яг Хэрлэн голын усыг суваг татаж байгаа юм шиг татах юм биш байгаа юмаа. Энэ усны халиаг ашиглах, гадаргын усны халиаг ашиглаж тохируулгын зарчмаар одоо бид нар Хэрлэн голынхоо улсыг өмнөд Монголынхоо бүс нутгийн үйлдвэрлэлийн хэрэглээнд зориулахад бас тооцоо судалгаа хийж ингэж оруулж ирж байгаа юм. 
 

Яг Хэрлэн голынхоо усыг сувгийг нь одоо голдирлыг нь өөрчлөх ч юм уу, эсвэл шууд суваг татаад голын голдирлыг өөрчлөх асуудал бол ерөөсөө биш. Энэ бол одоо 7 сард хамгийн их хур бороотой сар байдаг. Тэгээд хур бороо их орсноороо усны түвшин ихсэж үер болдог. Тэр халиаг нь ашиглаж нуур цөөрөм байгуулж өмнө Монголын бүс нутгаа бас хөгжүүлэх, үйлдвэрлэлийн хэрэглээнд бас зориулах ийм учиртай байгаа юм шүү. 
 

Д.Дамба-Очир: - Энэ халиаг нь ашиглах л гэж байна. Би ойлгосонгүй. Т.Аюурсайхан гишүүн асуултаа тавья. 
 

Т.Аюурсайхан: - Энэ Тавантолгой дагасан одоо холбогдох дэд бүтцийн болон шаардлагатай бусад төсөл, хөтөлбөрийг хөдөлгөөсэй гээд бүгд л хүсэж байгаа. Тийм ээ. Олон нийт ч хүсэж байна. Тэгээд энэ тогтоолын төсөл их тийм төөрөгдүүлсэн агуулгатайгаар. Баялгийнхаа 30.0 хувийг нь гадна дотнын биржээр арилжаалах ийм үндсэн агуулгатайгаар орж ирж байгаа байхгүй юу. Өөрөөр хэлбэл Тавантолгойн нүүрсний үйл ажиллагааг эрчимжүүлэх талаар авах арга хэмжээний талаар гээд нэрээ төөрөгдүүлээд.
 

Тэгээд энэ дотроо дэд бүтцээ, одоо төмөр зам, авто зам, цахилгаан станц, одоо химийн үйлдвэрүүд гээд дагалдах заалтуудаа оруулаад ирсэн байгаа. Энэ дагалдах дэд бүтцийг хөдөлгөх, хэрэгжүүлэх, төсөл, хөтөлбөрийг хэрэгжүүлэх, санхүүжүүлэх, хөрөнгө оруулалтыг болгох ч юм уу, зохих шийдвэрийг гаргах энэ эрх нь Засгийн газарт энэ тогтоолтой тогтоолгүй, тэртээ тэргүй байгаа. Энийгээ Засгийн газар хийх үүрэгтэй байхгүй юу. 
 

Энэ тогтоол чинь юу юм бэ гэх юм бол ерөөсөө л Тавантолгойн энэ ордын 30 хүртэл хувийг гадаад дотоодын хөрөнгийн биржээр арилжаалах ийм л тогтоол. Өөрөөр хэлбэл стратегийн ач холбогдол бүхий орд газрын төрийн өмчлөлийн хувь хэмжээг бууруулах энэ эрхийг нь шийдвэрээ гаргаад тэр эрхийг нь Засгийн газарт өгч байгаа тогтоол. 
 
Тийм учраас энэ тогтоол чинь ер нь буруу байхгүй юу. Бусдыг төөрөгдүүлсэн. Бусад зүйл, заалт чинь ерөөсөө утаа. Ийм сайхан юм хийнэ, хэрэгжүүлнэ гэж хэлээд олон нийтийн анхаарлыг сарниулаад. Хүн болгон дэмжихгүй байхын аргагүй шүү дээ. Дэмжинэ. Гэхдээ гол агуулга нь бол 30.0 хувийг нь арилжих ийм агуулгатай. Бусдыг нь тогтоолтой, тогтоолгүй. Тэртээ тэргүй Засгийн газар хийх ёстой байхгүй юу. 
 
Тэр бол тэр мөнгөгүйдээ болоод. Би дахин хэлье. Хийхгүй байгаа юм биш. Мөнгөгүйддээ хийхгүй байгаа юм биш. Засгийн газар хөрөнгө босгож чадна. Гол нь энэ дээр тодорхой саад тотгор бол байгаад байгаа юм. Нэн ялангуяа энэ бол ерөөсөө бизнес. Улс төр, бизнесийн бүлэглэлийн би авна, би авахгүй бол өөр хэн ч авахгүй л гэдэг ийм юм явж байгаа байхгүй юу. 
 
Тэгээд энэ дээр бол 30 хүртэл хувийг гэдэг асуудал чинь ерөөсөө үнэлгээ нь. Дахин хэлэхэд ерөөсөө энэ анх өргөн барьснаас ажлын хэсгийн ажилласан тогтоолын төслүүдийн хооронд зарчмын ялгаа ерөөсөө байхгүй байна. Ганц хоёр зүйл, заалт нэмсэн ийм асуудал л байна. Тэр төслүүд дээр. Тэрийг бол Засгийн газар. Дахин хэлье. Энэ өөрсдөө хэрэгжүүлчих тогтоолтой тогтоолгүй хийчих тийм эрхийн асуудал нь байхгүй юу. 
 
Тэгээд энэ 30 хүртэл хувийг нь багадаа 1 тэрбум, ихдээ 6 тэрбум гэж хэлсэн. Тийм ээ. Тэгээд энийг гаргахдаа Net Present Value[цэвэр өнөөгийн үнэ цэнэ]-гаар нь ингэж гарч ирээд байгаа юмаа гэсэн. Тийм учраас Net Present Value-г тооцохдоо тооцооллын аргачлалтай, ямар аргачлалаар ямар өгөгдлүүд гарч багадаа 1 тэрбум, ихдээ 6 тэрбум байгаа юм бэ. Энийгээ тодорхой хариулмаар байна. Би зүгээр нэг асуулт асууя. Тэгээд одоо хүртэл тэр тооцооллын үр дүнгүүд нь миний гар дээр, бүх гишүүдийн гар дээр байхгүй байгаад байгаа байхгүй юу. Энийгээ үзүүлмээр байна. 
 
Хоёрдугаарт, гадаад дотоодын хөрөнгийн бирж дээр хэдэн хувь нь гадаад юм, хэдэн хувь нь дотоод юм. Тэр нь байхгүй байна. Үнэлгээг нь бол та нар хэлсэн байгаа шүү дээ. 
 
Тэгээд одоо жилдээ 17.0 сая тонн коксжих нүүрс гаргалаа гэж бодох юм бол 300 жил. 300 гэдэг чинь санамсаргүй тоо биш. 300 жил тэжээчих энэ орд газраа тавиад туух гэж байгаа байхгүй юу. Ерөөсөө арилжъя гэж байгаа. Тэгээд арилжиж байж үнэ цэнийг нь өсгөх хүрээнд дэд бүтцүүдээ санхүүжүүлье гэж байгаа. Хэрвээ үнэ цэнэ чинь бага байгаа бол Засгийн газар тэр арга ухаанаа олоод, менежментээ олоод төсөл, хөтөлбөрүүдээ ядаж бүгдийг нь нэг хэсгийг нь хэрэгжүүлж байгаад. Ядаж эхлүүлж байгаад үнэ цэнийг нь өсгөж байгаад тэгж байж одоо бирж дээр арилждаг байгаа даа. Тэгээд яагаад тэгж болохгүй байгаа юм бэ гэдэг ийм л юмнууд дээр тодорхой хариулт авмаар байна. 
 
Д.Дамба-Очир: - Нэг юм байгаа юм. Би зүгээр ганцхан юм хэлэх гэсэн юм. Өмнө нь их олон. Дөрөв таван удаа Тавантолгой орж ирсэн гэж үнэн байхгүй юу. Н.Алтанхуяг сайдын үеэс авахуулаад л, Сү.Батболд Ерөнхий сайд байх үеэс авахуулаад л, М.Энхсайханы үеэс авахуулаад л ингээд орж ирээд л байсан.
 
Хөрөнгө оруулалтын гэдгээр нь орж ирээд ерөөсөө нөгөөдөх нь ёстой өөрийн чинь хэлдгээр би авъя, чи авахгүй бол би авна ч билүү, би авахгүй бол чамд өгөхгүй гэдэг юм уу нэг иймэрхүү юмнууд нь хоорондоо тэгээд яваад байсан. Тэгээд тиймэрхүү юмнууд байсан учраас л энэ чинь одоо хөрөнгийн бирж дээр гаргана гэдэг хамгийн зөв юм байна л гэж ойлгоод байгаа шүү дээ. Тэгэхээр асуултад нь хариулаад явъя. Тийм. 
 
Тэгэхээр Д.Сумъяабазар сайд хариулъя. 
 
Д.Сумъяабазар: - Т.Аюурсайхан гишүүний асуултад хариулъя. Ер нь бид нар олон улсын стандартын дагуу л явах ёстой. Би ганцхан л зарчим байгаа. Энэ бол зарчим. Бид стандартыг оруулж байж хэвшүүлэх, мөрдүүлэх ёстой. Монгол Улс аль болгон ингэж одоо дотоод нөхцөл байдал гэж ярьж. Хэдүүлээ бас энэ төрийн өмчит улсын үйлдвэрийн газраа бас хүндрэлтэй байдал руу ингээд улам цааш нь явуулах юм бэ. 
 
Бид энэ төрийн өмчит улсын үйлдвэрийн газрууд, стратегийн орд газраасаа ард иргэд маань үр өгөөжөө хүртэх гээд байна шүү дээ. Энэ ганц Тавантолгой биш. Олон стратегийн ордууд Монгол Улсад байгаа. Үр өгөөжийг нь ард түмэндээ хүртээмжтэй байлгах хэрэгтэй байна. Юмаа бас хүртсэн ард түмэн гэдэг бол. Уул уурхайн салбарыг би бүрэн дүүрэн дэмжээсэй гэж бодож байгаа. Уул уурхай бол Монгол Улсын тэргүүлэх салбар бол ойрын 20-иос 30 жилдээ явна. 
 
Тэгэхээр Оросын Холбооны Улсын төрийн өмчит сор болсон топ 55 компани өнөөдөр олон улсын хөрөнгийн бирж дээр үйл ажиллагаа, хөрөнгө санхүү босгоод үйл ажиллагаагаа явуулаад Оросын ард түмэндээ өгөөжөө өгөөд явж байгаа. Бүгд Найрамдах Хятад Ард Улсын 23 компани зөвхөн Хонконгийн хөрөнгийн бирж дээр бас үйл ажиллагаа явуулж Хятадын ард түмний баялгийг бас бий болгож тэндээсээ ард түмэн нь баялгаа хүртэж байгаа. Хөрш зэргэлдээ хамгийн ойрын жишээ бол Бүгд Найрамдах Казахстан Улс гэхэд 12 аж ахуйн нэгж нь. Төрийн өмчит улсын үйлдвэрийн газар нь зөвхөн Хонконгийн бирж дээр гарчихсан үйл ажиллагаа явуулаад баялгийн санг, Үндэсний хөгжлийн баялгийн санг бий болгоод тэндээсээ ард түмэн нь хувиа хүртээд томоохон төслүүдээ явуулаад, эдийн засгаа тэлээд, ажлын байраа нэмэгдүүлээд ингээд явж байгаа. Бид энийг л хийх юм. Энийг хийхийн төлөө Засгийн газар бол хүч тавьж чармайн орж ирж байгаа. 
 
Хөрөнгө оруулалтын гэрээгээр хийчихээр түрүүн Д.Дамба-Очир даргын хэлдэг шиг маш олон маргаан мэтгэлцээн гарна. Ёстой чи авна, би авна. Эсвэл чи, эсвэл би гэдэг байдлаар. Энэ ойлголцол бий болохгүй ээ ерөөсөө. Би аль болох олон нийтэд нээлттэй ил тод, хариуцлагатай, засаглал сайтай ийм аж ахуйн нэгжийг одоо би Төрийн өмчит улсын үйлдвэрийн газрыг бий болоосой гэж бодож байна. Үр өгөөж нь ард түмэндээ хүртээсэй гэдэг байр сууринаас оруулж ирж байгаа юм. 
 
Гадаад дотоодын хөрөнгийн биржээр бид нар хувьцаагаа давхар арилжаалж үйл ажиллагаа бас явуулах ийм байдлыг сонгож бас Засгийн газар оруулж ирж байгаа гэдгээ бас хэлэхийг хүсэж байна. 
 
Манайхан тэр харьцуулсан аргачлалаа хэлээдэхдээ. NP2-ын хоорондын ялгаа. Одоо 1.6 тэрбум доллароос 6.0 тэрбум долларын хооронд хэлбэлзэж байгаа энэ үнийн хэлбэлзлийг хэлээдэхдээ. 
 
Д.Дамба-Очир: - 3 номер. Зөвлөх М.Дагва. Товчхон хариулна. 
 
М.Дагва: - NP-гээ тооцсон үндсэн таамаглал бол “Эрдэнэс Тавантолгой” компани 30 хүртэл сая тонн нүүрсийг угаагаад борлуулах энэ хүчин чадал дээр таамагласан юм. 
 
Тэгээд зах зээлийн үнийн таамгийг ашигласан байгаа. Мөн одоо “Эрдэнэс Тавантолгой” компанид одоогийн байгаа зардал болон хүчин чадал нэмэгдээд үр ашиг нэмэгдэх үед зардал яаж буурах вэ гэдэг энэ таамаглал дээр тооцсон байгаа. 
 
Эцэст нь, ерөнхийдөө Net Present Value[цэвэр өнөөгийн үнэ цэнэ] бодоход бол 30 хүртэлх жилийн тооцоо илүү нөлөөлж орж ирдэг. Тийм учраас бид бол 30 жилээр ингэж тооцсон. Энэ хэдэн гол үзүүлэлт дээр бидний тооцоо гарч ирсэн байгаа юм. 
 
Д.Дамба-Очир: - Ажлын хэсгийн ахлагч Б.Баттөмөр гишүүн нэмж хариулна. 
 
Б.Баттөмөр: - 2007 онд энэ Тавантолгойн орд газрыг стратегийн орд газарт бүртгэж авсан. 2010 онд одоо “Эрдэнэс МГЛ” компанийн охин компани болгож бүртгэж авсан байдаг. 2010 онд охин компани болж бүртгэж авангуутаа тухайн үеийн Засгийн газрын тэргүүн Шадар сайд Н.Алтанхуягт одоо үүрэг өгөгдсөн байдаг. Гадаад дотоодын хөрөнгийн бирж дээр энэ тодорхой хувийг нь худалдъя гээд.
 
Ингээд 2010 оноос хойш яг өнөөдрийг хүртэл одоо энэ гарсан Засгийн газрын, Их Хурлын, энэ Үндэсний аюулгүй байдлын зөвлөмж гээд 110-аад удаа энэ Тавантолгойтой холбогдсон асуудал хөндөгдсөн байгаа. 2010 онд л одоо гадаад дотоодын хөрөнгийн бирж дээр зарах талаар, хувьцаагаа зарах талаар одоо хөөцөлдөж байсан. Өнөөдөр одоо 8 жил, 9 жил болж байна шүү дээ. Ямар ч ахиц гарсан юм байхгүй. 
 
Энийг бол яаралтай горимоор сая оруулж ирсэн. Ажлын хэсгийг одоо би хоёр хоногийн өмнө намайг томилсон. Хоёр хоногийн хугацаанд энийг нэлээн сайн үзлээ. Энэ 1.1 дэх заалтыг бол Тавантолгойн орд газрын 30 хүртэл хувийг гадаад дотоодын хөрөнгийн биржээр арилжаална. Шаардлагатай хөрөнгө оруулалтыг татсаны үндсэн дээр одоо ордын үнэ цэнийг өсгөх хүрээнд холбогдох дэд бүтэц болон бусад төсөл, хөтөлбөрийг одоо санхүүжүүлэх гэж байгаа юм. 
 
Энэ ингээд уншихаар зэрэг шууд Засгийн газарт эрхийг нь өгөөд явуулчхаж байгаа юм шиг харагдаж байгаа. Гэтэл энэний 4 дэх заалт нь энэхүү тогтоолын. Саяны одоо тэр заалтыг тусгасан арга хэмжээний бэлтгэл ажлыг хууль тогтоомжид нийцүүлэн зохион байгуулах явц, үр дүн болон цаашид авах арга хэмжээний талаар 2018 ондоо багтааж Улсын Их Хуралд танилцуулах гэсэн. 
 
Тэгэхээр энэ IPO[олон нийтэд компанийн хувьцааг анх удаа нээлттэй худалдах] хийнэ гэдэг бол тийм нэг амьсгаагаар хийчихдэг ажил биш. Олон улсын туршлагаар үзэхээр одоо 2 жил. Тэр дээр нэмэх нь дахиад одоо жил болж ингэж хийгддэг. 
 
За манай нөхдүүдийн оруулж ирж байгаагаар бол 6 сарын хугацаанд, 180 хоногийн хугацаанд энэ IPO гаргах бэлтгэлээ хийнэ гэж оруулж ирсэн. Тэгэхээр ийм эрчимтэй ажиллая гэж байгаа улсуудыг бид дэлхийн жишиг ийм байдаг юмаа гээд хойшлуулах одоо ийм юм байхгүй. Энэ 180 хоног гэдэг нь бол 2018 оны төгсгөл тохиож байгаа юм. Тийм учраас энэ бэлтгэл ажлуудаа хангаад Улсын Их Хуралд буцаж танилцуулаа. Энэ ордын үнэлгээ, энэ компанийн үнэлгээ нь ямар байх нь энэ үед гараад ирнэ. 
 
Буруу ойлголтууд яваад байгаа юм л даа. Тэр 1.4-өөс 6.0 тэрбум доллар гээд. Энэ жилд 35 сая тонн нүүрс боловсруулах, экспортод гаргах ийм компанийн л үнэлгээ шүү дээ. Түүнээс биш тэр орд газрын үнэлгээ биш. Энэ дээр үндэслээд одоо манай Уул уурхай, хүнд үйлдвэрийн яамны нөхөд зүгээр жишиг ийм болох болов уу гэсэн ийм тооцоо зүгээр тоо оруулж ирж байгаа юм. 
 
Гэтэл одоо энэ дээр яаж байна вэ гэхээр энэ IPO хийгдэх бэлтгэл ингээд хангагдах хүрээнд андеррайтер[underwriter firm-хувьцааг худалдах компани] компаниа сонгоно. Эдийн засгийн, санхүүгийн зөвлөхүүдээ, техникийн зөвлөхүүдээ. Маш их хэмжээний ажлууд тооцоо хийгдээд энийг одоо тэдэнд гаргах боломж байна. Ийм өртөгтэй, ийм үнэтэй, ийм ширхэг хувьцаа гэдэг юм нь бол Их Хуралд буцаж орж ирж танилцуулагдах юмаа гэсэн энэ утгаар энийг ажлын хэсэг дээр бид нар ярьж байгаад дэмжээд ингэж оруулж ирж байгаа юм. 
 
Эцсийн тоо бол биш. Энэ бол. Үнэхээр IPO хийх боломж байна. Яг одоо өнөөдөр манай Уул уурхай, хүнд үйлдвэрийн яамны нөхдийн хэлж байгаагаар бол trade windows гэж одоо тэр цонх нь нээгдсэн. Худалдааны цонх нээгдсэн үе гэж байгаа юм. Тэрийг бол хүлээн зөвшөөрч байгаа. 
 
Тэгэхээр цаашдаа ямар байх юм. Урьд нэг оролдоод одоо үр ашиггүй юмаа гээд хойшлуулсан байдаг. Одоо ямар гарч ирэхийг бол оны төгсгөлд шийдэх юм. Энийг ингэж ялгаж ойлгоочээ гэсэн ийм санааг хэлэх гэж байгаа юм. 
 
Д.Дамба-Очир: - Т.Аюурсайхан гишүүн тодруулъя. 1 минут өгье. 
 
Т.Аюурсайхан: - Net Present Value-г тооцсон тэр тооцооллоо надад өгчих. Тэрийг нь би харъя. Нүдээрээ харъя. 30 хүртэл сая тонн нүүрсийг. Тэр тусмаа угаачихаад борлуулахдаа. Тэгээд явцын дунд зардал нь улам буурах юм бол яагаад ч ийм дүн гарахааргүй л бодогдоод байна. 
 
Хоёрдугаарт, ажлын хэсгийн даргаас дахиад тодруулъя. Энэ бол 30 хувь хүртэлх хувийг нь арилжаалах эрхийг нь өгчихлөө. Засгийн газарт. Тэгчихээд тэрийгээ хуулийн дагуу зохион байгуулна гэж байна. Тэгээд явц, үр дүнг нь парламентад танилцуулна гэж байна. Тэдэн хувийг нь ч юм уу одоо тэдээр одоо бирж дээр ингээд борлуулж байна гэдэг юм танилцуулах нь л дээ. 
 
Тэгэхээр эхлээд таны хэлдгээр тэр одоо бүх тооцооллуудаа хийгээд, тэр одоо зохион байгуулалт, бэлтгэл, бүх юмнуудаа хийгээд тооцооллууд нь гараад ирнэ шүү дээ. Тэгээд дараад нь ийм байдлаар одоо арилжаалагдахаар байна гэнгүүт нь Их Хурлаас за 30.0 хувийг нь арилжаалах эрхийг нь өгчихөж болдоггүй юм уу? 
 
Д.Дамба-Очир: - 30 хүртэл хувь шүү. Ажлын хэсгээс хэн хариулах вэ? Б.Баттөмөр гишүүн хариулъя. Б.Баттөмөр гишүүнд 1 минут өгье. 
 
Б.Баттөмөр: - Т.Аюурсайхан гишүүний одоо болгоомжлуулаад байгаа, бас ингэж асуугаад байгааг бол одоо санал нэг байгаа. 
 
Энэ төсөл маань өөрөө маш их өндөр эрсдэлтэй. Магадгүй IPO гаргах бол одоо бас ашиггүй ч байж магадгүй. Бусад одоо өөрөөр хэлбэл санхүүгийн үүсмэл хэрэгслүүдийг. Тэр форвард хэлцэл гээд их олон хэрэгслүүд байдаг. Энийг хийгээд одоо байж байгаа хүчин чадлаа нэмэгдүүлээд явах ийм боломж гарч ирэхийг ч үгүйсгэхгүй. 
 
Тэгэхээр би бол юу гэхээр энэ 6 сарын хугацаанд тэр IPO хийх бэлтгэл нь хийгдээд энэ худалдагдахгүй ээ. Яаж ч бодоод. Ийм туршлага, ийм практик дэлхийд байхгүй. Энэ бол юу гэхээр энэ 2018 оны төгсгөлд Улсын Их Хуралд танилцуул гэдэг нь IPO хийх бэлтгэлээ хангах. Одоо саналынх нь дагуу 6 сарын хугацаанд одоо бид чадна гэж байгаа энэ саналынх дагуу Их Хуралд танилцуул гэж байгаа юм. 
 
Энэ танилцуулгыг бид нар бүгдээрээ яг одоо ингэж сууж байгаад за ашигтай байна уу, ашиггүй байна уу, хийх үү, хийхгүй юу. Ямар үнэтэй байх юм, ямар одоо хичнээн хувьцаа болох юм. Тэр одоо нөгөө олон улсын байгууллагуудын гаргасан дүн дээр бид нар одоо буцаж ярилцах юм. Долоо хэмжиж нэг огтол гэдэгтэй бол санал нэг байгаа. 
 
Д.Дамба-Очир: - М.Оюунчимэг гишүүн асуултаа тавиад явъя. Энэ доод талд би уг нь цаг хэлээд байгаа юмсан. Энэ хүмүүс нь миний хэлж байгааг сонсож байгаа юм болов уу? М.Оюунчимэг гишүүн асуултаа тавья. 
 
М.Оюунчимэг: - 9, 10 жил ярьж байгаа учраас одоо цаг алдалгүй хөдлөх хэрэгтэй гэдэг дээр хүн бүхэн санал нэг байгаа. Мэдээж бид нар ингээд л газар ухаад л, түүхийгээр нь гаргаад л, тэгээд нэг машинаар ачаад л. 25, 30 тонноор зараад байх уу, эсвэл одоо нүүрсээ баяжуулаад төмөр замаар зах зээлийн үнээр 80, 90 доллароор зарах уу гэдэг сонголт дээр л байгаа шүү дээ. 
 
Тийм ч учраас хөдөлгөх хэрэгтэй гэдэг дээр би бол санал нэг байгаа. Тэгээд өнгөрсөн долоо хоногт нөгөө чуулганы үед хүн бараг, гишүүний болгон нэг тавиад байсан зүйл байгаа шүү дээ. Тийм ээ. IPO хийхийн тулд ер нь нэг стандарт, нэг тоо л байхгүй бол хүн бүхэн дураараа, цээжээрээ тоо бодоод, янз янзын тоо гаргаж ирээд тэгээд болоод ч байгаа юм шиг. Ингээд хүн бүхэн нүүрсний мэргэжилтэн шиг болчихоод байгаа учраас Та бүхнийг уг нь энэ бүлгийн хурлууд дээр, Байнгын хороон дээр нэг тоо, яг энэ стандартыг баримтлах. Хүн бүхэн ингээд янз янзын тоо гаргаад ирээд байхааргүйгээр асуудлыг бас нэг ажлын хэсэг дээрээ яриарай гэж хэлсэн. 
 
Тэгэхээр ажлын хэсэг дээр яг энэ үнэлгээтэй холбоотой асуудал тодорхой яригдав уу? Бид нар бол бүгд тэгсэн шүү дээ. 1.5 тэрбумаас 6.0 тэрбум гэдэг дэндүү их хоорондоо хэлбэлзэлтэй байна. Дэндүү болгоомжилсон ийм их заагтай байна гэдэг чинь өөрөө ямар учиртай юм бэ? Тэгэхээр энийгээ жаахан тодорхой болго гэж уг нь хэлсэн. 
 
Тэгэхээр одоо орж ирж байгаа. Дахиад л нөгөө үнэлгээ маань 1.5-аас 6.0 тэрбум гэдэг энэ нөгөө нэг их хоорондоо их хол зайтай ийм юм нь дээр л тоо маань хэвээрээ байгаад байна уу? Эсвэл энийг бас эргэж харъя гэж тооцсон уу? Ер нь ажлын хэсэг дээр энэ тал дээр ямар нэг асуудлууд яригдав уу гэдэг дээр нэг тодорхой хариулт өгөөчээ гэж хэлмээр байна. 
 
Би сая Б.Баттөмөр гишүүний хэлдэг яг үнэн байхгүй юу. IPO гаргахын тулд энд чинь маш олон шат дамжлага, процесс хэрэгтэй. IPO-г маш амжилттай хийх нь андеррайтер компаниа сонгохоос өгсүүлээд асуудлууд байгаа. 
 
Тэгээд энэ өмнө нь 2011, 2012 онд бол нөгөө Goldman sachs, Deutsche bank бол зөвлөхөөр оръё гээд орж ирж байсан. Одоо яг энэ дээр зөвлөхөөр орж ирье гээд энүүгээр зүгээр хэлэлцээ хийгээд яриа өрнүүлж байгаа тийм зөвлөх компани байгаа юу? Энэ дээр бас тодорхой мэдээллүүд бид нарт өгвөл зүгээр байна. 
 
Сая миний Б.Баттөмөр гишүүний ярианаас, ажлын хэсгийн ахлагчийн ярианаас ойлгоход одоо бол энэ дээр бид нар хөдөлгөе. 30 хүртэл хувийг нь дотоод гадаадын хөрөнгийн биржээр борлуулъя. Гаргаж мөнгө босгоё гэдэг дээр санал шийднэ. Зөвлөх компаниас өгсүүлээд тэр үнэлгээ, нарийн юмнуудаа эргээд чуулганаараа Улсын Их Хурал дээрээ хэлэлцэж шийднэ гэж ойлгож байна шүү дээ. 
 
Тийм учраас бид нар ингээд дахин дахин хэлэлцэж цаг алдаад байхгүйгээр явах нь зүйтэй гэсэн байр суурьтай байна. Харин саяын зүйлүүд дээр тодорхой нэг тайлбар өгөөч. Бид нар яриад л байгаа л даа. Тэгээд тодорхой. 
 
Д.Дамба-Очир: - Эхлээд Б.Баттөмөр гишүүн хариулна. Дараа нь Д.Сумъяабазар сайд хариулна. Б.Баттөмөр гишүүний микрофоныг өгье. 1 минут. 
 
Б.Баттөмөр: - М.Оюунчимэг гишүүний асуултад хариулъя. Ажлын хэсэг хуралдаад бид юу гэж үзсэн юм гэхээр 1.5-аас 6.0 тэрбум доллар гэдэг маань бол юу гэхээр тухайн үеийн одоо нүүрсний ханш, дэд бүтцээ яаж байгуулах юм. Дэд бүтэц гэхээр өнөөдөр ийм байгаад байх юм бол 1.5 чинь дэд бүтцээ байгуулаад угаагаад гаргах юм бол 6 ч гэдэг юм уу. 
 
Энэ дээр нэг л зүйлийг ойлгох ёстой. Жилд 35 сая тонн нүүрсийг экспортод гаргах энэ компанийн л үнэлгээ. Түүнээс биш одоо тэр 7.3 тэрбум тоннын үнэлгээ биш шүү дээ. 
 
Тэгэхээр ингэж үзээд Засгийн газраас оруулж ирсэн. Өөрөөр хэлбэл манай Уул уурхайн яамны инженерүүд, мэргэжилтнүүдийн оруулж ирж байгаа саналыг бид нар үзээд хэд хэдэн өөрчлөлтүүдийг оруулъя. Ингээд одоо энэ оруулж ирж байгаа юм. 
 
Энэ нарийвчилсан үнэлгээ нь…/минут дуусав/
 
Д.Дамба-Очир: - Д.Сумъяабазар сайд хариулъя. 
 
Д.Сумъяабазар: - М.Оюунчимэг гишүүний асуултад хариулъя. Үнэлгээн дээр бол 1.6-аас 6-гийн хооронд интервал дээр л гишүүд ер нь асуугаад байгаа юм. 
 
Тэгэхээр бид нар бол энэ бол яг ойролцоо л баримжаалсан үнэ цэнэ гэж ойлгох ёстой. NPV[цэвэр өнөөгийн үнэ цэнэ]-гээр нь бодоод. Тэгээд яг мэргэжлийн улсууд гаргаж ирсэн тоо гэж ойлгох ёстой. Яг зүгээр яс тоог бол бид нар олон улсын хөрөнгө оруулалтын банкуудтай, зөвлөхүүдтэй, техникийн зөвлөхүүдтэй засаг дээр ярина шүү дээ. Энэ засаг дээр ярих ажил. Тэгж байж эргэж бид нар орж ирсэн үнэлгээгээ Их Хурал дээр танилцуулах үүрэгтэй. 
 
За одоо яг бодит үнэ цэнэ нь ийм байна. Нөгөө нэг 1.6 гэдэг чинь эцсийн байдлаар Хонконгийн хөрөнгийн бирж бид нарт тийм үнэ ханш өгч байна, Нью-Йоркийн хөрөнгийн бирж бид нарт ийм үнэ ханш, ийм нөхцөл өгч байна. Хөрөнгө оруулалтын банкууд гэхэд ийм ийм байдалтайгаар. Goldman sachs ч юм уу, эсвэл J.P.Morgan ч юм уу, Credit Suisse, Deutsche bank, NOMURA, CICC[China International Capital Corporation] гээд олон хөрөнгө оруулалтын банкууд байгаа. Эдгээрүүд бидэнд Монгол Улсыг, мөн Монгол Улсын одоо улс төрийн нөхцөл байдал, эдийн засгийн нөхцөл байдал, нийгмийн нөхцөл байдлууд гээд олон нөхцөл байдлуудыг энд судалгаанд оруулаад. За Эрдэнэс Тавантолгойг ер нь бол яг ийм үнэ бол эцсийн байдлаар бидэнд өгч байна гэдгийг Улсын Их Хуралд одоо бид нар орж танилцуулна. 
 
Тэгэхээр яг надад Хөрөнгө оруулалтын банкны хийх ажлыг надаас бас асуугаад байгаа юм. Тэгэхээр би одоо энэ дээр чинь яс тоо бас хэлчихэж бас боломгүй байна. Би Их Хурлын гишүүн хэдий үгэндээ хариуцлага хүлээхгүй ч гэсэн бас ард түмнийхээ өмнө бас нэг тоо баримт гэдэг бол олон улсын стандартад нийцсэн байдлаар би хэлэхийг хүсээд байна. 
 
Ер нь 7.4 тэрбум тоннын нөөцийг одоо жишээ нь бид нар 200 сая тонныг гаргалаа гэж бодоход 40 жил ойролцоогоор. 40 жил ухаад гаргана гэж тооцдог. Тэгэхээр одоо жишээ нь тэр 120 тэрбум, 140 тэрбум долларын үнэ цэнэ гээд яриад байгаа чинь ерөөсөө жилдээ 200 сая тонныг олон улсын энэ коксжих нүүрсний зах зээлд нийлүүлж байж бид нар одоо яг тэр 120 тэрбум гэдэг үнэ цэнийг чинь барьж авна. 
 
Тэгэхээр дэлхийн зах зээл дээр өнөөдөр коксжих нүүрсний зах зээлийн бараг 80 гаруй хувийг өнөөдөр Бүгд Найрамдах Хятад Ард Улс, Энэтхэг, Япон, Солонгос, Тайвань гээд Азийн 5 улс бол одоо суурийг нь бараг эзэлж байгаа. Тэр улсууд импортоор нийлүүлэхгүй зөвхөн Монгол Улс нийлүүлж байж өнөөдөр бас тэр үнэ цэнэд хүрнэ гэдгийг бид нар бас тооцох ёстой. Тэгэхээр маш нарийн тооцоо судалгаа. Энэ бол бас хэцүү шүү дээ. Угаасаа тэр улсуудыг нийлүүлэхгүй манайх дангаараа 200 гаруй сая тонныг коксжих нүүрсний зах нийлүүлээд тийм хэмжээний үнэ цэнийг гаргана гэдэг бол энэ бүтэшгүй асуудал. 
 
Нэмээд хариулах улсууд байвал нэмж хариулаад явчихдаа. М.Дагва зөвлөх. 
 
Д.Дамба-Очир: - Үндэсний аюулгүй байдлын зөвлөлийн бас дүгнэлт гарсан байж байгаа. Б.Чойжилсүрэн гишүүн асуултаа тавья. 
 
Б.Чойжилсүрэн: - Ажлын хэсгээс Д.Сумъяабазар сайдаас хоёр асуулт байна. Энэ тогтоолын төслийн 2 дугаар заалтаар энэ Тавантолгой-Гашуунсухайт, Тавантолгой-Зүүнбаян, Тавантолгой-Оюу Толгой-Ханги гээд. Энэ төслүүдийг шуурхай эхлүүл гэсэн юм байна. 
 
Тэгэхээр энэ бид нарын энэ ойлгож байгаагаар энэ Тавантолгойн IPO-г хийгээд энэ төслүүдийг одоо босгосон мөнгөнөөсөө санхүүжүүл гэсэн ийм логикоор оруулж ирсэн юм уу? Энэ чинь тусдаа заалт уу? 
 
Хоёрдугаарт, та 1.5-аас 6.0 тэрбум гээд байна. Энэ бичигдсэн төслүүд нийт дүнгээрээ ойролцоогоор 6-гаас 7 тэрбум доллар болох юм байна. Хэрвээ таны ярьж байгаа зах зээл муу байж байгаад 1.5 тэрбум доллар босох юм бол аль төслийг нь санхүүжүүлэх юм? Яаж эрэмбэлсэн юм? Ямар үнэ цэнэ оруулсан юм гэдэг ийм заалт байгаа. 
 
Хоёрдугаарт, Б.Баттөмөр даргаас асуухад. Та ярьж байна. Жилдээ 30 орчим сая тонн нүүрс олборлоод борлуулдаг компанийн л үнэ цэнэ гэж. Тэгэх юм бол заавал “Эрдэнэс Тавантолгой” гэхгүйгээр “Эрдэнэс Тавантолгой” дээр үйл ажиллагаа явуулдаг менежментийн компанийн 30.0 хувийг борлуулбал зүгээр юм биш үү. Тэгэхгүй бол “Эрдэнэс Тавантолгой” компанийн 30.0 хувийг чинь хөрөнгийн биржээр хувьчилчихаар “Эрдэнэс Тавантолгой” Тавантолгойн орд 100 хувь байгаа. Тэгэхээр ордын чинь 30.0 хувь нь бас дагаад яваад өгнө шүү дээ. 
 
Тэгэхээр заавал “Эрдэнэс Тавантолгой” гэхгүйгээр “Эрдэнэс Тавантолгой”-гийн дунд одоо төслийн компани гэж байгуулаад тэрэндээ давуу эрх олгож байгаад ийм бүтэц бий болгох юм уу? Яасан юм? Засгийн газар ер нь яаж бодсон юм? Энэ асуудлуудыг шийдэх хэрэгтэй байна. 
 
Гуравдугаарт, Д.Сумъяабазар сайд аа. Энэ 30.0 хувийг хөрөнгийн биржээр худалдана гэдэг нь 30.0 хувийг нь бол хувьчилж байгаа гэсэн үг шүү дээ. Яагаад гэвэл тэр 30.0 хувийг худалдаж авсан хүмүүс 30.0 хувийн хувьцааны эзэн болчихож байгаа байхгүй юу. Тэгэхээр энийг хувьчлал биш ээ гэж тайлбарлаж болохгүй байх. Энэ хувьчлал. Энэ зүгээр хувьчлалын нэг хэлбэр. Хөрөнгийн биржээр дамжуулж хувьчлах нь уу, үгүй юу. 
 
Тэгэхээр энэ асуудлуудыг асуулт байна. Дараа нь тодруулъя. 
 
Д.Дамба-Очир: - Д.Сумъяабазар сайдын микрофоныг өгье. 
 
Д.Сумъяабазар: - Тийм. Би бол өмч хувьчлал биш гэж хэлмээр байгаа юм. Монгол Улсад өмч хувьчлалыг өөр дүрэм журам, хууль тогтоомжийн дагуу явуулдаг. Бирж дээр ч гэсэн хувьчлал явагддаггүй. Олон улсын хөрөнгийн зах зээл дээр хувьцааг арилжаалах дүрэм журмаар явуулдаг. Тэгэхдээ үгийн сонголтоо зөв хэл л дээ. Муухай харагдуулах гээд байгаа юм шиг ингээд л хувьчлал гээд л өмч хувьчлал руу авчирч хийгээд байх юм. Энэ чинь одоо Монгол Улсын эрх ашигт нийцсэн, ард түмний төлөө л хийх гэж байгаа ажил шүү дээ энэ чинь. Хэн нэгнийгээ өнөөдөр өмч хувьчлал руу аваачиж хийх гээд байх шаардлага байхгүй шүү дээ. Энэ чинь өөр зарчмаар явж байгаа шүү дээ. Эсвэл зохион байгуулалттай ингэж одоо харлуулах сонирхол байгаа юм уу гэдгээ шууд хэлсэн зүйтэй байх. 
 
Ер нь бол төслүүд бол ялангуяа энэ дагалдах төслүүд, Тавантолгой-Гашуунсухайт, Тавантолгой-Зүүнбаян, Тавантолгой-Оюу Толгой гээд энэ төмөр замын төслүүд бол концессоор хийгдэнэ. Энэ бол нүүрсээр бид нар одоо төлбөрийг нь хийхээр бас давхар оруулж ирж байгаа. 
 
Тэгээд тэр заалт дээр бол бид нар дамжин өнгөрөх тээвэр, угтуулан тавих нөхцөл, урьдчилгаа төлбөр, боомт ашиглалт, дэд бүтцийн бүтээн байгуулалт, хөрөнгө оруулалт, борлуулалтын нөхцөлийн талаар хөрш орнуудтай хэлэлцээ хийж хэрэгжүүлэх гэдэг тогтоолын 3 дахь заалт. Угаасаа энийг хангаж байгаа юм. 
 
IPO 30.0 хувиар бид нар юу хийх юм гэхээр ерөөсөө нүүрс баяжуулах үйлдвэр, уурхайн техник, эдийн засгийн үндэслэлийг шинэчлэх, тоног төхөөрөмжийг сайжруулах, усан хангамжийн асуудал гэсэн ийм эх үүсвэрүүдийг бас шийдэхээр ер нь бас тооцож бас энэ 30.0 хувь дээр оруулж ирж байгаа. 
 
За тэгээд шаардлагатай бол одоо нэмэлтээр бол Зүүнбаян чиглэлийн төмөр зам дээр тодорхой хэсгийг нь дэмжих. Гашуусухайтын төмөр дээр бас тодорхой хэсгийг дэмжих гэсэн ийм байдлаар ерөнхийд нь бол хоёр салгаж хосолсон байдлаар бид нар бас хөрөнгө санхүүг одоо босгохоор зохицуулж оруулж ирж байгаа. 
 
Ер нь Тавантолгойн одоо жишээ нь IPO хийгдэх ажил маань Улсын Их Хурлаар дэмжигдээд гараад ирвэл төмөр зам болон авто замын одоо энэ бүтээн байгуулалтад хөрш зэргэлдээ улс орнууд бас орж ирэх сонирхол бол өндөр байх нь бол ойлгомжтой байгаа. Санхүүжүүлэх нөхцөл нь. Бас хөрөнгө оруулалтын, бүтээн байгуулалтын төсөлд оролцох сонирхол нь бол өндөр байх ийм үүднээс энэ төмөр замын асуудал давхар бас стратегийнх учраас одоо явчих байхаа гэж бид нар бас урьдчилсан байдлаар тооцоолж оруулж ирж байгаа. 
 
Д.Дамба-Очир: - Б.Баттөмөр гишүүн хариулъя. 
 
Б.Баттөмөр: - Б.Чойжилсүрэн гишүүн бол их зөв асуулт асууж байна. Ер нь бол яг тэр Тавантолгой компани гээд яг компанийг нь. Тийм ээ. Орд газаргүйгээр хувьчлах. Ер нь охин компани байгуулаад бас IPO гаргадаг туршлага бол олон улсын энэ хөрөнгийн зах зээл дээрээ байдаг юм билээ.
 
Тэгэхээр энийг бол бид бас тооцоогүй биш тооцож бодож байгаа юм. Юу гэхээр одоо энэ андеррайтер компани, санхүүгийн компаниуд, тэр менежмент хийдэг компаниуд, хөрөнгө оруулалтын компаниуд ингээд орж ирээд яг энэний техник, эдийн засгийн үндэслэлийг нь IPO гаргах бэлтгэлийн хүрээнд үнэхээр одоо тэр Тавантолгой компанийн тэр лицензтэйгээ одоо хувьчлах уу, эсвэл тэр одоо яг нэг компани, охин компани байгуулж байгаад. Хэд хэдэн хуулиараа гарч байгаа байх гэж бодож байгаа юм. Түүнээс энэ засаг дээр хийгдэх ажил. 
 
Бид бол энэ үүрэг даалгавраа өгөөд оны төгсгөлд орж ирэх саналыг нь харж байгаад энийг бас ярих ийм боломж байгаа гэж ингэж үзсэн юм. Бид бас яг Зүүн Цанхийг, одоо Зүүн Цанхи дээр нь энэ IPO гаргая гэсэн бас саналууд гарч ирсэн. Тэгээд ер нь бол хэрэггүй юм байна. Яг одоо ингээд зааж өгөөд хэрэггүй юм байна. Тэр олон улсын байгууллагуудтай, энэ зөвлөх компаниудтайгаа гарч ирсэн санал дээр нь ярья гэж ингэж тохирч яасан юм. 
 
Д.Дамба-Очир: - Б.Чойжилсүрэн гишүүн тодруулъя. 1 минут өгье. 
 
Б.Чойжилсүрэн: - Тэгэхээр энэ одоо бид нар шийдэх хэрэгтэй байна шүү дээ. Та энэ саналын томьёолол бэлтгэсэн юм шиг байна. Энэ дээрээ “Эрдэнэс Тавантолгой” гэж байна. Тэгэхээр охин компанийнх нь 30.0 хувь байх юм уу? “Эрдэнэс Тавантолгой”-н 30.0 хувь байх юм уу гэдгийг одоо шийдэхгүй бол бид нар энэ чинь засаг тодорхой ойлголтгүй болох нь байна шүү дээ. Нэг.
 
Хоёрдугаарт, энэ нүүрсээр концесс хийнэ гээд сая Д.Сумъяабазар сайд ярьчихлаа. Энэ төслүүдийг явуулсны дараа одоо “Эрдэнэс Тавантолгой” компани нүүрсээр байна уу, мөнгөөр байна уу, эргэлтээ ямар ч байсан борлуулалтын орлогоос тодорхой хугацаанд эргэн төлөх юм байна. 
 
Тэгэхээр энэ чинь энэ IPO-г чинь нөхөн төлөх юм биш үү. Одоо энэ олон төслүүдийг. Тавантолгой-Гашуунсухайт гэнэ, Тавантолгой-Зүүнбаян гэнэ, Тавантолгой-Оюу Толгой-Ханги. Тавантолгой-Барууннаран авто замууд байгаа юм байна. Тавантолгой-Зүүнбаянгийн төмөр зам. Тавантолгой-Гашуунсухайт байна. Цахилгаан станц нь байна. Эднийг одоо ингээд нүүрсний бартер гэрээ, концессын гэрээгээр хийчих юм бол энэ IPO чинь босох юм уу? Энэ концесс чинь бүтэх юм уу? Энэ хэтэрхий…/минут дуусав/
 
Д.Дамба-Очир: - Д.Сумъяабазар гишүүн хариулъя. 
 
Д.Сумъяабазар: - Б.Чойжилсүрэн гишүүний асуултад хариулъя. Ер нь “Эрдэнэс Тавантолгой” компанийн 30.0 дээр гэж ойлгох ёстой доо. “Эрдэнэс Тавантолгой”-н 30.0 хувь дээр гэж ойлгох ёстой. Ер нь ЭTT-гийн 30.0 дээр одоо IPO хийх. ЭTT-гийн 30.0 хувь л гэж. Тийм. “Эрдэнэс Тавантолгой”-н. 
 
Тэр дагалдах төслүүдтэй холбоотой асуудлаар аль болох “Эрдэнэс Тавантолгой” компани дээр санхүүгийн хүндрэл, ачаалал үүсгэхгүйгээр бид нар зохицуулахаар орж ирж байгаа гэдгийг давхар хэлэх нь зүйтэй байх. Ер нь энэ төслүүд өөрсдийнхөө одоо гол түрүүн хэлсэн санхүүжүүлэх төслүүд дээр ер нь бол түлхүү хөрөнгө оруулалтаа бид нар оруулж ер нь энэ бүтээн байгуулалтын ажлуудаа хийж эхлүүлэх ёстой. 
 
Авто зам, төмөр замын төслүүд бол концессоор явахаар одоо зохицуулж оруулж байгаа гэдгийг бас хэлэх нь зүйтэй байх. Аль болох одоо аж ахуйн нэгж дээр ачаалал, хүндрэл үүсэхгүй нөхцөлөөр орж ирж байгаа. 
 
Д.Дамба-Очир: - З.Нарантуяа гишүүн асуултаа тавья. 
 
З.Нарантуяа: - За баярлалаа. Тавантолгой хувьцаат компанийн, “Тавантолгойн нүүрсний ордын үйл ажиллагааг эрчимжүүлэх талаар авах арга хэмжээний тухай” гээд Улсын Их Хурлын тогтоолын төсөл оруулж ирснийг танилцаад Ардчилсан Намын бүлгээс нэг ийм зарчмын санал гаргаж байгаа. Хэрвээ энэ саналыг дэмжвэл Ардчилсан Намын бүлэг энэ тогтоолын төслийг дэмжих боломжтой юмаа гэж үзэж байгаа юм. 
 
Би тэгээд саналынхаа томьёоллыг эхлээд уншчихъя. Улсын Их Хурлын тогтоолын төслийн 2 дугаар заалтын 3-ыг хасах. Энэ тогтоолын төслийн 2 дугаар заалт дээр Улсын Их Хурлын 2010 оны 39 дүгээр тогтоолын 1 дэх заалтын 1, 3, 5 дахь заалтыг хүчингүй болсонд тооцсугай гэсэн нэг өгүүлбэр хамгийн сүүлд байгаа. Тэрний 1, 3-ыг нь хасъя гэж байгаа юм. 
 
Яагаад 3-ыг хасаж байгаа вэ гэхээр энэнийхээ оронд тогтоолын 1 дүгээр заалтын 7 дугаар дэд заалт болгож нэг төслийг, нэг заалтыг найруулж оруулъя гэж үзэж байгаа. Энэ нь Монгол Улсын Үндсэн хуулийн 6.1 дэх заалтыг хэрэгжүүлэх хүрээнд “Эрдэнэс Монгол” хувьцаат компанийг 49-өөс доошгүй хувийг нь нийт иргэд эзэмших, нийтийн өмчлөлийн хэлбэрийн компани болгож өөрчлөн зохион байгуулах асуудлыг судалж, холбогдох хууль тогтоомжийн төслийг боловсруулж Улсын Их Хурлаар батлуулах гэсэн ийм нэг зарчмын санал гаргаад байгаа юм бид нар. 
 
Яагаад энэ саналыг гаргаж байгаагаа би тайлбарлая. Монгол Улс газрын доорх баялгаа зөв удирдаж, ашиг өгөөжийг нь нийт ард иргэддээ хүртээнэ гэж яриад 10 гаруй жил болж байгаа. Тэгэхээр энэ газар доорх хөрөнгөө яаж ил гаргаж ашигтай төсөл болгох юм. Тэр ашгаас нь ямар байдлаар иргэддээ хуримтлуулж ашгийг нь хүртээх юм бэ гэдгээ шийдэж чадахгүй л өнөөдрийг хүртэл явж байгаа юм л даа. 
 
Одоо нийт төрийн мэдэлд тодорхой хувь нь буюу 100 хувь нь байж байгаа 39 орд бол стратегийн ач холбогдол бүхий орд гээд. Энэ ордуудын хөрөнгө оруулалтын менежментийг нь хийж нөгөө төслийг чинь амь оруулж ашгийг нь бий болгож хүртээх тэр үүрэгтэй “Erdenes MGL” гэдэг компанийг анх байгуулсан. Энэ компани хаачсан бэ? Хэн бэ гэдэг нь одоо ойлгомжгүй болчихоод байгаа. 
 
Тэгэхээр одоогийн тогтоолын төсөлд байгаа энэ сая 2 дугаар заалтын 3-ыг энэ чигээр нь ингээд хүчингүй болгоод явчих юм бол энэ “Erdenes MGL” компани нь хэн болж үлдэх нь тодорхойгүй болох юм. Нэгдүгээрт. 
 
Хоёрдугаарт, одоо бид нар 30.0 хувийг ингээд гаргаад бирж дээр нээлттэй зарна гэдэг. “Эрдэнэс Тавантолгой” компани бол бүхэлдээ нээлттэй компани болно гэсэн үг. Нээлттэй компани болно гэдэг чинь одоо шинээр гаргах гэж байгаа 30.0 хувийн хувьцаа. Дээрээс нь нэмээд өнөөдрийн иргэд эзэмшиж байгаа 14.06 хувь буюу нөгөө 1072 хувьцаанууд чинь арилжаанд орох нээлттэй зах зээл дээр чөлөөтэй арилжаалагдах хуулийн үндэслэл нь бий болох юм. 
 
Энэ утгаараа үзэх юм бол “Эрдэнэс Тавантолгой” хувьцаат компани гэж нийт иргэд хувьцааг нь эзэмшиж байсан цорын ганц компани маань өнөөдөр нийт иргэдийн одоо нөгөө ашиг, ногдол ашгаа авах ийм өгөөжийг хүртээх компани биш болоод хувирчихаж байгаа юм. 
 
Яагаад би энийг хэлж байна вэ гэхээр өнөөдөр яг Монгол Улсын хөрөнгийн зах зээл дээр 30.0 тэрбум ширхэг хувьцаа бүртгэлтэй байгаа. Энэний 46.0 хувь нь бол төрийн мэдлийн хувьцаа. 12-хон тэрбум ширхэг хувьцаа арилжаанд оролцдогийн 1 л хувийг нь нийт иргэд эзэмшиж арилждаг юм шүү. Энэ 30.0 хувь дээр чинь нэмээд 14.0 хувь буюу нөгөө 1072 чинь нийлэхээрээ 44.0 хувь зүгээр арилжаанд орох нэрээр төвлөрсөн. Өмнөх төрийн өмчийн компаниудыг хувьчлаад үр дүнд нь төвлөрсөн хэдэн компанитай болсон шиг хэдхэн хүн энэ “Эрдэнэс Тавантолгой” компанийн хувьцааг эзэмших ийм нөхцөл байдал руу орно. Тэгээд л болчхож байгаа юм. 
 
Тийм учраас би өнөөдөр “Erdenes MGL” компани одоо иргэдэд эзэмшүүлсэн бүртгэгдээгүй байгаа давуу эрхийн нэг ширхэг хувьцааг бүртгэх ажлаа хийгээд дээр нь энэ “Эрдэнэс МГЛ” гэдэг бүх баялгийн…/минут дуусав/
 
Д.Дамба-Очир: - З.Нарантуяа гишүүн тодруулах 1 минут өгье. 
 
З.Нарантуяа: - “Erdenes MGL” гэдэг компанийн 49-өөс доошгүй хувийг нь нийт иргэддээ эзэмшүүлэх хэлбэрээр өөрчлөн зохион байгуулах хуулийг оруулж ирээ гэдэг үүргийг Засгийн газарт өгч. Хэрвээ энэ дэмжигдвэл одоогийн энэ хувилбарыг бид нар дэмжинэ гэдгээ хэлж байгаа. Баярлалаа. 
 
Д.Дамба-Очир: - З.Нарантуяа гишүүн үндсэндээ бол санал байна. Уг нь саналын томьёолол хураах үед та үг хэлж болно шүү дээ. Тайлбарлаж. Өөрийнхийгөө. Б.Дэлгэрсайхан гишүүн асуултаа тавиад явъя. 
 
Б.Дэлгэрсайхан: - Одоо ер нь энэ Тавантолгойг шийдэх цаг болсон. Ингээд бид үеийн үед хэдэн жил л ярилаа. Тэгээд ингээд хоорондоо булаацалдаад ч байгаа юм шиг. Ардын нам энийг явуулчихвал илүү оноо авах гээд байгаа ч юм шиг нэг ийм улс төрийн акци хийх гээд байгаа ийм цаад далд санаагаа одоо болимоор байна. 
 
Ер нь бол одоо үнэ хүрэх цаг нь яг л одоо шүү дээ. Тэгээд энэнээс хойш тэгээд яах гэж байгаа юм. Тэгээд нөгөө эдийн засгийн циклээрээ ингээд үнэгүй болсон хойно нь ингээд IPO яриад нэмэргүй шүү дээ. Тэгээд яг одоо энэ үед нь. Зарим нэг нь одоо твиттерээр янз бүрээр жиргээд. Нэг тонныг нь нэг доллароор зарах гэж байгаа юм шиг буруу ойлголт өгөөд байна шүү дээ. 
 
Хувьцаа гаргана гэдэг чинь бол нүүрс зарж байгаа асуудал биш шүү дээ. Энийг нь одоо бас ялгаж салгаж тайлбар өгмөөр юм шиг байгаа юм. Манай энэ ажлын хэсгийнхэн. Нүүрс өнөөдөр үнэтэй байх тусам хувьцааны үнэ өснө. Тэгээд энэ ажлын хэсгийн оруулж ирж байгаа энэ санаа бол альтернатив хэлбэрээр оруулж ирж байгаа нь энэ хувьцааны үнийг дээш доош болгох юм гэдэг утгаар л оруулж ирсэн байх гэж би ойлгож байгаа. Түүнээс биш одоо 1.5 тэрбум болно. 6.0 тэрбум болно гээд тоо мэдэхгүйдээ ингэж тавиад байгаа юм биш гэж би ойлгож байгаа. 
 
Тэгээд яг одоо энэ хувьцаа гаргах асуудлыг одоо Улсын Их Хурал өнөөдөр ингээд нам гэж талцалгүй, янз бүрийн юм ярилгүй энэ 30.0 хувийг нь хөрөнгийн бирж дээр гаргахыг нь шийдэж энэ Их Хурал завсарлахаас өмнө шийдэж өгмөөр байгаа юм. Тэгэхгүй бол энэ зун ингээд л ажил хийх юм байхгүй шүү дээ. 
 
Тэгээд ямар ч гэсэн энэ Тавантолгойг олон улсын хөрөнгийн бирж дээр гаргана гэдэг ийм дохио өгчихвөл үүнийг дагасан дэд бүтцүүдийг сонирхох сонирхол аяндаа бий болно. Зарим нэг улсууд бол одоо энэ босгосон мөнгөөр нь төмөр зам барих, өөр юманд зарна гэж буруу ойлгоод байх шиг байгаа юм. Тэртээ тэргүй хөрөнгийн бирж дээр гарна гээд ингээд зарлаад ингээд 80 саяас 200 сая тонн нүүрс гарах юм байна гээд ингээд зарлагдчихвал энэ дэд бүтэц чинь хүссэн хүсээгүй хөрөнгө оруулагч нар орж ирнэ. Жишээлбэл, энэ Тавантолгой-Хангимандал, Тавантолгой-Зүүнбаян, Тавантолгой-Гашуунсухайт гээд энэ дэд бүтцүүд чинь ийм их нүүрс гарах гэж байгаа ашигтай тээвэрт хэн ч хөрөнгөө оруулж ирнэ шүү дээ. Тэгээд энийг нь хувьцаатай нь хольж ямар нэгэн байдлаар муухай харагдуулах гээд ингээд зүтгээд байх юм. Ямар хаашаа юм бэ. 
 
Тэгээд одоо энэ сая Ерөнхий сайд Хятадад айлчлахад бид бүгдээрээ л хамт явсан. Уул уурхайн сайд. Бүгд мэдэж байгаа. Хятадын тал одоо яг энэ нүүрс авъя гэдэг саналаа. Та нар гаргаж чаддаг л юм бол авъя гэдэг саналаа илэрхийлсэн шүү дээ. Тэгээд яг энэ авъя гэсэн дээр нь бид нар борлуулалтаа сайжруулаад, дэд бүтцээ сайжруулаад. Тэгээд яг энэ цаг үе дээр хөрөнгийн бирж дээр гарах юм бол тэртээ тэргүй хөрөнгийн бирж дээр 1.5 байтугай, 6 байтугай мөнгө босно шүү дээ. 
 
Тэгээд энэ босгосон мөнгөөрөө одоо саяны Х.Болорчулуун гишүүний одоо асуугаад байгаа тэр янз бүрийн угаах үйлдвэр, усаа татах, тэгээд бусад энэ юмаа хийх боломж, техникээ сайжруулах энэ боломж бололцоо чинь бүрдэнэ шүү дээ. Тэрнээс биш одоо зарим нэг гишүүд одоо яриад байх шиг байна. Сонсож байхад. Засгийн газар өөрөө одоо мөнгө гаргаад ингээд үнэлгээг нь өсгөөд тэгээд дараа нь хувьцаа гаргах юм шиг яриад байгаа юм. Тийм бололцоо байхгүй шүү дээ. Өөрийг нь өөрөөр нь одоо үнийг нь өсгөх ийм л боломж байгааг өнөөдөр ингэж ашиглаж чадахгүй юм бол одоо бид нар тэгээд цаашаа явахгүй ээ. 
 
Хичнээн жил булаацалдаад байгаа нь мэдэгдэхгүй ингэж явсаар байгаад одоо энийг алдмааргүй байна. 
 
Д.Дамба-Очир: - 1 минут өгье. Б.Дэлгэрсайхан гишүүн тодруулъя. 1 минут. 
 
Б.Дэлгэрсайхан: - Ингээд л хөрөнгийн бирж дээр 30.0 хувийг нь арилжаална гэдэг ийм олон улсын хөрөнгийн бирж дээр ч юм уу, олон улсад ийм дохио өгчихвөл нүүрсний борлуулалт нэгдүгээрт сайжирна. Хоёрдугаарт, худалдан авагч тал итгэх итгэл нэмэгдэнэ. Үнэ тогтворжино. Нүүрсний үнэ тэртээ тэргүй одоо өснө. 
 
Тэгээд ийм байдлаар одоо Засгийн газар бол энийг цаашаа явуулах нь зөв өө. Одоо бид одоо ингээд нэг юм булаацалдаж байгаа юм шиг, ингээд ацаг хийж байгаа юм шиг энэ хуулийг ингэвэл тэгнэ гээд ингээд ийм соёлтой аргаар ингээд ацаглаж ерөөсөө болохгүй ээ нөхөд өө. 
 
Тийм учраас Та нар энэ дээр бас бүгдээрээ улс орноо бодъё л доо. Энэ зуныг алдмааргүй байна шүү дээ. Ганц одоо ажил хийх улирал энэ улирал байна шүү дээ. Тэгээд энд сууж байгаа гишүүд битгий гарч ороод ингээд зугтаад. Зарим нэг нь дэмжихгүй ч байгаа юм шиг ингээд мурьчих л даа. Тийм учраас энэ дээр бол одоо бүгдээрээ бас нэг эх оронч сэтгэл гаргаад ингээд зүтгэмээр байна шүү дээ. 
 
Д.Дамба-Очир: - За бараг. Б.Дэлгэрсайхан гишүүн бол үг хэлчихлээ дээ. Тийм ээ. Санал хэлчихлээ. Тийм ээ. Тийм. Д.Эрдэнэбат гишүүн асуултаа тавья. 
 
Д.Эрдэнэбат: - За баярлалаа. Энэ Тавантолгойн IPO босгох асуудал бол цаг хугацааны хувьд зайлшгүй хийгдэх ажил мөн гэдэгтэй бид санал нэгдэж байгаа. Нэгдүгээрт. 
 
Хоёрдугаарт, IPO гаргах нэг өөр. IPO гаргасны дараа Тавантолгой гэдэг энэ ордын үнэ цэнэ өссөн үед ашигтай хөрөнгө оруулалтын тухай асуудлыг бид нар зайлшгүй хийх ёстой гэдэг дээр нэн тэргүүнд анхаарах ёстой гэж бодож байгаа. Нэг дэх асуудал нь тэр. 
 
Хоёр дахь асуудал нь. Энэ уул уурхайн баялгаас нийт ард түмэнд, иргэдэд хүртэх хүртээмж нь ойлгомжтой болох ёстой. Энэ өнөөдөр ойлгомжгүй байгаа гэж бид харж байгаа. 
 
Ер нь энэ баялгийг иргэддээ хүртээх асуудлаар олон жил ярьсан боловч үр дүн гараагүй. Ардчилсан намын байр суурь бол тодорхой байгаа. Тавантолгой стратегийн бүх ордоос ард түмэнд хүртэж байгаа ашгийн хэмжээг нэмэгдүүлэх бодитойгоор энэ ард түмэнд тусах тухай асуудлыг л бид онцгойлж харж байгаа. Түүнээс ямарваа нэгэн улс төрийн өнцгөөр бид нар өнөөдөр энийг харахыг хүсэхгүй байгаа. 
 
Энэ бол өнөөдөр 39 дүгээр тогтоолын хэрэгжилтийг л үргэлжлүүлж байгаа үйл явц байна гэж би харж байгаа. Яах вэ 39 дүгээр тогтоолд 10.0 хувь нь аж ахуйн нэгжид худалдах байсан. 20.0 хувь нь биржээр байсныг нь сая 30.0 хувь болгож байгаа юм байна. За аж ахуйн нэгжийн хоорондын маргаан байсан юм байлгүй. Нэг эсвэл хэн ч сонирхоогүй. Мэдэхгүй тэрийг нь. 
 
Хамгийн гол нь өнөөдрийн орж ирж байгаа тогтоол дээр зарчмын нэг дутуу зүйл байгааг манай З.Нарантуяа гишүүн хэлсэн байх. Ардчилсан намын байр суурь энэ дээр байгаа шүү гэж. Яагаад вэ гэхээр энэ тогтоол гарснаар хэрвээ Тавантолгойн үр өгөөж нэмэгдэж байгаа бол бусад стратегийн ордын өгөөж яг энэ хэмжээгээр нэмэгдээд ард түмэнд энэ өгөөж нь очих ёстой гэдэг энэ заалтыг Ардчилсан нам зайлшгүй энэ тогтоолд тусгаж өгөх ёстой гэсэн байр суурийг илэрхийлж байгаа. 
 
Тийм учраас зарчмын зөрүүтэй саналыг бид нар оруулж байна. Энэ тогтоолыг чинь, төслийн чинь нэг заалт дээр “Erdenes MGL”-ийн тухай асуудлыг их бүдэг тусгасан байгаа. “Erdenes MGL” гэдэг бол нэг талдаа төрийн хяналттай. Нөгөө талдаа нийтийн өмчийн компани байх ёстой гэдэг энэ зүйл, заалтыг энэ тогтоолд оруулж өгвөл бид нар дэмжье гэдэг ийм байр суурийг илэрхийлж байгаа. 
 
Тийм учраас би одоо энэ сайдын энэ тал дээрх байр суурийг одоо сонсчихмоор байна. Тийм. Дэмжих юм уу, үгүй юм уу? Манай Байнгын хороодын гишүүд энэ тал дээр би зөв ойлгох байхаа гэж ингэж бодож байна. Хэрвээ бидний зарчмын зөрүүтэй санал үнэхээр энэ компани, “Mongol MGL”-ийг энэ Тавантолгойн өөрчлөлттэй холбогдуулаад “Mongol MGL”-ийг, “Erdenes MGL”-ийг 49.0 хувийг нь тийм ээ. Нийтийн өмчлөлд 49-өөс доошгүй гэж томьёолсон уу? Тийм ээ. 49-өөс доошгүй хувийг нийтийн өмчлөлд, ард нийтийн өмчлөлд оруулаад энэ ард нийтийн өмчлөлийн хяналтад оруулаад тийм үү энэ баялгаас, нийт баялгаас орж ирсэн ашгийг ард түмэндээ хүртээх тухай энэ заалт энэ тогтоолд орж ирэх юм бол Ардчилсан намын бүлэг цааш нь дэмжээд явъя гэж байгаа. 
 
Тийм учраас энэ дээр бол ямарваа нэгэн улс төрийн өнцөг байхгүй ээ, Д.Сумъяабазар сайд аа. Тэгэхээр та одоо өнөөдөр энэ дээр үгээ хэл. Тэгэх юм бол бид цаашаагаа явъя. Тэгэхгүй бол зогсоё. 
 
Д.Дамба-Очир: - За Д.Сумъяабазар сайд хариулъя. Д.Сумъяабазар сайд. 
 
Д.Сумъяабазар: - Д.Эрдэнэбат гишүүний асуултад хариулъя. IPO гаргах ёстой гэдэг байр суурь дээр бас дэмжиж байгаад нь бас талархаж байна. Манай Ардчилсан намын бүлэг бас ер нь бол ард түмнийхээ төлөө энэ төслийг явуулчихъя гэдэг байр суурь гаргаад бас ингээд бүлэг дээрээ сонсоод. Ер нь зарчмын хувьд бол бас зарим нэгэн зүйл дээр нь нэмэлт, өөрчлөлт оруулаад. Ер нь цаашлаад яг ард нийтийн төлөө энэ нэг төрийн өмчит улсын үйлдвэрийн газрууд, стратегийн 16, 39. Тэгээд цаашлаад 57 ч билүү. Энэ ордуудыг бас эдийн засгийн эргэлтэд оруулахыг бүр цогцоор нь бас шийдэх ийм саналыг оруулж ирж байгаагийн хувьд нь бол энэ бол буруу зүйл биш ээ. Би энийг бол угаасаа Үндэсний хөгжлийн баялгийн сан гэж яриад. Баялгийн сангийн үйл ажиллагааг ард нийтдээ өнөөдөр хүртээмжтэй байх асуудлыг өнгөрсөн 3 сар, 4 сар, 5 сарын хугацаанд бас ярьж. “Erdenes MGL” компани ч гэсэн бас өөрөө бас ер нь бол бас яг хариуцлагаа үүрсэн. Ард түмэндээ өгөөжөө хүртээсэн ийм толгой компани буюу холдинг компани байгаасай гэдэг дээр бол одоо зарчмын хувьд байр суурь бол нэг байна. 
 
Би бол энэ төслийг бол оруулж ирж байгаа заалтыг бол дэмжээд явчихад буруу зүйл биш ээ гэж би бодож байна. 
 
Зүгээр 49-өөс доошгүй гэдэг нь л тэр томьёолол дээрээ, хувь дээрээ л 49-өөс доошгүй гэдэг чинь бол. Тийм. Одоо жишээ нь 25 ч байж болно. 10 ч байж болно. За 5 ч байж болно. Эсвэл одоо 30 ч байж болох. Тийм ээ тийм. Энэ дээр бол зарчмын хувьд би бол санал нэг байна. 
 
Ингэж байж бид нар бол яг нөгөө Норвегийн баялгийн сан, Казахстаны нөгөө фондууд шиг болох ёстой. Энэ бол гарцаа байхгүй хийгдэх ёстой ажил гэж бодож байна. Тэгээд энийг нь яах вэ саналын томьёоллоор нь оруулаад санал хураагаад дэмжээд өгөөчээ гэж би хэлмээр байна. 
 
Нэг ийм бас нэг хүсэх зүйл байна. Энэ стратегийн. Төрийн өмчийн хувь хэмжээг мэдээж тогтоох нь Улсын Их Хурлын асуудал байдаг. Дэд бүтцийн төслүүдийг хэрэгжүүлэх, санхүүжүүлэх нь Засгийн газрын ажил гэж Т.Аюурсайхан гишүүний хэлсэнтэй би бол санал нэг байна. 
 
За стратегийн ач холбогдол бүхий Тавантолгойн нүүрсний ордын одоо хувьцаа эзэмшиж байгаа хувь хэмжээг 30.0 хувийг одоо биржээр арилжаалах гээд бүр нарийвчлаад заагаад өгвөл яасан юм. Стратегийн орд газрын гээд бүр. 
 
Хоёрдугаарт гэвэл бас энэ ер нь түрүүн Б.Дэлгэрсайхан гишүүн хэлсэн. Энэ Бүгд Найрамдах Хятад Ард Улсын Өвөр Монголын Өөртөө Засах Орноос Тавантолгойн нүүрсний ордоос нүүрс авах ийм гэрээнүүд одоо байгуулаад хамтарч ажиллах ийм гэрээний загвараа явуулсан байгаа. Тэгэхээр ерөөсөө Бүгд Найрамдах Хятад Ард Улсын тал бол зарчмын хувьд бол ер нь нүүрс авах тал дээр бол бүрэн дэмжиж байгаа. Тэгэхээр бид нар энэ дээр бас энэ Тавантолгойн IPO хийснээрээ цаашлаад ер нь нүүрсээ худалдах, борлуулах тал дээр бол энэ хөрш зэргэлдээ улс орон бол бид нарын бодлого шийдвэрийн дагуу дэмжээд ингээд явчих нь эхнээсээ ингээд байр сууриа илэрхийлээд хэлж байна шүү дээ. Тэгэхээр энэ бол бас үндсэндээ болж байгаагийн бас нэг илрэл энэ юмаа гэдгийг бас тайлбарлаж хэлэхийг хүсэж байна. Тэгээд баярлалаа. 
 
Д.Дамба-Очир: - За ингээд гишүүд асуулт асууж дууслаа. Би нэг юм хэлэх гэсэн юм. Хэлэлцэж байгаа асуудалтай бас холбогдуулаад ч гэдэг юм уу Тавантолгойн удирдлагууд байж байгаа учраас. Бас Уул уурхай, хүнд үйлдвэрийн сайд нь байж байна. 2018 онд нэлээн их өндөр ашигтай ажиллана. Компани. Ногдол ашиг тараах асуудал заавал байна шүү. Б.Ганхуягаа. Ногдол ашиг та нар тараана шүү. Тийм ээ. Тэр асуудлыг бол бас нэг чи микрофонд хэлчихээрэй. 2 номерын микрофоныг өгөөдөхье. 
 
Б.Ганхуяг: - Компанийн тухай хуулиар бол “Эрдэнэс Тавантолгой” хувьцаат компани сая 2014 оны 4 сарын 27-нд хуралдсан хувьцаа эзэмшигчдийн хуралдаанаар дүрмээ өөрчилж яг хувьцаат компанийн хэлбэрт шилжсэн байгаа. Хуучин бол 2010 онд батлахдаа бол компанийн өмнөх хуулиар явж байсан. 2011 онд бол компанийн шинэ хууль гараад бид нар шинэчлээгүй байсан. Сая шинэчилсэн.
 
Тэгээд сая хувьцаа эзэмшигчдийн хурлаар бол хаалттай хувьцаат компани болсон байгаа. Тэгээд хувьцаанд ногдол ашиг олгох асуудлыг бол бас манай төлөөлөн удирдах зөвлөлөөс бас санал оруулсан. Хувьцаа эзэмшигчдийн хувьд бол энэ удаа бол нэг иргэнд болон аж ахуйн нэгж, төрд ногдох ногдол ашиг бол бага юм байна. Тийм учраас компанийн одоо эдийн засгийн болон бизнесийн чадавхийг нь нэмэгдүүлэх хүрээнд энэ удаа бол ногдол ашиг олгох шаардлагагүй юмаа гэдэг шийдвэрийг хувьцаа эзэмшигчид өөрсдөө гаргасан юм. 
 
Одоо энэ 2018 оны байдлаар бол компани одоо баталгаажсан тайлан гарч ирээгүй байна л даа. За яг хагас жилийн байдлаар бол 328.0 сая долларын борлуулалтын орлого хийчихээд байгаа юм. 6.4 сая тонн нүүрс экспортолчхоод байна. Энэ байдлаараа төсөөллөө өөдрөг гэж үзэх юм бол. Уг нь бол 2018 онд бол 1.2 их наяд төгрөгийн борлуулалтын орлого хийх боломжтой байсан бол одоо төсөөллөөр болох юм бол 4 их наяд. Тэгээд цэвэр ашиг нь бол 538 орчим тэрбум гэж тооцсон. 
 
Тэгэхээр энэ тооцооллоороо бол одоо компани дотоод гадаад өр байхгүй байгаа учраас ногдол ашиг олгох боломжтой гэж удирдлагын зүгээс үзэж байгаа. Тэгэхдээ энэ бол төлөөлөн удирдах зөвлөлийн эрхийн асуудал. Дээрээс нь хувьцаа эзэмшигчдийн эрхийн асуудал гэдгийг бас ойлгох хэрэгтэй. 
 
Д.Дамба-Очир: - Тэгэхээр 2018 оны сүүлч гэхэд. Б.Ганхуяг аа, 2018 оны сүүл гэхэд ерөөсөө “Эрдэнэс Тавантолгой” компани өөрийнхөө хувьцаа эзэмшдэг 2 сая гаруй иргэндээ ногдол ашиг олгоно гэж ойлгож байгаа. Тийм ээ. 
 
Яг санал хураах үед нь эд нарыгаа яриад явчих л даа. Тэгээд яг санал хураах үед нь. Ингээд асуулт асууж гишүүд дууслаа. Одоо санал хураалт явуулна. Зарчмын зөрүүтэй саналын томьёоллуудаар санал хураалт явуулна. 
 
Эхлээд ажлын хэсгээс ирсэн саналын томьёоллыг уншиж өгье. Эхлээд ажлын хэсгээс санал хураагаад явчихъя л даа. Тэгээд дараа нь дэмжих гэж байгаа шүү дээ. Тэртээ тэргүй дэмжинэ. Та нар битгий санаа зов. Аан. Дэмжээд явна. 
 
Нэг. Төслийн 1 дэх дэд заалтыг доор дурдсанаар өөрчлөн найруулах: 
 
1.Улсын Их Хурлын 2010 оны 39 дүгээр тогтоолын 1 дэх заалтын 2 дахь дэд заалтын “б”, “д”, “в”-д заасны дагуу стратегийн ач холбогдол бүхий Тавантолгойн ордын тусгай зөвшөөрөл эзэмшигч хуулийн этгээдийн хувьцааны 30 хүртэлх хувийг гадаад дотоодын хөрөнгийн биржээр арилжаалан шаардлагатай хөрөнгө оруулалтыг татсаны үндсэн дээр Тавантолгойн ордын үнэ цэнийг өсгөх хүрээнд холбогдох дэд бүтцийн болон шаардлагатай бусад төсөл, хөтөлбөрийн тодорхой хэсгийг санхүүжүүлэх. Санал хураалт явуулъя. 
 
84.6 хувиар уг санал дэмжигдэж байна. 
 
Хоёр. Төслийн 1 дэх заалтын 4 дэх дэд заалтыг доор дурдсанаар өөрчлөн найруулах: 
 
4.Өмнөд бүсийн уул уурхайн төслүүдийн эрчим хүчний хэрэгцээг хангах, цахилгаан станц болон нүүрс, химийн үйлдвэрийг Тавантолгойн ордыг түшиглэн барих талаар шаардлагатай арга хэмжээг авч ажиллах. Санал хураалт явуулъя. 
 
64.3 хувиар уг санал дэмжигдэж байна. 
 
Гурав. Төслийн 1 дэх заалт нь доор дурдсан агуулгатай дэд заалт нэмэх: 
 
5.Тавантолгойн нүүрсний ордын үйл ажиллагааг эрчимжүүлэх арга хэмжээтэй уялдуулан өмнийн бүсийн бүтээн байгуулалтад шаардагдах усан хангамжийн найдвартай эх үүсвэрийг хангах ажлын хүрээнд гадаргын болон гүний усыг байгаль, экологийн тэнцвэрийг алдагдуулахгүйгээр зохистой ашиглах боломжийг судлан холбогдох арга хэмжээгээ авч ажиллах. Санал хураалт явуулъя. 
 
85.7 хувиар уг санал дэмжигдэж байна. 
 
Дөрөв. Төслийн 1 дэх заалтын 5 дахь дэд заалтыг доор дурдсанаар өөрчлөн найруулах: 
 
6.Энэхүү тогтоолын 1 дэх заалтын 1 дэх дэд заалтад тусгагдсан арга хэмжээний бэлтгэл ажлыг хууль тогтоомжид нийцүүлэн зохион байгуулж үйл явц, үр дүн болон цаашид авах арга хэмжээний талаар 2018 онд багтаан танилцуулж, шаардлагатай бол холбогдох хууль тогтоомжид нэмэлт, өөрчлөлт оруулж Улсын Их Хуралд өргөн мэдүүлэх. Санал хураалт явуулъя. 
 
85.7 хувиар уг санал дэмжигдэж байна. 
 
Дахиад нэмээд хоёр саналаар санал хураалт явуулъя. З.Нарантуяа гишүүн, Д.Эрдэнэбат гишүүн нарын саналын томьёолол. 
 
Улсын Их Хурлын тогтоолын төслийн 2 дугаар заалтын 3-ыг хасах. Тогтоолын төсөлд доор дурдсан агуулгаар найруулж. 1 дүгээр заалт гэж байгаа юм уу? Тийм ээ. 7 дугаар дэд заалт болгож оруулах. 
 
7.Хүний хөгжлийн сангийн тухай хууль хүчингүй болж. Юу гэж байгаа юм? Ирээдүй гэж байгаа юм уу? Дутуу хийчихэж дээ. Ирээдүйн өв сангийн тухай хууль батлагдсантай нийцүүлэн Монгол Улсын Үндсэн хуулийн 6.1 дэх заалтыг хэрэгжүүлэх хүрээнд “Эрдэнэс Монгол” хувьцаат компанийг 49-өөс доошгүй хувийг нийт иргэдэд эзэмших, нийтийн өмчлөлийн компани болгон өөрчлөн зохион байгуулах асуудлыг судалж холбогдох хууль тогтоомжийг боловсруулж Улсын Их Хуралд батлуулах гэж. Доошгүй гэдгээр. 
 
З.Нарантуяа гишүүн тайлбар хийнэ. 
 
З.Нарантуяа: - Энэ найруулгаа би “Erdenes MGL” компанийн 49.0 хувийг нь иргэд эзэмшиж, 51.0 хувийг нь төр эзэмшинэ гэдэг санаагаар бид нар хэлж байгаа. 
 
Хэрвээ 49 хүртэл гэх юм бол 3 хувь юм уу, 4 хувь, 5 хувийг иргэдэд өгөөд бусад нь төрдөө байх тийм эрхийн үндэслэлтэй үлдэх гээд байгаа байхгүй юу. Иргэдэд өгөх хувьцааны чинь доод хэмжээ л 49 байна шүү гэсэн үг. Тэгэхээр төр өөрөө 51-ээ, 52-ийгоо авна уу. Тийм ээ. 51-ээ аваад, 50-иа аваад, 51-ээ аваад. Ямар ч байсан иргэдийн одоо энэ байгалийн баялгаас өгөөж хүртэх энэ эрх л энэ хуулиар баталгаажих, үлдэх ёстой гэдэг үндсэн концепцио тэгж байгаа юм. 
 
Тийм учраас 49-өөс доошгүй гэдэг нь зөв шүү гэж хэлмээр байна. Хүртэл гэхээр та нар 5 хувь, 10 хувийг өгчихвөл яах юм. Ер нь хартай гэж. Энэ чинь хууль эрх зүйн үндэслэлийг л бид нар тавьж өгч байгаа шүү дээ. Бид нар дараачийн шийдвэрийг гаргахгүй. Өөр хүн гаргахдаа тогтоолыг чинь барина шүү дээ. Тогтоол дээр 49 хүртэл гэсэн юм чинь 4 хувийг өгье гэвэл болох л байхгүй юу. 
 
Тийм учраас бид нарын зорилго бол нэгэнт “Эрдэнэс Тавантолгой” хувьцаат компанийн хувьцааг 100 хүртэл хувиар иргэндээ эзэмшүүлье гэдэг хуулийн төсөл боловсруулж Ерөнхийлөгч, Засгийн газарт өгсөн байсан тэр зарчмаасаа хэрвээ энэ зарчмыг толгой компанийнх нь хувьд “Erdenes MGL”-ийн 49.0 хувийг иргэддээ өгье гэвэл бид нар болж байна. Хоорондоо нэгдэж хоёр хуулиа нийлүүлье гэсэн тийм зарчмаар тохиролцоонд хүрч байгаа шүү дээ. 
 
Тэгэхээр 49-өөс доошгүй гэдэг нь зөв байхгүй юу. 
 
Д.Дамба-Очир: - Хөөш. Нэг юм хариулаадахдаа. З.Нарантуяа гишүүн байж бай даа. Нэг юм хариулаадахдаа. “Erdenes MGL” гэдэг компани бол өөрөө доороо их олон охин компаниудтай. Янз янзын хувьцаа гаргачихсан байгаа. Шивээ-Овоо, Багануур, одоо Эрдэнэт гээд л зөндөө байгаа шүү дээ. 
 
Тэгэхээр эд нарт нөлөөлөх юм уу? Зөвхөн Толгой компанийн асуудал юм уу? Энийг Д.Сумъяабазар сайд нэг хариулаадахдаа. Д.Сумъяазбазар сайдын микрофоныг өгье. Өгөөд байгаа шүү дээ. 
 
Д.Сумъяабазар: - Үгүй үгүй. Би зүгээр хүмүүсийг хэлж байна. Уучлаарай. Дарга аа уурлуулчихлаа гэдэг шиг. 
 
За юу байгаа юм. Мэдээж энэ орж ирж байгаа одоо жишээ нь санал бол яг энэ Үндэсний хөгжлийн баялгийн сан гэдэг концепци бол үндсэндээ л явж байгаа. Тэгэхээр бид нар бол 49-өөс доошгүй, 49 хүртэлх. Түрүүн М.Оюунчимэг гишүүн хэллээ шүү дээ. 49 гээд тогтчих. Тэгээд авчихъя. Тэгээд л энэ бол цаашаа бол угаасаа судлаад Их Хуралд танилцуулж батлуулна шүү дээ. 49 гээд тохирчих. 
 
Д.Дамба-Очир: - 49 гэдэг дээр тэгвэл санал хураалт явуулъя. Санал хураалт. 
 
92.2 хувиар уг санал дэмжигдэж байна. 
 
Дараагийн санал. З.Нарантуяа гишүүн, Д.Эрдэнэбат гишүүний гаргасан санал. 
 
Тогтоолын 2 дугаар заалтын 1 дүгээр хэсгийг хасах. Оронд нь ийм томьёолол оруулж байгаа юм байна. Оронд нь. 
 
Тогтоолын 2 дугаар заалт болгож дараахь байдлаар томьёолол оруулах гэнэ. Үүнд, Улсын Их Хурлын 2010 оны 7 дугаар сарын 07-ны өдрийн 39 дүгээр тогтоолын 1 дэх заалтын 1 дэх дэд заалтыг “орд ашиглалтын тусгай зөвшөөрлийг хуваахгүйгээр шилжүүлэх, түүний хөрөнгө оруулалтын гэрээ байгуулах” гэдгийг хасах гэж байгаа юм. 
 
З.Нарантуяа гишүүн тайлбарлаадахдаа. З.Нарантуяа гишүүн. 
 
З.Нарантуяа: - Энэ заалт бол 2010 оны 7 дугаар сарын 07-ны 39 дүгээр тогтоолын 1 дэх хэсгийг бүхэлд нь хасах тухай орж ирсэн Улсын Их Хурлын тогтоолынхоо төсөл дээр. 
 
Тэр заалт нь юу байсан бэ гэхээр Тавантолгойн нүүрсний ордод төрийн өмчит компани ашиглалтын үйл ажиллагаа явуулах, “Эрдэнэс Тавантолгой” охин компанийг холбогдох хууль тогтоомжийн дагуу байгуулах гэсэн. Энэ компанийг байгуулах эрх зүйн үндсийг тавьж өгсөн тогтоолоо өөрөө хасах гэж байсан байхгүй юу. 
 
Тийм учраас үүнийгээ болиод энэ хэсгээ бол үлдээж байгаад харин одоо цаашдаа IPO гаргаад явахаар нөгөө багц лицензийг бүхэлд нь заавал ч үгүй ашиглах биш. Тодорхой лицензтэй ордууд дээр тийм ээ IPO-гийн нөгөө тооцооллоо гаргаад. Тэр дээр нь одоо хэсэгчилж гаргаж болох тийм боломжийг нь олгож өгөх зорилгоор тусгай зөвшөөрлийг хуваахгүйгээр шилжүүлэх, түүний хөрөнгө оруулалтын гэрээ байгуулах гэсэн энэ өгүүлбэрийг нь хасъя. Тэгэх юм бол хасаад бусдыг нь үлдсэнээр нь байлгая гэвэл одоо 39 дүгээр тогтоолын тэр чухал хэсэг нь үлдээд шинэ тогтоолын агуулга нь хэвээрээ, зорилго нь бол үлдэж байна гэж ойлгож байгаа. Тийм болохоор найруулгын юуг гаргаж байгаа юм. 
 
Тэр дээр саяны энэ санал гаргасан дээр тэр нэг санал бас нэмж би бичсэн хувилбараа өгсөнгүй. “Эрдэнэс Тавантолгой” охин компани гэдэг үгийн охиныг хасаачээ гэдэг юмыг Сангийн яам гаргаад байгаа юм. Тэгэхдээ би энийг бол одоо санал хураах хэрэгтэй байх. Бүх хүмүүс. Охин компани гэдэг нэрээр явахгүй байя гэдэг юмыг яам гаргаад байгаа. 
 
Миний үндсэн хувилбар бол түрүүний тэр. 
 
Д.Дамба-Очир: - Бичгээр л томьёолж өгөх хэрэгтэй л дээ. За ойлголоо. З.Нарантуяа гишүүн. Юу яая. Д.Сумъяабазар сайд нэг хэлээдэхдээ. Яг энэ саналтай холбогдуулж тайлбар өгөөдөх. 
 
Д.Сумъяабазар: - Уг нь бол түрүүн З.Нарантуяа гишүүний томьёолол бол тэр нэгдүгээр заалтаар бол ер нь бүгд уг нь орж ирсэн юм. Тэгээд Тавантолгой компаниа охин компанитай “Эрдэнэс Монгол” гээд ингээд ерөөсөө хоорондоо уялдахгүй болчихоод байна гээд. 
 
Тэгэхээр нь сууж байгаад бас саналын томьёолол дээр бас ярилцаж байгаад тэр Тавантолгойн ордын ордын тусгай зөвшөөрөл эзэмшигчийн хуулийн этгээдийн охин компани гэдгийг хасъя гэсэн ийм саналыг өгсөн байгаа. Яг энэ томьёолол нь таны томьёоллоор. Дээр нь нэмээд тэр охин компанийг хасах. Яагаад гэвэл энэ томьёолол дээр нь үндсэндээ яг нэгдүгээр хувилбарыг бид нар яг Их Хурлаар оруулж байсан. Ажлын хэсэг дээр бас хураалгасан. Тэгээд дотор нь бас ингээд нөгөө найруулгын хувьд бас нэг өөрчлөлт хийчихье гэдэг ийм саналыг З.Нарантуяа гишүүн санал гаргасан юм. Тэрүүгээрээ л томьёоллоо уншаад өгөөчээ. Тэр охиныг нь оруулаад л. 
 
Ордын одоо тэр тусгай зөвшөөрлийг. Охиныг хасаад. Ордыг нь бас хасаад ингээд томьёоллоо оруулаад өгөөчээ л гэсэн. Эсвэл наадах чинь шууд бүхэлдээ ингээд эхнийхээр бол наадах чинь бүхэлдээ орчихсон явж байгаа шүү дээ одоо бол. 
 
Д.Дамба-Очир: - Тэгвэл ингэе дээ. Би дахиад уншчихъя. Аль алиныг нь оруулчихъя. Охиныг нь ч оруулчихъя, ордыг нь ч оруулчихъя. Тэгээд явчихъя. Болж байна уу? За. 
 
За тэгвэл тэгээд дахиад би нэг уншаадахъя. Улсын Их Хурлын 2010 оны 7 сарын 07-ны өдрийн 39 дүгээр тогтоолын 1 дэх заалтын 1 дэх дэд заалтын “охин болон орд ашиглалтын тусгай зөвшөөрлийг хуваахгүйгээр шилжүүлэх, түүний хөрөнгө оруулалтын гэрээ байгуулах” гэдгийг хасах гэдгээр санал хураалт явуулъя. Одоо зөв болж байгаа юм гэнэ ээ. 
 
92.2 хувиар уг санал дэмжигдэж байна. 
 
Л.Болд гишүүн бол нөгөө нэг түрүүн санал дэмжигдсэн учраас энэ саналаа татаад авчхаж болох юм байгаа биз дээ. Хэрэггүй байгаа биз. Тэгвэл Л.Болд гишүүний зарчмын зөрүүтэй саналаар санал хураахаа болилоо. Татаж авч байна. 
 
Аан за за. Тэгье. Тэгвэл. Л.Болд гишүүний микрофоныг өгье. 
 
Л.Болд: - Баярлалаа. Тэгэхээр миний санал юу байсан бэ гэхээр түрүүн бас тэр 49.0 хувь гэдэг дээр 49 хүртэл гээд заль мэх явах гээд байсан юм л даа. Тэгээд одоо угаасаа нэг хэдэн хувь байгаа гээд. Тэгээд 1072-оор бол энэ ард түмнийг бол үнэхээр одоо хэдэн жил цонхны цаанаас чихрийн цаас долоолгох гээд байгаа юм. Энэ бол байж болохгүй. 
 
Би бол бүлэг дээрээ юун дээр цөөнх болсон гэхээр 51 гэдгээр цөөнх болсон байхгүй юу. Тэгвэл бүр 51-ээрээ оруулна гэж дайрах гээд байсан байхгүй юу. Энэ бол эцсийн эцэст бол та нар Тавантолгойг үнэд хүргэе гэвэл уг нь ард түмэнд энэ өмчийг нь өгөх л ёстой. Тэгвэл үнэ хүрнэ. Одоо энэ авлигач төртэй чинь хамтарсан энэ компани үнэ хүрэхгүй ээ. Та нарт би хэлчихье за юу. Тэртээ тэргүй та нар одоо яах вэ 49 болгоё. Тэгээд 51 болгож орж ирээд энэ чинь үнэ хүрнэ. 
 
Үнэхээр одоо ямар ч хөрөнгө оруулагч өнөөдөр Монголын энэ авлигач төртэй ажиллахыг ерөөсөө хүсэхгүй байна шүү дээ. Байнга. Ерөөсөө ямар ч ажиллах бололцоо байхгүй. Харин Монголын ард түмэн бол өөр. Энэ өмчийн эзэн нь хаашаа ч нүүгээд явчихгүй. Хэн ч дээрэмдэж чадахгүй, хэн ч дээрэлхэж чадахгүй. Жинхэнэ баталгаа болсон ажлын одоо цаашдаа амжилттай явах эх үүсвэрийг ард түмэн л бүрдүүлж чадах учраас одоо 51.0 хувь уг нь болох ёстой. Тэгээд тэрийгээ ямар ч байсан энэ удаадаа хураалгахгүй. Гэхдээ танай 49.0 хувь чинь ингээд дампуурахаар 51.0 хувиа хураалгана гэж хэлж байна. 
 
Д.Дамба-Очир: - Т.Аюурсайхан гишүүн. Бид нар түрүүн санал хураасан шүү дээ. Ажлын хэсгийн чинь саналыг хураачихсан шүү дээ бид нар. Б.Баттөмөр гишүүн энийг хараадахдаа. Нааш ир. Энэ жаахан хойд хэсгүүд нь хасъя л гэж байгаа юм байна л даа. 
 
Т.Аюурсайхан гишүүн ээ. Бид нар бас 4 дүгээр заалт дээр бол оруулаад өгсөн шүү дээ. Улсын Их Хуралд танилцуул гээд. Ядаргаатай юм бэ энэ чинь одоо. 
 
За Т.Аюурсайхан гишүүнээс та бүхэн, саналыг хураалгая. Ажлын хэсгийн саналын томьёоллын 1 дээр бол нэг ийм санал оруулах гэж байгаа юм байна. Нэмж. Түрүүн уг нь санал хураачихсан юм шүү дээ уг нь тэгээд. 
 
Улсын Их Хурлын 2010 оны 39 дүгээр тогтоолын 1 дэх заалтын 2 дахь дэд заалтын “б”, “д”-д заасны дагуу “стратегийн ач холбогдох бүхий Тавантолгойн ордын тусгай зөвшөөрөл эзэмшигч хуулийн этгээдийн хувьцааны 30 хүртэлх хувийг гадаад дотоодын хөрөнгийн биржээр арилжаална” гэснийг “арилжаалах бэлтгэл ажлыг хууль тогтоомжид нийцүүлэн зохион байгуулж Улсын Их Хуралд танилцуулж шийдвэрлүүлэх” гэж өөрчлөх гэж байгаа юм. Сүүлийн юунууд нь. Энийг зүгээр санал хураая хэдүүлээ. 
 
За тайлбарла даа. Т.Аюурсайхан гишүүнд микрофон өгье. 
 
Т.Аюурсайхан: - Энэ үндсэндээ 30 хүртэлх хувийг гадаад дотоодын хөрөнгийн биржээр арилжаалах. Тэгээд энэ эрхийг Засгийн газарт өгч байгаа юм. 
 
Тэгээд бид нар хэдийг нь гадаад, хэдийг нь дотоод, ямар үнэлгээтэй болох юм, яах юм гэхээр одоогоор хариулж чадахгүй байгаа юм. Бид нар бэлтгэл ажлыг нь хийнэ. Хөрөнгийн биржээ, андеррайтерээ сонгоно энэ тэр гээд. Тэгээд тэр бүх бэлтгэл ажлаа хийгээд одоо хариулж чадахгүй байгаа асуултууддаа хариултыг нь өгчихөө. Тэгээд танилцуулчих. Тэгээд Их Хуралд тэр 30.0 хувиа одоо арилжаалах тэр шийдвэрийг гаргаад өгье гэж байгаа байхгүй юу. 
 
Тэгэхгүй яг одоогийн ажлын хэсгээ оруулсан заалт дээр 30 хүртэл хувийг арилжаалах эрхийг нь өгчихлөө. Тэгээд тэр үүнийг хууль тогтоомжид нийцүүлж зохион байгуулаад явц, үр дүнг одоо танилцуул гэж байгаа байхгүй юу. Тэдэн хувь нь тэр бирж дээр тийм үнэлгээтэй явагдаж байна гэдэг ийм л юм уншигдаад байгаа байхгүй юу. 
 
Тийм учраас эхлээд та нарт эрхийг чинь өгчихье. Ажил л даа. Юу нь болохгүй байгаа юм. Ажиллаад. Тэр бирж дээр. Одоо хариулж чадахгүй байгаа тооцоонуудаа нийлүүлье. Тэдэн хувь нь гарах юм байна. Тийм судалгаа гарч байна. Ийм андеррайтерийг нь сонгож болох юм байна. Ингэж явъя. Тэдэн хувь нь гадаад юм байна. Тэдэн хувь нь дотоод юм байна. Одоо үнэлгээгээ ч гэсэн хийж чадахгүй байгаа шүү дээ. Тэр үнэлгээ чинь гэсэн гарчихна. Тэгээд парламентаар оруулаад тэгээд гол энэ төрийн өмчийн хувиа одоо бууруулах энэ шийдвэрээ тэгээд тухайн үед нь гаргая л гэсэн тийм саналтай шүү дээ. 
 
Энэ чинь 10 сар хүртэл зөндөө хийх ажил байгаа шүү дээ. Энэ чинь 3 байтугай, 6 сар хийнэ гээд байгаа байхгүй юу. Тэрэнд хийж яагаад болохгүй гэж. Эргэлзээг нь бүгдийг нь тайлаад л тооцоонуудаа оруулж ирээд тэгээд л пад. 
 
Д.Дамба-Очир: - Д.Сумъяабазар сайд асуултад тайлбар өгөөдөхдөө энэ дээр. 
 
Д.Сумъяабазар: - Засгийн газраас оруулж ирсэн тогтоолын төсөл, ажлын хэсгээс гаргасан тогтоолын төслийн 1 дэх заалтаар нь ороод явах нь зүйтэй. 
 
Энэ Т.Аюурсайхан гишүүний саналыг бол гишүүдээс яг хүсье. Дэмжихгүй санал дээрээ санал өгөхийг л хүсэж байна угаасаа. Засаг чинь угаасаа л тэртээ тэргүй Их Хурал дээр 2018 оны эцсээр ирээд л бид нар ахиад танилцуулаад л тэр дээр үнэ цэнээ бид нар ярина шүү дээ. Ийм үнэлгээтэй ийм боллоо л гэж ярина шүү дээ. 
 
Намайг ажиллах нөхцөлөөр хангаж өгөхгүй байна шүү дээ. Угаасаа хангахгүй л гэж байгаа санал юм шиг байна шүү дээ. 
 
Д.Дамба-Очир: - За санал хураалт явуулъя. Унагаана биз дээ. Унагаад л явчих. За санал хураалт. 
 
Уг санал дэмжигдсэнгүй ээ. 
 
Санал хурааж дууслаа. Одоо Байнгын хорооны санал, дүгнэлтийг Улсын Их Хурлын чуулганы нэгдсэн хуралдаанд ажлын хэсгийн ахлагч Б.Баттөмөр танилцуулна. /алх цохив/ Дараагийн асуудалдаа ороод явъя. 
 
Зургаа. “Төрөөс төмөр замын тээврийн талаар баримтлах бодлого батлах тухай” Улсын Их Хурлын 2010 оны 32 дугаар тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төсөл /Засгийн газар 2018.06.18-ны өдөр өргөн мэдүүлсэн, төслийн үзэл баримтлалыг 
хэлэлцэх эсэх/
 

Төрөөс төмөр замын талаар бодлогын талаар баримтлах бодлогыг нь батлах тухай Улсын Их Хурлын 2010 оны 32 дугаар тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийн үзэл баримтлалыг хэлэлцэх эсэхийг шийднэ. 
 

Төсөл санаачлагчийн илтгэлийг Зам, тээврийн хөгжлийн сайд Ж.Бат-Эрдэнэ сайд танилцуулна. Ж.Бат-Эрдэнэ сайдыг урьж байна. Микрофонд. 
 

Ж.Бат-Эрдэнэ: - Эрхэм хүндэт Улсын Их Хурлын Эдийн засгийн байнгын хорооны гишүүд ээ, 
 

Монгол Улсын Их Хурлын 2016 оны Монгол Улсын Засгийн газрын 2016-2020 оны үйл ажиллагааны мөрийн хөтөлбөр батлах тухай 45 дугаар тогтоолын хавсралтаар батлагдсан хөтөлбөрийн 2.1.114-т Зүүнбаян-Ханги чиглэлийн төмөр замын барилгын ажлыг эхлүүлнэ гэж. 2.116-д Эрдэнэт-Овоот чиглэлийн төмөр замыг барьж байгуулах ажлыг эхлүүлнэ гэж тус тус тусгасан. 
 

Нүүрс төмрийн хүдрийн экспортыг дэмжих, төмөр замын дэд бүтцийн сүлжээг өргөтгөх санаачлага болгон Дорноговь аймгийн нутаг дахь Зүүнбаян өртөөнөөс хилийн Ханги боомт хүртэлх шинэ чиглэлийн төмөр замын төслийн урьдчилсан судалгааг бол боловсруулсан. Мөн Монгол Улс, Оросын Холбооны Улс, Бүгд Найрамдах Хятад Ард Улсын төрийн тэргүүн нарын хэрэгжүүлэхээр тохиролцсон Эдийн засгийн коридорын хойд коридор болох Арцсуурь-Овоот-Эрдэнэт чиглэлийн төмөр замын төсөл юм. 
 

Дээрх хоёр төмөр замын төслийг хэрэгжүүлснээр Монгол Улсын экспортын түүхий эд, бараа, бүтээгдэхүүний өрсөлдөх чадвар, бараа эргэлт, нүүрс төмрийн хүдэр, зэсийн баяжмалын экспортын нэгжээс олох орлого нэмэгдэж тээвэрлэлтийн өртөг зардлыг бууруулах, Монгол Улсын эдийн засагт дорвитой хувь нэмэр оруулах шинэ чиглэлийн төмөр замууд бий болох тул Төрөөс төмөр замын тээврийн талаар баримтлах бодлогод нэмэлт, өөрчлөлт оруулах тухай Улсын Их Хурлын тогтоолын төсөл, үзэл баримтлалыг боловсруулаад байна. 
 

Иймд ашигт малтмалын ордуудаа эдийн засгийн эргэлтэд оруулж, Монгол Улсын эдийн засгийн хүндрэлтэй байдлыг даван туулахад дорвитой хувь нэмэр оруулах, төмөр замын шинэ чиглэлүүдийг Төрөөс төмөр замын тээврийн талаар баримтлах бодлогод нэмэлт оруулах асуудлыг хэлэлцэн шийдвэрлэж өгнө үү. Баярлалаа. 
 

Д.Дамба-Очир: - Ажлын хэсгийг танилцуулъя. Зам, тээврийн хөгжлийн сайд Ж.Бат-Эрдэнэ, Зам, тээврийн хөгжлийн дэд сайд Б.Цогтгэрэл, Р.Мэргэн Зам, тээврийн хөгжлийн яамны Бодлого, төлөвлөлтийн газрын дарга, Б.Лхагвасүрэн Зам, тээврийн хөгжлийн яамны Төмөр зам, далайн тээврийн бодлогын хэрэгжилтийг зохицуулах газрын ахлах мэргэжилтэн. Эдгээр хүмүүс оролцож байна. 
 

Хэлэлцэж байгаа асуудалтай холбогдуулж асуух асуулттай гишүүд нэрсээ өгье. Б.Дэлгэрсайхан гишүүнээр тасаллаа. Л.Энх-Амгалан гишүүн асуултаа тавья. 
 

Л.Энх-Амгалан: - Ямар ч байсан нэг төмөр зам баригдах юм байна гэдэг бас нэг итгэл үнэмшил төрж байгаад бас талархаж байна. Талархаж байна. Гэхдээ одоо бид нар чинь бол 8, 9 жил одоо ингээд нэг ийм цариг нь бүдүүн байна, нарийн байна гэж ингээд маргасаар байгаад нэг ч километр төмөр зам тавьж чадаагүй. Өмнө нь барьсан төмөр зам, төрийн хөрөнгөөр барьсан төмөр зам одоо яг шороон далан болоод ингээд үлдсэн иймэрхүү харамсалтай гэх юм уу нэг ийм дүр зурагтай улсууд байна. 
 

Тэгээд одоогийн оруулж ирж байгаагаар бол 6 чиглэлээр орж ирж байгаа юм байна. Нэмж. Тэгэхээр одоо энэ 6 чиглэл. Энэ 6 чиглэлийн дагуу баригдах гэж байгаа нийт төмөр замын урт за ямар эх үүсвэрээр баригдах гэж байгаа юм. Санхүүжилтийн хэлбэрүүд нь. Царигууд нь яг ямар ямар царигууд байх юм бэ гэдгээ нэлээн тодорхой ойлголтуудаа нэг болж авахгүй бол дахиад л нэг ийм гацаа үүсэх вий дээ гэсэн ийм болгоомжлол байгаа юм. 
 

Тэгэхээр яг энэ дээр одоо Засгийн газар маань тооцоо судалгаа хийсэн юмнууд байна уу? Эсвэл энэ хэрүүлээ та нар Их Хурал руу оруулж ирээд дахиад хаячих гээд байна уу? Энэ зүйл дээр нэг тодорхой мэдээллүүд өгөөч. 
 

Д.Дамба-Очир: - Ж.Бат-Эрдэнэ сайд хариулъя. 
 

Ж.Бат-Эрдэнэ: - 2010 онд баталсан төмөр замын бодлогын хүрээнд бол 6 зам байгаа. Тэнд 6 зам дээр нь нэмэгдэж 2 зам орж ирж байгаа юм. Энэ нь бол саяны Зүүнбаян-Хангимандалын төмөр зам. Нөгөөдөх нь бол Овоот-Арцсуурь чиглэлийн ийм төмөр замаар ингэж нэмэгдэж орж ирж байгаа юм. 
 

Төмөр замын царигийн хувьд бол энэ хоёр төмөр зам маань бол 1520 буюу бидний ярьдагаар өргөн царигаар хийгдэнэ. Урагшаа явж байгаа Хангимандал явж байгаа төмөр зам маань бол 786 километр урттай. Биш ээ. 280 километр урттай. Хойшоогоо Арцсуурь руу явж байгаа төмөр зам маань бол 786 километрийн урттай ийм төмөр замууд орж ирж байгаа. 
 
Үндсэндээ бол энэ хоёр төмөр зам хийгдсэн тохиолдолд бол Монгол Улсын хувьд бол хойшоогоо хоёр гарцтай. Урагшаагаа бол хоёр гарцтай болно. Ач холбогдлын хувьд бол дамжин өнгөрөх тээвэрлэлтийн хүчин чадал бол нэгдүгээрт бол нэмэгдэх ёстой. Өнөөдрийн байдлаар Эрээний боомт бол үндсэн хүчин чадалдаа бол бүрэн дүүрэн дээд хүчин чадлаараа ажиллаж байгаа. 
 
За яг өнөөдөр бол бас Монгол Улсын энэ төмөр замын хувьд бол нэлээн хүндрэлтэй байж байгаа. Хойноос орж ирсэн, урагшаагаа явж байгаа вагонууд бол нэлээн очертой болсон байж байгаа. Бөөгнөрөл бий болсон байж байгаа. Хүчин чадал нь бол үнэхээр одоо хүрэлцэхгүй тийм байгаа. Тийм болохоор энэ урд нэг гарцаа бол нэмж өгч байж ийшээгээ гарах төмрийн хүдэр, нүүрс, одоо бусад бараа бүтээгдэхүүн гарах энэ бололцоог бол нээж өгч байгаа юм гэж. 
 
Хойшоогоо бол мэдээж транзит тээврийн хувьд бол Кызыл-Курагиногийн төмөр зам гээд Оросын Холбооны төмөр зам бол энэ жилээс эхэлж байгаа. Тэгээд энэ транзит тээврийн хүрээнд энэ замаа хамтатгаж нэгтгэе. Бас нэг транзит тээврийн зам бий болгоё гэдэг утгаараа бид нар Эрдэнэт-Овоот-Арцсуурь гэсэн ийм. Өөрөөр хэлбэл Кызылтэй нэгтгэх ийм замыг нээж өгч байгаа. За баярлалаа. 
 
Санхүүжилтийн хувьд бол концесс болон хувийн хэвшлийнхэнтэй хамтарч ажиллах тал дээр бол яригдаж байгаа. Мэдээж Улаанбаатар төмөр замын нэг салаа гэдэг утгаараа бол энэ маань бол түрүүн би хэлсэн. Өргөн царигтай байна. Нөгөө талаасаа магадгүй зүгээр Улаанбаатар төмөр замын хүрээнд өөрсдөө хийх бололцоо байгаа бол энэ хүрээнд хийгдэнэ. Бас концессын хүрээнд би BOT буюу бариад, ашиглаад, улсад шилжүүлж өгөх хэмжээний хүрээнд ч бас хийх бололцоо нээлттэй байгаа. 
 
Д.Дамба-Очир: - Л.Энх-Амгалан гишүүн тодруулна. 1 минут өгье. 
 
Л.Энх-Амгалан: - Тэгэхээр энэ бол угаасаа төмөр замын бодлогын бичиг баримтад тусгагдсан 4 чиглэл. Тэгээд нэмж 2 чиглэл орж ирж байна гэж байна. Тэгэхээр өмнө нь ч гэсэн бас ингээд энэ бүх чиглэлүүд чинь Их Хурлаар ороод. Одоо Их Хурлаасаа шалтгаалж байгаа юм ер нь байхгүй шүү дээ. Бодлогын бичиг баримтууд нь гарчихсан. Тодорхой чиглэлүүд нь царигуудыг нь заагаад өгчихсөн. 
 
Энийг баталснаараа дахиад одоо энийг эрчимжүүлчихнэ. Яг хөдөлгөчихнө гэсэн тийм итгэл үнэмшил ер нь юу байгаа юм бэ? Өмнө нь ер нь яг юунаас болоод ингээд гацаад байсан юм. Тэр нэг гацаа. Энэ одоо ингээд дахиад нэг шинэ Их Хурлын тогтоол бид нар баталж өгөх гэж байна шүү дээ. Тэгээд яг энийг баталснаараа энэ төмөр замууд нь баригдаад явчихна гэсэн тийм баталгаа нь яг юу байгаа юм бэ? Өмнө нь яг баригдаагүй ингээд 6 чиглэл байсан уу, байсан. Бүх Их Хурлаас гарах ёстой тогтоол шийдвэрүүд нь гарсан уу, гарсан. Тэгээд өнөөдрийг хүртэл ингээд 1 километр төмөр зам баригдаагүй гол шалтгаанууд нь яг юу байсан юм бэ? Тэрийг нэг хэлээд өгөөч. 
 
Тэгээд энийг баталснаар одоо баригдчихна гэсэн баталгаа нь бас юу байна вэ? 
 
Д.Дамба-Очир: - Хэн хариулах вэ? Ж.Бат-Эрдэнэ сайд хариулъя. 
 
Ж.Бат-Эрдэнэ: - Овоот-Арцсуурь чиглэлийн төмөр зам дээр  “Нортерн Рэйлвэйс” гэдэг компани бол техник, эдийн засгийн үндэслэлээ хийгээд төмөр замаа 2019 оноос эхлээд барихаар бэлтгэл ажил хийгдээд явж байгаа. Бэлтгэл ажил хийгдээд явж байгаа.
 
Урд чиглэл рүү бидэнд бол шаардлага байгаа. Би түрүүн хэлсэн. Энэ Эрээний боомт чинь өөрөө хүчин чадал нь бол таазандаа тулчихаад байгаа. Тийм болохоор нэгдүгээрт Эрээний хүчин чадлыг нэмэгдүүлэх, зэрэгцүүлээд энэ хоёр дахь гарцаа бол нэмэгдүүлье гэсэн ийм шаардлага байгаа. 
 
Тэгэхээр өнөөдөр бид нар бодлогынхоо бичиг баримтад, үндсэн бодлогын бичиг баримтад энэ хоёр чиглэлд ороогүй байхад бид нар барилгын ажлыг эхлүүлэх ч юм уу, хэн нэгэнд концесс өгөх нь бол буруу болчихоод байгаа юм л даа. Жишээ нь, хойшоогоо явж байгаа Арцсуурийн концессыг бол бас технологийн хувьд бол, процессын хувьд бол алдаа гарсан л байж байгаа. Эхлээд бодлогынхоо баримтад.../минут дуусав/
 

Д.Дамба-Очир: - Б.Дэлгэрсайхан гишүүн асуултаа тавья. Х.Болорчулуун гишүүний нэрийг өгчихөөрэй. 
 

Б.Дэлгэрсайхан: - Энэ Зүүнбаян-Хангимандал төмөр зам бол Улаанбаатар төмөр замын Зүүнбаян өртөөнөөс холбогдож байгаа юм. Тэгэхээр зэрэг Зүүнбаян өртөөнөөс холбогдож байна гэдэг чинь бол та бүгд мэдэж байгаа байх. Өргөн цариг гэсэн үг шүү дээ. Тэгээд энэ сая сайд өөрөө ярилаа. Улаанбаатар төмөр зам бол өнөөдөр энэ транзит ачаа болон экспортынхоо ачааг дийлэхгүй болсон. Эрээний боомт бол одоо хүчин чадал нь бол хоолойдоо ингээд тулчихсан. 
 
Тийм учраас энэ бол Хангимандал-Зүүнбаян төмөр замыг явуулснаар Улаанбаатар төмөр замд бол хоёр дахь том гарц нээгдэж өгч байгаа юм. Ингэснээрээ транзит ачаа болон экспортын ачаа нэмэгдэх ийм давуу талтай. Өнөөдрийн байдлаар бол бодит байдал дээр бол Улаанбаатар төмөр зам дээр бол транзит ачаа нэмэгдсэнээр экспорт транзит ачааны нийт 3 мянган вагон зам дээр ингээд гацчихаад зогсож байгаа. Эрээн боомт бол энийг авч чадахгүй байгаа. Энийг бүгдээрээ мэдэж байгаа. 
 
Тэгээд сая Дорноговьд бол Ерөнхий сайд сая 2 хоног ажиллахдаа энийг бол Замын-Үүд дээр очиж өөрийн биеэр харсан. Энэ Замын-Үүд дээр ажиллаж амьдарч байгаа тэр төмөр замынхан энийг бүгдээрээ тайлбарласан. Тийм учраас энэ дээр бол ямар нэгэн тийм юу байхгүй. Улс төрийн ч гэдэг юм уу, ямар нэгэн хувийн эрх ашиг байхгүй ээ. 
 
Тийм учраас Монгол Улс бол хойшоо хоёр гарцтай, урагшаа хоёр гарцтай болсноор төмөр замын дамжин өнгөрөх, транзит ачааны тээвэр нэмэгдэнэ. Ингэснээрээ нөгөө бид нарын яриад байдаг эдийн засгийн коридорын эх үүсвэр тавигдах юм. Цаашдаа бол энэ Эрээн боомт бол хүчин чадал нь нэмэгдэх боломжгүй юм билээ. 
 
Та бүгд мэдэж байгаа. 2022 онд энэ Хятад Жанчхүүгийн даваанд олимп болно. Өвлийн цагаан олимп болно гэж байгаа. Тэгээд энэнээс болоод тэнд байгаа бүх үйлдвэр, энэ төмөр замын эргэлт энэ тэрийг бол багасгаж байгаа. Бодлогоор. Хятадын тал багасгаж байгаа юм билээ. 
 
Тэгэхээр зэрэг энэ урдуур явуулснаар ямар ач холбогдолтой юм бэ гэхээр Бугатаас шууд далайн боомт руу шууд явдаг энэ замыг ашиглаж энэ транзит ачаа явах ийм ач холбогдолтой учраас энэ төмөр замын хоёр төмөр замыг бол дэмжиж өгөөчээ гэдэг ийм саналтай байгаа. Тэгээд энэ дээр бас манай гишүүд бас зөв ойлгоорой. Энэ бас мөн ялгаагүй Тавантолгой-Зүүнбаянгийн хөндлөн төмөр зам баригдаад тэгээд цаашдаа бол бас энэ Тавантолгойн нүүрсний нэг том гарц болох юм. Өөрөөр хэлбэл Тавантолгой урагшаа Гашуунсухайт-Тавантолгой гэж нэг баригдаж байгаа. Цаашдаа бол Тавантолгой-Зүүнбаян гээд шийдвэр нь гарчихсан. Энэ төмөр зам энэ зун ажлаа эхэлнэ. 
 
Өнөөдөр бол энэ асуудлыг шийдсэнээр бас энэ зун бас ажил хийх боломж бололцоо бүрдэнэ. Тэгэхээр энэ дээр бас манай Байнгын хорооны гишүүд дэмжиж өгөөчээ гэж хүсэж байна. За баярлалаа. 
 
Д.Дамба-Очир: - Асуулт алга. Үг хэллээ. Б.Дэлгэрсайхан гишүүн. Х.Болорчулуун гишүүн асуултаа тавья. Асуулт явж байна эхлээд. Дараа нь үг хэлнэ. 
 
Х.Болорчулуун: - Төмөр замын бодлогын бичиг баримтыг 2010 онд гаргасан. Сүүлд 2014 онд бас яригдсан юм. Тэгээд баахан зам, мухар замууд аймгуудаас Хятад руу гарч тавина гэж. Тэгээд хасагдсаар байгаад одоогийн байгаа байдлаар одоо тогтсон юм. 
 
Тэгээд Хангимандал гэдэг юу дахиж яригдаж байна л даа. Ер нь бодлогын баримт бичгээ тэгээд дахин дахин ойр ойрхон өөрчлөөд байх юм бол бодлогын баримт бичиг гэж гарсан ч ямар хэрэг байх юм. Тэгэхдээ би энд нэг зүйл хэлэхэд төмөр зам бүгд ер нь заавал улсын мэдэлд байх албагүй шүү дээ. Төв зам одоо гол гол төв зам нь бол улсын мэдэлд байхаас. Тэр салаа замуудыг бол хувьд шилжүүлэх хэрэгтэй л байх. Энэ дээр ямар бодолтой байдаг юм гэж бодож байна. 
 
Бүр тэгээд хувийн зарим нэг ганц хоёрхон орд руу компанийн орд руу тавьсан төмөр замын зардлыг улсаас гаргаад байвал энэ улсын чинь зардалд төсөв дийлэхээ байлаа шүү дээ. Зээл аваад л тэгээд компанид зориулж янз бүрийн үйлчилгээ үзүүлээд байдаг. Жишээ нь, Дарханы Төмөртэй нь орд руу тавьсан замыг. Одоо ганцхан орд шүү дээ. Тэр компанид зориулсан. Тэрийг улсын төсвөөс хичнээн тэрбумыг авчихсан шүү дээ. Тийм юм явах гээд байна уу гэж бас хардаад байна. 
 
Хувийнх өөрсдөө бариад ашиглаад, барьсныхаа дараа улсад үнэгүй шилжүүлж байгаа бол өөр хэрэг. Би бас сайдтай ярьж байхад энэ замыг бол бас Оросоос рублийн зээл яригдаж байгаа. Энэ хүрээнээс баригдаж магадгүй гэж яриад байна. Хэрэв улсаас ингэж одоо өөр улсаас, гаднын улсаас ингэж зээл аваад барих гээд байгаа бол түүн шиг хэрэггүй юм байхгүй шүү. Энэ өр чинь одоо 25.0 миллиард доллар хүрчихлээ шүү дээ. Энэ тал дээр хариулт авъя. 
 
Д.Дамба-Очир: - Ж.Бат-Эрдэнэ сайд хариулъя. Хувиараа явах гэж байгаа юм уу? Төрөөс мөнгө гаргах гээд байгаа юм уу гээд. Төмөр зам. 
 
Ж.Бат-Эрдэнэ: - Энэ би түрүүн хэлсэн шүү дээ. Эхлээд бүх юм зарчмаараа явж байх ёстой. Улсын Их Хурлын бодлогын бичиг баримтад заагдаагүй замыг бид нар барих ёсгүй байгаа юм. Ёсгүй байгаа юм. 
 
Тэгэхээр эхлээд зарчмынхаа хувьд бодлогынхоо бичиг баримтад энэ хоёр замыг хийгээд өгчихье. Тэрийг та бүхэн маань энэ бодлогод нь оруулаад батлаад өгөөчээ л гэж байгаа юм. Эхний удаа тавьж байгаа санал маань. Ерөөсөө л энэ. Жишээ нь, би энд Даланзадгад-Тавантолгой-Цагаансуварга-Зүүнбаян, Сайншанд-Баруун-Урт-Хөөт гээд ингээд бодлогын бичиг баримтад замууд чинь заагаад өгчихсөн байгаа шүү дээ. Тэгэхээр энэ бодлогын бичиг баримтдаа л хоёр замаа л оруулчихъя. Нэгд. 
 
Хоёрдугаар асуудал бол тэр хувийн хөрөнгөөр барих уу, улсын хөрөнгөөр барих уу, хувь хувьсгал нийлж барих уу гэдэг чинь дараагийн асуудал болж байгаа. Ер нь бол бүх асуудал нээлттэй. Бодлогын бичиг баримтад байгаа заалтын дагуу хувийн компани бид нар барья гэвэл барь. Пожалуйста. 
 
Одоо зүгээр таны ярьж байгаагийн хувьд бол Улаанбаатар төмөр зам гэдэг чинь өөрөө компани. Хувь нийлүүлсэн нийгэмлэг. Энэ компани өөрийнхөө эдийн засгийн хүчин чадлын хувьд зээл аваад бид буцаагаад төлж чадна гээд ороод ирэх юм бол пожалуйста. Барь. Эсвэл өөр одоо концессын чиглэлээр. Засгийн газраас барьж байгаа концесс бол өнөөдөр зөвхөн BOT буюу барилаа, ашиглалаа, улсад үнэ төлбөргүй одоо өөрсдөө ашгаа олчихоод улсад үнэ төлбөргүй буцааж өгөх л асуудал. BOT. Энийг нь зөвшөөрч байгаа. Төсөвт. Тийм. Түүнээс биш өөрөөр бол төсвөөс мөнгө аваад, улсын төсвөөс одоо төмөр зам барих гээд ингэж байгаа асуудал бол өнөөдөртөө ямар ч асуудал яригдаагүй энэ дээр. 
 
Д.Дамба-Очир: - Х.Болорчулуун гишүүн тодруулъя. 1 минут өгье. 
 
Х.Болорчулуун: - Би энэ төмөр зам барихыг эсэргүүцэж байгаа биш. Ямар эх үүсвэрээр яаж барих юм бэ гэдгийг л асуугаад байгаа шүү дээ. Тэгэхээр улсын төсөв дээр, улсын өр зээл дээр дахиад нэг дарамт болох вий л гэж одоо бас бодож хэлж байгаа болохоос биш. 
 
Түрүүчийнхээс нь зөндөө замууд одоо баригдаагүй л байж байна шүү дээ. Төмөр замын бодлогын баримт бичигт орчихоод. Төрөөс барих. Тэр нь бол одоо жишээ нь Чойбалсан-Хөөт-Бичигтийн гэхэд орчихсон. Өнөөдөр хувийнхаар барих юм уу, улсынхаа барихаа шийдэхгүй. Ийм байгаад л энэ чинь явахгүй байгаа шүү дээ. Тэгэхээр энийгээ цуг энэ хувийнхаар барина гэж байгаа бол хамаагүй пожалуйста. Ёстой явуулъя. Тэрнээс эхлээд энийг хийчихээд дараа нь тэрийгээ хийнэ гээд тийм байдлаар нэг нүд хуурсан юм хэлж болохгүй шүү дээ. 
 
Д.Дамба-Очир: - Асуулт гишүүд асууж дууслаа. Би нэг. За Ж.Бат-Эрдэнэ сайдад 1 минут өгье. Хариулаадах. Үг хэлнэ шүү дээ дараа нь. 
 
Ж.Бат-Эрдэнэ: - Хувийн болон төрийн ямар ч одоо хөрөнгө оруулалтаар хийх чинь нээлттэй гээд би сая хэлж байгаа юм. Нээлттэй. Улсын хэмжээнд зээл авах гээд өнөөдөр барих гээд байгаа асуудал нэгдүгээрт бол алга байна. 
 
Хоёрдугаарт, Ж.Бат-Эрдэнэ гэдэг хүн энэ Зам, тээврийн хөгжлийн яам хэрвээ мөнгөтэй байгаад ингээд барьдаг бол аль хэдийн хэдэн замыг чинь бүгдийг нь барьчих байхгүй юу даа. Аль зам дээр хаана байгаа, ямар ачаа. Нүүрс юм уу, төмрийн хүдэр юм уу. Энэ ачаанаасаа шалтгаалж техник, эдийн засгийн үндэслэл нь гараад энэ чинь төмөр зам барих асуудал нь гарч. Тэр ачаа байгаа тэр нүүрсээ зөөх гэж байгаа хүмүүс нь энэ төмөр замаа барих асуудал гарч ирнэ шүү дээ. 
 
Тэгэхээр тэнд ямар уурхай байна, ямар ачаа байна, тэр нь хаашаагаа явах юм бэ гэдэг асуудал чинь ер нь явж явж тэгээд л буцаад л хувийн хэвшил дээр очно. Бид бол нээлттэй урьж байгаа. Тэр Хөөт дээр бол жишээ нь урд хойд бүх Орос, Хятадын бүх компаниудыг пожалуйста хэлж байгаа. Хэрвээ Монгол Улсаас гаргах нүүрс, төмрийн хүдэр байдаг юм бол хийчих. 
 
Явж явж ер нь бол яг тантай бол санал.../минут дуусав/
 
Д.Дамба-Очир: - Би нэг ганцхан асуулт асуугаадахъя. Ажлын хэсэг ирсэн байгаа дээр нэг. 
 
Энэ Шивээхүрэнгийн боомтоор нийт гарч байгаа нүүрсний 50.0 хувь нь гарч байгаа байхгүй юу. Шивээхүрэнгийн боомтоор. Тэнд бол 8 аж ахуйн нэгж ажиллаад байх шиг байгаа юм. Өөрсдөө хувиараа одоо төмөр замаа барина гэж ярьж байгаа. Энэ нөгөө төрийн бодлого гэдэг юм уу, энэ жагсаалт дотор бол орчихсон явж байгаа юм билээ. Энэний царигийн асуудлыг хэзээ шийдэх юм бэ энэ Засгийн газар. Энэ тэгээд ерөөсөө баригдаж өгдөггүй. Энэ асуудлаа хэзээ ингэж явуулах юм бэ? Энэ дээр надад хариулт өгөөдөхөөч. Ж.Бат-Эрдэнэ сайд хариулах уу? 
 
Ж.Бат-Эрдэнэ: - Одоо нэг 20 километр зам барих гэж байгаа шүү дээ. Тийм. Одоо нөгөө газрын тосны үйлдвэрлэл рүү явах гэж байгаа 20 километр замаа барих гэж байна. Одоо саяхан нээлт хийгээд тэгээд эхлүүлсэн байгаа. 
 
Хоёрдугаарт, төв замаас салаа замууд 1520 буюу өргөн зам байна гээд бодлогын бичиг баримтад бол байж байгаа. Тэр утгаараа бол бид нар энэ царигийн асуудлыг өнөөдөртөө бол энэ хоёр зам дээр бол яригдахгүй юм. 
 
Хилийн бүс рүү явж байгаа уул уурхайтай холбоотой энэ төмөр замууд бол тухай бүр Улсын Их Хурлаар орж царигийн асуудлыг шийднэ гэсэн нэг ийм заалтууд энэ бодлогын бичиг баримтад байгаа. Тийм болохоор энэ бусад жишээ нь Тавантолгой-Гашуунсухайтынх бол Улсын Их Хурлаар орж нарийн гэдгээр бол тухайн үед батлагдаад явж байсан юм. Тухай бүр нь ингээд батлаад явах юм байгаа шүү. 
 
Шивээхүрэнгийнх одоо Засгийн газраар оруулаад тэгээд бас царигийнх нь асуудал Улсын Их Хурлаар орж ирнэ. 
 
Д.Дамба-Очир: - Үг хэлэх гишүүд нэрсээ өгье. Л.Болд гишүүнээр тасаллаа. Б.Дэлгэрсайхан гишүүн үг хэлсэн дээ түрүүн. Л.Болд гишүүнээр тасаллаа. Л.Болд гишүүн үгээ хэлье. 
 
Л.Болд: - Тэгэхээр өнгөрсөн нэлээн тодорхой хугацаанд энэ төмөр замын бодлогын асуудал зөвхөн Их Хурал ч биш ер нь төрийн бүх шатны байгууллага, Засгийн газар, ер нь нийт ард түмний хараа хяналтад байсан л даа. 
 
Тэгээд одоо болохоор хүмүүс бас хэт гомдоллоод байгаа юм. Ер нь одоо ингээд их яриад л, хэлэлцээд л, маргаад л. Одоо энэ их муухай юм болчихсон юм шиг, буруу юм болчихсон юм шиг. Тийм ээ. Тийм юм болоогүй юмаа. Энэ асуудал чинь өөрөө үнэхээр хувь заяа шийдэж байгаа чухал асуудал байхгүй юу. Тийм учраас маргасан байхгүй юу. Тийм учраас гацдаг байхгүй юу. Тийм учраас энд чинь хүмүүс үзэлцдэг юм. 
 
Та нар Африкийн улсуудын түүхийг, колоничлолын түүхийг үзээрэй. Тэнд ерөөсөө хоёрхон юм байгаа. Төмөр замын бүтээн байгуулалт, төмөр замын өмчлөл. Ердөө л энэ. Тэгээд тэр улсуудыг колоничлол бол хэрэгжсэн. Тэр колоничлолоос хувьсгал гарч чөлөөлөгдөхдөө бас яг эсрэгээр. Төмөр замын өмчлөл. Тэгээд тэр төмөр замаа ашиглах, хяналт тавих одоо энэ эрхэд гаднын хүмүүсээс ард түмэнд нь, тэр улсад нь, төрд нь шилжсэн. Эргээд тэр улсуудын дампуурсан нь дахиад бас энэ төмөр замтай холбоотой. Дахиад хууль бусаар энэ төмөр замын хувьчлал, хууль бусаар энэ төмөр замын бүтээн байгуулалт. Жишээлэхэд гадаад дотоодод тэр хүмүүс нь нийлээд улсаа тоглоод хаясан. 
 
Тийм учраас Ж.Бат-Эрдэнэ сайдыг дахиж хэзээ ч энэ Их Хурал дээр тэр төмөр замыг хэн барих нь хамаа байхгүй, хэн өмчлөх нь хамаа байхгүй. Дотоодынх нь үү байна уу, гаднынхан нь байна уу чаддаг л юм бол тэгээд барь. Бид барих л чухал байна гэсэн ийм хариуцлагагүй мэдэгдэл битгий хийгээсэй гэж бодож байна. Энэ бол Монгол Улсын хувь заяаны асуудал. Үнэхээр төмөр замыг хэн хянадаг вэ, хэн өмчилдөг вэ тэр тэр улсыг удирддаг. Тэр тэр улсыг хянадаг гээд гомдлын номонд нь байж байгаа. Та нар бүр ийм зузаан зузаан номонд байж байгаа. Энэ зүгээр нэг сонин хэвлэлийн явган яриа, хэрүүл биш. 
 
Ердөө Монгол Улсыг өнөөдөр хэн өмчлөх вэ гэдэг асуудлыг бид ярьж байгаа. Монгол Улс өнөөдөр хаашаа явах вэ. Өөрөө бие даасан тусгаар тогтносон улс байж хөгжих үү. Эсвэл хэн нэгний хараат, хэн нэгний тоглоом золиос болох уу гэдэг асуудал яригдаж байгаа байхгүй юу. Ийм л хэмжээнд бид өнөөдөр энэ төмөр замын бодлогыг алхам тутамдаа. Метр, сантиметрээр нь хэмжиж, бодлого, үр дагаврыг нь тооцож өнөөдөр гаргаж байхгүй бол зүгээр л нэг одоо болохоо байчихлаа. Энэ одоо нэг л тогоо шанаганы хэрүүл шиг юм гэж ойлгуулаад л. Ингээд төрийнхөө анхаарлын гадуур тэгээд тоглоом мааз, хоорондоо нэг явган яриа хэлцэл болоод явж ерөөсөө болохгүй ээ. 
 
Тэгээд энэ хоёр зам бас нэмэгдэж байгаа юм байна. Түрүүчийнхийг нь бид нар түрүүчийн их хуралд нэлээн юм болж байж одоо баталсан. Бид нарт нэг ийм жижигхэн төмөр замын сувенир өгсөн. Авилгал биш байсан байлгүй. Одоо зөв баталсан л гэж өгсөн гэсэн шүү дээ. Одоо тэгээд дутуу баталсан юм байна. Дахиад ийм юмнуудыг нь гүйцээж байгаа юм байна. Энийгээ сайн тооцоорой. Энэ бүгдийн цаана тэр ард иргэдийнхээ санал бодлыг авч яг хэрэгжих шатандаа хэн, ямар мөнгөөр, хэний өмчлөлд, яаж барих юм, хэн энүүгээр чинь ямар ачаагаа зөөж үр ашиг хаанаа үлдээх юм. Энэ бүх юмаа бол Их Хурал дээр нэг бүрчлэн тэртээ тэргүй танилцуулж байж батлагдах учраас одоо тогтоолын төслийг бол дэмжиж байна. Гэхдээ бол эргээд Их Хурал дээр маш сайн нягтлах ёстой шүү гэдэг энэ саналыг л дахин сануулж байна. 
 
Д.Дамба-Очир: - Төмөр зам бол төрийн мэдэлд байна. Төрийн өмчид байна. Хувийнхан барьдаг ч бай гэсэн төрд л өгнө гэдэг утгаараа л явж байгаа. Төрийн өмчид байна. Тэр бол ер нь ямар ч ерөөсөө маргах асуудал байхгүй. 
 
За ингээд санал хураалтыг явуулъя. “Төрөөс төмөр замын тээврийн талаар баримтлах бодлого батлах тухай” Улсын Их Хурлын 2010 оны 32 дугаар тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийн үзэл баримтлалыг Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэдгээр санал хураалт явуулъя гишүүд ээ. Санал хураалт. 
 
86.7 хувиар уг санал дэмжигдэж байна. 
 
Тэгээд энэ хэлэлцэх эсэхийг шийдэж байна. Тэгэхээр ажлын хэсэг байгуулаад явна. Б.Ундармаа гишүүнийг ажлын хэсгийг ахлагчаар тавьж байна. 
 
Байнгын хорооны санал, дүгнэлтийг бол чуулганд Б.Ундармаа гишүүн танилцуулна. Дараагийн сүүлийн асуудал үлдэж байна. 
 
Долоо. “Төрөөс иргэний нисэхийн салбарт 2020 он хүртэл баримтлах бодлого”-д өөрчлөлт оруулах тухай Улсын Их Хурлын тогтоолын төсөл /Засгийн газар 2018.06.18-ны өдөр өргөн мэдүүлсэн, төслийн үзэл баримтлалыг хэлэлцэх эсэх/
 

Төрөөс иргэний нисэхийн талаар баримтлах бодлого батлах тухай Улсын Их Хурлын 2013 оны 18 дугаар тогтоолын хавсралтад өөрчлөлт оруулах тухай Улсын Их Хурлын тогтоолын үзэл баримтлалыг хэлэлцэнэ. 
 

Төсөл санаачлагчийн илтгэлийг бол Зам, тээврийн хөгжлийн сайд Ж.Бат-Эрдэнэ танилцуулна. Ж.Бат-Эрдэнэ сайдын микрофоныг өгье. 
 

Ж.Бат-Эрдэнэ: - Эрхэм гишүүд ээ, Олон улсын стандарт шаардлагад нисэхийн аюулгүй ажиллагаа, аюулгүй байдлыг хангасан, эдийн засгийн үр ашигтай. Өрсөлдөх чадвар бүхий иргэний нисэхийн үйлчилгээг бий болгож, улс орны эдийн засгийн болон нийгмийн хөгжлийн тэргүүлэх чиглэл болгон хөгжүүлэх зорилго бүхий “Төрөөс иргэний нисэхийн салбарт 2020 он хүртэл баримтлах бодлого”-ыг 2013 онд Улсын Их Хурлаас баталснаас хойш Монгол Улсын хөгжлийн бодлого, үзэл баримтлал, эрх зүйн хүрээнд зарим томоохон өөрчлөлтүүд орсон. 
 

Тухайлбал, Хөгжлийн бодлого, төлөвлөлтийн тухай хууль 2016 онд батлагдаж Улсын Их Хурлаас Монгол Улсын тогтвортой хөгжлийн үзэл баримтлал 2030, Эдийн засгийг сэргээх хөтөлбөр, Монгол Улсын Засгийн газрын 2016-2020 оны үйл ажиллагааны мөрийн хөтөлбөрийг баталж Засгийн газрын түвшинд баталсан Хөгжлийн зам үндэсний хөтөлбөр, Гурван тулгуурт хөгжлийн бодлого зэрэг хөтөлбөрүүд хэрэгжиж байгаа билээ. 
 

“Төрөөс иргэний нисэхийн салбарт 2020 он хүртэл баримтлах бодлого” батлагдсанаас хойш 2017 оны жилийн эцсийн байдлаар бодлогын хэрэгжилтийн явц 57.6 хувьтай байна. Бодлогын хэрэгжилттэй холбогдуулан 2012 оны 2017 онтой харьцуулан хэдхэн тоо хэлье. 
 

МИАТ төрийн өмчийн хувьцаат компани агаарын хөлгийн парк 50.0 хувиар өсөж, 4 агаарын хөлөгтэй байснаас 6 агаарын хөлөгтэй боллоо. Олон улсын нислэгийн зах зээл 18.0 хувиар өсөж, МИАТ компани нь 24500 зорчигч илүү тээвэрлэсэн ч зах зээлд эзлэх хувь 2.5 хувиар буурсан байна. Сөүлийн чиглэлийн зах зээл 16.8 хувиар өссөн. Мөн МИАТ компанийн эзлэх хувь 5 хувиар буурсан. Бээжингийн чиглэлийн зах зээл 17.0 хувиар, МИАТ төрийн өмчийн компанийн эзлэх хувь 8 хувиар тус тус буурсан. Үүнээс МИАТ төрийн өмчит хувьцаат компанийн өрсөлдөх чадвартай уялдаж зах зээлийг хязгаарлаж байна гэж олон улсын агаарын тээврийн зах зээл өргөжиж зорчигч тээвэрлэлт өссөн ч либералчлалыг үе шаттайгаар хэрэгжүүлэх, агаарын тээврийг 2016 оноос нээлттэй болгох бодлогын хэрэгжилт удаашралтай хангалтгүй гэж дүгнэж байна. 
 

2020 онд нээлттэй агаарын зайн хэлэлцээр байгуулах хэмжээнд хүргэхийн тулд хоёр талын агаарын харилцааны хэлэлцээрийн хүрээнд өнөөгийн нислэг үйлдэж буй зах зээлийг үе шаттай чөлөөлөх, агаарын тээвэрлэгчдийн өрсөлдөх чадварыг сайжруулах, Монгол Улсын олон улсын нислэгийн үндсэн чиглэлүүд болох Сөүл, Бээжингээс гадна Хонконг, Токио, Москвагийн чиглэлийн зах зээлийг хөгжүүлэх, тогтворжуулах, аяллын дугаар хуваан эзэмших зарчмаар сүлжээгээ нэмэгдүүлэх ажлыг эрчимжүүлэх шаардлагатай байна. 
 

Мөн нисэх буудал ашиглалтад орсноор, шинэ нисэх буудал ашиглалтад орсноор том багтаамжийн агаарын хөлөг хүлээн авах хүчин чадалтай болж ялангуяа Солонгосын талтай нислэгийн давтамжаа тохирсон тохиролцоог хэвээр хадгалах нь зах зээл дэх тэнцвэргүй байдлыг улам нэмэгдүүлэхээр байна. 
 

Улаанбаатар, Бээжин чиглэлийн зах зээлийн тухайд 2016 онд Бээжингийн чиглэлийн зорчигчийн зах зээлийг МИАТ компани, “Air China” компаниуд тэнцүү эзэлж байсан бол 2017 оны байдлаар МИАТ компани нь 51.0, “Air China” компани 49.0 хувийг эзэлж байна. 
 

Улаанбаатар, Сөүлийн чиглэлд чөлөөт өрсөлдөөний зарчмаар зах зээлийг хөгжүүлэх зорилгоор нэг шугам нэг тээвэрлэгч бодлогыг эргэн харах, нислэгийн давтамжаар бус суудлын давтамжаар тохирох зохицуулалт бүрдүүлэх зорилгоор “Төрөөс иргэний нисэхийн салбарт 2020 он хүртэл баримтлах бодлого”-ын 3.8 болон 3.9-ийн заалтуудыг өөрчлөх саналыг танилцуулж байна. 
 

Бодлогын 3.8 заалтыг агаарын харилцаанд чөлөөт өрсөлдөөнийг дэмжиж, нисэхийн давтамжийг багтаамжтай уялдуулан үе шаттайгаар нэмэгдүүлэх зарчмаар олон улсын нислэгийн шугамыг хуваарилах, агаарын тээврийг эдийн засгийн хувьд зохицуулах чиглэл баримтална гэж. 
 

3.9 дүгээр заалтыг гадаад улсаас Монгол Улс руу хуваарьт нислэг үйлдэх тээвэрлэгчийн тухайд үндэсний компани өрсөлдөх чадварыг харгалзан ижил тэнцүү орчинд өрсөлдөх бодлого баримтална гэж тус тус өөрчлөхөөр Улсын Их Хурлын тогтоолын төслийг боловсрууллаа. 
 

Дээрх өөрчлөлтийг оруулснаар хоёр талын агаарын тээвэрлэгч зах зээлд ижил тэгш боломжоор хангагдаж агаарын хөлгийн багтаамжаас хамаарсан дарамт, хүчин чадлын дутуу байдлыг арилгаж олон улсын нислэгийн үнэ тарифыг бууруулах, үндэсний агаарын тээвэрлэгчид ач холбогдол бүхий холбогдолтой уян хатан зохицуулалт бүрдэх юм. 
 

“Төрөөс иргэний нисэхийн салбарт 2020 он хүртэл баримтлах бодлого” батлах тухай тогтоолын хавсралтад өөрчлөлт оруулах тухай Улсын Их Хурлын тогтоолын төслийг хэлэлцэн шийдэж өгнө үү. 
 

Анхаарал тавьсанд баярлалаа. 
 

Д.Дамба-Очир: - Ажлын хэсгийг танилцуулъя. Ж.Бат-Эрдэнэ Зам, тээврийн хөгжлийн сайд, Б.Цогтгэрэл Зам, тээврийн хөгжлийн дэд сайд, Ж.Бат-Эрдэнэ Зам, тээврийн хөгжлийн яамны Төрийн нарийн бичгийн дарга, С.Мөнхнасан Зам, тээврийн хөгжлийн яамны Агаарын тээврийн бодлогын хэрэгжилтийг зохицуулах хэлтсийн дарга, Л.Бямбасүрэн Иргэний нисэхийн ерөнхий газрын дарга. Эдгээр хүмүүс оролцож байна. 
 

Хэлэлцэж байгаа асуудалтай холбогдуулж асуух асуулттай гишүүд нэрээ өгье. Б.Ундармаа гишүүнээр тасаллаа. Л.Болд гишүүн асуултаа тавья. 
 

Л.Болд: - Ер нь бол төмөр замын бодлого, тэгээд энэ агаарын тээвэр, иргэний нисэхийн салбарын бодлого гээд энэ үнэхээр Их Хурал, манай Байнгын хороо нэлээд анхаарч одоо нэлээд нухацтай ярих л асуудлууд л даа. Тэгээд өнөөдөр жаахан төгсгөлд нь тэгээд нэг тийм гишүүдийн ирц ч султай, идэвхи султай. Байнгын хороо ингээд сунжирсан энэ үед хэлэлцэж байгаа нь бол бас жаахан учир дутагдалтай л байна. 
 

Тэгээд яах вэ ер нь хэлэлцэх эсэхийг нь шийдэх шат учраас яах вэ одоо өнөөдөртөө ямар ч байсан хэлэлцэх эсэхийг нь бол дэмжих бодолтой байна. Гэхдээ бол энэ хоёр асуудал дээр ажлын хэсэг гараад Байнгын хороо нэлээд нухацтай сайн судалгаа хийх шаардлагатай байхаа гэж харж байгаа. 
 

Тэгээд миний асуулт юутай холбоотой гэхээр за энэ агаарын тээврийн зах зээлийг үе шаттай чөлөөлж гээд байгаа юм л даа. Чөлөөт өрсөлдөөнийг дэмжих. Одоо ингээд агаарын тээвэр гээд л либералчлал. Түрүүний яг төмөр замтай ч адилхан л даа. Харахад яах вэ дээ нэг зам тавих гээд байгаа юм шиг. Уг нь хэр дуртай нь ингээд тавьчхад одоо яагаад болдоггүй гээд жирийн одоо салбараас хол хүн бол тэгж бодмоор. 
 

Энэ нь ч гэсэн үнэхээр сайхан сонсогдоод байгаа юм. Ингээд сайхан либерал чөлөөтэй ингээд дуртай юмаа хийцгээ. Тийм ээ. Одоо хэн дуртай нь одоо чөлөөтэй бай. Одоо ингээд л ер нь их сайхан зах зээлийн зарчим л ярих гээд байгаа байхгүй юу. 
 

Би чинь одоо ардчилсан хувьсгалд орж байсан. Үнэхээр ардчилал, зах зээл гэдэг бол миний хувьд бол үнэхээр үнэт зүйл л дээ. Гэхдээ энэнээс одоо чухал зүйл бол үнэхээр Монголын тусгаар тогтнол, бие даасан байдал, Монгол Улс хараат бус байх, мөнх одоо өөрийнхөө хөгжлөөр явах, өөрийнхөө ард түмэн, өөрийнхөө соёлоор амьдрах энэ гол болоод байгаа байхгүй юу. 
 

Тэгээд энэ тал дээр одоо энэ үе шаттай гэж яг хариулах гээд байгаа юм. Тийм ээ. Яг ямар. Одоо энэний цаана. Хоёр үг л ордог. Их Хурлын тогтоолууд. Тэгээд энэ дээр тулгуурлаад л Засгийн газар шийдвэрээ гаргаад явдаг. Засгийн газрын шийдвэрийг одоо шүүх ч алдаж болохгүй хууль явж байгаа. 
 

Ингээд үзэх юм бол ер нь энэ чинь бол цаанаа маш том үр дагавартай заалтууд болох байхгүй юу. Энийгээ маш тодорхой ойлгомжтой болгож байж өнөөдөр энэ хууль батлагдах ёстой. Энэ тогтоол батлагдах ёстой. Энэ чиглэл батлагдах ёстой. 
 

Дараа нь энэ бүгд чинь бол юутай холбоотой. За түрүүн та нар орж ирээд одоо МИАТ-ийн хувьчлал гээд. Тэгээд МИАТ-ийг хувьчлах хэрэгтэй. Одоо хувьд очвол тэгээд л ер нь сайхан болно гээд. Ганцхан тийм шийдэл олчихсон. Тэгэхдээ хувьд гэдэг нь хэнд очих вэ гэдгээ бас тодорхойгүй байхгүй юу. Хувьд гээд үнэхээр Монголын ард түмэнд очиж байгаа бол одоо би дэмжмээр байгаа юм. Хувьд гээд хэн нэгэнд очно гэдэг чинь өөрөө маш эргэлзээтэй хувьчлал болчхоод байгаа байхгүй юу. Энийг бид үзсэн шүү дээ. Өнгөрсөн бүх хугацаанд. Энэ бол үнэхээр бид нар ёстой цусаар хөлсөөр бичсэн ийм л түүх болчхоод байна шүү дээ. 
 

Тэгээд энэ тал дээр одоо энэтэй уялдуулаад үндэсний агаарын тээвэр чинь өрсөлдөх чадварыг сайжруулах чиглэл баримтал гэсэн л байгаа юм. Гэхдээ одоо энэ бий болгож байгаа энэ нөхцөлдөө энэ үндэсний агаарын тээвэрлэгч гэж байх юм уу? Хувьчлах юм бол энэ чинь тэгээд хэний агаарын тээвэрлэгч болох юм. Тэгээд тэр өрсөлдөх чадварыг нь дээшлүүлнэ, сайжруулна гэдэг энэ заалт чинь зүгээр нэг хоосон лоозон болохгүй юм уу? Ийм илэрхий асуултууд өнөөдөр маш ойлгомжтой байж л энийг одоо эцэслэн дэмжмээр байна. 
 

Д.Дамба-Очир: - Ж.Бат-Эрдэнэ сайд хариулах уу? Ж.Бат-Эрдэнэ сайдын микрофоныг өгье. 
 

Ж.Бат-Эрдэнэ: - Энэ үе шаттайгаар цаашаа явна гэж байгаа юм. Ер нь бол бас либералчлал, нээлттэй болгох тал дээр бол олон хийх асуудлууд байгаа. Тэрний хамгийн анхны асуудал одоо нэн тэргүүнд хийх зайлшгүй юм бол энэ бодлогын бичиг баримтад өөрчлөлт оруулъя гэж байна. Бодлогын бичиг баримтад нэр заагаад Сөүл, Бээжингийн чиглэлд нэг тээвэрлэгч байна гээд заачихсан. Нэг тээвэрлэгч байна. 
 

Өнөөдөр бид нар та ер нь одоо билет захиалаад үз дээ. Сөүл рүү энэ зундаа ер нь билет олдохгүй байх. Энийг бид нар сайжруулахын тулд жишээ нь Сөүл рүү долоо хоногт 6-хан нислэг хийнэ. 6 нислэг. Шаардлага нь бол 20, 30 нислэг хийж байж ерөнхийдөө бид нарын зуны ачааллыг бол даах болчихоод байгаа юм. Энийг дээшлүүлье гэхээр бид нар бодлогын бичиг баримтаа ганцхан тээвэрлэгч байна гэсэн. Өрсөлдөх чадварыг нь бүр ингээд хаагаад хаячихсан. Монопольчлоод хаячихсан. Энийг нээх гэж байгаа юм. Энэний цаана ард иргэд рүү чиглэсэн үйлчилгээ орж ирэх юм. Ядаж л билет чөлөөтэй болох юм. 
 

Өрсөлдөгч бий болно гэдэг маань нэгдүгээрт үйлчилгээ сайжирна. Хоёрдугаарт, тэр нөгөө үнэ ханш сайжирна. Бууна. Өөрөөр хэлбэл билетийн үнэ чинь өөрөө бууж өгнө. Ядаж л олдоцтой болно шүү дээ. Яагаад бид нар өнөөдөр 6-хан нислэгээр ингээд хязгаарлаад байгаа юм. Яагаад заавал бодлогынх нь бичиг баримт хуульд ингээд шингээгээд байгаа юм. 
 

МИАТ компанийн одоо өрсөлдөх чадварыг барих гэж л бид нар энэний төлөө ийм бодлого хийчихээд байна шүү дээ. Тэгмээргүй байна шүү дээ. Иргэдийнхээ төлөө ажилладаг ийм зарчим руу л ормоор байна шүү дээ. Нээлттэй болгомоор байна. Тэгэхийн тулд энэ бодлогын бичиг баримтад өөрчлөлт зайлшгүй хийх шаардлагатай гэж одоо оруулж ирж байгаа юм. 
 

Хоёрдугаарт, МИАТ компани хэнд очих юм бэ гээд байгаа юм. Бид нар тодорхой заасан. Хамгийн зөв хувилбар бол хөрөнгийн биржээр арилжаалах гэж байгаа шүү дээ. Хөрөнгийн биржээр арилжаал. Ямар нэгэн менежментийн хувьчлал гэж би оруулсангүй. Бид оруулсангүй. Ямар нэгэн одоо стратегийн хөрөнгө оруулагч гэж оруулсангүй. Та өөрөө мэдэж байгаа. Яг одоо хөрөнгийн биржээр хувьчлагдаад явна. Иргэд энэ дотор орох, хувьцаа эзэмших бүрэн эрхийг нь бол нээж өгч байгаа юм. 
 

Гуравдугаарт, Үндэсний агаарын тээвэрлэгч гээд байгаа юм. Бид нар МИАТ компанийг үндэсний агаарын тээвэрлэгч гээд зарлачихсан. Тэгвэл цаана нь байгаа “Аэро Монголиа” үндэсний агаарын тээвэрлэгч биш үү. Цаана нь байгаа одоо өөр бусад “Хүннү” компани чинь бас л Монголын компани шүү дээ. 
 

Тэгэхээр бид нар нэг энэ аж ахуйн нэгж буюу төрийн өмчит компанийг ингэж хэт их давуу эрх олгох. Тэгээд тэндээ нөгөө нэг бид нарын ярьж байдаг нөгөө шахаас. Нөгөө л нэг хүнд суртал. Нөгөө л нэг одоо илүү зардал. Ийм юмаа бид нар хөгжүүлээд байна шүү дээ. 
 

Тийм болохоор адил тэгш эрхтэй компаниуд өрсөлдөх бололцоог л бий болгоё гэсэн ийм бодлогын бичиг баримтдаа л өөрчлөлт оруулж ирж байгаа. 
 

Д.Дамба-Очир: - М.Оюунчимэг гишүүн асуултаа тавья. 
 

М.Оюунчимэг: - Саяын Ж.Бат-Эрдэнэ сайдын хэлж байгааг үнэхээр 100 хувь дэмжиж байна. Нээрээ ижил тэгш эрхтэй энэ компаниудыг оруулж ирж байж энийг ер нь задлахгүй бол. Одоо олдохгүй. Юун одоо битгий хэл өвөл олдохгүй байсан шүү дээ. Тэгээд онгоцонд суугаад явангуут сул суудал зөндөө. Тэгсэн хэрнээ цагаа дөхөхөөр сая төгрөг, сая 200 гэсэн. Ийм байдлаар agent tour-уудыг дамнасан бизнес бол энэ агаарын тээврийн салбарт бол бүр дэндсэн л дээ. 
 

Одоо бид нар Улаанбаатар-Сөүл-Улаанбаатарын чиглэлийг ярьж байна. Токио ч тийм байна. Бараг ер нь энэ иргэний нисэхийн салбарт жаахан өөрчлөлтүүд хийж. Одоо яах вэ либералчлах нэрээр одоо яаж задлах юм. Энэ өөрчлөхгүй л бол болохгүй байгаа гэдэгтэй бол би үнэхээр санал нэг байгаа юм. Тэгээд нөгөө нислэгийн давтамжийг суудлын багтаамжтайгаа уялдуулж энэ асуудлыг бас шийдэх зайлшгүй шаардлага бол байгаа. 
 

Тэгээд бид нар жишээлбэл энэ “Korean Air”-ийн оронд “ASIANA” ч гэдэг юм уу. Тийм ээ. Энэ оруулж ирэхдээ бас тэр бодлогоо Монголын төр өөрөө маш сайн барихгүй бол өөрсдөө өөр өөр бодлого яриад нэг Иргэний нисэх нь ч гэдэг юм уу, МИАТ нь өөрөө, Засгийн газар нь гэдэг юм уу ингээд өөр өөрийн байр суурь баримталж өөр өөр тоглолт хийгээд байгаа нь гаднын компаниудад бас энийг дамжаад зарим хүмүүст ийм бизнес хийх ч гэдэг юм уу энэ бодлого алдагдуулахад нөлөөлөөд байгаа учраас бодлого нэг байх нь их чухал байна. Бүх юм нь дээр бол энэ харагдаад байна л даа. 
 

Сая та хэллээ. 20, 30 нислэг хийж байж л энэ ашгаа нөхнө гээд. Тийм ээ. Тэгэхээр өнөөдөр МИАТ компанийн энэ олон нислэг хийх боломж нь ер нь хэр байгаа юм. Нислэг хийгээд байх. Өөрөөр хэлбэл бид нар өнөөдөр зөвхөн уул уурхай, хөдөө аж ахуй гэдгээс гадна аялал жуулчлал маань өөрөө маш богинохон хугацаатай байдаг. Тийм ээ. Бараг л зуны гурав дөрөвхөн сард л байдаг шүү дээ. Бараг 3 сар гэхэд. Энэ үед нь нөгөө agent tour-ууд гэдэг юм уу, билет нь олдоггүй. Эсвэл дэндүү өндөр үнэтэй ийм юм болоод байдаг. Тэгээд нөгөө аялал жуулчлалын өмнө тавьсан зорилтоо ч биелүүлж чаддаггүй. Энэ асуудал маш хэцүү шүү дээ. 
 

Ер нь гуравхан сар дотор байдаг энэ аялал жуулчлалаараа дамжаад бид бас мөнгө олъё. Энийгээ уялдуулъя гэхэд хамгийн том садаа болдог нь бол энэ иргэний нисэхийн салбарт байгаа. Зөвхөн гадаад чиглэлдээ ч биш. Орон нутаг руу нисэх нислэг дээр ч гэсэн энэ асуудлууд байгаа учраас. Нэгэнт энэ иргэний нисэхийн салбарт 2020 он хүртэл баримтлах үзэл баримтлалаа оруулж ирж байгаа бол бид нар бас гадаад нислэг, дотоод нислэгээ уялдуулж хийх хэрэгтэй байна. 
 

Өмнө нь бол тэр гадаад нислэгээр одоо жишээ нь Хөвсгөл рүү гэхэд нисэж байсан New tour-ийн нислэг л гэхэд ямар гоё үйлчилгээ үзүүлдэг байлаа. Тэгээд өнөөдөр тэр байхгүй. Тэгэхээр буцаж эд нарыгаа сэргээх. Энийгээ хийхдээ харин бас тэр МИАТ-ийг сая хувьчлах тухай асуудал орж ирээд буцчихлаа. Тэгэхээр МИАТ-ийн хувьчлал гэж ярьж байгаад нөгөө талаасаа ийм үзэл баримтлалаар нөгөө чөлөөлөх, үнэ ханшаа чөлөөтэй болгох, нислэгийн давтамж, суудлын багтаамжаа уялдуулах гэж яриад байгаа. Эд нар маань харин хэр авцалдах юм. Цаг хугацааны хувьд бие биенийгээ нөхөж ажиллаж чадах уу гээд асуудлууд их байна л даа. 
 

Тэрнээс гадна энэ agent tour-уудынхаа асуудлаа ч гэсэн цэгцлэхгүй бол энэ чинь өөрөө бас нэг МИАТ-ийг дамнасан бизнесүүд маш их болчихоод байна шүү дээ. Тэгээд эцэстээ нөгөө МИАТ-ийн нэр гардаг. Эсвэл нээрээ МИАТ нь өөрөө энд оролцоод байгаа юм уу гээд асуудлууд байгаа. Тэгэхээр энэ мэтчилэн цэгцлэх юмнууд дээрээ ямар бодлого барьж байгаа юм. Тэгээд тэр 20, 30 нислэг хийх дээрээ ямар төлөвлөгөө гаргаж байгаа юм. Үзэл баримтлалтайгаа тусгаад. Энийгээ жишээлбэл энэ зун хэрэгжүүлэх бололцоо байгаа юу. Эхний нэг ээлжинд 20, 30 байг гэхэд долоо хоногт 2-хон нисчихээд одоо билет нь олдохгүй байгаад байна шүү дээ. Долоо хоногт хэрвээ үнэхээр энэ чиглэл хамгийн ашигтай чиглэл. Бусад алдагдлаа Сөүл-Улаанбаатарын нислэгээр нөхдөг гэдэг юм олон жил явж ирлээ шүү дээ. 
 

Тэгэхээр одоо энэ дээр долоо хоногт ядахдаа гурав дөрөв болгоод нэмэх бололцоо байгаа юу? Энэ тал дээрээ бас сайдыг тодорхой хариулт салбарын хүмүүс нь өгөөчээ гэж хэлэх байна. 
 

Д.Дамба-Очир: - Ж.Бат-Эрдэнэ сайд хариулъя. Дараа нь тэгээд ажлын хэсгийнхэн тодруулах юм байвал тодруулаарай. Нарийн. За Ж.Бат-Эрдэнэ сайд. 
 

Ж.Бат-Эрдэнэ: - Жишээ нь, Сөүл дээр ярихад бид сая хэллээ шүү дээ. 6 нислэг гээд. Энэ бол 6 нислэг хийнэ гээд хоёр тал хоорондоо гэрээ хийчихсэн байгаа. Хэлэлцээр хийчихсэн байгаа. Хэрвээ 6-гаас цаашаагаа олон болгоё. Одоо бид нар зуны нислэг өчнөөн хэрэгцээ байна. Миний саяны яриад байгаа сардаа бол 30 нисэх. Нэг компани нь 15, 16, 17 нисэж байж одоо шаардлага, бид нарын нөгөө хэрэгцээг хангах гээд байна шүү дээ. Одоо билет чөлөөтэй болно гэсэн үг. Тийм үү. Нисдэг болно. 
 

Ингээд нээгээд өгье гэхээр цаад талдаа Солонгосын тал нь тэгвэл хоёрдогч компани оруулна. Яагаад гэхээр энэ чинь бас нэг бодлого байна шүү дээ. Одоо зах зээлээ хувааж хийдэг. Тэгэхээр манай талд нь болохоор үгүй ээ. Бид нэгхэн компани байна гээд саяны энэ бодлогын бичиг баримтад чинь оруулчихаад байгаа байхгүй юу. 
 

Тэгэхээр энийгээ хааж, цуцалж байж хоёр дахь компани орох нь нээлттэй болж ирэх юм. Ингэсэн тохиолдолд тэр цаанаас “ASIANA” ч байна уу, хэн нь ч байна вэ одоо ямар компани орж ирэх нь тэр бол цаад талын компани орж ирнэ шүү дээ. Энд бол Монголчуудад ямар ч хамаагүй. Нэмээд МИАТ-тай зэрэгцээд өөр компаниуд орж ирнэ үү, эсвэл МИАТ нь нөгөө нэг 16 нислэг, 17, 18 нислэгээ дангаараа хийгээд явна уу. Энэ бол нөхцөл бололцоо бол нээлттэй. МИАТ-ийн хувьд бол бололцоо бол байгаа. Нээлттэй болчихно. Гагцхүү энэний үр дүнд юу байх вэ гэхээр нөгөө л таны саяны ярьсан билет олдохгүй байдаг юм чинь нээлттэй болох ёстой юм. Нээлттэй болох ёстой. 
 

Аялал жуулчлалыг одоо нээх одоо бас нэг түлхүүр гэж та хэллээ. Яг үнэн. Бид энүүгээр энэ либералчлал юу яагаад ингээд нээснээрээ аялал жуулчлалыг бол дэмжих нэг хаалга нь бид нарт байна. Нэг түлхүүр нь бид нарт байна. Энийгээ л түлхүүрдээд нээгээд өгчихье гэж байгаа. Энэтэйгээ уялдуулаад мэдээж МИАТ компанийн хувьд бол хүндрэл гарна. Бид энийг ойлгож байгаа. Зөрүүлээд МИАТ компани дээр менежмент хийх ёстой гэж ойлгож байгаа. 
 

МИАТ компаниас маш их зардлыг бол хасах ёстой. Магадгүй тэр одоо олон ажилчин, 800-гаад ажилчин бол хэд байх ёстой юм. Би сайн тооцоолол үндэслэл харж хэлэх ёстой. Энийг бол багасгах бололцоо нь хэд байна. Тооцоолол гаргах хэрэгтэй. 
 

Тэр төлөөлөгчдийн газрууд дээр 7, 8-аараа ажилладаг хүмүүс. Тийм байх шаардлага байхгүй шүү дээ. Ингээд зардал хэмнэх, менежментээ сайжруулах асуудал бол МИАТ компани дээр байх. Тиймийн тулд өнөөдрийн одоо хувьчлал руу бол ингээд оруулж ирье. Энэ хувийн хэвшлийг нь оруулъя. Тодорхой хэмжээнд менежментээ сайжруулъя. Компанийн засаглалыг нь сайжруулъя гэдэг энэ бодлого маань зэрэгцэж орж ирж байгаа юм. МИАТ-ийг оруулж ирж байгаа юм. 
 

За тэгээд аялал жуулчлалыг ярилаа. Ер нь бол МИАТ компанийн нисэх бололцоо бол энэ зуны оргил цаг дээр бол нээлттэй байна. Түрүүн либералчлалтай холбоотой, үе шатаа бол нэмэгдүүлнэ гэдгээр бол цаашдаа бол буцаад өөр бусад нислэгүүдийг бол нээх ёстой болно. Нээх ёстой болно. Магадгүй одоо энэ нөгөө цааш цаашдаа бид нар бол энэ шинэ нисэх буудлаа түшиглүүлээд том hub болгох бодлого руу уялдуулах хэрэгтэй болно. 
 

Тэгээд нөгөө нэг “Open Skies”[Chicago Convention on International Civil Aviation (1944)] гэсэн том том бодлогын бичиг баримтуудыг судалж үзье. Тэр лүүгээ орох бололцоо нь ямар байна. Тийшээ шаардлагатай бол орох хэрэгтэй байна. 
 

Тэгээд энэ хоёр улсын хүрээнд, Азийн энэ байршлын хувьд бол үнэхээр энэ зөв бололцоотой байгаа энэ байршлаа ашиглаад энэ нисэх чиглэлийн энэ том урсгалыг өөрсдөд дээрээ авах ийм бодлогыг цаашдаа бид нар барих ёстой байгаа юм. Тийм. Гол шугамуудаа сайжруулна. Тэгээд энэ нь өөрөө буцаад эргээд хамгийн нөгөө аялал жуулчлалын гол түлхүүр болох ёстой л гэсэн бодлогыг барьж байгаа. 
 

Д.Дамба-Очир: - Л.Энх-Амгалан гишүүн асуултаа тавья. 
 

Л.Энх-Амгалан: - Оруулж ирж байгаа асуудлыг бол дэмжиж байгаа. Тэгэхдээ бид нар жаахан асуудлаа жаахан томоор харах ёстой л гэж би ойлгож байгаа. Тэгээд одоо өнөөдөр Монгол Улс энэ агаарын тээврийн зах зээлээс ер нь ямар боломж байгаа юм. Манай газар зүйн байрлалын хувьд. Маш их том боломж байгаа л гэж хэлдэг шүү дээ хүмүүс. 
 

Тэгэхээр яг ингээд агаарын тээврийн либералчлал эхлэхээр бид нар энэ алдаж байгаа боломжуудаа ер нь яаж тэлэх бололцоотой юм. Ерөнхийдөө сая сайд бол нэг нислэгийг 20-иос 30 дахин нэмэх. Долоо хоногт 30 дахин нэмэх бас боломжууд нь байна. Эрэлт хэрэгцээ, шаардлагууд нь байна гэж хэлж байна. Энэний чинь цаана бол маш их том тоо явж байгаа. Тэгэхээр яг энэ дээр урьдчилсан байдлаар ер нь Монгол Улс өнөөдрийн энэ газар зүйн байрлалаа ашиглаад. За агаарын тээврийнхээ бодлогыг либералчлахаар яг хүн тээвэр, агаарын тээвэр, ачаа тээвэр, тээвэр ложистокоос ер нь энэ шинэ нисэх буудлаараа дамжуулаад ер нь ямархуу хэмжээний орлого орох бололцоо байгаа юм бэ гэсэн та нарт хийсэн тооцоо судалгаа байна уу? Энийг нэгдүгээрт би нэг сонсъё гэж бодоод байгаа юм. 
 

Хоёрдугаарт нь, үнэхээр харамсалтай л даа. Одоо тэгээд нэг чиглэл рүү нэг тээвэрлэгч гээд ингээд цоожилчихсон байж байгаа. Нөгөө талаасаа бол одоо энэ МИАТ-ийн үнэ яагаад үнэтэй байдаг юм гэхээр ингээд л шатахуун монополь учраас үнэтэй байдаг гээд Иргэний нисэхийн дарга түрүүчийн долоо хоногт телевизээр их өрөвдөлтэй байдлаар тайлбар хэлээд. Сонсож байсан л даа. Төр ийм хүчгүй байж болохгүй шүү дээ. Нэг компани шатахууныг монопольчилчихсон. Нэг Солонгос компани нь болохоор тэр нисэж байгаа чиглэлийг нь монопольчилсон. Нэг компани каргог нь монопольчилсон. Ийм байж болохгүй шүү дээ. 
 

Тэгэхээр энийг та нар ингээд томоор нь харах ёстой байх. Түүнээс ганцхан Сөүл-Улаанбаатар хоорондын нислэг гэдэг энэ өнцгөөр би ерөөсөө харж болохгүй гэж ойлгоод байгаа шүү дээ. Өнөөдөр энэ Оросын дамжиж байгаа транзит тээврийн асуудал, Хятад руу, Орос руу явж байгаа транзит тээврийн асуудал. Маш их том боломжууд бид нарт энэ агаарын тээврийн чиглэлээр бас юм ярьдаг улсууд чинь бид нарт бол энэ олон улсын транзит, ложистик hub болох ийм том боломжууд байна л гэж яриад байна. Тэгэхээр энэ дээр яг бодитой хийсэн тооцоо судалгаа байвал та нар тэрийгээ нэг хэлээч.
 
 Эцэст нь бол энэ “Korean Air” бол одоо үнэхээр л даварсан компани л даа. Олон жил даварсан. Олон жил толгойг нь илсэн. Бараг үндсэндээ Улаанбаатар-Сөүлийн хоорондох нислэгийн билет чинь Улаанбаатар-Чикагогийн хоорондох билетээс чинь 30, 40 дахин үнэтэй байж байгаа шүү дээ. Тийм ээ. Тэгээд энэ үнийг бол дандаа Монголчууд л төлж байгаа ихэнхи нь. Монголчууд төлж байгаа. 
 
Тэгэхээр одоо яг бодитой ингээд энэ агаарын тээврийн энэ чиглэлүүдийг нь нэг тээвэрлэгч биш олон тээвэрлэгч болох энэ чиглэлүүдийг хийх, энэ боломжийг нь хангаад өгөхөөр одоо билетийн үнэ, одоогийн билетийн үнэ та нарын хийж байгаа тооцоогоор ер нь хэдэн хувь буурах бололцоо байна. Зорчигч тээвэр, Монгол руу ирж байгаа, Монголоос гарч байгаа энэ зорчигчдын тоо бас хэдэн хувиар нэмэгдэх ийм бололцоо байна. Одоо цөмөөрөө нэг жаахан асуудалд нэг тооцоотой, судалгаатай, эрүүл саруулаар хандах зайлшгүй ийм шаардлага байгаа юм л даа. Тийм ээ. Тэгэхээр энэ дээр та бүгд бодитой нэг тоо мэдээллүүдийг нь энэ Улсын Их Хурлын гишүүдэд өгөөч. Яаж харж байгаа юм энэ хөгжлийнхөө бодлогуудыг. 
 
Д.Дамба-Очир: - Л.Бямбасүрэн Иргэний нисэхийн. 1 номер. Ажлын хэсэг. Чи нэг тодорхой тооцоонууд өгөөдөхөөч. Хэлээдэх. Ялангуяа тэр нефтьтэй холбоотой, бензин тостой нь холбоотой юмыг нь хүртэл. Яахаараа ганц компани байдаг юм. Яахаараа тэр карго гэдэг нь ганцхан. Сөүлийн компани. Юу билээ тэр нэг “Korean Air” авч байх ёстой юм бэ? Яахаараа ард иргэд нь ингэж ердөөсөө хохирч байх ёстой юм бэ? Чи нэг хариулаадахдаа. 
 
Л.Бямбасүрэн: - Л.Энх-Амгалан гишүүний асуултад хариулахад одоо Солонгосын чиглэл дээр зөвхөн Солонгосын чиглэл дээр тулгуурлаад ярихад зах зээлийн нийлүүлэлт нь одоо хамгийн оргил үедээ 59 мянган суудлаар сард байгаад байгаа юм. Эрэлт нь бол 70 мянга гарчихаад байгаа юм. 
 
Тийм болохоор сардаа 70 мянган зорчигч Монгол руу ирж явах боломж нь байна. Нийлүүлэлт нь хязгаарлагдаад 59 мянга дээр оччихоод тулчихсан. Солонгосынх энэнээс цааш явсан тохиолдолд хоёр дахь тээвэрлэгчийг оруулж ирнэ гэсэн тийм байдалтай байгаад байна. 
 
Шатахууны хувь дээр үнэндээ манай авиа компаниудын олон улсын авиа компаниудын агаарын тээврийн компаниудын шатахууны зардал бол ерөнхийдөө 10-аас 15 хувь нь. Нийт зардлын 10-аас 15 хувь нь шатахууны зардал байгаад байгаа. Монголын нөхцөлд бол шатахууны зардал нь 20-иос 30 хувь болчихоод байгаа юм. Энэ нь яагаад ийм өндөр үнэтэй байгаад байна вэ гэхээр яг өнөөдрийн нөхцөлд Jet A-1 шатахуун дэлхийн зах зээлийн ханш нь 700 хавьцаа доллароор бирж дээр зарагдаж байна. Манайх бол Оросоос оруулж ирсэн шатахуун нь далавчиндаа 1100 доллароор шахаж байгаа юм. Даруй 80 хувиар өндөр үнэтэй байгаад байгаа юм. 
 
Тийм болохоор бүр зарим үед бол дэлхийн зах зээлийн ханшид 850 доллар байхад 1600 доллароор 1 тонныг Оросоос оруулж ирж нийлүүлж байгаа. Энэ дээр бол “Сод Монгол” /ХХК/ гэж компани “Роснефть”-тэй хамтарсан “Мэргэ ван” /ХХК/ гэж нэг компани байгаа. МТ /Магнай Трейд ХХК/, “А ЖЕТ” гэсэн компаниуд оруулж ирдэг боловч тэдний оруулж ирдэг шатахуун хойноос байнга хангалттай нийлүүлэгдэхдээ бас найдвартай биш. Заримдаа тасалддаг. Заримдаа нийлүүлэлт нь зогсдог. “Роснефть”-ээс нийлүүлэлт нь зогсчихдог. Ийм учраас энэ дээр бол хүндрэл гараад байдаг. 
 
Тийм болохоор одоогоор бол ерөөсөө шатахууны хувьд бол үнэхээр хүндрэлтэй асуудлууд байгаа. Энийг бид нар яаман дээр ярьсны үндсэн дээр Хятадаас оруулж ирэх асуудлыг бид нар судлаад ерөнхийдөө оруулж ирэхээр болж байна. Энэ дээр бол Хятадад бол ганц төрийн өмчийн компани байдаг. Хятадын “China National Aviation Fuel” гээд Хятадын төрийн өмчит, 100 хувь Хятадын төрийн өмчит компани Jet A-1 гэж олон улсын түлш оруулж ирдэг компанитай гэрээ, санамж бичиг байгуулчихсан. Эднийх бол Улаанбаатарт Зам-Үүд-Эрээн нөхцөлөөр бол 700 доллароор өгье. 750 доллароор өгье. Улаанбаатар хүртэл 100 доллар нэмэгдэхэд далавчиндаа 900 хавьцаагаар орох бололцоо гараад ирж байгаа юм. 
 
Тэгэхээр энэ маань өөрөө шатахуун. Зүгээр хамгийн ашгаа хийгээд үзэхэд 900 доллароор оруулж ирэх бололцоо байна гэж Хятадын тал ярилцсан. Бид ярилцаад санамж бичиг байгуулсан. Тийм болохоор одоо хэрвээ бидний тооцоогоор Хөшигийн хөндийг одоо ашиглаад явахад hub болгоё, Ази, Европыг холбосон гол юу болгоё гэхэд одоогийн нислэгийн эрчимжилт бол даруй 60-аас 70 хувь нэмэгдэх бололцоо байгаа. Гэхдээ хамгийн гол нь шатахууны асуудал. 
 
Өнөөдрийнх шиг 1100, 1500 байгаа тохиолдолд ямар ч авиа компани бууж Монголоос шатахуун авахгүй. Тийм болохоор л шатахуун өөрийнхөө далавчинд их шатахуунтай ирж байгаа учраас хоосон суудал…/минут дуусав/
 
Д.Дамба-Очир: - Б.Ундармаа гишүүн асуултаа тавья. 
 
Б.Ундармаа: - За тэгээд өнөөдөр бас чухал асуудал хэлэлцэж байна. Энийг бол бас хэлэлцэх эсэх дээр нь бол дэмжиж байна. 
 
Тэгээд агаарын тээврийг нээлттэй байлгах, за мөн либералчлах энэ бодлого дээр бол бас одоо Зам, тээврийн яам маань өшөө илүү хариуцлагатай бас ажиллаасай гэж бодож байна. Яагаад гэвэл яахаараа бас далайд гарцгүй мөртлөө агаарын тээвэр дээр ард иргэд нь ийм үнэтэйгээр зорчдог юм бэ? Энэ чинь одоо бараг шийтгэл болохоор. 
 
Хоёрдугаарт, бид бол гаднынхантай уулздаг. Хамгийн сүүлд бол Энэтхэгийн парламентынхантай уулзахад танай энэ МИАТ-ийн энэ агаарын тээврийн үнэ бол асар үнэтэй байна. Бараг Америк орох ийм ийм хотуудын тарифаас өндөр байна гэж одоо гишүүн болгонд бараг энэ гаднын хөндлөнгийн гишүүд бас хэлж байна. 
 
Тэгээд бид бол одоо энийг байнга сонсоод байхад бол бас хүндрэлтэй байна. Тийм учраас аялал жуулчлалаа бас дэмжиж байгаа хувьд ч гэсэн энэ дээр бол одоо зоригтой алхмуудыг хийгээчээ. Тэгээд бас яах вэ олон талын бас бэрхшээлүүд байдаг юм байна. Одоо шатахуун дээр ч гэсэн ийм монополь зүйлүүд бас байдаг юм байна. Тэгээд энийг ямарваа нэгэн зүйлд бол үргэлж гарц байдаг. Тийм учраас аль болохоор нээлттэй. Хоёр талын урсгалтай. Тэгээд ингээд ийм болгоочээ гэсэн энэ саналыг чинь бол одоо хэлж байна. Дэмжиж байна. 
 
Тэгээд яг одоо гадна хүүхдүүд, оюутнууд гаднаас ирдэг, зорчдог. Гаднынхан бас Монголд энэ амралтынхаа сезоноор ирдэг энэ үед одоо билетийг хэдэн хувь хямдруулж болох вэ гэсэн энэ асуултыг бас дахин асууж тодорхой хариулж өгөхийг хүсэж байна. 
 
Д.Дамба-Очир: - Л.Бямбасүрэн энд нэг сайн тодорхой хариулаач. Зах зээлийн нөхцөл байдал. Тийм ээ. Дээрээс нь үнэ хямдарвал ер нь хичнээн хямдрах боломжууд байгаа юм. Нислэгүүд нь нэмэгдэхээрээ яах юм. Одоо энэ бид нарын одоо энэ үг, өгүүлбэрийг оруулаад явчих юм бол та нарын оруулж ирж байгаа асуудлаа шийдчих юм бол ер нь тэгээд та нар ямар боломжууд харагдаж байгаа юм? Тэрийгээ тодорхой хэлээд өгөөч. Л.Бямбасүрэн. 1 номер. 
 
Л.Бямбасүрэн: - Одоо агаарын тээврийн, манай агаарын тээвэр дэх зах зээлийн өсөлт бол жилдээ ойролцоогоор 17.0 хувийн өсөлттэй байгаа. 12-оос 17 хувийн өсөлттэй байгаа. 
 
Зөвхөн Сөүлийн чиглэл дээр гэхэд л МИАТ компани ойролцоогоор, “Korean Air” гэхэд ойролцоогоор нийтдээ 13.7 хувийн жил болгоны өсөлттэй. МИАТ компани гэхэд 14.0 хувийн жил болгоны зорчигч өсөлт бол явж байгаа. Энэ нь ерөнхийдөө агаарын тээврийн чиглэл болгон дээр ерөнхийдөө 12-оос 17 хувийн өсөлттэй. Энэ бол дэлхийн зах зээлтэй харьцуулах юм бол агаарын тээврийн өсөлт бол маш өндөр байгаа л үзүүлэлт байгаад байгаа юм. 
 
Түрүүн нөгөө Л.Энх-Амгалан гишүүн асууж байсан тэр catering, cargo-гийн асуудал дээр бол тийм монополь компани бол байхгүй. Catering-тай андуурсан болов уу гэж би бодож байна. Catering дээр бол “Nukht Tour” гэдэг ганц компани байгаа. Тэр компани МИАТ компани дээр бол сүүлийн олон жил одоо гэрээ сунгах маягтай явж байгаа тийм асуудлууд бол бий. 
 
Одоо хэрвээ энэ агаарын тээврийн, энэ төрөөс баримтлах бодлогын баримт бичгийн 3.8, 3.9 дээр өөрчлөлт орсноороо МИАТ компанид хохиролтой болохгүй. Түрүүн М.Оюунчимэг гишүүний хэлснээр суудлын тоог нислэгийн тоотой уялдуулах юм бол Монголын талд илүү ашигтай болж ирэх гээд байгаа юм. Одоо зөвхөн 2016 онд том онгоцоор ниссэн “Korean Air”, МИАТ компанийн хооронд 34 мянган зорчигчийн зөрүү гарч ирж байгаа. Зөвхөн 2016 онд. 2017 онд 48 мянга 500 зорчигч “Korean Air” илүү зөөчихсөн байгаа юм. Том онгоцоор зөөснөөрөө. 
 
Тэгэхээр энэ маань өөрөө зах зээл дээр үзэхээр 18-аас 25 сая долларын зөрүү. Уг нь бол нислэгийн адилхан нислэг хийгдэж байгаа. Тэгэхээр хэрвээ энийг бид нар өөрчлөөд нислэгийн тоог суудлын тоотой уялдуулах юм бол энэ орж ирэх байсан энэ зах зээл дээр “Korean Air”-ийн илүү олж байгаа 18-аас 25 сая доллар бол Монголын компаниудад хагас нь орж ирэх тийм л харагдаж байгаа юм. 
 
Зах зээлийн өсөлт бол жил болгоны өсөлт бол нэмэгдээд л явж байгаа.
 
Д.Дамба-Очир: - Гишүүд асуулт асууж дууслаа. Үг хэлэх гишүүн байна уу? Алга байна. Л.Болд гишүүн үг хэлэх гэж байна уу? Л.Болд гишүүний нэрийг оруулъя. 
 
Л.Болд: - За яах вэ энэ асуудлаа тэгээд хэлэлцэх эсэхээ шийдчихээд орж ирээд л түрүүн би ерөнхийдөө асуулт тавихдаа хэлсэн л дээ. Нэлээн сайн үзнэ шүү. Энэ бол хувь заяаны асуудал. Одоо ингээд л бүгдээрээ их либералчлагчид болоод л. Тэгээд нөгөө энэ бүх хугацаанд л 1990 оны либерал хувьсгал хийсэн гээд л үзэн ядаад л, муулаад л, нэг сайхан юмыг л нураачихсан юм шиг л муулаад л одоо хүн болгон л ер нь амаараа уралддаг шүү дээ. Үнэхээр тэр дотор бол тэртээ тэргүй нурсан юм, нураад унасныг хүнд тохсон юм ч байгаа. Үнэхээр нурах ёсгүй юм ч нурсан асуудал ч байгаа. 
 
Тэгээд Монгол шиг ийм том газар нутагтай, цөөхөн хүн амтай улс бол үнэхээр агаарын тээвэр хөгжихгүйгээр Монгол Улс энэ нутгийнхаа эзэн байж чадахгүй. Энэ бол одоо хүн болгонд ойлгомжтой мөнхийн хууль. 
 
Тэгээд үнэхээр 90 онд тэр олон одоо монополиуд, төрийн одоо бүх л өмчид байсан олон компани, байгууллага, сүлжээ тогтолцоонууд бол задарсан. Тэрний зүгээр хамгийн харамсдаг, миний харамсдаг бол энэ МИАТ байдаг юм. Үнэхээр МИАТ бол тухайн үедээ бид жаахан зөв бодлого явуулсан бол нураах ёсгүй, нурааж болохгүй хэдэн салбаруудын нэг бол энэ иргэний агаарын тээвэр байсан юм. Тэгээд бид зам ч үгүй, төмөр зам ч үгүй, иргэний агаарын тээвэр ч байхгүй. Үнэхээр одоо Монголчууд бид нэг саран дээр байгаа юм шиг, нэг эзэнгүй юм шиг. Энэ улс орноо бараг тавиад туусандаа нэг хэсэг. Тэрний нэг гол шалтгаан бол яг энэ л байсан. 
 
Тэгэхээр энэ тогтолцоо, ганц хоёр гадаад нислэгтэй, нэг хоёр түрээсийн онгоцтой ингээд л юу ч биш болоод л явсан. Тэгээд одоо энийг өнөөдөр бид арай гэж бас л нэлээд хүч хөдөлмөр зарж байж бас нэг яах вэ дээ Монголчууд бид үнэхээр бас нэг өөрийн онгоцоор нисэж, бүр өөрийн гэсэн өмчлөлийн онгоцтой ч болж үзэж. За тэгээд төрийн үндэсний агаарын тээвэрлэгчээс гадна өөр хувийн сектор ч энд орж ирж. Тэгээд гадаад дотоодын хөрөнгө оруулагчид ч орж ирж. Энэ бол өөрөө бол их тийм одоо хөгжил бол ингээд зөв голдирол руугаа орох эхлэл тавигдаж байна уу гэж харж байгаа. 
 
Тэгэхэд одоо бол үндэсний агаарын тээвэр чинь хэн дуртай нь байх юм гэж хэлж байгаа тайлбарт би бас дахиад үнэхээр эмзэглэж байна. Үнэндээ хэлэхэд. Үндэсний агаарын тээвэрлэгч гэж хэн байх вэ гэхээр энэ бол эсвэл төрийн өмч, улсын өмч. Эсвэл энэ ард түмний. Тийм ээ. Одоо нээлттэй үнэхээр тэр компаниуд нь хувьцаа эзэмшсэн ийм одоо компанийг л хэлнэ. Түүнээс оффшорт бүртгэлтэй, гадаад дотоодын наанаа нөгөө тийм тавиул эзэнтэй. Эсвэл тэр цаад бүтэц нь тодорхойгүй. Эсвэл гадаадын хяналтад байдаг ийм тээвэрлэгчийг. Нисэж л байвал онгоцтой л юм чинь үйлчилж л байвал энэ зах зээл дээрээс мөнгө олж л байвал энэ бол манай үндэсний агаарын тээвэрлэгч гэж зарлаж, гэж тэднийг одоо иргэний нисэхийнхээ бодлогоор энэ дээрээс нь авчрахыг бол би зөвшөөрч чадахгүй. Мэдэхгүй. Та нар олонхи. Тэгээд шийдээд л явдаг юм байгаа биз. Би бол энэний эсрэг хэзээд явах болно. 
 
Монгол Улс өөрийн гэсэн яг бүр үнэхээр Монголчууд бидний 100 хувийн хяналттай нисэх онгоц, нисэхийн компани, нисэхийн үйлчилгээ байх ёстой. Ингэхгүй л юм бол бид сайнаа үзэхгүй ээ. Энэ онгоцууд чинь нисээд явчихдаг байхгүй юу. Өөр улсын онгоцны буудал дээр очиход зөндөө тийм. Бид мэднэ шүү дээ. Одоо Украины онгоцыг хаана баривчиллаа гээд. Тэгээд тэр улс онгоцгүй болж байгаа байхгүй юу. Яах вэ тэгээд. 
 
Д.Дамба-Очир: - Л.Болд гишүүнд 1 минут өгье. 
 
Л.Болд: - Засгийн газрын Ж.Бат-Эрдэнэ сайдын тэр юуг оруулж ирж байгааг уг нь би дэмжиж байгаа юм. Энэ том том, системийн том том байгууллагуудыг. Банк, тэр сүлжээ, тэр биржүүд. МИАТ. Зөв. 
 
Тэгэхээр та нарын хувьчлах арга чинь зүгээр ганцхан. Одоо өмнө нь янз бүрээр буруутсан. Одоо бол сайхан шударгаар бирж дээр. Шударгаар бирж дээр гэж байдаггүй юм. Тэгээд Шанхайн бирж дээр гарна. Хонконгийн бирж дээр гарна гэж байгаа юм. Тэр чинь хэн авах нь ойлгомжтой шүү дээ. Энэ чинь Монголын үндэсний тээвэрлэгч байж чадах уу? 100 мянган гадаад орны хувьцаа эзэмшигчтэй болчихно. За Монголын бирж дээр заримыг нь зарна. Монголчуудад одоо хэн мөнгөтэй байгаа юм өнөөдөр. Гадаадын бирж гэж хэлж байгаа шүү дээ. Одоо Тавантолгой. 
 
За дотоодын бирж дээр ч гэсэн хэн мөнгөтэй байгаа юм өнөөдөр. Өнөөдөр Монголчууд тийм их мөнгө байна уу? Энийг чинь бодлогоор Монгол хүндээ үнийнх нь 20, 30 хувиар нь олгохгүй л юм бол өшөө аймаг, орон нутагт хуваарь хийж. Зөвхөн гаднынхан л авна шүү. 
 
Д.Дамба-Очир: - Гишүүд асуулт асууж, үг хэлж дууслаа. Одоо санал хураалт явуулна. Ер нь бол энэ үндэсний аюулгүй байдалтай холбоотой, хүн амь настай холбоотой. Энэ бол аягүй их айхтар асуудал. Амаргүй асуудал гэдгийг бүгдээрээ ойлгож байна. 
 
Төрөөс иргэний нисэхийн талаар баримтлах бодлого батлах тухай Улсын Их Хурлын 2013 оны 18 дугаар тогтоолын хавсралтад өөрчлөлт оруулах тухай Улсын Их Хурлын тогтоолын үзэл баримтлалыг Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэдэг саналаар санал хураалт явуулъя. 
 
92.9 хувиар уг санал дэмжигдэж байна. 
 
Тэгэхээр хэлэлцэх эсэхийг нь шийдсэн болохоор ажлын хэсгийг байгуулна. Ажлын хэсгийн ахлагчаар М.Оюунчимэг гишүүнийг томилж байна. 
 
Чуулганы нэгдсэн хуралдаанд Байнгын хорооны санал, дүгнэлтийг М.Оюунчимэг гишүүн танилцуулна. 
 
Өнөөдрийн хэлэлцэх асуудал дууслаа. Гишүүддээ баярлалаа. 
 

Хуралдаан 5 цаг 27 минут үргэлжилж, 16 цаг 05 минутад өндөрлөв.
 
Дууны бичлэгээс буулгасан:

ПРОТОКОЛЫН АЛБАНЫ 


ШИНЖЭЭЧ







Ц.АЛТАН-ОД
PAGE  
33

